
ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᓯᕗᓪᓕᖅᐹᖓᑦ ᑲᑎᒪᓂᖅ ᑕᓪᓕᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔫ ᐃᓄᒃ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔫ ᐃᓄᒃ 

(ᑐᓄᓂᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᖦᑕ ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ  

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐃᓄᑐᖃᐃᑦ ᑭᒡᒐᖅᑐᑎᖏᓐᓄᑦ; 

ᒥᓂᔅᑕ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ   

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒦᓚ ᖃᒥᓐᖑᐊᖅ 

(ᖁᕐᓗᖅᑑᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 

 

ᓯᒥᐅᓐ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᕐᓕᒃ) 

 

ᓯᕗᓕᖅᑎ ᐹᓪ ᖁᐊᓴ 

(ᐊᒡᒍ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ  

 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᐃᓄᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

603 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᒫᑦᓯ 19, 2018 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᐊᖓᔪᖅᑳᖅ 

ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 

ᐅᖃᖅᑎ ᔫ ᐃᓄᒃ, ᔪᐊᔾ ᕼᐃᒃᔅ, ᐊᖓᔪᖅᑳᖅ 

ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒦᓚ 

ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ 

ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᓯᒥᐅᓐ 

ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, 

ᐃᒥᓕᐊᓐᓄ ᕿᓐᖑᖅ, ᓯᕗᓕᖅᑎ ᐹᓪ ᖁᐊᓴ, ᐋᓚᓐ 

ᕋᒻᐴᑦ, ᐊᖓᔪᖅᑳᖅ ᔫ ᓴᕕᑲᑖᖅ, ᐊᖓᔪᖅᑳᖅ 

ᐃᓕᓴᐱ ᓯᐅᑎᐊᐱᒃ, ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 13:33ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔫ ᐃᓄᒃ): ᒥᔅᑐ ᖁᐊᓴ, 

ᑐᒃᓯᐊᓐᓂᒃᑯᑦ ᐱᒋᐊᖅᑎᓚᐅᖅᑎᒍᑦ. 

 

>>ᑐᒃᓯᐊᖅᑐᖅ 

 

ᐅᖃᖅᑎ: ᐅᓐᓄᓴᒃᑯᑦ ᓯᕗᓕᖅᑏ, ᑲᑎᒪᔩᑦ, 

ᓄᓇᕗᒻᒥᐅᑦ, ᓈᓚᐅᑎᒃᑯᑦ ᑐᓵᔪᑦ, ᑕᓚᕖᓴᒃᑯᑦ 

ᑕᐅᑐᒃᑐᑦ ᑲᑎᒪᕕᖁᑎᔅᓯᓐᓄᑦ ᑐᓐᖓᓱᒋᑦᑎ.  

 

ᒫᓐᓇ ᑲᔪᓯᔾᔪᑎᒃᓴᓄᑦ ᑲᔪᓯᑲᐅᑎᒋᓂᐊᖅᑐᒍᑦ. 2. 

ᒥᓂᔅᑕᐃᑦ ᐅᖃᐅᓯᖏᑦ. ᓄᓇᕗᒻᒥ ᓯᕗᓕᖅᑎᕗᑦ, 

ᓯᕗᓕᖅᑎ ᖁᐊᓴ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 046 - 5(1): ᓄᓇᕗᒻᒥ 

2018-ᒥ ᒪᒃᑯᒃᑐᓄᐊᖓᔪᒥᒃ 

ᐃᓕᓴᕆᔭᐅᔾᔪᑎᑖᖅᑐᖅ (ᖁᐊᓴ) 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᒻᒪᓗ ᓄᓇᖅᑲᑎᒃᑲ ᐃᒡᓗᓕᖕᒥᐅᑦ, 

ᒪᓕᒐᓕᐅᖅᑎᐅᖃᑎᒃᑲᓗ, ᓄᓇᕗᒻᒥᐅᑕᓕᒫᓪᓗ 

ᑕᒪᕐᒥᒃ ᐅᓪᓗᒃᑯᑦ. 

 

ᐅᖃᖅᑎᑦᑎᔩ, ᐅᓪᓗᒥᐅᔪᖅ ᐃᓕᑕᖅᓯᔪᒪᔪᖓᐃᓛᒃ  

ᐊᒻᒪᓗ ᐅᐱᒍᓱᖃᑎᖃᕈᒪᓪᓗᖓ 

ᒪᓕᒐᓕᐅᖅᑎᐅᖃᑎᓐᓂᒃ. ᑖᓐᓇ [ᓘᒃᑖᖅ] ᑖᓇ 

ᒪᐃᓐ-ᑭᒪᓕᐊᕐᔪᒃ, ᑖᓐᓇ ᐃᓕᑕᕆᔭᐅᔾᔪᑎᖃᕐᓂᐊᕐᒪᑦ 

2018-ᒥ ᑕᒫᓂ ᒪᒃᑯᒃᑐᐃᑦ ᑐᕌᖓᔪᓄᑦ ᑕᐃᑲᓂ 

ᐅᐃᓂᐸᐃᒡᒥ. ᐃᓕᑕᕆᔭᐅᔾᔪᑎᖃᕐᓂᐊᕐᒪᑦ 

ᓯᕗᓪᓕᖅᐹᑦᑎᐊᖑᓪᓗᓂ ᑖᓐᓇ ᐃᖢᐊᖅᓴᐃᔨᓐᖑᕐᒪᑦ 

ᐃᓅᓪᓗᓂ.  
 

ᑖᒃᑕ ᑭᒪᓕᐊᕐᔪᒃ ᑖᓐᓇ ᐃᓅᓚᐅᖅᓯᒪᔪᖅ 

ᐃᒡᓗᓕᒑᕐᔪᖕᒥᑦ. ᓯᕗᓪᓕᖅᐹᖑᑦᑎᐊᖅᖢᓂᓗ 

ᐃᓅᓪᓗᓂ ᐆᒻᒪᓯᓕᕆᔨᐅᔪᖅ. 

ᓯᕗᓪᓕᖅᐹᑦᑎᐊᖑᓪᓗᓂ...  
 

>>ᐸᑦᑕᑐᖅᑐᑦ  
 

ᑕᒡᕙᐃᓛᒃ ᑕᒫᓂ ᐅᑭᐅᕆᓕᖅᑕᖓᓂ ᑎᓴᒪᖓᓐᓂ 

ᐃᓕᓐᓂᐊᕈᓯᖃᕐᒪᑦ ᐅᑭᐅᓄᑦ 6-ᓄᑦ 

ᐃᓕᓐᓂᐊᕐᓂᐊᖅᑎᓪᓗᒍ ᑕᑲᓇᓂ 

ᓯᓚᑦᑐᖅᓴᕐᕕᒡᔪᐊᕐᒥ ᐋᑐᕚᒥ ᐆᒻᒪᓯᓕᕆᔨᐅᔪᑦ 

ᑖᒃᑯᐊ.  
 

ᐅᖃᖅᑎᑦᑎᔩ, ᑖᓐᓇ [ᓘᒃᑖᖅ] ᑭᒪᓕᐊᕐᔪᒃ ᑕᐃᑲᓂ 

ᐃᓯᖅᑎᑕᐅᔪᓐᓇᖅᓯᓚᐅᖅᓯᒪᖕᒪᑦ 2014-ᖑᓪᓗᓂ, 

ᑖᓐᓇᑐᐊᑦᑎᐊᖑᓪᓗᓂ ᑕᐃᔭᐅᔪᓂᑦ 

ᐆᒻᒪᓯᓕᕆᓂᕐᒧᑦ ᓘᒃᑖᖑᓂᐊᖅᑐᓂᒃ ᑲᓇᑕᓕᒫᒥᑦ. 

2016-ᖑᑎᓪᓗᒍ ᑖᓐᓇ ᐃᓚᒋᔭᐅᓕᓚᐅᖅᓯᒪᖕᒥᔪᖅ 

ᑖᒃᑯᓄᖓ ᓄᓇᖃᖅᑳᖅᑐᐃᑦ ᑲᑎᒪᔨᖏᓐᓄᑦ 

ᑕᒪᒃᑯᓄᖓ ᐊᓴᐱᐅᓂᕋᖅᑕᐅᔪᓄᑦ ᑲᒪᔨᓪᓚᕆᐅᔪᖅ, 

ᐃᓄᖕᓂᒃ ᑭᒡᒐᖅᑐᐃᓪᓗᓂ. ᑕᐃᒪ ᑕᐃᑲᓂ 

ᑲᑎᒪᔨᐅᑎᓪᓗᒍᐃᓛᒃ ᑕᒪᒃᑯᓄᖓ ᐃᓄᐃᑦ 

ᐱᔾᔪᑎᒋᓪᓗᒋᑦ ᐋᓐᓂᐊᖅᑕᐃᓕᓂᕆᓂᕐᒧᑦ 

ᑐᕌᖓᔪᓂᒃ ᐊᒻᒪᓗ ᐃᓄᐃᑦ ᐃᓕᖅᑯᓯᐊᓂᒃ 

ᓴᖅᑭᔮᖅᑎᑦᑎᖃᑦᑕᕐᒪᑦ.  
 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᐱᑖᖑᖃᑦᑕᖅᑐᑦ 

ᑭᒡᒐᖅᑐᐃᓂᖅ ᐳᖅᑐᓂᖅᐹᒥᒃ, 

ᐅᐱᓐᓇᖅᑐᒥᐅᑕᑯᓗᐃᑦ ᓄᓇᖃᖅᑳᖅᑐᕕᓂᕐᓄᑦ 

ᑕᕝᕗᖓ ᐃᓄᖁᑎᖏᓐᓄᑦ. ᑖᒃᑯᐊ 

ᐱᑖᖑᖃᑦᑕᖅᑐᒃᑯᑦ ᖁᕕᐊᓱᒍᑎᖃᕐᒪᑕ 25-ᓂᒃ 

ᐊᕐᕌᒍᓂᒃ 2018-ᖑᑎᓪᓗᒍ ᐊᒻᒪᓗ 

ᐅᐱᒍᓱᖃᑦᑕᖅᓯᕗᑦ 350-ᓂᒃ ᓄᓇᖃᖅᑳᖅᓯᒪᔪᓂᒃ, 

ᐃᓄᖕᓂᒃ ᐊᒻᒪᓗ ᐊᓪᓚᖓᔪᓂᒃ. ᑖᒃᑯᐊ 

ᓴᖅᑭᔮᖅᑎᑦᑎᔪᑦ ᐱᔭᕇᑦᑎᐊᖃᑦᑕᕐᓂᕐᒥᒃ. ᑖᒃᑯᐊᓗ 

ᐱᑖᖅᑎᑦᑎᓂᕐᒧᑦ ᖁᕕᐊᓱᒍᑎᖃᕐᒪᑕ ᐱᖅᑯᓯᕐᒥᒃ 

ᓴᖅᑭᔮᖅᑎᑦᑎᔪᓂᒃ ᐊᔾᔨᒌᓐᖏᓐᓂᖏᑦ 

ᓄᓇᖃᖅᑳᖅᓯᒪᔪᑦ ᑲᓇᑕᒥ. ᑕᒫᓂ ᐊᕐᕌᒍᒥ ᑖᒃᑯᐊ 

ᐱᑖᖅᑎᑦᑎᓂᖅ ᒫᔅᓯ 23-ᒥ ᐊᑐᕐᓂᐊᖅᐳᑦ 

ᐅᐃᓂᐸᐃᒥ.  
 

(ᑐᓵᔨᑎᒎᕈᓐᓃᖅᑐᖅ) ᑕᐃᒪ ᒪᓕᒐᓕᐅᖅᑎᐅᖃᑎᒃᑲ 

ᐱᖃᑎᒋᓗᒋᑦ ᑖᔅᓱᒥᖓ 

ᐅᐱᒍᓱᖃᑎᖃᕈᒪᕗᖓ [ᓘᒃᑖᖅ] ᑭᒪᓕᐊᕐᔪᒃ, ᑖᓐᓇ 

ᐃᓕᑕᕆᔭᐅᓪᓚᕆᖕᓂᐊᓕᖅᑎᓪᓗᒍ ᑕᐃᑲᓂ. ᐊᒻᒪᓗ 

ᐃᒻᒥᓂᒃ ᐱᓕᕆᕐᔪᐊᖅᓯᒪᖕᒪᑦ ᑕᒪᑐᒥᖓᓗ 

ᖁᕕᐊᓲᑎᖃᑦᑎᐊᖅᑐᓂ, ᑖᓐᓇ ᐃᓄᐃᓪᓗ, 

ᐋᓐᓂᐊᖅᑕᐃᓕᓕᕆᓂᕐᒧᓪᓗ ᑖᒃᑯᐊ 

ᐊᔪᓐᖏᑦᑎᐊᕋᑦᑎᒍ. ᑖᓐᓇ ᑕᒡᕙ 

ᑕᑯᒃᓴᐅᑎᑦᑎᑦᑎᐊᖅᐳᖅ ᒪᒃᑯᒃᑐᖁᑎᑦᑎᓐᓂᒃ ᑕᒫᓂ 

ᓄᓇᕗᒻᒥ.  

 

ᐊᒻᒪᓗ ᖃᐅᔨᒪᔪᖓ ᑕᒪᑐᒥᖓ 

ᐅᖃᐅᓯᖃᖅᑎᓪᓗᖓ ᐱᒃᑯᒍᓱᖕᓂᕐᒥᒃ ᑖᒃᑕ 

ᑭᒪᓕᐊᕐᔪᖕᒥᒃ ᑕᐃᒪᐃᓛᒃ ᓇᓗᓇᓐᖏᑦᑐᖅ ᑕᒪᓐᓇ 

ᐱᓕᕆᓇᓱᐊᕐᓂᐊᖅᑕᖓ ᐅᕙᑦᑎᓐᓄᑦ 

ᐱᒻᒪᕆᐊᓘᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒪᓕᒐᓕᕆᔨᒃᑯᓐᓄᑦ ᒥᓂᔅᑕᖑᔪᖅ, ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᑉ ᐅᖃᐅᓯᖓ 047 - 5(1): 

ᑲᖏᖅᖠᓂᐅᑉ ᒪᒥᓴᕐᕕᐊᓂ ᒥᖅᓱᑎᑦᑎᓂᖅ 

(ᐃᖃᓪᓗᐊᖅ) 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓐᓇ, ᐅᖃᖅᑏ. 

(ᑐᓵᔨᑎᒍᑦ) ᐅᖃᖅᑏ, ᓇᖏᖅᓯᔾᔪᑎᖃᖅᐳᖓ 

ᐅᓪᓗᒥ ᐅᖃᐅᓯᖃᕈᒪᓪᓗᖓ ᐱᖅᑯᓯᓕᕆᓂᕐᒥᒃ 

ᒥᖅᓱᕐᓂᕐᒥᒃ ᑖᒃᑯᓄᖓ ᐊᖑᑎᓄᑦ ᑲᖏᖅᖠᓂᕐᒥ 

ᒪᒥᓴᕐᕕᖕᒥ. ᑖᒃᑯᐊ ᑎᒍᔭᐅᓯᒪᔪᑦ ᐃᓚᐅᔪᑦ 

ᑕᒪᑐᒧᖓ ᕿᓯᓕᕆᓂᕐᒥᒃ, ᕿᓯᐅᔭᓕᕆᓂᕐᒥᒃ 

ᐊᓯᖏᓐᓂᒡᓗ ᖁᓕᑦᑕᐅᔭᓕᐅᖅᓯᒪᓪᓗᑎᒃ, 

ᐳᐊᓗᖕᓂᒃ ᕿᓯᖕᓂᒃ, ᕿᓯᖕᓂᒃ ᖃᕐᓕᖕᓂᒃ, 

ᕿᓯᖕᓂᒃ ᐴᑲᒻᒪᕈᓗᖕᓂᒃ ᐊᒻᒪᓗ 

ᓂᒃᓯᒃᓯᐅᑎᒃᑯᕕᖕᓂᒃ. 

 

ᑖᓐᓇ ᐅᓘᔅᒥᐅᕆ ᐊᖑᒐᓴᒃ ᓵᓐᑎᒧᑦ ᐊᐅᓚᑕᐅᔪᖅ. 

ᑖᓐᓇ ᐃᓱᒪᒋᔭᐅᑦᑎᐊᖅᖢᓂ ᐃᓐᓇᐅᔪᖅ 

ᒥᖅᓱᕈᓐᓇᕐᓂᖓᓗ ᓄᓇᕐᔪᐊᓕᒫᒥ ᖃᐅᔨᒪᔭᐅᓪᓗᓂ. 

ᓄᐊᕙᐃᓛᓐᒧᐊᕋᑖᓚᐅᕐᒪᑦ 

ᐃᓕᓐᓂᐊᖅᑎᑦᑎᔭᖅᑐᖅᓯᒪᓪᓗᓂ ᓇᑏᑦ 

ᕿᓯᖏᓐᓂᒃ. ᑖᓐᓇ ᐃᓕᓐᓂᐊᖅᑎᐅᓚᐅᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᐅᑉ ᒥᖅᑯᓕᖕᓄᑦ 

ᐱᓕᕆᐊᖏᓐᓄᑦ ᐊᒻᒪᓗ ᐱᒋᐊᖅᑎᑦᑎᓚᐅᕐᒪᑦ 

ᒥᖅᑯᑦ ᐱᓕᕆᐊᖑᔪᓂᒃ ᑖᒃᑯᐊ 

ᐅᖃᓕᒫᕈᓐᓇᕐᓂᕐᒧᑦ ᑲᑎᒪᔨᖏᓐᓂᒃ ᓄᓇᕗᒻᒥ. 

 

ᐅᓘᔅᒥᐅᕆᐅᑉ ᐃᑲᔪᖅᖢᓂᒋᑦ ᑎᒍᔭᐅᓯᒪᔪᑦ 

ᐱᖅᑯᓯᓕᕆᓂᕐᒥᒃ ᓈᒻᒪᒃᑐᒥᒃ ᑎᒥᒃᑯᑦ ᐊᑲᐅᔪᒥᒃ 

ᐊᑦᑕᕐᓇᖏᑦᑐᒥᑦ ᐃᓄᐃᑦ ᐅᖃᐅᓯᖏᑦᑕ 

ᐃᓕᖅᑯᓯᑐᖃᖏᑦᑕᓗ ᒪᒥᓴᐃᔾᔪᑎᖏᓐᓂᒃ. ᑖᓐᓇ 

ᒥᖅᓱᕐᓂᖅ ᐱᓕᕆᖃᑎᖃᕐᓂᐊᕐᒪᑦ ᐃᑲᔪᖅᓱᐃᓗᓂᓗ  

ᑖᒃᑯᐊ ᓄᓇᒧᑦ ᐊᐅᓪᓚᔾᔨᖃᑦᑕᕐᓂᖅ ᑖᒃᑯᐊ 

ᑎᒍᔭᐅᓯᒪᔪᑦ ᐊᖑᓇᓱᒋᐅᖅᓴᖃᑦᑕᕐᒪᑕ ᖃᓄᕐᓗ 

ᕿᓯᓕᕆᑦᑎᐊᕐᓂᕐᒥᒃ ᓂᕿᖏᓐᓂᒡᓗ. ᑖᒃᑯᐊ 

ᒥᖅᑯᓖᑦ ᕿᓰᓪᓗ ᐊᑐᖅᑕᐅᓂᐊᖅᖢᑎᒃ 

ᒥᖅᓱᕆᐅᖅᓴᓂᕐᒧᑦ ᐱᓕᕆᐊᒥ.  

 

ᐱᓕᕆᐊᖑᔪᑦ ᑕᐃᒪᓐᓇ ᐃᑲᔫᑕᐅᖃᑦᑕᕐᒪᑕ 

ᑎᒍᔭᐅᓯᒪᔪᓄᑦ ᓄᓇᓕᖕᓂ 

ᐃᓅᖃᑕᐅᓕᒃᑲᓐᓂᕈᓐᓇᖁᓪᓗᒋᑦ ᑖᒃᑯᐊ 

ᑎᒍᔭᐅᓯᒪᓂᖓ ᐃᓱᓕᑦᑕᕌᖓᑕ 

ᐱᔪᒪᓕᖅᑎᑕᐅᓪᓗᑎᒃ ᐃᒪᓐᓇ 

ᐱᕋᔭᖕᓂᐅᓐᖏᖔᖅᑐᒃᑯᑦ ᐃᓕᖅᑯᓯᖃᓕᖅᖢᑎᒃ.  

 

ᑕᐃᓐᓇ ᐳᓛᕋᑖᓚᐅᕋᒃᑯᑦ ᑲᖏᖅᖠᓂᕐᒥ ᒪᒥᓴᕐᕕᒃ 

ᐊᒻᒪᓗ ᖁᕕᐊᓚᐅᖅᐳᖓ ᑖᓐᓇ 

ᐊᒃᑐᖅᓯᑦᑎᐊᖅᓯᒪᓂᖓ ᐱᖅᑯᓯᓕᕆᓂᕐᒧᑦ 

ᐱᓕᕆᐊᑦ, ᐱᓗᐊᖅᑐᒥᒃ ᑖᒃᑯᓂᖓ ᓄᓇᓕᖕᓂᒃ 

ᐃᓐᓇᐅᔪᓂᒃ ᑖᔅᓱᑐᓇᖅ ᐅᓘᔅᒥᐅᕆ ᓵᓐᑎᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕᐅᔪᖅ ᐃᓄᓕᕆᔨᒃᑯᓐᓄᑦ, ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᑉ ᐅᖃᐅᓯᖓ 048 - 5(1): 

ᐊᐅᐸᖅᑐᖅ ᐸᐃᑉᐹᖅᑖᕆᐅᔭᓲᑦ 

ᐃᓕᓐᓂᐊᕈᑕᐅᓕᖅᑐᑦ (ᓴᕕᑲᑖᖅ) 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ ᐊᒻᒪᓗ 

ᐊᕐᕕᐊᕐᒥᐅᑉ ᐅᑉᓗᒃᑰᑦᓯᐊᖅᐸᒃᑲ ᐊᒻᒪ ᐸᓂᓛᒃ 

ᑭᖑᕙᑦᑕᐃᓕᒋᑦ ᐃᓕᓐᓂᐊᕐᕕᖕᒧᑦ. 

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᐸᐃᑉᐹᖃᖅᑐᓂᒃ 

ᓄᓇᓯᐅᑎᕐᔪᐊᓄᑦ ᐅᓯᑲᖅᑕᐅᑎᓄᓪᓗ 

ᐊᐅᓚᐅᓯᕆᓂᕐᓗ.  

 

ᓯᑎᐱᕆ 2016-ᖑᑎᓪᓗᒍ ᑖᒃᑯᐊ 

ᐅᖁᒪᐃᑦᑐᓕᕆᓂᕐᒧᑦ ᐃᓕᓐᓂᐊᕐᓂᖅ ᑖᒃᑯᓄᖓ 

ᐱᖓᓱᓄᑦ ᐃᓚᖃᖅᑐᑦ. ᑖᓐᓇ 

ᓇᓗᓇᐃᖅᑕᐅᓯᒪᓚᐅᕐᒪᑦ ᓄᓇᕗᒻᒥ. ᑕᐃᒫᒃ 

ᓄᓇᕗᒻᒥᐅᑦ ᓄᓇᕗᒻᒥ ᐃᖅᑲᓇᐃᔭᖅᓯᓐᓈᖅ 

ᐃᓕᓐᓂᐊᖅᑎᑦᑎᔪᓐᓇᖅᓯᓪᓗᑎᒃ ᐊᒻᒪᓗ 

ᐸᐃᑉᐹᖅᑖᕈᑕᐅᕙᒃᖢᓂ ᑖᒃᑯᓇᓐᖓ ᖃᐅᔨᒪᔭᐅᔪᖅ 

ᐸᐃᑉᐹᖃᓕᕐᓂᕋᐃᓗᓂ.  

 

ᓄᕕᐱᕆ 2017-ᖑᑎᓪᓗᒍ ᓄᓇᕗᑦ 

ᐱᔪᓐᓇᕐᓂᖅᑖᑎᑕᐅᓚᐅᕐᒪᑦ ᐊᐅᐸᖅᑐᒥᒃ 

ᐸᐃᑉᐹᖅᑖᖃᑦᑕᕈᓐᓇᖅᑐᐃᑦ ᓄᓇᓯᐅᑎᐅᕐᔪᐊᓄᑦ 

ᐅᓯᑲᖅᑕᐅᑎᓄᓪᓗ ᐊᐅᓚᐅᕆᔨᓂᕐᓗ. ᑖᒃᑯᐊ 

ᐅᖁᒪᐃᑦᑐᓕᕆᓂᐅᑉ ᐃᓚᒋᓪᓗᓂᐅᒃ ᑖᓐᓇ 

ᖄᖏᖅᓯᔪᖅ ᐊᕕᒃᑐᖅᓯᒪᔪᓂᒃ 

ᐃᓕᓴᕆᔭᐅᔾᔪᑎᖏᓐᓂᒃ ᖃᐅᔨᒪᓂᕐᒥᖕᓂᒃ 

ᓴᖅᑭᔮᖅᑎᑦᑎᑦᑎᐊᕐᒪᑕ ᓇᓂᓕᒫᕐᓗ ᑲᓇᑕᒥ 

ᐃᖅᑲᓇᐃᔭᕈᓐᓇᖅᓯᓪᓗᑎᒃ. 

 

ᐅᖃᖅᑏ, ᖁᕕᐊᓱᒃᐳᖓ ᑕᓐᓇ 

ᓴᖅᑭᔮᖅᑎᑦᑐᓐᓇᖅᓯᒪᒐᑦᑎᒍᑦ ᓄᓇᕗᒻᒥᐅᓄᑦ 

ᑲᓇᑕᓕᒫᒥᑦ ᐃᓕᓴᕆᔭᐅᓯᒪᔾᔪᑎᒥᒃ. ᑖᒃᑯᐊ 

ᐱᐅᔪᒪᕇᖕᓂᒃ ᐱᔭᕇᖅᓯᒪᑎᓪᓗᒋᑦ 

ᐸᐃᑉᐹᖅᑖᖅᖢᑎᒃ ᓄᓇᕗᒻᒥᐅᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑐᖑᔪᖅ, ᒥᓂᔅᑐ 

ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 049 - 5(1): ᑮᓇᐅᔭᐃᑦ 

ᓄᑖᑦ ᐃᓕᓐᓂᐊᓕᓐᖏᑦᑐᖅᓯᐅᑎᐅᔪᓄᑦ 

(ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪᓗ ᐅᓐᓄᓴᒃᑯᑦ 

ᒪᓕᒐᓕᐅᖅᑎᐅᖃᒃᑲ, ᑭᓐᖓᒻᒥᐅᑦ, ᑭᒻᒥᕈᒻᒥᐅᑦ 

ᓄᓇᕗᒻᒥᐅᑦ.  

 

ᐅᖃᖅᑎᑦᓯᔩ, ᖁᕕᐊᓱᓪᓚᕆᑦᑐᖓᐃᓛᒃ ᐅᓪᓗᒥ 

ᑐᓴᖅᑎᑦᑎᓂᐊᕋᒪ ᐃᓕᓐᓂᐊᖅᑐᓕᕆᔨᒃᑯᑦ 

ᐊᑐᐃᓐᓇᕈᖅᑎᑦᓯᓂᐊᒻᒪᑕ 

ᐊᐅᓚᑦᑎᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ, 

ᐃᑲᔫᑎᓂᒃ ᑮᓇᐅᔭᖃᖅᑎᑦᓯᓗᑎᒃ ᐊᔪᓐᖏᑦᑐᓄᑦ 

ᐸᐃᕆᕕᓐᓄᑦ. 

 

ᐅᖃᖅᑎᑦᓯᔩ, ᑖᒃᑯᐊ ᐊᑭᑦᑐᕆᐊᖅᓯᒪᓪᓗᑎᒃ 

ᓴᖅᑭᑦᑐᑦ ᐅᑭᐅᓄᑦ ᐱᖓᓱᓄᑦ ᐱᓕᕆᔾᔪᑏᑦ 

ᐸᓐᓇᑕᐅᔪᑦ ᐃᖅᑲᓇᐃᔭᖅᑎᒃᑲᓄᑦ 

ᐋᖅᑭᓚᐅᖅᑕᖏᑦ ᑖᒃᑯᐊ ᐃᓕᓐᓂᐊᕆᐅᖅᓴᔪᓄᑦ 

ᐊᒻᒪᓗ ᐸᐃᕆᕕᓐᓄᑦ. ᑖᒃᑯᐊ ᒪᕈᐃᓕᖓᖅᑲᓪᓗᑎᒃ 

ᐊᖏᕈᑎᒧᑦ ᐊᑎᓕᐅᖅᑕᐅᓚᐅᖅᓯᒪᑎᓪᓗᒍ ᓴᑉᑕᒻᐳ 

2017-ᖑᑎᓪᓗᒍ ᑲᓇᑕᐅᑉ ᒐᕙᒪᒃᑯᖏᑦ 

ᐃᓚᒋᓪᓗᒋᑦ. 

 

ᐅᖃᖅᑎᑦᓯᔩ, ᒫᓐᓇ ᑮᓇᐅᔭᓕᕆᓐᓇ ᐊᕐᕌᒍᒥ 

ᑕᑯᓂᐊᖅᑐᒍᑦ ᐊᔪᓐᖏᑦᑐᓕᑦ ᐸᐃᕆᕖᑦ 

ᐊᑭᑦᑐᕆᐊᖅᓯᒪᔪᓂᒃ ᑮᓇᐅᔭᖅᑖᖅᑎᑕᐅᓂᐊᖅᑐᑦ 

ᐊᑭᑭᓛᖃᕐᓗᓂ $1,918.80. ᑖᓐᓇ ᐊᑭᑐᓛᖃᕐᓗᓂ 

$45,494.80. ᒪᓕᒃᑕᐅᕙᓪᓗᑎᒃ ᐊᒥᓲᓂᖏᑦ, 

ᖃᓄᐃᑦᑑᓂᖏᑦ ᐊᒻᒪᓗ ᓇᓃᓐᓂᖏᑦ ᑖᒃᑯᐊ 

ᐸᐃᕆᕕᐅᔪᑦ. ᐸᐃᕆᕖᑦ 

ᐊᑭᖅᑐᕆᐊᖅᓯᓐᖏᑐᐊᖅᐸᑕ ᐸᐃᕆᔭᐅᔾᔪᑎᖏᓐᓄᑦ 

ᐊᑭᓕᑲᓐᓂᕆᐊᓕᓐᓂᓪᓗ ᐊᔪᕐᓂᐊᖏᒻᒥᔪᑦ 

ᐊᔾᔨᐸᓗᖏᓐᓂᑦ ᑮᓇᐅᔭᓂᑦ ᑭᖑᓪᓕᕐᒥ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᐱᒍᓐᓇᕆᐊᔅᓴᖓᓂᑦ.  

 

ᐅᖃᖅᑎᑦᓯᔩ, ᑖᒃᑯᐊ ᑮᓇᐅᔭᑦ 

ᐃᑲᔪᕈᑕᐅᑐᐃᓐᓇᔾᔮᓐᖏᓚᑦ ᐸᐃᕆᕕᓐᓄᑦ 

ᐊᐅᓚᒃᑎᔨᐅᑎᓪᓗᒋᑦ ᐊᑭᓕᖅᓱᕆᐊᓕᓐᓄᑦ, 

ᐃᑲᔫᑕᐅᓂᐊᕐᒥᔪᑦᑕᐅᖅ ᐃᓚᒌᓄᑦ 

ᐸᐃᕆᔭᐅᑎᑦᑎᓂᕐᒧᑦ ᐊᑭᓕᖅᓱᒃᑲᓐᓂᕆᐊᓕᓐᓂᒃ 

ᐊᑭᑦᑐᕆᐊᕈᑕᐅᓐᖏᓪᓗᑎᑦ.  

 

ᐅᖃᖅᑎᑦᓯᔩ, ᐅᐱᒍᓱᑉᐳᒍᑦ 

ᐊᑐᐃᓐᓇᕈᖅᑎᑦᑎᔪᓐᓇᕋᑦᑕ ᑖᑦᓱᒪᓐᖓᑦ ᑮᓇᐅᔭᓂᑦ 

ᐃᑲᔫᑎᒋᔭᐅᖃᑦᑕᓂᐊᖅᑐᓂᑦ ᐸᐃᕆᕕᓐᓄᑦ ᐊᒻᒪᓗ 

ᐃᓚᒌᓄᑦ. ᐅᑉᐱᕈᓱᑉᐳᖓᑦᑕᐅᖅ, ᐊᒻᒪᓗ 

ᓇᓗᓇᓐᖏᓚᖅ ᐅᑉᐱᕈᓱᖃᓯᐅᑎᒐᑦᑕ ᑖᒃᑯᐊ 

ᑮᓇᐅᔭᑦ ᐱᐅᔪᒥᒃ ᐊᑦᑐᐃᓂᐊᕐᓂᖏᓐᓂᒃ 

ᐊᓯᔾᔨᖅᐸᓪᓕᐊᓐᖏᓪᓗᑎᒃ ᑕᒪᕐᒥᑦ ᑮᓇᐅᔭᑦ ᐊᒻᒪᓗ 

ᐸᐃᕆᕕᓐᓄᑦ ᐊᑭᓕᖅᓱᒃᑲᓐᓂᕆᐊᓕᓕᒫᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᔨᒃᑯᓐᓄᑦ, ᒥᓂᔅᑐ ᓯᐅᑎᐊᐱᒃ.  

 



ᓇᒡᒐᔾᔭᐅ, ᒫᑦᓯ 19, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᑉ ᐅᖃᐅᓯᖓ 050 - 5(1): ᓄᓇᕗᒻᒥ 

ᐅᔭᕋᕐᓂᐊᖅᑏ ᑲᑎᒪᑐᑦᑎᓂᖏᑦ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᐅᓪᓗᑦᓯᐊᕙᒃᑯᑦ 

ᓄᓇᕗᑦᒥᐅᑦ, ᑲᑎᒪᔨᐅᖃᑎᒃᑲ.  

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᐅᔭᕋᓐᓂᐊᕐᓂᖅ 

ᑐᓐᖓᕕᒻᒪᕆᐅᖕᒪᑦ ᓄᓇᕗᒻᒥ ᑮᓇᐅᔭᓕᐅᕋᓱᖕᓂᕐᒧᑦ 

ᐱᕙᓪᓕᐊᓂᖅ. ᑖᓐᓇ ᐱᓕᕆᕝᕕᕗᑦ 

ᐃᑲᔪᖅᓱᐃᒍᒪᓯᒪᖕᒪᑦ ᐅᔭᕋᓐᓂᐊᕐᓂᕐᒥᒃ ᑖᒃᑯᐊ 

ᓄᓇᕗᒻᒥ ᐃᑲᔪᖅᑕᐅᔪᓐᓇᖁᓪᓗᒋᑦ 

ᑕᐃᒪᐃᓕᐅᕐᓂᐅᔪᓂᑦ.  

 

ᐅᖃᖅᑏ, ᑕᐃᒪ ᑲᓇᑕᓕᒫᒥ 

ᐃᖃᓗᖕᓃᓐᓂᐊᓕᕐᒥᖕᒪᑕ 21-ᒋᔭᐅᔪᒥᑦ ᐊᕐᕌᒍᑕᒫᑦ 

ᓄᓇᕗᒻᒥ ᐅᔭᕋᓐᓂᐊᕐᓂᕐᒧᑦ 

ᑲᑎᒪᕐᔪᐊᕐᓂᐅᖃᑦᑕᖅᑐᖅ ᐊᐃᐳᕉ 9-12, 2018. 

ᑖᓐᓇ ᑲᑎᒪᓂᖅ ᐱᕕᖃᕐᕕᐅᑦᑎᐊᕈᓐᓇᕐᒪᑦ 

ᐃᓄᖕᓂᒃ ᖃᐅᔨᓇᓱᒃᑎᓪᓗᒋᑦ ᓄᑖᖑᓚᖓᔪᑦ 

ᓄᓇᕗᒻᒥ ᐅᔭᕋᒃᓯᐅᕐᓂᕐᒧᑦ ᐊᒻᒪᓗ 

ᐅᔭᕋᓐᓂᐊᕐᕕᖃᕐᓂᕐᒧᑦ. ᑖᒃᑯᐊ ᓄᓇᓕᕗᑦ 

ᖃᐅᔨᒪᒐᓗᐊᕐᒪᖔᑕ ᐃᓚᐅᒐᓗᐊᕐᒪᖔᑕᓗ 

ᐅᔭᕋᓐᓂᐊᕐᓂᕐᒧᑦ ᕿᓂᕐᓂᕐᒥᒡᓗ ᓄᓇᕗᒻᒥ.  

 

ᓂᕆᐅᒃᐳᒍ ᑕᒫᓂ ᐊᕐᕌᒍᒥ ᐅᔭᕋᓐᓂᐊᕐᓂᕐᒧᑦ 

ᑲᑎᒪᓂᖅ ᑲᔪᓯᓂᐊᕐᒪᑦ 

ᐅᐸᒃᑕᐅᑦᑎᐊᖃᑦᑕᖅᑐᓕᒫᓂᒃ ᓄᓇᕗᒻᒥ 

ᓂᕆᐅᒃᐳᒍᓪᓗ 400-ᖑᓗᐊᖅᑐᓂᒃ 

ᐃᓚᐅᓂᐊᖅᑐᓂᒃ.  

 

ᐅᖃᖅᑏ, ᓂᕆᐅᑦᑎᐊᖅᐳᖓ ᑐᓐᖓᓱᒃᑎᑦᑐᒪᓪᓗᒋᑦ 

ᐅᔭᕋᓐᓂᐊᕐᕕᒃ, ᐃᓄᐃᑦ ᑎᒥᖁᑎᖏᑦ, ᕿᓂᖅᑏᑦ, 

ᓄᓇᓕᖕᓃᓐᖔᖅᑐᑦ, ᐊᓯᖏᓪᓗ ᐱᓕᕆᖃᑕᐅᔪᑦ 

ᑕᕝᕙᓂ ᐱᒻᒪᕆᐅᔪᒧᑦ ᑲᑎᒪᓂᕐᒧᑦ.  

 

ᑭᖑᓪᓕᐹᒥᒃ, ᐅᖃᖅᑏ, ᐊᔭᐅᖅᑐᕈᒪᕙᒃᑲ 

ᒪᓕᒐᓕᐅᖅᑎᓕᒫᑦ, ᑭᒃᑯᓕᒫᓪᓗ 

ᐃᓚᐅᔪᓐᓇᖁᓪᓗᒋᑦ ᑖᓐᓇ ᑭᒃᑯᑐᐃᓐᓇᕐᓄᑦ 

ᒪᑐᐃᖓᓂᖓᓂᒃ ᐊᐃᐳᕉᓪ 11-ᖑᓕᖅᐸᑦ. ᑖᓐᓇ 

ᐱᕕᖃᕐᕕᑐᐃᓐᓇᐅᓐᖏᒻᒪᑦ ᐱᐅᔫᑎᓂᒃ 

ᐱᑖᖅᑐᕐᓗᑎᑦ ᑭᓯᐊᓂ ᐊᒃᑐᖅᑎᓯᒪᓂᖓᓂᒃ 

ᕿᓂᕐᓂᐅᑉ ᑖᒃᑯᐊ ᐱᓕᕆᖃᑕᐅᔪᑦ 

ᑭᐅᒪᑦᑎᐊᕐᓂᐊᖅᐸᓯ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ. ᒪᓕᒐᓕᐅᖅᑏᑦ ᐅᖃᐅᓯᖏᑦ, 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᕋᒻᐴᑦ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 096 - 5(1): 

ᓇᓪᓕᐅᑎᑦᑎᐊᖁᔭᓂᖅ ᑕᓪᓕᒪᖓᓐᓂᒃ 

ᐃᕐᖑᑕᒥᓄᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᕐᕌᒍᑦ ᑕᓪᓕᒪᐅᓕᖅᑐᑦ ᐅᓪᓗᒥᒧᑦ ᑖᓐᓇ 

ᐅᖃᖅᑎᐅᓚᐅᖅᓯᒪᔪᖅ ᑕᐃᒪ 

ᓇᖏᖅᓯᓚᐅᖅᓯᒪᖕᒪᑦ, ᐃᕐᖑᑕᖅᑖᖅᑎᓪᓗᖓ ᑕᐃᒪ 

ᐊᕐᕌᒍᑦ ᑕᓪᓕᒪᓂᒃ ᐃᕐᖑᑕᖅᑖᕆᐅᖅᓯᒪᓕᖅᐳᖓ. 

ᓇᓪᓕᐅᑎᑦᑎᐊᕆᑦ, ᔭᐃᑕᓐ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᓇᑦᓯᕐᓕᖕᒧᑦ, ᒥᔅᑕ ᕿᓐᖑᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 097 - 5(1): 

ᕿᑎᕐᒥᐅᓂ ᒪᒃᑯᒃᑐᓂ 

ᐱᔪᓐᓇᐅᑎᑖᖅᑎᑦᑎᓂᖅ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐅᖃᐅᕼᐃᕆᓂᐊᖅᑕᕋ ᐃᓅᕼᐅᒃᑐᓄᑦ 

ᐃᕼᐅᒪᓕᐅᕈᑎᒃᓴᑦᑎᐊᕙᒃ ᕼᐃᕗᓂᒃᓴᐃᓪᓗ 

ᐸᕐᓇᒍᑎᒃᓴᑦᑎᐊᕙᒃ ᖃᓄᖅ ᕼᐃᕗᓂᒃᓴᒥᓐᓂᒃ 

ᕼᐊᓇᐅᒐᒃᕼᐊᖃᓚᐅᕐᓂᕈᒫᕐᖓᑕ.  

 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ 

ᓇᖏᖅᓯᕗᖓ ᑐᓴᕈᒥᓇᖅᑐᓂᒃ ᑐᓴᖃᑎᒋᔪᒪᓪᓗᒋᑦ 

ᒪᓕᒐᓕᐅᖃᑎᒃᑲ.  

 

ᐅᖃᖅᑏ, ᖁᕕᐊᓱᑉᐳᖓ ᑐᓴᖅᑎᓐᓇᕋᒃᑯ 

ᐃᒡᓗᕐᔪᐊᖅ ᐃᓄᐃᑦ ᒪᒃᑯᒃᑐᑦ ᑕᒫᓂ ᕿᑎᕐᒥᐅᓂᑦ 

ᑲᑎᓐᓂᐊᕐᒪᑕ ᐃᖃᓗᒃᑑᑦᑎᐊᒥ 

ᐱᓇᓱᐊᕈᓯᐅᓂᐊᖅᑐᒥ ᑖᒃᑯᐊ 2018 

ᕿᑎᕐᒥᐅᑦ ᒪᒃᑯᒃᑐᓄᑦ ᐱᔪᓐᓇᖅᓯᕚᓪᓕᖁᓪᓗᒋᑦ 

ᑲᑎᓐᓂᕐᒥᓂᒃ.  

 

ᐅᖃᖅᑏ, ᑖᓐᓇ ᑲᑎᓐᓂᐅᔪᖅ ᐱᕕᖃᕈᑕᐅᖕᒪᑦ 

ᕿᑎᕐᒥᐅᓂᒃ ᒪᒃᑯᒃᑐᓂᒃ ᑲᑎᑦᑐᓐᓇᕐᓗᑎᒃ, 

ᐅᖃᖃᑎᒌᓪᓗᑎᒡᓗ ᓯᕗᓪᓕᐅᑎᑕᒥᓂᒃ, 

ᐃᓱᒫᓘᑎᒋᔭᐅᔪᓂᒃ ᒪᒃᑯᒃᑐᓂᒃ.  

 

ᐱᖃᓯᐅᔾᔨᖕᒪᑦ ᐅᑯᓂᖓ:  

 

 ᐃᓱᒪᒥᒍᑦ ᖃᓄᐃᓐᖏᑦᑎᐊᕐᓂᕐᒧᑦ;  

 ᒪᒃᑯᒃᑐᑦ ᐃᒡᓗᖁᑎᖏᑦ;  

 ᐊᑐᕐᓂᒃᑰᖃᑦᑕᕐᓂᖅ;  

 ᐃᓄᐃᑦ ᐊᑐᖅᓯᒪᔭᖏᓐᓂᒃ 

ᐃᓕᓐᓂᐊᕆᐊᖃᕐᓂᐅᑉ ᐱᒻᒪᐅᓪᓗᑎᒃ, 

ᐃᓕᓐᓂᐊᕆᐊᖅᑎᑕᐅᖃᑦᑕᖅᑐᕕᓃᑦ 

ᐋᖅᑭᒍᑎᖏᓐᓂᒃ, ᓴᐃᒻᒪᓕᕆᐊᕈᑏᓪᓗ; 

ᑖᒃᑯᐊᓗ  

 ᓴᐳᒻᒥᔭᐅᓂᖏᑦ ᑲᔪᓰᓐᓇᖅᑐᑦ ᐃᓄᐃᑦ 

ᐅᖃᐅᓯᖏᓐᓂᒃ, ᐱᖅᑯᓯᖏᓐᓂᒡᓗ.  

 

ᐅᖃᖅᑏ, ᑕᒫᓂ ᐃᓚᐅᔪᑦ ᑕᓗᕐᔪᐊᕐᒥ ᐅᑯᐊᖑᕗᑦ:  

 

 ᔫᑎ ᑲᕉ;  

 ᑕᐃᕕᑦ ᑐᖏᓕᒃ;  

 ᕼᐃᐅᕈ ᐸᓂᖓᔪᖅ;  

 ᓗᕘᓐ ᐅᓕᑲᑦᑕᓕᒃ; ᐊᒻᒪᓗ  

 ᑯᕆᔅᑐᓪ ᒥᑦᓱᓪ.  

 

ᐃᓚᐅᔪᑦ ᑰᒑᕐᔪᖕᒥ ᐅᑯᐊᖑᕗᑦ:  

 

 ᕙᑭ ᒪᑭᒃᑐᖅ;  

 ᓗᕆᐊᓐᑕ ᕉᔅ ᐊᕐᕕᒃ ᕿᓐᖑᒃ;  

 ᑯᕆᔅᑏᓐ ᑐᕆᐋᓇ ᕿᓐᖑᒃ;  

 ᓵᓐᑎᐅᓪ ᑲᓇᔪᖅ ᕿᓐᖑᒃ; ᐊᒻᒪᓗ  

 ᐹᓖᓐ ᐃᓗᐃᑦᑐᖅ. 

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᓕᒫᒃᑲ ᑖᒃᑯᓂᖓ 

ᐱᑦᑎᐊᖁᔨᖃᑎᒋᔪᒪᒐᓗᐊᖅᐸᒃᑲ ᑲᔪᓯᑦᑎᐊᖁᓪᓗᒍ 

ᑲᑎᓐᓂᕆᔭᖓᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ, ᐃᖃᓗᐃᑦ-ᒪᓂᕋᔭᒃ, ᒥᔅᑐ ᓚᐃᑦᓯᑑᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 098 - 5(1): 

ᓱᕘᖅᑐᓪᓗᒐᕐᓄᑦ ᒪᓕᒐᒃᓴᖅ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓂᑯᕕᑦᑐᖓ ᐃᓱᒫᓘᑎᒋᔭᐅᔪᓂᒃ 

ᖃᐃᑕᐅᓯᒪᔪᓂᒃ ᓂᕈᐊᖅᑎᒋᓯᒪᔭᓐᓄᑦ 

ᓱᐴᖅᑐᕐᓗᒐᕐᓂᒃ ᒪᓕᒐᕐᓂᒃ ᓱᕋᐃᔪᓐᓃᕐᓂᐊᕐᓂᖓ 

ᐱᔾᔪᑎᒋᓪᓗᒍ.  

 

ᑎᑎᖅᑲᐅᓯᐊᕋᑖᑦᑎᐊᓚᐅᕋᒪ ᐅᖃᖅᓯᒪᔪᒥᒃ, 

“ᐃᓚᒃᑲ ᐃᖃᓗᒻᒥᐅᖑᓪᓗᑕ ᐃᓪᓗᓕᕆᔨᒃᑯᑎᒍᑦ 

ᐃᓪᓗᒦᑦᑐᒍᑦ ᑲᑎᓐᖓᔪᒥᒃ ᐊᕐᕌᒍ ᑕᐃᒪ. ᐊᕐᕌᒎᒃ 

ᒪᕐᕉᓕᖅᑑᒃ ᓯᒡᒐᓕᐊᖅᑐᖅᑐᓂᒃ, ᓱᐴᖅᑐᖅᑐᓂᒃ 

ᓅᒋᐊᖃᖅᓯᒪᒐᑦᑕ ᑎᐱᖓ, ᐳᔪᖓ ᐅᕙᖓ 

ᐃᓪᓗᖓᓅᖃᑦᑕᖅᑐᓂ ᓴᓐᖏᔪᐊᓘᓪᓗᓂ.” ᑕᐃᒪ 

ᑖᓐᓇ ᑎᑎᖅᑲᖅ ᓇᓗᓇᐃᖅᓯᒃᑲᓐᓂᖅᓯᒪᔪᖅ 

ᐅᖃᖅᓯᒪᓪᓗᓂ, “ᐃᓱᒫᓘᑎᖃᓪᓚᕆᓕᕋᒪᓕ 

ᓱᐴᖅᑑᑉ ᐊᒃᑐᐃᓂᕆᖃᑦᑕᖅᑕᖏᓐᓂᒃ ᐅᖓᕙ 

ᕿᑐᕐᖓᖏᓐᓂᒃ, ᕿᑐᕐᖓᒃᑲ ᓯᕗᓪᓕᐅᑎᒃᑲᒃᑭᑦ 

ᑕᐃᒪᐃᑦᑐᒦᑦᑐᓪᓗ ᐊᓯᖏᑦ.”  

 

ᐅᖃᖅᑏ, ᐃᖃᓗᖕᒥᐅᑕᐅᓪᓗᑕ ᐃᓚᒃᑲᓗ  

ᑲᑎᓐᖓᔪᓂᑦᑕᐅᖅ ᐃᒡᓗᖃᖃᑕᐅᒐᑦᑕ. ᐅᖃᖅᑏ, 

ᑖᓐᓇ ᐳᔪᐃᑦ, ᑕᒪᒃᑯᐊ ᐊᓯᑦᑕ ᐳᔪᖏᑦ 

ᐊᒃᑐᐃᖃᑦᑕᕐᖓᑕ ᓱᐴᖅᑐᓲᖑᓐᖏᑦᑐᓂᒃ.  

 

ᐊᑯᓂᐊᓗᒃ ᑖᓐᓇ ᓱᐴᖅᑐᓐᖏᑕᕋᓗᐊᑦ ᐊᓯᓐᓄᑦ 

ᓇᐃᒪᔭᐅᑎᓪᓗᒍ ᐋᓐᓂᐊᓕᕐᓇᖅᑐᖅ 

ᖃᐅᔨᒪᔭᐅᓯᒪᒻᒪᑦ ᒐᕙᒪᒃᑯᓐᓄᑦ. ᑕᐃᒫᓪᓗ 

ᒪᓕᒐᓕᐅᖅᑕᐅᓯᒪᓪᓗᓂ 

ᓯᒡᒐᓕᐊᖅᑐᕐᕕᐅᔭᕆᐊᖃᓐᖏᑦᑐᓂᒃ 

ᐋᖅᑮᖃᑦᑕᖅᓯᒪᓪᓗᑎᒃ.  

 

ᐊᑖᑕᒋᔭᐅᓪᓗᖓ ᓄᑕᕋᖃᖅᑐᑕ ᑕᐃᒪᐃᑦᑐᓄᑦ 

ᑎᒥᒧᑦ ᐋᓐᓂᐊᓇᖅᑐᓄᑦ 

ᐊᑦᑐᖅᑕᐅᖃᑦᑕᖁᓐᖏᒃᑲᓗᐊᕋᒃᑭᑦ 

ᐃᓚᖃᖅᑐᓂᒃ ᑕᕝᕚᑲᒧᑦ, ᓱᐴᖅᑐᕐᓗᒐᕐᒧᓪᓗ 

ᐳᔪᖏᓐᓂᒃ.  

 

ᒪᓕᒐᓕᐅᖅᑎᐅᖃᑎᒐ ᐸᓐᓂᖅᑑᕐᒥᐅᑦ 

ᐅᖃᓚᐅᕐᖓᑦ, ᐊᐱᕆᓚᐅᕐᖓᑦ ᒪᓕᒐᓕᐅᖅᑎ 

ᒥᓂᔅᑕᐅᔪᒧᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐋᓐᓂᐊᓕᕈᑕᐅᒍᓐᓇᕐᒪᖔᑕ ᓱᐴᖅᑐᕐᓗᒐᐃᑦ.  

 

ᐅᖃᖃᑎᒋᓪᓗᒋᓪᓗ ᓂᕈᐊᖅᑎᒋᓯᒪᔭᒃᑲ 

ᑕᐃᒫᔅᓴᐃᓐᓇᖅ ᐃᓱᒫᓘᑎᖃᕐᖓᑕ ᐊᒥᓱᑦ. ᐅᖃᖅᑏ, 

ᐃᓕᓴᖅᓯᔪᖓ ᑕᐃᒪᐃᑦᑐᓕᕆᓪᓗᓂ 

ᓇᓖᕋᖅᑎᒐᓱᒋᐊᖃᕋᑦᑕ, 

ᓇᓕᕇᑦᑎᑦᑎᒐᓱᒋᐊᖃᓲᖑᒐᑦᑕ.  

 

ᒐᕙᒪᑐᖃᒃᑯᑦ ᒪᓕᒐᕐᒥᒃ 

ᓱᕋᐃᒍᓐᓃᖅᑎᑦᑎᓂᐊᕐᓂᖓ ᐊᓕᐊᓇᐃᒍᓱᓪᓗᑎᒃ 

ᓱᐴᖅᑐᖅᑕᐅᖃᑦᑕᖅᑐᓂᒃ ᑖᓐᓇ ᑕᖅᑭᓂᒃ 

ᖃᑦᑏᓐᓇᑯᓗᐃᑦ ᐊᓂᒍᖅᑲᑕᐃᓛᒃ 

ᒪᓕᒐᓐᖑᖅᑎᑕᐅᓛᓕᕐᖓᑦ.  

 

ᐊᖏᖅᑕᐅᒍᒪᑦᑕᕋᓗᐊᖅᑯᖓ ᐅᖃᐅᓯᔅᓴᒃᑲ 

ᐱᔭᕇᕈᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ. 

ᐅᖃᐅᓯᕆᔭᒥᓂᒃ ᐅᓪᓗᒥ 

ᐱᔭᕇᖅᓯᔪᓐᓇᕈᒪᒐᓗᐊᕐᒪᑦ, ᐋᒃᑳᖅᑐᖃᖅᐹ? 

ᖁᔭᓐᓇᒦᒃ. ᑐᓴᓐᖏᓐᓇᒪ. ᒥᔅᑐ ᓚᐃᑦᓯᑑᓐ, 

ᑲᔪᓯᓚᐅᕆᑦ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ.  

 

ᑕᕝᕘᓇ ᒪᓕᒐᖅᑎᒍᑦ ᐃᓐᓇᐃᑦ 

ᐱᓯᒪᑦᑎᒍᓐᓇᓂᐊᕐᒪᑕ ᓱᐴᖅᑐᕈᓐᓇᕐᓗᑎᓪᓗ 

ᓱᐴᖅᑐᕐᓗᒐᕐᓂᒃ ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ 

ᒐᕙᒪᒃᑯᑦ ᐋᖅᑮᒋᐊᖃᕐᓂᐊᕐᖓᑕ ᖃᓄᖅ 

ᒪᓕᒐᖃᖅᑎᑦᑎᓂᐊᕐᒪᖔᑕ ᑕᒪᒃᑯᓂᐊᖓ ᓇᒥ 

ᓱᐴᖅᑐᖅᑐᖃᕈᓐᓇᖃᑦᑕᓂᐊᕐᒪᖔᖅ ᓄᓇᓕᐅᑉ 

ᐃᓗᐊᓂ.  

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒐ ᑲᖏᖅᖠᓂᐅᑉ 

ᐅᐊᓐᓇᖓᓄᑦ, ᐃᒡᓗᓕᒑᕐᔪᒻᒧᑦ ᐅᖃᓚᐅᕐᒥᔪᖅ 

ᐱᓇᓱᐊᕈᓯᐅᓚᐅᖅᑐᒥ ᒐᕙᒪᒃᑯᑦ ᓇᒻᒥᓂᖅ 

ᖃᐅᔨᒋᐊᕐᓂᕆᓯᒪᔭᖏᑦ ᓴᖅᑭᖅᓯᒪᔭᖏᓪᓗ 

ᓇᓗᓇᐃᖅᓯᒪᕆᑦᑐᑦ 

ᐃᓱᒫᓗᒋᔭᐅᒻᒪᑦ ᐱᕈᖅᓯᐊᖑᖃᑦᑕᕐᓂᖏᑦ ᐊᒻᒪ 

ᐱᔭᐅᖃᑦᑕᕐᓂᖏᑦ ᐃᓪᓗᓂᒃ ᐊᑐᖅᑐᐊᖅᑕᐅᔪᓂᒃ 

ᐊᒻᒪ ᑲᑎᓐᖓᐅᖅᑐᓂᑦ, ᑲᑎᓐᖓᐅᖅᑐᓂᑦ ᐃᓪᓗᓂ.  

 

ᐅᖃᖅᑏ, ᐅᑉᐱᕈᓱᒃᑲᒪ ᑖᓐᓇ ᒪᓕᒐᖅ 

ᓴᖅᑭᖅᑕᐅᑉᐸᑦ ᒪᓕᒐᓕᐅᕐᕕᒻᒥ 

ᓇᓗᓇᐃᖅᓯᑦᑎᐊᕆᐊᖃᓛᖅᑐᖅ ᑕᒪᒃᑯᓂᖓ 

ᐃᓱᒫᓗᒋᔭᐅᔪᓂᒃ ᑕᐃᒫᓪᓗ ᓈᒻᒪᓂᖅᐹᒥᒃ 

ᐋᖅᑮᖃᑎᒌᓛᕐᓂᐊᖅᑐᒋᓪᓗᒋᑦ ᓂᕆᐅᑉᐳᖓ 

ᒪᓕᒐᓕᐅᖅᑎᐅᖃᑎᒃᑲ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑲᔪᓯᒋᐊᓐᖏᓐᓂᑦᑎᓐᓂ 

ᐅᔾᔨᕈᓱᒃᑲᔅᓯ ᒪᓕᒐᓕᐅᖅᑎᐅᖃᑎᕗᑦ ᒥᔅᑐ ᐋᖁᐊᖅ 

ᐅᕙᓃᓐᖏᒻᒪᑦ ᖃᓂᒪᓂᕐᒧᑦ ᐅᓪᓗᒥ ᐅᕙᓃᓐᖏᒻᒪᑦ. 

ᒥᔅᑐ ᐋᖁᐊᖅ ᐱᔪᓐᓃᖅᓴᕋᐃᓐᓂᐊᖅᐳᑎᑦᑐᖅ.  

 

ᑲᔪᓯᓗᑕ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 099 - 5(1): 

ᐊᒥᓱᕈᕆᐊᖅᑕᐅᓂᖏᑦ 

ᐃᓕᓐᓂᐊᕈᑕᐅᔪᓐᓇᖅᑐᑦ ᖃᒪᓂᑦᑐᐊᕐᒥ 

(ᒥᑭᓐᖑᐊᖅ) 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᕼᐊᓘᖃᒃᑲ ᖃᒪᓂᑦᑐᐊᕐᒥᐅᑦ, ᓄᓇᕗᒻᒥᐅᓕᒫᓪᓗ.  

 

ᐅᖃᖅᑏ, ᐅᓪᓗᒥ ᓂᑯᕕᒃᑐᖓ ᑲᔪᖏᖅᓴᕈᒪᓪᓗᒍ 

ᒐᕙᒪᕗᑦ ᐃᓕᓐᓂᐊᕋᔅᓴᓂᒃ ᐊᒥᓱᕈᕆᐊᖅᓯᖁᓪᓗᒍ 

ᖃᒪᓂᑦᑐᐊᕐᒥ.  

 

ᐅᖃᖅᑏ, ᖃᒪᓂᐊᑦᑐᐊᖅ 

ᐱᕈᖅᐸᓪᓕᐊᔪᕕᔾᔪᐊᕌᓘᒻᒪᑦ ᐱᒻᒪᕆᐊᓘᓂᐊᖅᑐᖅ 

ᒫᓐᓇ ᐃᑲᔪᕆᐊᒃᑲᓐᓂᓕᖅᑲᑕ 

ᐃᓕᓐᓂᐊᕋᔅᓴᑲᓐᓂᕐᓂᒃ ᐃᖅᑲᓇᐃᔮᒧᑦ 

ᐃᑲᔪᕈᑕᐅᒃᑲᓐᓂᕈᓐᓇᓂᐊᖅᑐᓂᒃ 

ᖃᒪᓂᑦᑐᐊᕐᒥᐅᓂᒃ.  

ᐅᖃᖅᑏ, ᑖᓐᓇ ᐱᖅᑯᓯᓕᕆᕝᕕᒃ 

ᐊᐅᓚᑦᑎᖃᑦᑕᕐᖓᑦ ᐃᓕᓐᓂᐊᕋᔅᓴᓂᒃ 

ᖃᒪᓂᑦᑐᐊᕐᒥ. ᑖᓐᓇ 

ᐊᖏᓪᓕᒋᐊᖅᑕᐅᒍᓐᓇᑎᐊᓪᓚᕆᑦᑐᖅ ᑕᖅᑲᒃᑯᐊ 

ᑐᓴᐅᒪᓂᖅᓴᐅᓂᐊᕐᖓᑕ, 

ᐊᑐᕆᐅᖅᓯᒪᓂᖅᓴᐅᓗᑎᓪᓗ ᐃᓄᐃᑦ 

ᖃᐅᔨᒪᔭᑐᖃᖏᓐᓂ.  

 

ᐅᖃᖅᑏ, ᑕᒪᓐᓇ ᐃᓱᒪᒋᔭᐅᓂᖓ ᓴᖅᑮᓂᖓ 

ᓯᓚᑦᑐᖅᓴᕐᕕᔾᔪᐊᒥᒃ ᓄᓇᕗᒻᒥ ᐅᖃᐅᓯᐅᓯᒪᒻᒪᑦ, 

ᐊᒻᒪ ᐊᒡᓂᑯ ᐄᒍᓪ ᐅᔭᕋᓐᓂᐊᖅᑐᓕᕆᔨᒃᑯᑦ 

ᐅᖃᖅᓯᒪᔪᑦ ᑕᐃᒪᐃᑦᑐᒥᒃ ᐃᑲᔪᖅᓰᒍᓐᓇᕐᓂᕋᖅᑐᑎᒃ 

ᑲᔪᓯᒋᐊᖅᑎᑕᐅᓂᐊᖅᑲᑦ. 

ᐱᐅᓂᖅᐹᖑᒐᔭᖅᐸᓪᓚᐃᔪᖅ ᓄᓇᕗᑦ 

ᕿᑎᓪᓗᐊᑯᓗᐊᓅᖅᑕᐅᑉᐸᑦ ᑲᓇᑕᐅᑦᑕᐅᖅ ᑖᓐᓇ 

ᕿᑎᓪᓗᐊᑯᓗᒋᒻᒥᒻᒪᒍ.  

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒪ ᐃᓚᖓ 

ᐅᖃᓚᐅᕐᖓᑦ, ᐱᒻᒪᕆᐊᓘᒻᒪᒡᒎᖅ ᑕᒪᒃᑯᐊ 

ᓴᖅᑭᕋᐃᑉᐸᑕ ᑎᒍᓵᖃᑦᑕᕈᑦᑎᒍ 

ᖄᖏᓚᐅᓐᖏᓐᓂᖏᓐᓂ. ᒐᕙᒪᒃᑯᑦ ᐊᒃᓴᓗᐊᖏᑦ 

ᓱᒃᑲᐃᑦᑐᐊᓗᒻᒥᑦ ᑲᐃᕙᓲᑦ, ᑭᓯᐊᓂ 

ᑕᐃᒪᐃᒃᑲᓗᐊᖅᑎᓪᓗᒍ ᑲᔪᖏᖅᓴᐃᒋᐊᖃᖅᑯᒍᑦ 

ᐊᔭᐅᕆᓗᑕᓗ ᓴᖅᑭᖅᑐᖃᕋᐃᑉᐸᑦ 

ᐊᑐᐃᓐᓇᕈᖅᑐᖃᕋᐃᑉᐸ ᐅᕙᒍ ᓵᖓᓐᓂ.  

 

ᐅᖃᖅᑏ, ᐱᒋᐊᓐᖓᕐᓂᕆᒐᑦᑎᒍᑦ ᐱᒋᐊᓕᕋᑦᑕ 

ᑕᓪᓕᒪᒋᔭᐅᓪᓗᑕ ᒪᓕᒐᓕᐅᕐᕕᐅᓪᓗᑕ, 

ᐅᕙᖓᓗᑦᑕᐅᖅ ᑕᑯᔪᒪᑦᑕᕋᓗᐊᖅᑯᖓ ᓯᕗᒧᑦ 

ᐊᓪᓗᕆᐊᕐᔪᐊᑎᓪᓗᑕ. ᐊᖏᓪᓕᒋᐊᕆᓂᖅ 

ᐃᓕᓐᓂᐊᕋᔅᓴᓂᒃ ᓄᓇᓕᓐᓂ ᑕᒪᒃᑯᓇᓃᓛᒃ 

ᖃᒪᓂᑦᑎᐊᕐᒥᓗ ᐱᐅᓪᓚᕆᒃᑲᔭᖅᑐᖅ 

ᓯᕗᒧᐊᕆᐊᑦᑎᐊᕐᓂᐅᓗᓂ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅ ᖃᒥᓐᖑᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 100 - 5(1): 

ᐃᓱᒫᓘᑕᐅᔪᑦ ᓛᒐ ᑐᔪᕐᒥᕕᒻᒥᒃ 

(ᖃᒥᓐᖑᐊᖅ) 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ, 

ᖁᕐᓗᖅᑑᕐᒥᐅᓪᓗ ᓄᓇᕗᒻᒥᐅᓪᓗ.  

 

ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᒐᕙᒪᒃᑯ 

ᑲᔪᖏᖅᓴᕈᒪᓪᓗᒋᑦ 

ᖃᐅᔨᓴᑦᑎᐊᕐᓂᖅᓴᐅᕐᔫᒥᖁᓪᓗᒋᑦ ᖃᐅᑕᒫᑦ 

ᐊᐅᓚᓂᐅᖃᑦᑕᖅᑐᓂ ᐋᓐᓂᐊᕕᓕᐊᖅᓯᒪᔪᓄ 

ᑐᔪᕐᒥᕕᓐᓂ.  

 

ᐅᖃᖅᑏ, ᓂᕈᐊᕐᕕᒋᓯᒪᔭᒃᑲ ᐃᓱᒫᓘᑎᒥᓂᒃ 

ᖃᔅᓯᒻᒪᕆᐊᓗᓐᓂᖃᐃ ᖃᐃᑦᑎᓯᒪᓕᕐᒪᑕ 

ᐅᐊᑦᑎᐊᕈᑲᓪᓛᓗᓪᓗ ᑖᒃᑯᐊ 

ᑲᒪᒋᔭᐅᒋᐊᖃᖅᓯᒪᔫᔮᓕᖅᑐᒥᓂᐅᓪᓗᑎᒃ. ᓂᕿᓂᒃ 

ᐊᑲᐅᓐᖏᓕᐅᕈᑎ ᐊᒻᒪ ᐃᒋᑕᒐᕈᓗᓐᓂᒃ 

ᓵᖃᖅᑎᑎᔪᒍᑦᑕᐅ-ᖃᑦᑕᕐᒪᑕ ᓱᕋᒃᓯᒪᖃᑦᑕᖅᑐᑎᓪᓗ 

ᑕᖅᑭᒐᓛᓗᓐᓄᑦ. 

 

ᐅᖃᖅᑏ, ᐱᒻᒪᕆᓪᓚᕆᐊᓘᔪᖅ ᒐᕙᒪᒃᑯ 

ᖃᐅᔨᒪᑦᑎᐊᕋᓱᖃᑦᑕᖅᐸᑕ ᐱᔨᑦᑎᕋᐅᑎᑦ 

ᐊᑭᓕᖅᑕᐅᖃᑦᑕᖅᑑᑦ ᓄᓇᕗᒻᒥᐅᓄᑦ 

ᓴᖅᑭᑕᐅᓪᓚᕆᒃᐸᒃᑲᓗᐊᕐᒪᖔᑕ. ᑐᑭᓯᔪᖓ ᑐᔪᕐᒥᕖᑦ 

ᐊᒥᓱᐊᓗᓐᓂᒃ ᑐᔪᕐᒥᐊᖃᕆᐊᖃᖅᐸᒻᒪᑕ ᖃᐅᑕᒫᑦ 

ᑭᓯᐊᓂᓕ ᐱᒻᒪᕆᐊᓘᒻᒥᔪᖅ ᑕᐃᒪᐃᒃᑲᓗᐊᖅᑎᓪᓗᒍ 

ᐊᑲᕐᕆᔮᕆᐊᖃᕐᒪᑕ ᐱᓯᒪᔭᐅᑦᑎᐊᕐᓗᑎᓪᓗ.  

 

ᖃᐅᔨᒪᔪᖓ ᐊᒥᓱᑲᓪᓚᓐᓂᒃ ᐃᓱᒫᓘᑎᑕᖃᕐᖓᑦ 

ᖃᓄᐃᓕᕐᓂᖏᑦ ᑐᔪᕐᒥᕖᑦ ᐊᑦᑕᓇᖅᑐᒋᔭᐅᓪᓗᑎᒃ 

ᐱᕈᓐᓇᓐᖏᑦᑐᒋᔭᐅᓪᓗᑎᓪᓗ. 

 

ᐅᖃᖅᑏ, ᓇᓗᓇᓪᓚᕆᑦᑐᑦ ᑖᒃᑯᐊ ᑐᔪᕐᒥᕕᐅᑉ 

ᑐᔪᕐᒥᐅᕕᐅᖃᑦᑕᖅᑐᐃᑦ ᕿᒥᕐᕈᔭᐅᖃᑕᐅᓂᐊᕐᒪᖔᑕ 

ᐋᓐᓂᐊᕕᓕᐊᕆᖃᖃᑦᑕᖅᑐᑦ ᕿᒥᕐᕈᔭᐅᑎᓪᓗᒋᑦ.  

 

ᕿᒥᕐᕈᓂᐅᓚᐅᖅᑐᐃᑦ ᑕᑯᔪᒪᓪᓚᕆᓕᖅᑕᒃᑲ 

ᐊᑐᓕᖁᔭᓕᐊᖑᓛᖅᑐᐃᓪᓗ 

ᐋᖅᑭᒋᐊᕈᑎᐅᓛᖁᓪᓗᒋᑦ ᐱᔨᑦᑎᕋᐅᑎᐅᕙᑦᑐᓂᒃ 

ᖃᓄᐃᓕᕐᓂᖏᓐᓂᓪᓗ ᐋᓐᓂᐊᕕᓕᐊᖅᓯᒪᔪᐃᑦ 

ᑐᔪᕐᒥᕕᖏᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. 

ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐊᐃᕕᓕᖕᒧᑦ ᒥᔅᑕ ᓇᑦᓯᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 101 - 5(1): 

ᐱᒃᑯᒋᔭᐅᓂᖓ ᐅᕉᓴᓖ ᐃᔾᔭᖏᐊᖅ 

(ᓇᑦᓯᖅ) 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) 

ᐅᖃᖅᑏ, ᐅᓪᓗᒥ ᓂᑯᕕᑦᑐᖓ (ᑐᓵᔨᑎᒎᕈᓐᓃᖅᑐᖅ) 

ᐱᒃᑯᒋᔪᒪᓪᓗᒍ ᕉᓴᓖ ᐃᔾᔭᓐᖏᐊᖅ, ᓇᐅᔮᕐᒥᐅᑕᖅ. 

 

ᑖᓐᓇ ᒪᒃᑯᒃᑐᓪᓘᓐᓂ ᐃᓕᓐᓂᐊᕌᓂᒃᓯᒪᓂᑯ ᑭᓯᐊᓂ 

ᐊᒃᓱᕈᖃᑦᑕᕐᓂᑰᓪᓗᓂ ᐃᓕᑕᕆᔭᐅᓯᒪᒻᒪᑦ 

ᑐᓐᓂᐅᓯᐊᖅᓯᒪᓪᓗᓂᓗ ᑖᒃᑯᓇᓐᖓᑦ (ᑐᓵᔨᑎᒍᑦ) 

ᕼᐅᕋᐃᓯᐅ ᐃᓐᓇᒻᒪᕆᒃ ᑲᓇᑕᒥ 

ᐃᓕᓐᓂᐊᕐᕕᓕᐊᕐᓂᕐᒧᑦ ᐊᐃᑦᑑᓯᐊᕈᑦ.  

 

ᐅᖃᖅᑏ, ᕼᐅᕋᐃᓯᐅ ᐃᓐᓇᒻᒪᕆᒃ ᑲᓇᑕᒥ 

ᐃᓕᓐᓂᐊᕐᕕᓕᐊᕐᓂᕐᒧᑦ ᐊᐃᑦᑑᓯᐊᕈᑦ ᑕᒪᒃᑯᐊ 

ᑮᓇᐅᔭᖅᑕᑦ ᐃᑲᔫᓯᐊᑦ ᑐᓂᔭᐅᖃᑦᑕᖅᑐᐃᑦ 

ᖁᑦᑎᓂᖅᓴᒥᒃ ᐃᓕᓐᓂᐊᖅᑐᓄᑦ 

ᐱᒡᒐᓇᖅᑐᖅᓯᐅᕖᓐᖓᓚᐅᕋᓗᐊᖅᑐᑎᒃ 

ᑲᔪᓯᑦᑎᐊᕈᓐᓇᖃᑦᑕᖅᑐᓄᑦ.  

 

ᐅᖃᖅᑏ, ᐃᓕᓴᕆᒍᒪᔭᕋ ᒥᔅ ᐃᔾᔭᖏᐊᖅ 

ᓴᐱᓕᕈᓐᓇᓐᖏᓯᒪᓂᖓᓄᑦ 

ᐊᖏᖅᓯᒪᓂᕆᔭᖓᓄᓪᓗ ᐃᓕᓐᓂᐊᕆᐊᖃᕐᓂᕐᒥᓂᒃ 

ᑲᔪᓯᑎᑦᓯᒍᒪᓂᖓᓄᑦ. ᐃᓅᓱᒃᑐᖁᑎᕗᑦ 

ᐊᒥᓱᐊᓗᐃᑦ ᐊᔅᓱᕈᖅᑐᑦ ᐱᒡᒐᓇᖅᑐᖅᓯᐅᖃᑦᑕᕐᖓᑕ 

ᐊᐳᖅᑕᓇᖅᑐᖅᓯᐅᖃᑦᑕᖅᑐᑎᓪᓗ ᐱᔭᕇᕋᓱᐊᖅᑐᑎᒃ 

ᓯᓚᒃᑐᓴᕐᕕᒻᒥ. ᑕᒪᒃᑯᐊ ᑐᓂᕐᕈᓯᐊᖑᖃᑦᑕᖅᑐᐃᑦ 

ᑲᔪᖏᖅᓴᐃᑦᑎᐊᓪᓚᕆᑦᑐᑦ. 

 

ᐅᖃᖅᑏ, (ᑐᓵᔨᑎᒎᕈᓐᓃᖅᑐᖅ) ᒧᕉᓂᐅᑦᑕᐅᖅ 

ᑕᕝᕙᓐᖓᑦ ᑐᓐᓂᐅᓯᐊᕐᓂᑯᐊᓘᖕᒪᑦ ᐃᒻᒪᖄ ᑖᓐᓇ 

ᒥᔅ ᐃᔾᔭᖏᐊᖅ ᑲᓇᑕᒥ ᓯᕗᓕᖅᑎᕐᔪᐊᕈᓛᖅᑐᖅ 

ᑲᓇᑕᒥ.   

 

>>ᐸᑦᑕᑐᖅᑐᑦ 

 

(ᑐᓵᔨᑎᒍᑦ) ᒪᓕᒐᓕᐅᖅᑎᐅᖃᑎᒃᑲ 

ᐅᐱᒍᓱᖃᑎᒋᒍᒪᕙᒃᑲ ᐱᒍᓐᓇᖅᓯᒪᔭᕐᔪᐊᕌᓗᐊ 

ᐱᔾᔪᑎᒋᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ. ᒥᓯᔅ ᓇᑲᓱᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 102 - 5(1): ᐳᐊᓯ 

ᒪᐃᒃ ᐃᓕᓴᕆᔭᐅᓂᖓ ᑲᓇᑕ 150 ᐊᑖᒍᑦ 

(ᓇᑲᓱᒃ) 

ᓇᑲᓱᒃ: ᖁᔭᓐᓇᒦᒃ. ᐅᓐᓄᓴᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᐃᓚᒃᑲ 

ᐸᓐᓂᖅᑑᕐᒥᐅᑕᐃᓪᓗ.  

 

ᐅᓐᓄᓴ ᓇᖏᖅᓯᕗᖓ ᐅᐱᒍᓱᒍᒪᓪᓗᖓ 

ᑭᒡᒐᖅᑐᖅᑕᓐᓂᒃ ᐸᓐᓂᖅᑑᕐᒥᐅᑕᕐᒥᒃ 

ᐃᓕᓴᕆᔭᐅᓯᒪᔪᖃᓚᐅᕐᒪᑦ ᑎᐊᓇᔅ ᐹᑐᓴᓐᒧᑦ. 

ᐅᐱᒋᔪᒪᒋᓪᓗᒍ ᐊᕐᕌᒍᓂᒃ 18-ᓂᒃ 

ᐊᑭᓕᖅᑐᖅᑕᐅᒐᓂ ᐊᑭᓕᖅᑐᖅᑕᐅᒐᓂ ᕿᓂᖅᑎᓄᑦ 

ᐱᔨᑦᑎᕋᖅᓯᒪᔪᖅ ᐸᓐᓂᖅᑑᒥ ᐳᐊᓯ ᒪᐃᒃ. 

ᐸᖅᓴᐃᔨᒃᑯᓐᓄᑦ ᐱᓕᕆᓯᒪᓕᖅᑐᖅ ᐊᕐᕌᒍᑦ 18-ᓂᒃ 

ᑖᓐᓇ ᐊᒃᓱᐊᓗᒃ ᐅᐱᒋᔪᒪᓪᓗᒍ ᓇᖏᖅᓯᐅᑎᒋᕙᕋ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᑖᓐᓇ ᑭᖑᓪᓕᖅᐹᒥ ᐊᑎᖁᑎᒋᔭᕋ ᐊᕐᕕᐊᑦ 

ᐅᐊᖕᓇᖓᓄᑦ ᑎᑭᕋᕐᔪᐊᕐᒧᓪᓗ ᒪᓕᒐᓕᐅᖅᑎ ᒥᔅᑕ 

ᒪᐃᓐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 103 - 5(1): 

ᑮᓇᐅᔭᖅᑐᕈᑎᒃᓴᓂᑦ ᐃᓱᒪᒋᔭᖏᑦ (ᒪᐃᓐ) 

 

ᒪᐃᓐ: ᒪ’ᓇ ᐅᖃᖅᑎᑦᓯᔩᑦ. ᐅᑉᓗᑦᓯᐊᒃᑰᖅᓱᒋᑦ 

ᑕᕐᕆᔭᐅᑎᒃᑯᑦ ᑕᐅᑐᒃᑐᑦ ᐃᓄᐃᑦ ᖃᑉᓗᓈᑦ 

ᑭᑐᒥᐊᑦ. 

 

>>ᐃᓪᓚᖅᑐᑦ 

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᑕᑯᓯᒪᔭᓐᓂᒃ ᐊᑐᓕᖁᔭᓕᐅᕐᓂᐊᓐᓂᓪᓗ 

ᐅᖃᐅᓯᖃᕈᒪᓪᓗᖓ ᒐᕙᒃᑯᑦ 

ᑮᓇᐅᔭᓕᕆᓂᕆᖃᑦᑕᖅᑕᖓᓄᑦ.  

 

ᐅᖃᖅᑏ, ᑕᐃᒃᑯᐊᖑᓗᑕ ᓄᑖᖑᓪᓗᑕᐃᓛᒃ ᐅᕙᓂ. 

ᐱᓇᓱᐊᕈᓰᒃ ᑕᐃᒪ ᒪᕐᕉᒃ ᐊᓂᒍᖅᑑᒃ 

ᐃᓕᑉᐹᓪᓕᕈᑎᒋᓯᒪᕙᕗᑦ ᐊᑐᖅᓯᒪᓪᓗᑎᒍᓗ.  

 

ᐅᖃᖅᑏ, ᐃᒃᓯᕙᐅᑕᕆᔭᐅᓪᓗᖓ 

ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᓐᓄᑦ 

ᒪᓕᒐᓕᐅᕐᕕᒻᒥ ᖁᔭᓕᒍᒪᒐᒪ 

ᒪᓕᒐᓕᐅᖅᑎᐅᖃᑎᓐᓂᒃ. 

ᒪᓕᒐᓕᐅᖅᑎᐅᖃᑎᓕᒫᓐᓂᒃ. ᑕᐃᒪ 

ᐱᓕᕆᖃᑎᒌᒍᓐᓇᖅᓯᒪᒐᑦᑕ ᒪᓕᒐᓕᐅᕐᕕᒃ ᓄᑖᖅ 

ᐱᒋᐊᓚᐅᖅᑎᓪᓗᒍ.  

 

ᐅᖃᖅᑏ, ᐅᐱᒍᓱᑦᑎᐊᖅᑐᖓ ᑕᖅᑲᐅᖓ ᓴᓐᖏᔪᒥᒃ 

ᐅᖃᔪᒐᑦᑕ ᐅᓪᓗᑐᐃᓐᓇᐅᑎᓪᓗᒍ ᒪᓕᒐᓕᐅᕐᕕᒃ 

ᐊᖏᑐᐃᓐᓇᖃᑦᑕᔾᔮᒍᓐᓃᕐᖓᑦ 

ᐊᖏᑐᐃᓐᓇᖃᑦᑕᔮᓐᖏᒻᒪᑦ ᒐᕙᒪᒃᑯᓪᓗ 

ᐃᑉᐱᒍᓱᑦᑎᐊᖃᑦᑕᕆᐊᖃᕐᖓᑕ ᓇᒻᒥᓂᖅ 

ᓂᐅᕕᕐᓂᕐᒧᑦ ᒪᓕᒐᕆᔭᖏᓐᓂᒃ.  

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᒪᐃᓐ (ᑐᓵᔨᑎᒍᑦ): ᐅᖃᖅᑏ, ᒪᓕᒐᓕᐅᖅᑎᐅᖃᑎᒐ 

ᐃᖃᓗᐃᑦ-ᑕᓯᓗᒻᒥ ᐱᒻᒪᕆᐊᓗᒻᒥᒃ ᐱᖁᔨᕗᖔᕈᒻᒥᒃ 

ᐅᓪᓗᑐᐃᓐᓇᐅᑎᓪᓗᒍ ᓴᖅᑮᓚᐅᕐᖓᑦ. ᑖᓐᓇᓗ 

ᑲᔪᓯᒋᐊᕈᑎᒋᓛᖅᑕᕗᑦ ᒪᓕᒐᓕᐅᕐᕕᒃ 

ᐃᒃᓯᕙᒃᑲᓐᓂᓕᕐᒥᑉᐸᑦ ᐅᐱᕐᖔᒃᑯᑦ ᑲᑎᒪᓂᖓᓄᑦ.  

 

ᐅᖃᖅᑏ, ᐊᕕᑦᑐᖅᓯᒪᓇᑕ ᒐᕙᒪᐅᒐᓗᐊᖅᑐᒍᑦ 

ᑖᓐᓇᓗ ᐊᐅᓚᑦᑎᐊᖏᓐᓇᖏᒃᑲᓗᐊᖅᑐᓂ 

ᓴᓐᖏᓂᖃᕐᖓ. ᐅᑦᑑᑎᒋᓗᒍ, 

ᐱᓇᓱᐊᕈᓯᐅᓚᐅᖅᑐᒥᑦ ᐅᖃᓚᐅᕋᒪ 

ᒪᑐᐃᖅᓯᒍᑎᖏᓐᓂᒃ ᐅᖃᖅᑐᖓ ᓯᓚᑦᑐᖅᓴᕐᕕᒻᒥ 

ᐊᑭᑐᔪᖅᑐᕈᑎᔅᓴᖏᓐᓂᒃ ᑲᒪᑎᓪᓗᑕ, ᒐᕙᒪᒃᑯᑦ 

ᓈᓚᓚᐅᖅᑐᑦ ᐅᕙᒍᑦ ᐃᓱᒫᓘᑎᖏᓐᓂᒃ. ᐊᓪᓛᑦ 

ᐊᓯᔾᔩᒻᒪᕆᓚᐅᖅᑐᑎᒃ ᑮᓇᐅᔭᔅᓴᖏᓐᓂᒃ. 

ᑕᐃᒪᐃᑦᑐᑲᓐᓂᕐᓂᒃ ᑕᑯᒃᑲᓐᓂᖃᑦᑕᕈᒪᓪᓚᕆᑦᑐᖓ 

ᐱᓇᓱᐊᕈᓯᓂᒃ, ᐊᕐᕌᒍᓂᓪᓗ ᐊᒡᒋᖅᑐᓂᒃ, ᐅᖃᖅᑏ. 

 

ᐅᖃᖅᑏ, ᑕᐃᒪ ᐱᓇᓱᐊᕈᓰᑦ ᖃᑦᑏᓐᓇᑯᓗᐃᑦ 

ᐊᓂᒍᓕᖅᑐᑦ ᒪᓕᒐᓕᐅᖅᑏᑦ 

ᐊᐱᖅᓱᖅᑐᕕᔾᔪᐊᕌᓗᖃᑦᑕᖅᓯᒪᔪᐃᑦ ᖃᐅᑕᒫᑦ. 

ᐅᖃᑦᑎᐊᒻᒪᕆᒍᓐᓇᐸᓪᓚᐃᔪᒍᑦ ᑐᕌᖅᑕᑎᓐᓂᑦ 

ᓇᓗᓇᐃᓕᕋᑦᑕ. ᓇᓗᓇᓐᖏᓪᓚᕆᓕᖅᑐᖅ 

ᖃᐅᔨᓴᒃᑲᓐᓂᕆᐊᖃᓪᓚᕆᑦᑐᒍᑦ ᒐᕙᒪᒃᑯᑦ 

ᑮᓇᐅᔭᐃᔭᕈᑎᒋᖃᑦᑕᖅᑕᖏᓐᓂᑦ. 

ᐊᒥᒐᓗᐊᓪᓚᕆᒻᒪᑦ ᓈᓴᐃᑐᐃᓐᓇᖃᑦᑕᕈᑦᑕ 

ᑮᓇᐅᔭᓂᒃ ᐊᓂᐊᖃᑦᑕᖅᑐᓂᒃ.  

 

ᐊᖏᖅᑕᐅᒍᒪᑦᑕᕋᓗᐊᖅᑯᖓ ᐅᖃᐅᓯᔅᓴᒃᑲ 

ᐱᔭᕇᕈᓐᓇᖁᓪᓗᒋᑦ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 

ᐅᖃᐅᓯᕆᔭᒥᓂᒃ ᐅᓪᓗᒥ 

ᐱᔭᕇᖅᓯᔪᓐᓇᕈᒪᒐᓗᐊᕐᒪᑦ, ᐋᒃᑳᖅᑐᖃᖅᐹ? 

ᖁᔭᓐᓇᒦᒃ. ᑐᓴᓐᖏᓐᓇᒪ. ᒥᔅᓴ ᒪᐃᓐ, ᑲᔪᓯᓚᐅᕆᑦ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ, 

ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑏ, ᐅᖃᐅᓯᖃᖅᑐᖓ ᐆᒃᑑᑎᖃᖃᑦᑕᕐᓂᖅ 

ᑕᒪᒃᑯᓂᖓ ᓴᖅᑭᖅᐸᓪᓕᐊᔪᓂᒃ. ᐅᖃᖅᑏ, ᑖᒃᑯᐊ 

ᑐᓴᒐᒃᓴᐃᑦ ᑕᖅᑲᒃᑯᓄᖓ ᓴᖅᑭᑦᑕᕆᐊᖃᕐᒪᑕ 

ᒪᓕᒐᓕᐅᕐᕕᖕᒥ ᐅᕙᒍᑦ ᓂᕈᐊᖅᑕᐅᓯᒪᔪᑎᒍᑦ 

ᑐᓴᐅᒪᑦᑎᐊᕐᓗᑕ ᐃᓱᒪᓕᐅᖃᑦᑕᕈᓐᓇᕐᓂᐊᕋᑦᑕ. 

ᓇᓕᐊᑐᐃᓐᓇᖅ ᑮᓇᐅᔭᐃᑦ ᐊᑐᖅᑕᐅᔭᕆᐊᓖᑦ 

ᐊᖏᒡᓕᒋᐊᖅᑕᐅᔭᕆᐊᖃᖅᐹᑦ, 

ᐃᓄᐃᓴᓪᓕᒋᐊᖅᑕᐅᔭᕆᐊᖃᖅᐹᑦ, 

ᓱᕐᕋᒃᑕᐅᔭᕆᐊᖃᓐᖏᓚᓪᓘᓐᓃᑦ ᐅᕝᕙᓘᓐᓃᑦ 

ᐲᔭᖅᑕᐅᔭᕆᐊᖃᖅᐸᑦ? ᐱᓕᕆᓗᑕ ᐊᓯᖏᓐᓂᒃ 

ᑮᓇᐅᔭᑭᒃᓴᐱᒃᓯᓐᓇᕋᑦᑕ.  

 

ᐅᖃᖅᑏ, ᐅᑯᐊ ᐆᒃᑑᑎᒋᓗᒋᑦ ᓇᓗᓇᐃᕐᓂᐊᖅᐸᒃᑲ.  

 

ᐃᓱᒪᔪᖓ ᐅᖃᕈᓐᓇᖅᑰᕋᑦᑕ ᐊᖏᖃᑎᒌᒍᓐᓇᖅᑐᒍᑦ 

ᒐᕙᒪᒃᑯᑦ ᐊᐅᓚᑦᑎᓂᕆᔭᖓᑦ ᑖᒃᓰᔭᕈᑎᖏᑦᑕ 

ᐅᑎᖅᑐᒃᓴᐃᑦ ᐊᖑᓇᓱᒃᑎᓄᑦ, ᑖᒃᑯᐊ 

ᐃᑲᔪᕈᑎᒃᓴᖏᑦ ᐱᑕᖃᓐᖏᓗᐊᕐᒪᑕ. ᐊᖑᓇᓱᒃᑏᑦ 

ᐃᑲᔪᖅᑕᐅᓐᖏᓗᐊᖅᖢᑎᒃ. 

ᑖᓐᓇ ᐊᕙᑎᓕᕆᔨᒃᑯᑦ ᐱᓕᕆᕕᖓ 

ᐊᐅᓚᑦᑎᖃᑦᑕᕐᒪᑦ ᒐᕙᒪᒃᑯᑦ ᐊᖑᓇᓱᒃᑎᓂᒃ 

ᐃᑲᔪᕈᑎᒃᓴᖅ ᕿᒥᕐᕈᓇᑦᑎᐊᕆᐊᖃᖅᑐᖅ 

ᐱᓕᕆᔾᔪᑎᖏᓐᓂᒃ ᖃᓄᕐᓗ ᐋᖅᑭᒋᐊᕈᓐᓇᕐᒪᖔᑕ 

ᑐᕌᖅᑕᒃᓴᖏᓐᓂᒃ ᐊᖑᓇᓱᒃᑎᓄᑦ 

ᐃᑲᔪᖅᓱᖃᑦᑕᕐᓂᐊᕐᒪᑕ ᐊᑭᖏᓐᓂᒃ ᐅᖅᓱᐊᓗᐃᑦ.  

 

ᐅᖃᖅᑏ, ᐊᒻᒪᓗᑦᑕᐅᖅ ᒫᓐᓇ 

ᐆᒃᑑᑎᖃᒃᑲᓐᓂᕐᓂᐊᕐᒥᔪᖓ ᒐᕙᒪᒃᑯᑦ ᑐᓂᕐᕈᑎᖏᑦ 

ᐃᑲᔪᕈᑎᒋᕙᑦᑕᖏᓪᓗ ᓇᓗᓇᐃᖅᓯᒃᑲᓐᓂᕐᓗᑎᒃ.  

 

ᖃᐅᔨᒪᒐᑦᑕ ᒐᕙᒪᒃᑯᑦ ᖃᔅᓯᐊᓗᖕᓂᒃ ᑮᓇᐅᔭᓂᒃ 

ᐊᑐᖅᓯᒪᓕᕐᒪᑕ ᐱᕙᓪᓕᐊᑎᑦᑎᓇᓱᒃᖢᑎᒃ 

ᑲᔪᖏᖅᓴᐅᑎᖃᖃᑦᑕᖅᖢᑎᒃ. ᖃᐅᔨᒪᔪᒍᑦ 

ᑮᓇᐅᔭᐃᑦ ᐊᑐᖅᑐᐊᖃᑦᑕᖅᓯᒪᔪᑦ ᑕᒪᒃᑯᓄᖓ 

ᑮᓇᐅᔭᓕᐅᖅᑎᓄᑦ ᓇᖕᒥᓂᖃᖅᑐᓄᑦ ᖃᔅᓯᕌᕐᒪᖔᑕ. 

ᖃᐅᔨᒪᔪᒍᑦ ᑭᓇᒃᑯᓪᓗ 

ᑮᓇᐅᔭᖅᑖᖅᑎᑕᐅᓐᓂᕐᒪᖔᑕ. 

 

ᖃᐅᔨᒪᓐᖏᑦᑐᒍᑦ ᑖᒃᑯᐊ ᑮᓇᐅᔭᐃᑦ ᑭᓱᓄᑦ 

ᐊᑑᑎᖃᓪᓚᕆᕆᓐᓂᕐᒪᖔᑕ. ᖃᐅᔨᒪᓐᖏᑦᑐᒍᑦ 

ᖃᔅᓯᓂᒃ ᐃᓄᖕᓂᒃ 

ᐃᖅᑲᓇᐃᔮᖅᑖᖅᑎᑦᑎᓐᓂᕐᒪᖔᑕ ᓄᓇᕗᒻᒥᐅᓂᒃ 

ᑕᐃᑲᓐᖓᑦ ᑮᓇᐅᔭᓂᒃ. ᖃᐅᔨᒪᓐᖏᑦᑐᒍᓪᓘᓐᓃᑦ 

ᑭᓱᓄᑦ ᐊᑐᖅᑕᐅᓐᓂᕐᒪᖔᑕ ᑮᓇᐅᔭᐃᑦ.  

 

ᐅᖃᖅᑏ, ᖃᐅᔨᒪᔪᒃᓴᐅᔪᑎᑦ ᐊᑯᓂᐊᓗᒃ ᑖᒃᑯᐊ 

ᐅᖃᐅᓯᕆᔪᓐᓇᖅᑕᕋᓗᐊᒃᑲ ᐊᑑᑎᖃᔾᔮᓐᖏᒻᒪᑦ 

ᑭᓯᐊᓂ ᑕᕝᕗᖓ ᓄᖅᑲᕐᓂᐊᖅᐳᖓ. ᐃᓚᒋᐊᕐᓗᒍ 

ᑕᑯᑦᑎᐊᕈᒪᔪᖓ ᑮᓇᐅᔭᖅᑐᕈᑎᒃᓴᓄᑦ 

ᐊᑐᕈᒫᖅᑐᓂᒃ ᐊᐅᓚᔾᔪᑎᓂᒃ ᒪᓕᒐᓕᐅᕐᕕᖕᒥ 

ᐊᒻᒪᓗᑦᑕᐅᖅ ᒫᓐᓇ ᐃᖅᑲᓇᐃᔭᖃᑎᖃᑦᑎᐊᕈᒪᕗᖓ 

ᒪᓕᒐᓕᐅᖅᑎᐅᖃᑎᓕᒫᓄᑦ ᓴᓐᖓᑦᑎᒋᐊᖁᓪᓗᒍ 

ᑮᓇᐅᔭᖅᑐᕈᑎᒃᓴᕗᑦ ᐃᑲᔪᖅᑐᕐᓗᒋᓪᓗᒍ 

ᐃᓘᓐᓇᖏᑦ ᓄᓇᓖᑦ ᐊᒻᒪᓗ ᓂᕈᐊᖅᑎᒋᓯᒪᔭᕗᑦ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ-

ᐃᒡᓗᓕᒑᕐᔪᖕᒧᑦ, ᒥᔅ ᑕᐅᑐᓐᖏ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 104 - 5(1): 

ᒪᕐᕈᒃᑲᓐᓃᒃ ᐃᓄᑐᖄᒃ ᐊᐅᓪᓚᕈᔾᔭᐅᔪᑦ 

ᐸᖅᑭᔭᐅᓂᐊᕐᓂᕐᒧᑦ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑲᖏᖅᖠᓂᕐᒥᐅᑕᐅᑕᐃᑦ ᐅᐊᖕᓇᖓᓂ ᐊᒻᒪᓗ 

ᐃᒡᓗᓕᒑᕐᔪᖕᒥ ᓇᖏᖅᓯᕗᖓ ᐅᓪᓗᒥ 

ᐃᖅᑲᖅᓴᐅᑎᖃᑦᑎᐊᖅᓱᖓ ᒫᓐᓇ 

ᐃᓐᓇᕆᓂᖅᐹᖅᐳᑦ ᐋᓂ ᑕᑎ ᐅᓪᓗᒥ ᐋᑐᕚᓕᐊᕐᒪ 

ᑎᖕᒥᓲᒃᑯᑦ ᐊᐅᓪᓚᖅᑎᑕᐅᓪᓗᓂ. ᐊᒻᒪᓗᑦᑕᐅᖅ 

ᐃᓐᓇᕆᓂᖅᐹᕆᖃᑕᐅᔭᖅᐳᑦ ᐊᒪᕈᖅ ᐅᓪᓗᒥ 

ᓇᖏᖅᓯᑎᓪᓗᖓ ᒪᓕᒐᓕᐅᕐᕕᖕᒥ ᐅᖅᓱᖅᑑᕐᒧᑦ 

ᐊᐅᓪᓚᖅᑎᑕᐅᒋᕗᖅ. ᐃᓐᓇᐅᔾᔪᑎᖃᓐᖏᒻᒪᑦ 

ᑲᖏᖅᖠᓂᖅ.  

 

ᑐᓴᖅᑕᐅᔪᒪᕗᖓ ᑲᖏᖅᖠᓂᕐᒥᐅᑉ ᐅᐊᖕᓇᖓᓄᑦ 

ᐊᒻᒪᓗ ᐃᒡᓗᓕᒑᕐᔪᖕᒧᑦ. ᓂᕈᐊᖅᑕᐅᑐᐊᕋᒪ 

ᓄᕕᐱᕆᒥ ᐸᕐᓇᒍᑕᐅᔪᓂᒃ ᑮᓇᐅᔭᕐᓂᒃ ᑕᐅᑐᓕᕋᒪ 

ᐊᐱᕆᓚᐅᖅᑐᖓ ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ 

ᖁᓛᖓᓂᑦ, ᓇᓃᑉᐸᑦ ᑕᐃᒪ ᐸᕐᓇᒍᑕᐅᓇᔭᖅᑐᑦ 

ᐃᓂᓪᓚᒃᓱᕈᑕᐅᓇᔭᖅᑐᑦ ᐃᓐᓇᐅᓯᕐᕕᖕᒧᑦ 

ᑲᖏᖅᖠᓂᕐᒥ ᐅᕙᓘᓐᓃ ᓄᓇᕗᒻᒥ? 

ᐅᖃᐅᔾᔭᐅᑦᑕᐅᑦᑎᐊᓘᓚᐅᖅᑐᖓ ᒥᓂᔅᑕ 

ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ, ᐃᒪᓐᓇ 

ᑕᒪᕐᒥᓗᒃᑖᑦᑎᐊᕉᖅ ᐅᕙᒍᑦ ᒪᓕᒐᓕᐅᖅᑎᐅᔪᒍᑦ 

ᐃᒃᐱᒍᓱᑦᑎᐊᕋᑦᑕ ᐃᓱᒫᓗᒃᑎᐊᕋᑦᑕ ᐃᓐᓇᑦᑎᓐᓂᒃ. 

ᑕᐃᑲᓂᒎᖅ ᑲᑎᒪᓕᕈᑦᑕ ᒥᑦᑎᒪᑕᓕᖕᒥ ᑕᒪᓐᓇ 

ᓴᖅᑭᑕᐅᑦᑎᐊᕐᓂᐊᖅᑐᐊᓘᖕᒪᑦ. ᐅᑕᖅᑭᕗᖓ.  

 

ᐃᑉᐸᒃᓵᓂ ᓇᖏᖅᓯᓚᐅᕐᒥᔪᖓ ᑮᓇᐅᔭᓂᑦ 

ᐊᑭᑐᔪᓂᒃ ᐱᓕᕆᓕᖅᑎᓪᓗᑕ ᑕᑯᓐᖏᒻᒥᒐᒃᑯ, 

ᓴᓂᕐᕙᒃᑕᐅᓯᒪᔪᖅ ᐃᓐᓇᐅᓯᕐᕕᒃᓴᒧᑦ. 

ᐅᖃᐅᔾᔭᐅᓚᐅᖅᐳᖓ ᑕᒪᓐᓇᒎᖅ 

ᐅᖃᐅᓯᕆᔭᕆᐊᖃᓐᖏᓐᓇᒃᑯ ᓄᖅᑲᕆᐊᖃᕋᒪ. 

ᑭᓯᐊᓂ ᖁᔭᓕᓚᐅᖅᐳᖓ ᐃᒃᓯᕙᐅᑕᑦᑎᓐᓄᑦ ᐋᓚᓐ 

ᕋᒻᐴᑦᒧᑦ, ᑲᔪᓯᔪᓐᓇᕋᒪᒎᖅ ᐃᒃᐱᒋᔭᒃᑲᓐᓂᒃ 

ᐃᓐᓇᐅᓯᕐᕕᖕᒧᑦ ᓴᖅᑭᑎᑦᑎᓗᖓ.  

 

ᒫᓐᓇᓕ ᓇᖏᖅᓯᕗᖓ ᐅᕙᓐᓂᒃ 

ᓂᕈᐊᖅᑕᐅᓯᒪᓪᓗᖓ ᓈᒻᒪᒋᓐᖏᑦᓱᖓ 

ᓈᒻᒪᖏᓐᓇᒪ. ᑕᒪᓐᓇ ᐃᓐᓇᕐᓂᒃ 

ᐊᐅᓪᓚᖅᑎᑦᑎᖃᑦᑕᕐᓂᖅ ᖃᑉᓗᓈᑦ ᓄᓇᖓᓐᓄᑦ  

ᐱᕈᖅᓴᕐᕕᒋᓯᒪᓐᖏᑕᖏᓐᓄᑦ ᓈᒻᒪᖏᒻᒪᑦ. 

ᒪᓕᒐᓕᐅᖅᑎᐅᑦᑎᐊᕈᒪᓪᓗᑕ, ᒐᕙᒪᐅᑦᑎᐊᕈᒪᓪᓗᑕ 

ᐃᓐᓇᕗᑦ ᐅᖃᐅᑎᓯᒪᔭᖅᐳᑦ ᐅᐱᒋᔪᒪᓪᓗᒋᑦ, ᐊᒻᒪᓗ 

ᐊᐅᓚᖅᑎᖃᑦᑕᖅᓱᒋᑦ ᓄᓇᕗᑦ ᓯᓚᑖᓄ.  

 

ᑖᓐᓇ ᓇᓗᓇᐃᖅᐸᕋ, ᐅᖃᖅᑎᑦᑎᔩ. 

ᓂᕈᐊᖅᑎᒋᓯᒪᔭᒃᑲᓄᑦ ᑐᓗᖅᓯᒪᒐᒪ 

ᖃᓄᖅᑑᕈᑎᒋᔭᕆᐊᖃᕐᓂᐊᕋᒃᑯ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 105 - 5(1): 

ᐃᓕᓴᖅᓯᓂᖅ ᓴᓂᕋᔭᒻᒥ ᐃᒡᓗᓕᒻᒥᓗ 

ᐊᑭᓕᖅᓱᖅᑕᐅᒐᑎᒃ ᐸᖅᓴᐃᔩᑦ ᕿᓂᖅᑏᓪᓗ 

(ᖃᐃᕐᓂᖅ) 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐳᐃᒍᖅᑕᐅᓇᓱᒋᒐᓗᐊᖅᖢᖓ.  

 

>>ᐃᓪᓚᖅᑐᑦ 

 

ᐅᓪᓗᒥᓕ ᐅᖃᖅᑎᑦᑎᔩ ᓂᑯᕕᔾᔪᑎᖃᖅᑐᖓ ᐋᓯᑦ 

ᐅᐱᒍᓱᒍᒪᖕᒥᒐᒪ ᓄᓇᖅᑲᑎᓐᓂᒃ. ᐅᑯᐊ 

ᐱᖏᖕᓇᖅᑐᓕᕆᔨᐅᖃᑦᑕᖅᑐᐃᑦ 

ᕿᓂᖅᑎᐅᖃᑦᑕᖅᑐᐃᓪᓗ ᐊᒃᓱᕈᖅᖢᑎᒃ 

ᕿᓂᕋᓱᖃᑦᑕᕐᒥᖕᒪᑕ ᐱᖏᖕᓇᖅᑐᖅᑕᖃᓕᕌᖓᑦ, 

ᕿᓂᕆᐊᕆᐊᖅᑐᖅᑕᖃᓕᕌᖓ. ᐃᒻᒥᖕᓂᒃ 

ᐃᖏᕐᕋᔾᔪᑏᓐᓇᖏᓐᓄᑦ ᐊᑐᖃᑦᑕᖅᑐᐃᑦ.  

 

ᑖᓐᓇ ᓂᑯᕕᔾᔪᑎᒋᔭᕋ ᐅᑯᐊ ᐅᐱᒋᔭᐅᓪᓗᑎᒃᑕᐅᖅ 

ᓄᓇᑦᑎᓐᓂ ᓴᓂᕋᔭᖕᒥ ᐱᖏᖕᓇᖅᑐᓕᕆᔨᐅᔪᐃᑦ: 

ᐃᒃᓯᕙᐅᑕᕆᔭᐅᓪᓗᓂ ᑲᐃᐅᓪ ᐃᓯᒐᐃᑦᑐᖅ, 

ᑐᒡᓕᕆᔭᐅᓪᓗᓂ ᔪᐊᔾ ᐃᓄᒃᓱᒃ, 

ᑐᑭᒧᐊᒃᑎᒋᔭᐅᓪᓗᓂ ᒫᑕ ᒋᕙᓐᔅ ᑐᐱᖅ, 

ᐊᐅᓪᓚᖅᓯᒪᔪᓂᒃ ᑲᒪᒋᔭᕆᐊᖃᓕᕌᖓᑕ, ᑖᓂᐅ 

ᖃᐅᓐᓇᖅ.  

 

ᐊᒻᒪ ᑖᓐᓇ ᐃᓐᓇᕆᖃᑦᑕᖅᑕᕗᑦ ᐊᐃᕝᕙᓚᕼᐋ 

ᐅᓪᓚᓛᖅ ᐃᓐᓇᕆᔭᐅᓪᓗᓂ. ᑖᒃᑯᓇᓐᖓᑦ 

ᓯᕗᓪᓕᖅᐹᖑᓪᓗᓂ ᐅᖃᓚᐅᖅᓯᒪᕗᖓ 

ᓯᕗᓪᓕᖅᐹᖑᓪᓗᓂ ᐊᐅᓪᓚᖃᑦᑕᕐᒪᑦ ᑕᐃᒪ 

ᕿᓂᕆᐊᕆᐊᖅᑐᖃᓕᕌᖓ, ᐅᕝᕙ ᐃᓐᓇᐅᕗᖅ. 

ᐅᕝᕙ ᒪᒃᑯᒃᐳᖓ.  

 

ᒪᒃᑯᒃᑐᓯᒍᑦ ᓱᓕ ᐃᑲᔪᕆᐊᒃᑲᓐᓂᖅᑕ ᑕᒪᒃᑯᐊ 

ᐃᓐᓇᕗᑦ ᓱᓕᔪᒥᒃ ᐅᖃᖃᑦᑕᕐᒪᑕ. 

ᓯᕗᓂᒃᓴᓕᐅᖅᑕᐅᓇᓱᒋᓐᖏᖦᖢᑕ 

ᓯᕗᓂᒃᓴᓕᐅᖅᑕᐅᖃᑦᑕᖅᑐᒍᑦ. ᒫᓃᖦᖤᓕᕆᕗᖓ 

ᑕᕝᕙ, ᐊᐃᑦᑖᕈᓱᖃᑦᑕᕋᓗᐊᖅᑐᖓᑦᑕᐅᖅ ᑭᓯᐊᓂ 

ᑕᐃᒪᓕ ᓈᓚᒃᑲᓐᓂᓚᐅᕈᒪ. 

ᑕᐃᒪᓐᓇᐃᓕᖓᖃᑦᑕᓛᓐᖏᓐᓇᔅᓯᓕ ᒪᒃᑯᒃᑐᓯᒍᑦ, 

ᐊᐅᓪᓚᕆᐊᕌᖓᔅᓯ 

ᐱᖏᖕᓇᐃᔭᐃᖅᓯᒪᖃᑦᑕᕐᓂᐊᖅᐳᓯ.  

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᖃᐃᕐᓂᖅ: ᐅᓇᑦᑕᐅᖅ, ᐅᖃᖅᑎᑦᑎᔩ, 

ᐃᓕᓴᕆᔪᒪᖕᒥᔭᒃᑲ ᐃᒡᓗᓕᖕᒥᐅᑦ 

ᐱᖏᖕᓇᖅᑐᓕᕆᔨᖏᑦ, ᑖᒃᑯᐊ ᑲᑎᒪᓚᐅᕐᒪᑕᒎᖅ 

ᐱᓇᓱᐊᕈᓯᑦᑎᓐᓂ ᓴᓂᕋᔭᖕᒥ. ᐅᐱᕐᖓᓕᕐᒥᖕᒪᑦ 

ᑲᔾᔮᕐᓇᖅᓯᓕᕐᒥᖕᒪᑦ ᐊᑏ ᐱᖏᖕᓇᔾᔭᐃᖅᓯᒪᓗᓯ 

ᐊᐅᓪᓚᖃᑦᑕᕐᓂᐊᖅᐳᓯ.  

 

ᖃᓂᑦᑐᑯᓘᔪᓐᓃᓲᖑᖕᒪᑕ. ᑕᐃᒪᓐᓇᐅᑎᓪᓗᒍ, 

ᐅᖃᖅᑎᑦᑎᔩ, ᓇᒧᑦ 

ᐊᐅᓪᓚᕐᓂᐊᕈᔅᓯ SPOT-ᒋᕆᔅᓯ. GPS-ᒋᕆᑦᑎ. 

ᐃᓐᓇᕐᓂᒃ ᐊᐱᖅᓱᕆᑦᑎ ᓇᐅᒃᑰᕈᒪ, ᑕᐃᒪ 

ᓇᒧᓐᖓᐅᒍᒪ ᐊᓐᖑᑎᑲᐅᖅᑐᕐᓂᐊᖅᐳᖓ. 

ᒪᑯᐊᕈᓘᔭᐃᑦ.  

 

ᑖᒃᑯᐊᓕ ᑕᐃᒪ ᓂᑯᕕᔾᔪᑎᒋᔭᒃᑲ, ᐅᓇᑦᑕᐅᖅ 

ᐅᖃᒃᑲᓐᓂᕐᓗᒍ. ᑖᒃᑯᐊ ᐱᖏᖕᓇᖅᑐᓕᕆᔨᒃᑯᑦ 

ᐊᑕᐅᓯᕐᒥᒃ ᓯᑭᑑᖃᖅᐳᑦ. 

ᑐᒃᓯᕋᖅᓯᒪᐃᓐᓇᕋᓱᖃᑦᑕᕋᓗᐊᖅᐳᑦ ᓄᓇᓕᖕᓂ 

ᐱᔨᑦᑎᕋᖅᑎᒃᑯᓐᓄᑦ ᒐᕙᒪᖏᓐᓄᑦ, 

ᑭᐅᔭᐅᓚᐅᖅᓯᒪᓐᖏᓚᑦ. ᑖᒃᑯᐊᑐᖅ 

ᐱᖏᖕᓇᖅᑐᓕᕆᔩᑦ ᐃᑲᔪᖅᑕᐅᒃᑲᓐᓂᖃᑦᑕᓚᐅᕐᓕᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᓗ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᑎᖁᑎᓐᓂ ᑭᖑᓪᓕᖅᐹᖑᓕᖅᑐᖅ. ᕿᑭᖅᑖᓘᑉ 

ᓂᒋᐊᓄᑦ, ᒥᔅᑐ ᔪᐊᓇᓯ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 106 - 5(1): 

ᕿᓐᖓᕐᓂ ᐱᓐᖑᐊᖅᑏᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ.  ᐅᖃᖅᑎᑦᓯᔩ ᐅᓪᓗᒥ 

ᓂᑯᕕᒍᑎᖃᖅᑐᖓ ᐃᓕᓴᕆᒍᒪᓪᓗᒋᑦ 

ᓇᑯᕐᒦᕈᒪᑦᓱᒋᑦ ᑭᓐᖓᕐᓂ ᑕᐅᑐᕋᕐᓈᑎᑦᑎᔩᑦ 

ᑲᑐᔾᔨᔨᖏᑦ ᑖᒃᑯᐊ ᑐᓐᖓᓱᑦᑎᑦᓯᓯᒪᓛᕐᒪᑕᒎᖅ 

ᖃᐅᔨᒪᔭᐅᒻᒪᕆᑦᑐᑦ ᑐᓴᕐᓂᒻᒪᕆᑦᑐᓂᒃ 

ᓂᔾᔭᐅᓯᔭᖅᑎᓂᒃ ᓄᓇᕗᒻᒥᐅᑕᐅᔪᑦ 

ᐸᐃᒡᒑᓚᖃᐅᑏᑦ ᐊᒻᒪᑦᑕᐅᖅ ᐃᓚᒋᓗᒋᑦ ᑐᕋᐃᑖᑉ. 

ᑭᓐᖓᕐᓄᖅᓯᒪᓛᕐᒪᑕ ᐃᓛᒃ, 

ᐊᑐᕆᐊᖃᓚᐅᖅᑕᖓᐅᒐᓗᐊᖅ 

ᐱᓇᓱᐊᕈᓯᕆᓚᐅᖅᑕᖏᓐᓂ ᑖᓐᓇ ᒫᑦᓯ 10-ᒥ 

ᐸᕐᓇᑕᐅᒋᐊᓚᐅᖅᑐᕕᓂᐅᒐᓗᐊᖅ ᑭᓯᐊᓂ 

ᐱᔾᔪᑎᖃᖅᓱᑎᒃ ᐊᓯᐊᓄᑦ ᓅᑕᐅᓯᒪᒻᒪᑦ. ᑖᓐᓇ 

ᐄᑉᐳᕉᓪ 21-ᒥᖔᖅ.  

 

ᑐᓴᕋᓐᓈᕐᒪᑕ ᑐᓴᕐᓂᖅᑐᓂᒃ ᒪᒪᖅᑑᓚᔪᓂᒃ. 

ᑭᓐᖓᐃᑦ ᐃᓕᓐᓂᐊᕐᕕᖓᓂ ᓵᒻ ᐳᓪᓚᑦ 

ᐃᓕᓐᓂᐊᕐᕕᒻᒥᒃ ᑖᓐᓇ ᐊᑐᖅᑕᐅᓛᖅᑐᖅ ᐊᒻᒪᓗ 

ᑭᓇᑐᐃᓐᓇᖅᑕᐅᖅ ᑐᓐᖓᓱᑦᑎᑕᐅᓛᕐᒥᒻᒪᑦ 

ᓂᔾᔭᐅᓯᔭᕆᐅᖅᓴᖅᐸᓪᓕᐊᓂᕐᒧ ᐅᕝᕙᓘᓐᓃᑦ 

ᐃᓐᖏᐅᓯᓕᐅᖅᐸᓪᓕᐊᒐᓱᐊᕐᓂᕐᒧᑦ 

ᐃᓕᓐᓂᐊᖅᑎᑕᐅᒍᓐᓇᓛᕐᒥᒻᒪᑕ.  

 

ᑖᒃᑯᐊ ᐃᓕᓴᕆᒍᒪᑦᓯᐊᖅᐸᒃᑲᓪᓗ ᐃᓐᖏᖅᑎᖏᑦ 

ᑖᒃᑯᐊ ᐸᐃᒡᒑᓚᖃᐅᑏᑦ ᑐᓴᕐᓂᒻᒪᕆᑦᑐᓂᒃ 

ᐃᓐᖏᓲᖑᑎᓪᓗᒋᑦ. ᐊᒻᒪᑦᑕᐅᖅ ᖁᔭᓐᓇᒦᒃᕈᒪᔭᒃᑲ 

ᑖᒃᑯᐊ ᑭᓐᖓᕐᓄᕈᓐᓇᖅᑎᑦᓯᓯᒪᖃᑕᐅᒻᒪᑦ ᑲᓇᑕᒥ 

ᑕᐅᑐᕋᓐᓈᕐᕕᒃ ᐊᒻᒪᓗ ᐃᑲᔪᖅᑎᒋᔭᐅᑦᓱᑎᒃ 

ᕼᐊᒻᓚᒃᑯᑦ ᑭᓐᖓᕐᓂ. ᐅᑯᐊᑦᑕᐅᕐᖏᓛᒃ 

ᐸᐃᒡᒑᓚᖃᐅᑏᑦ ᖃᐅᔨᒪᔭᐅᒻᒪᕆᓐᓂᖏᑦ ᒪᓕᑦᓱᒋᑦ 

ᑲᓇᑕᒥ ᐃᓐᖏᖅᑏᑦ ᐃᓕᓴᕆᔭᐅᑎᓪᓗᒋᑦ 

ᐃᓐᖏᓛᕐᒪᑕ. ᑕᒪᓐᓇ ᐅᐱᓐᓇᒻᒪᕆᑦᑐᖅ. ᑖᒃᑯᐊ 

ᐊᑐᓛᖅᑐᑦ ᑎᕖᒃᑯᑦ ᓰᕖᓰᒥ ᑕᑯᕋᓐᓈᓛᖅᑯᓯ ᒫᑦᓯ 

25-ᖑᑎᓪᓗᒍ ᐅᓐᓄᒃᑯᑦ 8-ᒥ ᑐᓴᕐᓂᖅᑐᓂᒃ 

ᖁᕕᐊᓇᖅᑐᓂᒃ ᒪᒪᖅᑐᓂᒃ ᑐᓵᓛᕋᑦᑕ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ. ᑲᑎᒪᔾᔪᑎᒃᓴᑦᑎᓐᓄᑦ. 4. 

ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. 

ᐱᑕᖃᓐᖏᑦᑐᖅ. 5. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ 

ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑕᐃᕕᑎᖅ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐃᓕᓴᖅᓯᔪᒪᒐᒪ ᑕᕝᕗᖓᖅᓯᒪᔪᓂᒃ 

ᑎᓴᒪᐅᓪᓗᑎᒃ ᐃᓕᓴᕆᓂᐊᖅᑕᒃᑲ. ᑖᓐᓇ 

ᓯᕗᓪᓕᖅᐹᖑᓪᓗᒍ ᒐᕙᒪᑐᖃᒃᑯᑦ 

ᒥᓐᖑᐃᖅᓯᕐᕕᖓᓐᓂ ᑲᒪᔨᒋᔭᐅᖃᑦᑕᖅᑐᖅ ᑕᕝᕙᓂ 

ᓄᓇᕘᒻᒥ, ᑖᓐᓇ ᔭᓇ ᕘᓐ, ᐊᒻᒪᓗ 

ᐃᖅᑲᓇᐃᔭᖅᑎᖓ ᐊᒻᒪᓗ ᐅᕙᓐᓂᒃ 

ᐸᖅᑮᓐᓇᐅᔭᖅᑐᖅ ᕿᑐᕐᖓᑦᑎᓂᓪᓗ ᑖᓐᓇ ᓄᓕᐊᕋ 

ᑭᐅᕈᓪ ᐊᕿᐊᕈᖅ. 

 

>>ᐸᑦᑕᑐᖅᑐᑦ 

 

ᐃᓪᓗᕐᔪᐊᑉ ᑕᒪᓃᑦᑐᓯ ᖁᔭᓐᓇᒦᒃᕈᒪᑦᑎᐊᕐᒥᕙᑦᓯ 

ᑖᓐᓇ ᑕᑉᐹᓐᖓ ᑕᑉᐹᓂ 

ᐅᖓᓯᓛᑦᑎᐊᒦᓐᖔᖅᓯᒪᔪᖅ 

ᑕᒪᐅᓐᖓᖅᑎᑕᐅᒍᓐᓇᕐᒪᑦ ᖁᔭᓕᑦᑎᐊᖅᐳᒍᑦ 

ᓇᔭᑯᓗᒐ ᓇᐃᐆᒥ ᑰᑳᒃ ᑯᓪᓗᕈᖅᑐᖅ.  

 



ᓇᒡᒐᔾᔭᐅ, ᒫᑦᓯ 19, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐊᒻᒪᓗ ᑖᓐᓇ ᐃᖅᑲᓇᐃᔭᖅᑎᒋᓕᕐᒥᔭᕗᑦ 

ᑕᒪᐅᓐᖓᖅᑐᐊᓐᓅᒻᒥᔪᖅ ᐃᓕᓐᓂᐊᕆᐊᖅᓯᒪᔪᓂᒃ 

ᑕᒪᐅᓐᖓᖅᑎᑕᐅᓯᒪᔪᖅ ᐅᕙᑦᑎᓐᓃᖃᑦᑕᕐᒪᑦ 

ᐸᓂᓐᖑᐊᕆᓪᓗᑎᒍᑦ ᐊᒻᒪᓗ ᐸᓂᑦᑎᓐᓂ 

ᐃᓕᓐᓂᐊᕆᐊᖅᑎᑦᑏᓐᓇᐅᔭᕐᒪᑦ ᐅᐱᒋᖃᑦᑕᕋᒃᑯ 

ᐅᐱᒋᑦᑎᐊᕐᒥᓚᕗᑦ ᑐᓐᖓᓱᑦᑎᓪᓗᑎᒍ ᔭᐃᑕᓐ 

ᓈᑕᓇᐃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓂᒃᑲᕌᕐᔪᓚᐅᐱᓪᓚᖕᒥᓗᖓᖃᐃ ᑕᐃᔅᓱᒪᓂ  

ᓄᑕᕋᐅᑎᓪᓗᖓ, ᓱᓕ 

ᓄᑕᕋᐅᓚᐅᖅᓯᒪᒐᓗᐊᕐᒥᒐᒪ.... 

 

>>ᐃᓪᓚᖅᑐᑦ 

 

...ᓇᑦᑎᐊᕕᓂᕆᐅᓚᐅᖅᓯᒪᒐᒪ ᓯᕗᓪᓕᖅᐹᑦᑎᐊᕐᒥ 

ᑕᓯᕐᒥ. ᐊᒥᓲᓗᐊᖅᑰᖏᑦᑐᑦ ᑕᓯᕐᒥ 

ᓇᑦᑎᐊᕕᓂᕆᐅᓚᐅᖅᓯᒪᖅᑰᖅᑐᑦ. ᑕᐅᕙᓂ ᓯᐅᕋᕐᒥ 

ᕿᑭᖅᑕᑯᓗᖕᒥ ᑕᐅᕙᓃᓚᐅᖅᓯᒪᒐᑦᑕ.  

 

ᑖᒃᑯᐊ ᐃᑲᔪᕐᔪᐊᓚᐅᖅᓯᒪᔪᐃᑦ 

ᐊᓈᓇᓐᖑᐊᕆᓪᓗᒋᓪᓗ ᐊᑖᑕᓐᖑᐊᕆᓚᐅᖅᓯᒪᒐᒃᑯ. 

ᐱᖃᑎᕐᓛᓗᖕᒪ ᓛᓴᕆᐅᑉ ᐊᖓᔪᖓ, ᓗᐃ ᐅᑕᒃ. 

ᑕᒪᓃᑦᑐᖅ ᐊᒻᒪᓗ ᓄᓕᐊᖓ ᑎᕇᓯ ᐅᑕᒃ.  

 

>>ᐸᑦᑕᑐᖅᑐᑦ 

 

ᐃᓛᒃ, ᖁᔭᓐᓇᒦᒃᕈᒪᑦᑎᐊᖅᑕᒃᑲᐃᓛᒃ 

ᑕᒪᐅᓐᖓᕈᓐᓇᖅᑐᐊᐃᓐᓅᖕᒥᖕᒪᑎᒃ. ᑕᒫᓂ 

ᑭᖑᓪᓕᖅᐹᖅᓱᐸᓘᔭᓕᖅᑎᓪᓗᑕ 

ᖃᐃᖁᓯᒪᓚᐅᕐᒥᒐᒃᑭᒃ ᑕᐃᔅᓱᒪᓂ 

ᐊᖏᖅᑎᑕᐅᓂᐊᓕᖅᑎᓪᓗᑕ ᐃᓚᐃᑎᒍᑦ 

ᑎᑭᑎᑦᑐᒪᔭᕗᑦ ᑎᑭᑦᑐᓐᓇᓚᐅᖏᒻᒪᑕ, ᑭᓯᐊᓂ 

ᖁᕕᐊᓱᑦᑎᐊᖅᑐᖓ ᑕᒫᓃᑦᑐᓐᓇᖅᑐᐊᐃᓐᓅᖕᒪᑎᒃ. 

ᐃᓐᓇᕆᒻᒪᕆᓕᖅᖢᑎᒍᓪᓗ ᓄᓇᑦᑎᓐᓂ, ᑖᒃᑯᐊ 

ᐅᐱᒋᑦᑎᐊᖅᑕᒃᑲ, ᐅᐱᒋᖃᑎᒋᔪᒪᔭᒃᑲ 

ᒪᓕᒐᓕᐅᖅᑎᐅᖃᑎᒃᑲ, ᓗᐃ ᐅᑕᒃ ᐊᒻᒪᓗ 

ᓄᓕᐊᖓ, ᑎᕇᓯ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᔅᑕ ᐅᑕᒃ, ᐊᐃᑉᐸᐃᓪᓗ 

ᑐᓐᖓᓱᒋᑦᑎᒃ ᒪᓕᒐᓕᐅᕐᕕᖁᑎᔅᓯᓐᓄᑦ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᑦ, ᒥᔅ 

ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ, ᑕᐃᒃᑯᐊ 

ᒥᕐᖑᐃᖅᓯᓕᕆᓂᕐᒥᒃ ᐃᒃᓯᕚᖅᑐᑦ  

ᐃᓕᑕᕆᔭᐅᖅᑲᐅᔫᒐᓗᐊᑦ ᑕᒪᑦᑕ 

ᖃᑕᓐᖑᑎᒌᓕᒫᑎᒍᑦ ᖁᔭᒋᒐᑦᑎᒍᑦ.  

 

ᑕᐃᑲᓂ ᐊᖓᔪᖅᑳᒃᑲ ᐅᒃᑯᓯᒃᓴᓕᖕᒥ ᐊᓈᓇᒐ 

ᒥᕐᖑᐃᖅᓯᕐᕕᐅᓕᖅᑑᒐᓗᐊᖅ ᐊᔾᔨᓐᖑᐊᓂᒃ 

ᑕᒪᑦᑕᓗᒃᑖᖅ ᑐᓂᔭᐅᓚᐅᕋᑦᑕ ᐃᓕᑕᕆᑦᑎᐊᖅᐸᔅᓯ 

ᐊᒻᒪ ᖁᔭᓕᔪᒍᑦ ᐊᖓᔪᒃᓯᖅᐹᑦᑎᓐᓂᒃ 

ᓄᑲᖅᓯᖅᐹᑎᓐᓄᑦ.  

 

ᐊᒻᒪᑦᑕᐅᖅ ᑕᐃᑲᓐᖓᑦ ᐃᒡᓗᓕᖕᒥ 

ᑐᔪᕐᒥᖃᑦᑕᓚᐅᕋᒪ. ᖄᑕᓂᐅᒐᒪ ᑐᕇᓴ ᐅᑕᒃ 

ᑏᓕᐅᕐᕕᑯᓗᖕᒥᒃ ᖃᐃᑦᑎᓚᐅᕐᒪᑦ ᐊᒻᒪ ᓘᐃ ᐅᑕᒃ, 

ᖁᔭᓐᓇᒦᒃ ᓂᕿᑦᑎᐊᕆᒃᑐᐊᓘᒐᔅᓯ ᐊᒻᒪ ᐃᓕᔅᓯᓐᓂ 

ᑐᔪᕐᒥᒃᑲᓐᓂᕈᒫᖅᑐᖓ. ᖁᔭᓐᓇᒦᒃᕌᓗᒃ. 

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᑎ ᒪᓕᒐᓕᐅᕐᕕᐅᑉ 

ᐃᓗᐊᓄᑦ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᖁᕐᓗᖅᑐᒧᑦ ᒪᓕᒐᓕᐅᖅᑎ, ᒥᔅ ᖃᒥᓐᖑᐊᖅ. 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐃᓕᓴᖅᓯᔪᒪᒐᒪ ᓇᐃᐆᒥ ᑰᑳᒃ 

ᑯᓪᓗᕈᖅᑐᖅ ᐊᒻᒪ ᑭᐅᕈᓪ ᐊᕿᐊᕈᖅ, ᐃᓚᔮᕆᒐᒃᑭᒃ. 

ᓇᐃᐆᒥ ᐊᐅᓱᐃᑦᑐᒦᓐᖔᖅᑐᖅ, ᐊᕙᓐᖔᓗᒃ ᑕᐃᒫ 

ᐅᓪᓗᑕᒫᖅ ᐃᓚᖃᖃᑦᑕᖏᓐᓇᒪ, ᑕᑯᒐᔅᓯ.  

ᑐᓐᖓᓱᒋᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦ. 

ᒪᓕᒐᓕᐅᕐᕕᖁᑎᔅᓯᓐᓄᑦ ᑐᓐᖓᓱᖃᑦᑕᕆᑦᑎ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐸᖕᓂᖅᑑᕐᒧᑦ, ᒥᓯᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, 

ᐃᓕᓴᖅᓯᒍᒪᒻᒥᒐᒪ ᐊᒻᒪ ᐅᐱᒋᔪᒪᓪᓗᒍ, 

ᖁᔭᒋᔪᒪᓪᓗᒍ ᐅᐃᒐ ᐅᕙᓃᒻᒪᑦ,  

ᐋᓐᑐᕉ ᓇᑲᓱᒃ. ᑐᓐᖓᓱᑦᑎᑕᐅᓕ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᓇᑲᓱᒃ, ᑐᓐᖓᓱᒋᑦ 

ᒪᓕᒐᓕᐅᕐᕕᖁᑎᑦᑎᓐᓄᑦ. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ, ᐊᑎᖁᑎᖃᕈᓐᓃᕋᒪ. ᑲᔪᓯᓚᐅᖅᑕ 

ᑲᑎᒪᔾᔪᑎᒃᓴᑦᑎᓐᓂ. 6. ᐅᖃᐅᓯᒃᑯᑦ ᐊᐱᖅᑯᑎᑦ. 

ᐱᒋᐊᕈᑎᖃᕐᓂᐊᖅᑐᒍᑦ ᒪᓕᒐᓕᐅᖅᑎ ᐃᖃᓗᐃᑦ-

ᑕᓯᓗᖕᒧᑦ, ᒥᔅᑐ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 123 - 5(1): ᓇᒻᒥᓂᕆᔭᓂᑦ 

ᓴᐳᓐᓂᐊᖅᑎᓄᑦ ᒪᓕᒐᒃᓴᖅ (Hᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ. 

ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑕᒃᑲ ᒪᓕᒐᓕᕆᓂᕐᒧᑦ 

ᒥᓂᔅᑕᒧᑦ.  

 

ᑕᐃᒪ ᒪᓕᒐᓕᐅᖅᑎᐅᖃᑎᒃᑲ ᒪᕐᕉᒃ ᐱᓇᓱᐊᕈᓰᖕᓄᑦ 

ᐱᓇᓱᐊᕈᓯᐅᕋᑖᖅᑐᓄᓪᓗ ᐃᒪᓐᓇ ᐅᐊᔅᓯᔨᓂᒃ 

ᐱᓕᒻᒪᒃᓴᖅᑕᐅᓂᖓ ᐊᔾᔨᒋᔾᔫᒥᔪᒥᓪᓗ 

ᐱᓕᒻᒪᒃᓴᖁᓪᓗᒋᑦ. 

 

ᒥᓂᔅᑕ ᐊᐱᕆᔪᒪᕙᕋ ᑕᐃᒪ ᑕᒪᓐᓇ ᒐᕙᒪᐅᑎᓪᓗᑕ 

ᒪᓕᒐᒃᓴᓂᒃ ᓴᖅᑭᑦᑎᓂᐊᕐᒪᖔᑦ ᐅᐊᔅᓯᓕᕆᓂᐅᑉ 

ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔭᓕᕆᔨᒃᑯᓐᓄᑦ 

ᒥᓂᔅᑕᖑᔪᖅ, ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᐊᒻᒪᓗ ᖁᔭᓐᓇᒦᒃ ᒥᔅᑕ ᕼᐃᒃᔅ 

ᐊᐱᖅᑯᑎᖓᓄᑦ. ᐅᓪᓗᒥᒧᑦ ᑎᑭᖦᖢᒍ ᓄᓇᕗᑦ 

ᒐᕙᒪᒃᑯᑦ ᐃᒪᓐᓇ ᒪᓕᒐᖅᑕᖃᖏᒻᒪᑦ ᐅᐊᔅᓯᔨᓄᑦ 

ᑕᐃᔅᓱᒧᖓ. ᐱᓕᕆᕕᒃᐳᑦ ᖃᐅᔨᒪᔪᖅ ᑲᒻᐸᓂᐅᔪᓂᒃ 

ᐅᐊᔅᓯᔨᓂᒃ ᐃᖅᑲᐃᓇᔭᖅᑎᑦᑎᖃᑦᑕᓕᖅᑐᑦ 

ᓄᓇᑦᑎᓐᓂ ᓲᕐᓗ ᐋᓐᓂᐊᕕᓂᒃ. ᒫᓐᓇ ᑕᐃᒪ 

ᖃᐅᔨᓴᖅᐸᓪᓕᐊᔪᒍᑦ ᐊᑐᐊᒐᕐᓂᒃ ᓴᖅᑭᑦᑎᔾᔪᑎᓂ 

ᓄᓇᕗᑦᒥ ᓇᖕᒥᓂᕆᔭᐅᔪᓂᒃ ᐅᐊᔅᓯᓕᕆᔨᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ 

ᒥᓂᔅᑕ ᐅᖃᕋᑦᑕ ᑭᖑᓪᓕᖅᐹᖑᖃᑕᐅᕋᑖᖅᑐᖅ 

ᐊᕕᒃᑐᖅᓯᒪᔪᓂᒃ ᑲᓇᑕᒥ ᓇᖕᒥᓂᕆᔭᐅᔪᓂᒃ 

ᐅᐊᔅᓯᓂᒃ ᐱᖁᔭᖃᓐᖏᑦᒃᑐᓂ ᑕᐃᒪᓕ 

ᓇᖕᒥᓂᕆᔭᐅᔪᓄᑦ ᐅᐊᔅᓯᓂᒃ ᑕᐃᒪ 

ᐱᔪᓐᓇᑦᑎᐊᖁᒐᒃᑎᒍᑦ ᑭᐅᔪᓐᓇᑦᑎᐊᕐᓗᑎᒃ ᑕᒪᓐᓇ 

ᐱᓕᒻᒪᒃᓯᒪᑦᑎᐊᕐᓗᑎᒃ ᐱᔨᑦᑎᕋᕐᓗᑎᒃ. ᑖᒃᑯᐊ 

ᐊᕕᒃᑐᖅᓯᒪᔭᓕᒫᓂᒃ ᒪᓕᒐᕐᓂᒃ 

ᓴᖅᑭᑦᑎᖃᑦᑕᖅᓯᒪᖕᑕ ᑕᒪᑐᒪᑉ ᒥᒃᓵᓄᑦ.  

ᑕᐃᒪᓗ ᐊᐱᖅᑯᑎᒃᑲᓐᓂᕋᖃᐃ, ᑕᐃᒪ 

ᕿᒥᕐᕈᐊᖅᐸᑕ ᑕᐃᒫᒃ ᐊᑐᐊᒐᓕᕆᓂᕐᒥᒃ 

ᒪᓕᒐᒃᓴᒥᖃᐃ ᓴᖅᑭᑦᑐᖃᓛᓕᖅᐹ ᐃᒡᓗᒧᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᒥᔅᑕ ᕼᐃᒃᔅ, ᐄ, 

ᐱᓕᕆᕙᓪᓕᐊᔪᓐᓇᖅᑐᒍ ᐊᑐᐊᒐᓕᐅᕐᓂᕐᒥ 

ᒪᓕᒐᓂᒡᓘᓐᓃᒃ ᑖᒃᑯᓄᖓ ᓇᖕᒥᓂᕆᔭᐅᔪᓄ 

ᒪᓕᒐᒃᓴᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓂᒦᒃ, ᐅᖃᖅᑏ. 

ᖁᔭᓐᓇᒦᒃᒡᓗ ᒥᓂᔅᑕ ᐱᓕᕆᔪᒪᓂᖃᕐᒪᑦ. ᐅᖃᖅᑏ, 

ᒫᓐᓇᐅᓂᖓᓂᓪᓕ ᐅᖃᕈᒪᑐᐃᓐᓇᖅᓱᖓ ᑖᒃᑯᐊ 

ᒪᓕᒐᓕᕆᔨᒃᑯᑦ ᓇᐅᑦᑎᖅᓱᖅᑕᐅᖕᒪᑕ ᐸᓖᓯᓂᒃ 

ᑕᒪᒃᑯᐊᓗ ᐅᐊᔅᓰᑦ ᒪᓕᒐᕐᓂᒃ ᒪᓕᒃᑲᐅᑎᑦᑎᔪᖅ 

ᐱᓕᕆᖃᑎᖃᖅᑲᑦᑕᖅᐸᑦ ᓄᓇᓕᖕᓂ 

ᒐᕙᒪᒃᑯᓐᓂᒡᓗ ᐱᔨᑦᑎᕐᓂᖅ ᑐᑭᒧᐊᖅᑎᑦᑎᓪᓗᒋᑦ 

ᑳᓐᑐᕌᒃᑦ-ᒧᑦ, ᑳᓐᑐᕌᒃᑦ-ᖑᔭᕆᐊᓖᑦ ᓄᓇᕗᑦ 

ᒐᕙᒪᒃᑯᑦ ᑳᓐᑐᕌᒃᓯᓯᒪᓐᓂᖅᐸᑕ ᐅᐊᔅᓯᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᒪᓕᒐᐃᑦ ᐊᑐᐊᒐᓪᓘᓐᓃᒃ, 

ᐱᕙᒌᔭᖅᑕᐅᖃᑦᑕᖅᑐᑦ ᒪᓕᒐᓕᕆᔨᒃᑯᓐᓄᑦ 

ᐱᓕᕆᕝᕕᑦ, ᐊᓯᖏᓐᓂᒡᓘᓐᓃᑦ ᐱᓕᕆᕝᕕᐅᔪᑦ, 

ᐊᑐᐊᒐᕐᓂ ᑎᑎᕋᕐᓕᕌᖓᑦ ᑕᐃᒫ ᐱᓕᕆᕝᕕᒃᐳᑦ 

ᐃᓚᐅᑎᑕᐅᓇᓱᖃᑦᑕᓕᖅᑐᑦ ᐱᒋᐊᕐᓂᖓᓐᓂᒃ. 

ᑖᒃᑯᐊᒃ ᒫᓐᓇ ᐱᓯᒪᓐᖏᖦᖢᒍ ᑭᓯᐊᓂ 

ᖃᐅᔨᒋᐊᕈᓐᓇᖅᖢᒍ ᐅᑎᕐᕕᒋᓛᖅᐸᒋᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ. 

 

ᐊᐱᖅᑯᑦ 124- 5(1): ᖃᓄᐃᓕᖓᓂᖓ 

ᓴᓗᒻᒪᓴᖅᑕᐅᓇᓱᒃᑐᖅ ᖃᒪᓂᑦᑐᐊᕐᒥ 

(ᒥᑭᓐᖑᐊᖅ) 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᖅᑯᑎᖃᖅᑐᖓ ᒥᓂᔅᑕᒧᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ.  

 

ᑕᐃᒪ ᑖᒃᑯᐊ ᐊᐱᖅᑯᑕᐃᑦ 

ᐊᐱᖅᑯᑎᒋᖃᑦᑕᓚᐅᖅᑕᒃᑲ ᒥᓂᔅᑕᒧᑦ 

ᐱᓇᓱᐊᕈᓯᐅᓚᐅᖅᑐᒥ ᐱᓪᓗᒍ ᓴᓗᒻᒪᖅᓴᖅᑕᐅᓇᖓ 

ᓱᕈᖅᑕᐅᓯᒪᔪᒧ ᖃᒪᓂᑦᑐᐊᕐᒥ.  

 

ᑭᐅᔾᔪᑎᓐᖏᑦᑕ ᐃᓚᖓᓐᓂᒃ ᐅᕙᓐᓄᑦ, ᒥᓂᔅᑕ 

ᓇᓗᓇᐃᖅᓯᓚᐅᕐᒪᑦ ᑖᓐᓇ “ᑭᖑᓪᓕᖅᐹᖅᓯᐅᑦ 

ᐅᓂᒃᑳᖅ” ᐱᕙᒌᔭᖅᑕᐅᓗᑕ ᖁᓪᓕᒃᑯᓐᓄᓪᓗ 

ᑐᓂᔭᐅᓪᓗᓂ. ᒥᓂᔅᑕ ᐅᖃᖅᓯᒪᔪᓐᓇᖅᐸ 

ᐊᔾᔨᖏᓐᓂᒃ ᐊᑐᐃᓐᓇᐅᑎᑦᑎᓂᐊᕐᓗᓂ ᐅᓂᒃᑳᒥᒃ 

ᑕᒪᕐᒥ ᕼᐋᒻᓚᒃᑯ ᑲᑎᒪᔨᖏᓐᓄᒃ ᖃᒪᓂᑦᑐᐊᕐᒥ 

ᐊᒻᒪᓗ ᒪᓕᒐᓕᐅᖅᑎᒋᔭᐅᓪᓗᖓ ᓄᓇᓕᖕᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᕝᕕᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄ, ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᐄ,  ᒥᔅᑕ ᒥᑭᓐᖑᐊᖅ, 

ᑕᐃᒪᐃᓕᐅᕐᓂᐊᕐᓂᕋᕈᓐᓇᖅᑐᖓ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ ᒥᓂᔅᑕ ᑕᐃᒫᒃ ᐊᖏᕐᒪᑦ. ᐃᓚᖓ ᑕᐃᒪ 

ᒥᓂᔅᑕ ᓇᖏᖅᓯᖕᒪᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᒡᒎᖅ, ᐱᓕᕆᖃᑎᖃᕈᓐᓇᕐᒪᖔᑦᑕ 

ᖃᒪᓂᑦᑐᐊᖅ ᕼᐆᒻᓚᒃᑯᖏᑦ ᓴᓗᒻᒪᖅᓴᖅᑕᐅᓗᓂ 

ᑖᓐᓇ ᐊᒥᐊᒃᑯᐊ 

ᐅᖃᖅᑏ, ᖁᕕᐊᓱᒃᑲᔭᖅᑐᖓ ᑖᓐᓇ ᑐᓴᕈᒥᓇᖅᑐᖅ 

ᑖᒃᑯᓄᖓ ᕼᐋᒻᓚᒃᑯᓐᓄ, ᓄᓇᓕᖕᓄ ᐅᑎᕈᒪ 

ᐱᓇᓱᐊᕈᓯᐅᓂᐊᖅᑐᒥᒃᐊᒻᒪᓗ ᑲᔪᖏᖅᓴᕐᓂᐊᖅᐸᒃᑲ 

ᕼᐋᒻᓚᒃᑯᑦ ᐃᖅᑲᓇᐃᔭᖅᑎᖏᑦ, ᖁᓪᓕᖅ 

ᐆᒻᒪᖁᑎᓕᕆᔨᒃᑯᑦ ᐱᓕᕆᔨᖃᑎᒥᓐᓂ 

ᑲᑎᒪᖃᑎᖃᕐᓂᕐᒥᑦ. ᐅᖃᖅᑏ, ᑕᒪᓐᓇ 

ᐊᔪᕐᓇᓗᐊᕋᔭᖅᑰᖏ ᑖᒃᑯᐊ ᖁᓪᓕᖅ 

ᐆᒻᒪᖁᑎᓕᕆᔨᒃᑯᑦ ᑐᖅᑯᖅᑕᕐᕕᖓ 

ᖃᒪᓂᑦᑐᐊᒦᒻᒪᑦ.  

 

ᒥᓂᔅᑕ ᓇᓗᓇᐃᖅᓯ ᖁᓪᓕᖅ ᐆᒻᒪᖁᑎᓕᕆᔨᒃᑯᒡᒎᖅ 

ᑮᓇᐅᔭᐃᖅᓯᒪᓕᕇᖅᑐᑦ $1.68 ᒥᓕᐊᓄᑦ ᐅᓪᓗᒥᒧᑦ 

ᓴᓗᒻᒪᖅᓴᖅᑕᐅᓂᖓᓄᑦ. 

ᑐᑭᓯᓇᖅᓯᑎᒋᐊᕈᓐᓇᖅᐸᐅ ᖃᓄᖅ 

ᑮᓇᐅᔭᖅᑐᕋᔭᕐᒪᖔᖅ ᑕᐃᓐᓇ ᐊᒥᐊᒃᑯᐊ 

ᓴᓗᒻᒪᖅᓴᖅᑕᐅᓇᓱᓪᓗᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᑕᐃᓐᓇ ᐊᑕᖏᕐᓗᒍ ᓴᓗᒻᒪᕋᓱᒃ $10 

ᒥᓕᐊᕌᐸᓗᒃᑲᔭᖅᑐᖅ ᐆᒻᒪᖅᑯᑎᓕᕆᔨᒃᑯᑦ 

ᑕᐃᒪᐃᑦᑐᓂ ᑮᓇᐅᔭᓂᒃ ᐅᖃᐅᓯᕆᖅᑲᐅᔭᓐᓂ 

ᑖᓐᓇ ᓱᕋᑦᓯᒪᔪᖅ ᓄᓇᕗᑦ 

ᐱᓐᖑᖅᑎᑕᐅᓚᐅᖅᑎᓪᓗᒍ ᒐᕙᒪᑐᖃᑯᓪᓗ 

ᑲᒪᒋᔭᖃᕐᒪᑕ ᓴᓗᒻᒪᖅᓴᕆᐊᓕᖕᓂᒃ. ᑕᐃᒪ 

ᐱᓕᕆᖃᑦᑕᖅᑲᕈᒪᓂᖃᑎᖅᑐᒍᑦ ᕼᐋᒻᓚᒃᑯᓐᓂ 

ᖃᒪᓂᖅᑐᐊᕐᒥ ᓴᓗᒻᒪᖅᓴᑕᐅᑎᓪᓗᒍ ᒫᓐᓇᐅᔪᖅ 

ᓱᕈᖅᓯᒪᔪᖅ ᑕᐃᓐᓇ ᓄᓇ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐸᒥ ᐃᓚᒋᐊᕈᑦ, 

ᒥᔅᑐ ᒥᑭᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪ ᐱᓇᓱᐊᕈᓯᐅᓚᐅᖅᑐᒥ ᐊᐱᖅᑯᑎᒋᔭᓐᓂ 

ᑖᓐᓇ ᒐᕙᒪᑐᖃᑯᓐᓂ ᓄᓇᕗᑯᓪᓗᓐᓃᑦ ᒐᕙᒪᑯᖏᑦ 

ᑖᒃᑯᓂᖓ ᐊᑭᖏᓐᓂ ᐋᖅᑭᒌᖏᒻᒪᑦ ᓱᓕ. 

ᐅᖃᖅᑏ, ᐃᑲᔪᖅᑐᕋᑭᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᖃᓄᐃᓕᓯᒪᓂᖓ ᓱᕋᒃᓯᒪᔪᑦ 

ᑖᒃᑯᐊ ᐊᑐᓚᐅᕐᒃᓯᒪᖕᒪᑕᒎᖅ. ᑖᓐᓇ ᒐᕙᒪᑐᖃᒃᑯᑦ 

ᑲᒪᒋᔭᖓᓐᓃᑎᓪᓗᒍ. ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᓕᕆᔨᒃᑯᓐᓄᑦ 

ᐱᓕᕆᖃᑎᖃᕈᒪᓂᖃᕈᓐᓇᖅᐹ ᒪᓕᒐᓕᕆᔨᒃᑯᑦ 

ᒥᓂᔅᑕᖓᓐᓂᑦ ᕿᒥᕐᕈᐊᕐᓗᑎ ᑐᑭᓯᓇᖅᓯᑎᓪᓗᒋᓗ 

ᒪᓕᒐᑎᒍᑦ ᓇᓖᕌᒐᒃᓴᐃᑦ 

ᒪᑐᐃᖓᔪᓐᓇᑐᐃᓐᓇᕆᐊᓖᑦ ᑕᒪᑐᒧᖓ ᒥᒃᓵᓄᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᐄ, ᒥᓂᔅᑕᐅᓪᓗᖓ 

ᐆᒻᒪᖁᑎᓕᕆᔨᒃᑯᓐᓄᑦ, ᒪᓕᒐᓕᕆᓂᕐᒧᓪᓗ, ᑭᓯᐊᓂ 

ᐱᓕᕆᖃᑎᒌᓪᓗᑕ ᑕᒪᓐᓇ 

ᐋᖅᑭᒍᑎᒋᓇᓱᒡᓗᒎᓂᐊᖅᐳᒍᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐃᓪᓚᖅᑐᑦ  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᖕᒧᑦ, ᒥᔅᑐ 

ᓚᐃᑦᓯᑑᓐ.  

 

ᐊᐱᖅᑯᑦ 125 - 5(1): ᐃᓕᓐᓂᐊᕆᐊᕐᓂᕐᒧᑦ 

ᓄᖅᑲᖔᑲᐃᓐᓇᓂᕐᒧᑦ ᐊᑐᐊᒐᖅ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑕᒃᑲ ᑖᒃᑯᐊ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦᑕ ᒪᓕᒐᖏᓐᓄᑦ.  

 

ᐊᕐᕌᒎᖃᑦᑕᖅᓯᒪᔪᓂᒃ ᑖᒃᑯᐊ ᐊᕐᕌᒍᑕᒫᖅᓯᐅᒻᒧᑦ 

ᐅᓂᒃᑳᖏᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦᑕ, 

ᖃᔅᓰᓪᓗ ᐊᑐᖃᑦᑕᓚᐅᕐᒪᑕ ᑕᒪᒃᑯᐊ 

ᐃᓕᓐᓂᐊᕆᐊᕈᓐᓇᕐᓂᕐᒧᑦ ᓄᖅᑲᖓᔾᔪᑎᒃᓴᑦ. 

ᐊᐃᑦᑖᖑᒐᓗᐊᖅ 2016-17 ᐊᕐᕌᒍᑕᒫᖅᓯᐅᑎᖓ 

ᐱᖃᓯᐅᔾᔨᓯᒪᓚᐅᓐᖏᒻᒪᑦ ᑕᒪᒃᑯᓂᖓ. ᒥᓂᔅᑕ 

ᐱᑕᖃᖅᑎᑦᑎᔪᓐᓇᖅᐹ ᒪᓕᒐᓕᐅᕐᕕᖕᒧᑦ ᑖᒃᑯᓄᖓ 

ᑐᓴᐅᒪᔾᔪᑎᓂᒃ? ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᓐᓄᑦ 

ᒥᓂᔅᑕᐅᔪᖅ, ᒥᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᐊᕐᕌᒍᑕᒫᑦ 

ᐅᓂᒃᑳᕆᔭᐅᖃᑦᑕᖅᑐᒃᑯᑦ 

ᑕᐃᑰᓈᖁᔨᕙᓗᒃᑎᕋᑖᕐᒪᑦ. ᑕᐃᑰᓇ 

ᓴᖅᑭᓛᖅᑐᔅᓴᐅᔪᑦ ᐊᕐᕌᒍᓕᒫᒥ ᓴᖅᑭᑎᑕᐅᖃᑦᑕᕐᒪᑕ 

ᑖᒃᑯᐊ ᐅᖃᓕᒫᒐᐃᑦ. ᑕᐃᓐᓇ ᑭᓐᖒᒪᔭᖓ 

ᑕᐃᑲᓃᓐᓂᐊᕐᒪᒃᑭᐊᖅ ᖃᐅᔨᒋᐊᑦᑎᐊᕈᓐᓇᖅᑕᕋ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᒥᓂᔅᑕ ᐊᐱᕆᔪᒪᑐᐃᓐᓇᖅᑕᕋ ᑖᔅᓱᒪ 

ᒪᓕᒐᓕᐅᕐᕕᖕᒧᑦ ᐊᑐᐃᓐᓇᐅᑎᑦᑐᓐᓇᕐᒥᔪᑦ ᖃᔅᓯᑦ 

ᐃᖅᑲᓇᐃᔭᖅᑏᑦ ᐃᓕᓐᓂᐊᕆᐊᕈᓐᓇᕐᓂᕐᒥᒃ 

ᐊᑐᓚᐅᕐᒪᖔᑕ 2016-17-ᒧᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᒫᓐᓇ ᑖᓐᓇ 2016-17 

ᕿᓂᑲᐅᖅᑐᕋᓱᒃᑲᒃᑯ ᒫᓐᓇ. ᓇᓂᔪᓐᓇᓐᖏᑲᓚᐅᕋᒃᑯ 

ᑖᓐᓇ ᐃᓗᓕᓪᓚᕆᑯᓗᖏᓐᓂᒃ 

ᒪᓕᒐᓕᐅᖅᑎᖁᑎᕗᑦ ᐱᒍᒪᒻᒪᑦ, ᑕᐃᒪᓐᓇᐃᑎᓪᓗᒍ 

ᑖᓐᓇ ᐊᐱᖅᑯᑎ ᑎᒍᑲᐃᓐᓇᕐᓂᐊᖅᐸᕋ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑖᓐᓇ 

ᑎᒍᔭᐅᑲᐃᓐᓇᕐᒪᑦ ᐊᐱᖅᑯᑦ. (ᑐᓵᔨᑎᒎᕈᓐᓃᖅᑐᖅ)  

ᑲᔪᓯᓗᖓ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 

ᐸᖕᓂᖅᑑᒧᑦ, ᒥᔅ ᓇᑲᓱᒃ.  

 

ᐊᐱᖅᑯᑦ 126 - 5(1): ᖃᓄᐃᓕᖓᓂᖓ 

ᐸᓐᓂᖅᑑᑉ ᐋᓐᓂᐊᕕᑐᖃᒥᓂᖓ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 

ᐊᐱᖅᑯᑎᒋᒍᒪᔭᕋ (ᑐᓵᔨᑎᒍᑦ) ᓄᓇᓕᓐᓄᑦ 

ᒐᕙᒪᒃᑯᓄᓪᓗ ᐱᔨᑦᑎᖅᑎᒃᑯᑦ ᒥᓂᔅᑕᖓᓐᓄᑦ.  

 

(ᑐᓵᔨᑎᒎᕈᓐᓃᖅᑐᖅ) ᒥᓂᔅᑕᒧᑦ ᐊᐱᖅᑯᑎᒋᓯᒪᒻᒥᔭᕋ 

ᑖᓐᓇ ᐸᓐᓂᖅᑑᖅ ᐋᓐᓂᐊᕕᑐᖃᐅᓂᕋᓕᖅᑕᕗᖅᑲᐃ 

ᐊᑐᕈᓐᓃᖅᑐᖅ ᑕᐃᓐᓇ ᓄᑖᖅ ᐋᓐᓂᐊᕕᒃ 

ᐋᖅᑭᑦᑕᐅᓚᐅᖅᑎᓪᓗᒍ ᒪᑐᐃᖅᓯᒪᓕᖅᑎᓪᓗᒍ.  

 

ᑕᐃᓐᓇ ᐋᓐᓂᐊᕕᐅᕙᓚᐅᖅᑐᖅ ᐊᑯᓂ 

ᐊᑐᖅᑕᐅᒍᓐᓃᕐᒥᔫᒐᓗᐊᖅ ᑭᓯᐊᓂ 

ᒪᑐᐊᖅᓯᒪᐃᓐᓇᖅᑐᓂ. ᑕᐃᓐᓇ 

ᐊᐱᖅᑯᑎᒋᓂᐊᖅᑕᕋ ᖃᓄᖅ 

ᐸᕐᓈᕆᔭᐅᓯᒪᑦᑕᕐᒪᖔᖅ, ᒥᓂᔅᑕ ᖃᐅᔨᒪᑦᑕᕐᒪᖔᖅ 

ᖃᓄᐃᓕᖓᓂᐊᑦᑕᕐᒪᖔᖅ ᑖᓐᓇ 

ᐋᓐᓂᐊᕕᒥᓂᐅᓕᖅᑐᖅ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒐᕙᒪᒃᑯᓐᓄᑦ ᓄᓇᓕᖕᓄᓪᓗ 

ᐱᔨᑦᑎᕋᖅᑎᒃᑯᓐᓄᑦ ᒥᓂᔅᑕᖑᔪᖅ, ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᖁᔭᓐᓇᒦᒃᒡᓗ ᑲᑎᒪᔨᐅᖃᑎᒐ 

ᑖᔅᓱᒥᖓ ᐊᐱᕆᖕᒪᑦ. ᑖᒃᑯᐊ ᐃᒡᓗᕕᓂᖅ, 

ᐃᒡᓗᕐᔪᐊᕐᓂᖏᓛᒃ ᐊᑐᕈᓐᓃᖅᑐᓂᒃ ᒐᕙᒪᒃᑯᓐᓄᑦ 

ᐱᒋᔭᐅᓚᐅᖅᓯᒪᔪᓂᒃ ᐊᑐᒐᒃᓴᐅᔪᓂᒃ 

ᐊᑐᖅᑕᐅᔪᓐᓃᕌᖓᑕ ᑖᒃᑯᓄᖓ ᑎᒥᐅᔪᒧᑦ 

ᑖᑉᓱᒧᖓ ᐊᐅᓚᑦᑎᔪᒧᑦ ᐊᐱᖅᑯᑕᐅᓕᓲᖑᖕᒪᑦ 

ᐊᓯᖏᓐᓄᑦ ᒐᕙᒪᓄᑦ ᐱᓕᕆᐊᔪᑦ 

ᐊᑐᖅᑕᐅᔪᒪᓇᔭᕐᒪᖔᑦ. ᑕᐃᓐᓇ ᐋᓐᓂᐊᕐᕕᕕᓂᖅ 

1975-ᒥ ᓴᓇᔭᐅᓚᐅᖅᓯᒪᔪᖅ ᐸᖕᓂᖅᑑᒥᑦ. 

ᑕᐃᒪᓐᓇᐃᑦᑐᒃᑰᓚᐅᕐᒥᖕᒪᑦ.  

 

ᐋᓐᓂᐊᖅᑐᓕᕆᔨᒃᑯᑦ ᐊᑐᕈᒪᔪᓐᓃᕐᒪᔾᔪᑦ. 

ᒐᕙᒪᒃᑯᓐᓄᑦ ᐊᔾᔨᒌᓐᖏᑦᑐᓄᑦ ᐱᔭᐅᔪᒪᖕᒪᖔᑦ 

ᖃᐅᔨᒋᐊᕐᓂᖅᑕᖃᓚᐅᖅᑐᒍᑦ ᑐᓴᓚᐅᕐᓇᑕᓗ 

ᐱᔪᒪᔪᒥᒃ ᑖᑉᓱᒥᖓ. 

ᑖᒃᑯᐊ ᒐᕙᒪᐅᑉ ᐊᖅᑯᑎᒋᕙᒃᑕᖏᑦ ᒪᓕᒃᖢᒋᑦ 

ᒫᓐᓇ ᐸᕐᓇᒃᐸᓪᓕᐊᓕᕐᒥᔪᒍᑦ ᑖᒃᑯᓄᖓ 

ᕼᐋᒻᓚᒃᑯᓐᓄᑦ ᑎᒍᔭᐅᔪᒪᓇᔭᕐᒪᖔᑦ, 

ᑕᑯᔪᒪᓇᔭᕐᒪᖔᑕ ᑕᐃᑯᖓ ᒫᓐᓇ ᐃᖏᕐᕋᔪᒍᑦ. 

ᐱᔪᒪᓐᖏᓐᓂᖅᐸᑕ ᐊᒻᒪᓗ ᐊᑉᓗᒃᑲᓐᓂᕋᔭᖅᖢᑕ 

ᑕᐃᒃᑯᓄᖓ ᓄᓇᓕᖕᒧᑦ ᑮᓇᐅᔾᔭᒃᓴᓐᖏᑦᑐᓄᑦ 

ᐱᔭᐅᔪᒪᓇᔭᕐᒪᖔᑦ. ᑕᐅᕗᖓ ᐊᖅᑯᑎᖃᓲᖑᖕᒪᑕ 

ᑕᒪᒃᑯᐊ ᓴᒃᑯᑕᐅᕙᓪᓕᐊᔪᑦ ᒐᕙᒪᒃᑯᓐᓄᑦ. ᒫᓐᓇ 

ᑕᐃᑲᓃᑦᑐᒍᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃᑦ ᐃᓚᒋᐊᕈᑦ, 

ᒥᔅ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᑭᓯᑦᑎᐊᕈᒪ, 

ᑕᐃᒪ ᐊᐱᕆᔭᐅᓯᒪᓕᖅᑐᐃᑦ ᓄᓇᓖᑦ 

ᑎᒍᔭᐅᕙᓪᓕᐊᒍᒪᒻᒪᖔᑦ ᐅᕝᕙᓗ ᖃᓄᐃᓕᖓᕙ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑐᓴᓚᐅᓐᖏᓐᓇᑉᑕ ᒐᕙᒪᒃᑯᓐᓂᑦ 

ᐱᔭᐅᔪᒪᓂᕋᕐᓗᓂ ᑐᓴᓚᐅᓐᖏᓐᓇᑦᑕ. ᒫᓐᓇ 

ᐸᕐᓇᓕᖅᑐᒍᑦ ᐃᒻᒪᖃ ᕼᐋᒻᒪᓚᒃᑯᑦ ᑖᑦᓱᒥᖓ 

ᐱᔪᒪᓇᔭᕐᓂᕐᒪᖔᑕ, ᐃᓛᒃ ᐱᔪᒪᖕᒪᖔᑕ 

ᖃᐅᔨᓇᓱᖕᓂᕐᒥᒃ ᑕᐃᑯᖓ ᒫᓐᓇ ᑎᑭᓯᒪᔪᒍᑦ. 

ᐸᕐᓇᒃᑕᕗᑦ ᕼᐋᒻᒪᓚᒃᑯᓐᓄᑦ ᐱᔭᐅᔪᒪᓇᔭᕐᒪᖔᑦ. 

ᑕᐃᑲᓃᑦᑐᒍᑦ ᒫᓐᓇ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᑦ ᐃᓚᒋᐊᕈᑦ, 

ᒥᔅ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᖁᔭᓐᓇᒦᒃ, ᒥᓂᔅᑕ ᑭᐅᔪᓐᓇᑦᑎᐊᕐᖓᑦ. 

ᖃᐅᔨᒪᓐᖏᒃᑲᓗᐊᖅᑐᖓ ᕼᐋᒻᓚᒃᑯᓪᓘᓐᓃᑦ 

ᐱᒍᒪᒐᔭᕐᒪᖔᑕ, ᑭᓯᐊᓂ ᑕᐃᑲᓐᖓᑦ 

ᑲᔪᓯᒍᓐᓇᓂᓐᖏᑉᐸᑦ. ᑕᐃᒪᓕᑭᐊᖅ ᖃᓄᖅ 

ᐱᓲᖑᕙᑦ ᒐᕙᒪᒃᑯᑦ ᐃᓪᓗᖁᑎᒥᓂᖏᑦ 

ᐊᑐᖅᑕᐅᓂᐊᕈᓐᓃᖅᑎᓪᓗᒋᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒃᒡᓗ ᐊᐱᕆᒐᕕᑦ ᑖᑦᓱᒥᖓ. 

ᓯᑕᒪᐅᓗᐊᕐᒪᑕᐃᓛᒃ ᐊᑉᓗᖅᑕᐅᖃᑦᑕᖅᑐᑦ 

ᐊᑐᖃᑦᑕᖅᑕᕗᑦ. ᑖᓐᓇ ᐆᒃᑑᑎᒋᓗᒍ, ᐸᖕᓂᖅᑑᕐᒥ 

ᐋᓐᓂᐊᕐᕕᕕᓂᖅ ᐋᓐᓂᐊᖅᑐᓕᕆᔨᓄᑦ 

ᐱᔭᐅᔪᒪᔪᓐᓃᕐᒪᑦ ᐊᐱᕆᓚᐅᖅᐳᒍᑦ ᑖᒃᑯᐊ 

ᐊᓯᖏᓐᓂᒃ ᒐᕙᒪᒃᑯᓐᓄᑦ ᑎᒥᐅᔪᓄᑦ, ᐱᓕᕆᕝᕕᓄᑦ 

ᐱᔭᐅᔪᒪᖕᒪᖔᑦ.  

 

ᐱᔭᐅᔪᒪᓚᐅᓐᖏᒻᒪᑦ ᑕᐃᒪ ᕼᐋᒻᓚᒃᑯᓐᓄᑦ 

ᐱᔭᐅᔪᒪᖕᒪᖔᑦ ᖃᐅᔨᓇᓱᖕᓂᐊᓕᖅᑐᒍᑦ. 

ᐱᔭᐅᔪᒪᓐᖏᑉᐸᑦ ᕼᐋᒻᓚᒃᑯᓐᓄᑦ ᐊᒻᒪᓗ ᑕᐃᒪ 

ᐊᐱᕆᓕᕋᔭᕆᑉᓗᑕ ᑎᒥᑕᖃᕐᒪᖔᑦ ᐸᖕᓂᖅᑑᕐᒥ. 

ᑖᓐᓇ ᐆᒃᑑᑎᒋᒍᑦᑎᒍᑦ ᑮᓇᐅᔾᔭᒃᓴᓇᓱᓐᖏᑦᑐᓂᒃ 

ᑎᒥᑕᖃᕋᔭᕐᓂᖅᐸᑦ ᑖᑉᓱᒥᖓ ᐃᒃᖠᒍᒐᔭᖅᑐᒥᒃ. 

ᑕᐃᒃᑯᐊ ᐱᔪᒪᓐᖏᑉᐸᑕ ᐊᒻᒪᓗ ᑭᒃᑯᒥᐊᓄᑦ 

ᐱᔭᐅᔪᒪᓇᔭᕐᒪᖔᑦ ᖃᐅᔨᕙᓪᓕᐊᓕᕋᔭᖅᑐᒍᑦ. 

ᑖᑉᑯᐊ ᑕᕝᕙ ᐊᑐᖃᑦᑕᖅᑕᕗᑦ 

ᑕᐃᒪᓐᓇᐃᑦᑐᒃᑰᓕᕌᖓᑦᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓇᑦᓯᖅ.  

ᐱᔨᑦᑎᖅᑕᖏᓐᓄᑦ ᐊᐅᓪᓚᕈᔾᔨᓂᕐᒧᑦ 

ᐊᑐᐊᒐᖅ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᓇᑦᑎᐅᔪᖓ.  

 

>>ᐃᓪᓚᖅᑐᑦ 

 

(ᑐᓵᔨᑎᒍᑦ) ᐅᖃᖅᑏ, ᑐᕌᖅᑎᒍᒪᔭᒃᑲ ᐊᐱᖅᑯᑎᒃᑲ 

ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᓪᓗᒥ ᐅᖃᖅᑳᕈᒪᔪᖓ (ᑐᓵᔨᑎᒎᕈᓐᓃᖅᑐᖅ) 

ᐅᓐᓄᒃᓴᒃᑰᕈᒪᓪᓗᒋᓪᓗ ᑕᐃᒪᓐᖔᓗᖕᓂᑦ ᑕᒫᓃᓕᕋᒪ 

ᐅᓐᓄᒃᓴᒃᑰᓚᐅᓐᖏᓐᓇᒃᑭᑦ, ᐅᓐᓄᒃᓴᒃᑰᖅᑕᑉᐸᒃᑲ. 

ᒫᓐᓇᓵᕈᓗᒃ ᐊᖏᕐᕋᕈᒫᓕᕋᓗᐊᕐᒥᔪᒍᑦ.  

(ᑐᓵᔨᑎᒍᑦ) ᐅᖃᖅᑏ, ᐅᒡᒍᓇᖅᑑᒐᓗᐊᖅ ᑕᐃᒪ 

ᑕᒪᒃᑯᐊ ᓄᓇᕗᒻᒥ 

ᐊᑦᑕᕐᓇᖅᑐᒦᓐᓂᖅᐹᖑᖃᑦᑕᖅᑐᐃᑦ 

ᖃᓪᓗᓈᓅᕆᐊᖃᓲᖑᖕᒪᑕ ᐃᑲᔪᖅᑕᐅᔭᖅᑐᖅᓱᑎᒃ.  

ᐋᓪᓛᓗᓐᓃᑦᑐᑎᒃ ᐃᓚᒥᓂᒃ ᐅᖓᓯᒃᓴᖅᑐᑎᒃ. ᑕᐃᒪ 

ᐊᖏᖃᑎᒋᒋᓐᖓᐃᓛᒃ ᐳᓛᕆᐊᖅᑕᐅᓪᓗᓂ ᐃᓚᕐᒧᑦ 

ᐊᓯᔾᔨᓪᓚᕆᓲᖑᖕᒪᑦ.  

 

ᐃᓄᓕᕆᔨᒃᑯᑦ ᐊᐅᓪᓚᖃᑦᑕᕐᓂᒧᑦ ᐊᑐᐊᒐᖓᑦ 

ᒐᕙᒪᒃᑯᑦ ᐃᑭᐊᖅᓯᕕᖓᓃᑦᑐᖅ ᐅᓪᓗᖃᖅᑐᓂᒃ ᔫᓂ 

ᓴᖅᑭᑦᑐᒥᓂᖅ. ᔫᓂ 2013 ᐊᑐᓕᖅᑐᒥᓂᐅᓪᓗᓂ 

ᒫᑦᓯ 31, 2018.  

 

ᑐᑭᓯᑎᑕᐅᓚᐅᕋᒪ ᑕᐃᓐᓇ ᒥᓂᔅᑑᓚᐅᖅᑐᖅ 

ᐃᓄᓕᕆᔨᒃᑯᓐᓄᑦ ᐊᖏᖅᓯᒪᓐᓂᕐᖓᑦ 

ᐊᓯᔾᔩᓂᐊᖅᑐᒥᓂᐅᓪᓗᓂ ᐃᓚᒌᑦ 

ᐊᐅᓪᓚᖃᑦᑕᕐᓂᖏᓐᓄᑦ ᐊᑐᐊᒐᖏᓐᓂ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᐊᓯᔾᔨᖅᑕᐅᓯᒪᒻᒪᖔᑕ 

ᐃᓄᓕᕆᔨᒃᑯᑦ ᐃᑲᔪᖅᑕᐅᔪᓄᑦ 

ᐊᐅᓪᓚᖃᑦᑕᕐᓂᖏᑦᑕ ᐊᑐᐊᒐᖓᑦ. 2013-ᒥᓂᑦ 

ᐊᓯᔾᔩᓚᐅᖅᓯᒪᕚ ᐊᓯᔾᔩᓚᐅᖅᓯᒪᓐᓂᖏᑉᐸᑦ 

ᐊᓯᔾᔩᓂᐊᓕᖅᑲ ᒪᑦᓯ 31 ᐅᖓᑖᓂ ᑕᕝᕙᓂ 

ᐊᕐᕌᒍᑎᓐᓂ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᔨᒃᑯᓐᓄᑦ 

ᒥᓂᔅᑕᖑᔪᖅ, ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑲᖅ ᔫ ᓴᕕᑲᑖᖅ: (ᑐᓵᔨᑎᒍᑦ) ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᖃᐅᓯᕆᒍᓐᓇᓐᖏᓐᓇᒃᑭᓪᓕ 

ᐅᖃᕈᑎᒋᒍᓐᓇᒃᑭᑦ ᒥᓂᔅᑕᒥᓂᕐᒧᑦ ᐅᕙᓐᓂᒃ 

ᓯᕗᓪᓕᕐᒥᓂᕐᒧᑦ ᑭᓯᐊᓂ ᐅᖃᕈᓐᓇᕋᓗᐊᖅᑐᖓ 

ᑖᓐᓇ ᐊᑐᐊᒐᖅ ᐊᑕᓂᐊᖅᑐᖅ ᒫᑦᓯ 2018-

ᕈᕋᓱᐊᕐᓂᖓᓂ ᐃᓱᐊᓄᑦ. ᐊᑕᐃᓐᓇᓂᐊᖅᑐᖅ 

ᓄᑖᕐᒥᒃ ᐊᓯᔾᔨᖅᑕᐅᓚᐅᓐᖏᓐᓂᖓᓄᑦ.  

 

ᐊᒻᒪᓗᑦᑕᐅᖅ ᑐᓴᓚᐅᓐᖏᑎᐊᖅᑐᖓ ᐃᓄᓕᕆᔨᒃᑯᑦ 

ᐃᖅᑲᓇᐃᔭᖅᑎᕈᓘᔭᖏᓐᓂᒃ 

ᐊᓯᔾᔩᒐᓱᒃᐸᓪᓕᐊᔪᖃᖅᑑᔮᕐᒪᖔᖅ ᑖᑦᓱᒥᖓ 

ᐊᑐᐊᒐᕐᒥᒃ. ᐊᓯᔾᔨᕆᐊᖃᖅᑲ ᐊᓯᔾᔨᕆᐊᖓ 

ᑕᑯᓐᓈᕈᓐᓇᖅᑕᕗᑦ. 

ᐊᓯᔾᔩᒍᓐᓇᖏᓐᓇᑦᑕᓕ ᐊᓯᔾᔨᖁᔭᐅᑐᐃᓐᓇᖅᑐᒥᒃ 

ᕿᒥᕐᕈᐊᑦᑎᐊᓚᐅᕐᓗᒍ ᑭᓯᐊᓂ. 

ᐊᓯᔾᔨᕆᐊᖃᖅᑐᕐᔫᔮᖅᑲᑦ 

ᐊᑑᑎᖃᕐᓂᐊᖅᑐᕐᔫᔮᖅᑐᒥᒃ ᐃᑲᔪᖅᑕᐅᕙᑦᑐᓄᑦ 

ᐊᒻᒪ ᒐᕙᒪᒃᑯᓐᓄᑦ ᕿᒥᕐᕈᒋᐊᕈᓐᓇᖅᑕᕗᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ. 

ᒥᔅᑐ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᑎᔨᒍᑦ) 

ᖁᔭᓐᓇᒦᒃ, ᒥᓂᔅᑕ. ᑖᓐᓇ ᐃᓄᓕᕆᔨᒃᑯᑦ ᐃᓚᒌᓄᑦ 

ᐊᐅᓪᓚᖃᑦᑕᓂᕐᒧᑦ ᐊᑐᐊᒐᖓᑦ ᐅᖃᖅᓯᒪᒻᒪᑦ 

ᐃᓐᓇᕉᖅ ᐃᓄᓕᕆᔨᒃᑯᓐᓄᑦ ᑲᒪᒋᔭᐅᔪᖅ 

ᐱᓯᒪᔭᐅᕕᒻᒦᖃᑦᑕᖅᑐᖅ ᒪᕐᕉᓐᓄᑦ ᐃᓚᒋᔭᖏᓐᓄᑦ 

ᑲᒪᔨᖏᓐᓄᓘᓐᓃᑦ ᐳᓛᕆᐊᖅᑕᐅᖃᑦᑕᕈᓐᓇᕐᖓᑦ 

ᐊᕐᕌᒍᑕᒪᑦ. ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᑖᓐᓇ 

ᐊᑐᐊᒐᖅ ᐋᖅᑭᒋᐊᖅᑕᐅᑦᓯᒪᕚ? ᒪᕐᕉᒃ ᐃᓚᖏᒃ 

ᒪᕐᕈᐊᖅᑎᖃᑦᑕᕐᓗᑎᒃ ᐳᓛᕆᐊᖃᑦᑕᕈᓐᓇᕐᓗᑎᒃ 

ᐊᕐᕌᒎᑉ ᐃᓗᐊᓂ. ᑕᐃᒪᖔᖅ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: (ᑐᓵᔨᑎᒍᑦ) ᖁᔭᓐᓇᒦᒃ, 

ᐅᖃᖅᑏ. ᑐᑭᓯᓯᒪᔭᒃᑯᓪᓗ ᑖᓐᓇ ᐊᑐᐊᒐᖅ 

ᐊᑯᓂᐊᓗᒃ ᐅᓂᒃᑲᕆᓐᖏᓪᓗᒍ. ᐃᓄᓕᕆᔨᒃᑯᑦ 

ᐊᑭᓖᓂᐊᖅᑐᑦ ᒪᕐᕉᓐᓂᒃ ᒪᕐᕈᐊᖅᑎᕐᓗᑎᒃ 

ᐅᑎᐅᑎᒌᓐᓂᒃ ᐳᓛᕆᐊᕈᑕᐅᖃᑦᑕᕐᓂᐊᖅᑑᓐᓂᒃ 

ᐃᓚᒥᓂᒃ ᐃᓐᓇᕐᒥᒃ ᓱᕈᓯᕐᒥᓘᓐᓃᑦ ᐱᓯᒪᔭᐅᔪᒥᒃ 

ᓄᓇᕗᑦ ᓯᓚᑖᓂ ᓄᓇᕗᑦ ᐃᓗᐊᓂᓘᓐᓃᑦ 

ᓄᓇᖓᑕ ᓯᓚᑖᓃᑦᑐᒥᒃ. ᒪᕐᕉᒃ ᐅᑎᐅᑎᒌᒃ 

ᖃᖓᑦᑕᐅᑏᒃ. ᒪᕐᕉᒃ ᐊᑕᐅᑦᑎᒃᑯᑦ 

ᐊᐅᓪᓚᕈᓐᓇᑕᖅᑯᒃ ᐅᕝᕙᓘᓐᓃᑦ ᐊᑕᐅᓯᖅ 

ᒪᕐᕈᐊᖅᑎᕐᓗᓂ ᐳᓛᕆᐊᖃᑦᑕᕈᓐᓇᕐᓗᓂ. 

ᑐᑭᓯᓇᑦᑎᐊᕐᓗᒍ ᒪᕐᕉᒃ ᐅᑎᐅᑎᒌᒃ ᐊᑕᐅᓯᖅ, ᒪᕐᕉᒃ 

ᐅᑎᐅᑎᒌᒃ ᖃᖓᑦᑕᐅᑎᒃ ᐊᕐᕌᒍᑕᒫᑦ ᐊᑕᐅᓯᕐᒧᑦ 

ᐱᓯᒪᔭᐅᔪᒧᑦ. ᖁᔭᓐᓇᒦᒃ, ᐅᖃᖅᑏ.  

 



ᓇᒡᒐᔾᔭᐅ, ᒫᑦᓯ 19, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

622 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑎᑦ, 

ᒥᔅᑐ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ (ᑐᓵᔨᑎᒍᑦ) ᒥᓂᔅᑕ 

ᐊᖏᕈᓐᓇᖅᑲ ᐃᓱᒪᒃᓴᖅᓯᐅᕈᑎᖃᕐᓂᐊᕐᓗᓂ 

ᐊᓯᔾᔩᓂᕐᒥᒃ ᐃᓚᒌᑦ 

ᐊᐅᓪᓚᖃᑦᑕᕈᑎᒋᖃᑦᑕᖅᑕᖏᓐᓂᒃ ᐃᓐᓇᕐᓄᑦ  

ᑐᕌᖓᔪᓂᒃ ᐱᓯᒪᔭᐅᔪᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: (ᑐᓵᔨᑎᒍᑦ) ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᐊᑐᐊᒐᖅ ᓄᖑᓛᓕᖅᑐᖅ 

ᒫᓐᓇᕈᓗᒃ. ᓄᖑᑉᐸᑦ ᕿᒥᕐᕈᒋᐊᖃᓛᕐᒥᔭᕗᑦ. 

ᒫᓐᓇᓕ ᐊᖏᑦᑕᐅᑎᒋᔪᓐᓇᖏᑦᑐᖓ 

ᕿᒥᕐᕈᐊᖅᑕᐅᓚᐅᓐᖏᓐᓂᖓᓂ ᑖᓐᓇ ᐊᑐᐊᒐᖅ 

ᐊᑐᐊᒐᓕᒫᕐᖏᓛᒃ. ᕿᒥᕐᕈᔭᐅᓛᖅᑐᑦᓴᐅᒻᒥᔪᖅ. 

ᑕᒪᒃᑯᐊ ᐊᐅᓪᓚᖃᑦᑕᕐᓂᕈᓘᔭᐅᖃᑦᑕᖅᑐᐃᑦ 

ᐃᓄᓕᕆᔨᒃᑯᓐᓄᑦ ᐊᑭᓕᖅᑕᐅᖃᑦᑕᖅᑐᐃᑦ 

ᐋᓐᓂᐊᕕᓕᐊᖃᑦᑕᕐᖓᑕ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᓕᕆᖃᑎᒋᒋᐊᖃᕐᓂᐊᕐᒥᔭᕗᑦ ᑖᒃᑯᐊ ᐊᑐᐊᒐᐃᑦ 

ᒪᓕᑦᑕᐅᑦᑎᐊᖅᐸᒃᑲᓪᓗᐊᕐᒪᖔᑕ ᑭᓯᐊᓂ ᒫᓐᓇ 

ᐊᓯᐊᓂᒃ ᐊᖏᕈᓐᓇᖏᑲᐃᓐᓇᖅᑐᖓ. ᑖᓐᓇ 

ᐊᐅᓚᖃᑦᑕᕐᓂᕐᒧᑦ ᐊᑐᐊᒐᖅ ᓄᖑᒌᓛᓕᕐᖓᑦ 

ᑖᒃᑯᐊ ᐃᓗᓕᖏᑦ ᕿᒥᕐᕈᔭᐅᑦᑎᐊᓛᖅᑐᓴᐅᒪᒻᒥᒻᒪᑕ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᓇᑦᓯᕐᓕᖕᒧᑦ, ᒥᔅᑐ ᕿᓐᖑᖅ.  

 

ᐊᐱᖅᑯᑦ 128 - 5(1): ᖃᐅᔨᒋᐊᕐᓂᖅ 

ᐋᓐᓄᐊᕕᓕᐊᖅᓯᒪᔪᓕᕆᔨᒃᑯᑦ ᑎᑎᕋᕐᕕᐊᓂᒃ 

(ᕿᓐᖑᖅ) 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑏ, ᑕᐃᒪ ᖃᑯᑎᒃᑯᑦ ᓂᕈᐊᖅᑎᒋᓯᒪᔭᒃᑲ 

ᐅᕙᖓ ᐊᓪᓚᕝᕕᖓᓅᓲᖑᒻᒪᑕ ᓄᓇᑦᑎᓐᓂ 

ᐃᑲᔪᖅᑕᐅᒍᒪᒐᓱᒃᑐᑎᒃ ᐋᓐᓂᐊᖓᑕ 

ᐋᓐᓂᐊᕕᓕᐊᖃᑦᑕᕐᓂᖓ ᐱᔾᔪᑎᒋᓪᓗᒍ. ᒥᓂᔅᑕ 

ᐅᖃᐅᔾᔨᒐᔪᒻᒪᑦ, ᐊᒻᒪ ᐱᓇᓱᐊᕈᓯᑦᑎᓂᑦᑕᐅᖅ 

ᐊᓪᓛᑦ ᐅᖄᓚᐅᒻᒥᒃ ᓴᖅᑮᓚᐅᖅᑐᖅ. 

ᓄᓇᕗᑦᒥᐅᒡᒎᖅ ᐅᖄᓚᖃᑦᑕᕈᓐᓇᕐᖓᑕ 

ᐅᓐᓂᓗᖅᓴᕐᕕᐅᔪᒧᑦ ᐃᓱᒫᓘᑎᖃᕈᑎᒃ.  

 

ᐅᖃᖅᑏ, ᐅᖃᐅᓯᖅ ᐊᒻᒪᓗ ᓇᒥᒥᐅᑕᐅᒻᒪᖔᖅᐱᑦ 

ᐅᖃᐅᓯᖅ, ᐊᐳᖅᑐᕈᑕᐅᓲᖑᒻᒪᑦ. ᒥᓂᔅᑕ 

ᐅᖃᐅᔾᔨᒍᓐᓇᖅᑳ ᖃᓄᒃᑲᓐᓂᖅ ᑖᓐᓇ 

ᐅᓐᓂᕐᓗᒃᓴᕐᕕᒃ ᐊᓪᓚᕝᕕᒃ 

ᖃᐅᔨᒃᑲᖅᑕᐅᖃᑦᑕᕈᓐᓇᕐᒪᖔᖅ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑕᐅᔪᖅ, 

ᒥᓂᔅᑐ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᐃᓄᓕᒫᑦ.  

 

ᑐᑭᓯᔭᕋ ᐃᓱᒫᓘᑏᑦ. ᑲᔪᖏᖅᓴᐃᒐᓱᐊᓲᖑᔪᒍᑦ 

ᐊᑭᖃᓐᖏᑦᑐᒧᑦ ᐅᖄᓚᐅᒻᒧᑦ ᐅᖄᓚᖁᔨᓪᓗᑕ, 

ᑭᐅᔭᐅᑦᑕᐅᑎᒋᓂᐊᕋᕕᑦ. ᒫᓐᓇ  

ᐱᓯᒪᓐᖏᑎᐊᕐᒥᒐᒃᑯ, ᖃᕋᓴᐅᔭᒃᑯᓪᓗ 

ᑐᕌᕈᑎᖃᕐᒥᔪᖅ, ᐊᒻᒪ ᓱᒃᑲᔪᒃᑯᓪᓗ 

ᐅᖄᓚᐅᑎᖃᕐᒥᔪᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕿᓐᖑᖅ.  

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒎᕈᓐᓃᖅᑐᖅ) ᑖᒻᓇ ᑭᐅᒌᖅᑖᓪᓗᑭᐊᖅ 

ᑭᐅᑦᑎᐊᒻᒪᕆᓐᖏᑖᓗᑭᐊᖅ. ᑐᑭᕼᐃᔭᒃᓴᓂ ᓇᐅᒃᑰᓇ 

ᐊᐱᕆᑦᓯᐊᖅᐹᓪᓗᕐᓂᐊᖅᐸᕋ.  

 

(ᑐᓵᔨᑎᒍᑦ) ᐅᖃᖅᑏ, ᑲᓐᖑᓇᖅᑐᓕᕆᓂᕐᒧᑦ 

ᑐᓴᐅᒪᔾᔪᑎᓕᕆᓂᕐᒧᓪᓗ ᑲᒥᓯᓇ ᐃᓱᒫᓘᑎᒥᓂᒃ 

ᓴᖅᑮᓯᒪᒻᒪᑦ ᑕᒪᒃᑯᓇᓐᖓᑦ ᑲᓐᖑᓇᖅᑐᐃᑦ 

ᐃᓱᒫᓗᒋᓂᕋᖅᑐᒋᑦ, ᐊᒻᒪ ᑐᑭᓯᔪᖓ 

ᑲᒪᒋᔭᐅᑦᑎᐊᕆᐊᖃᓪᓚᕆᒻᒪᑕ ᑕᒪᒃᑯᐊ ᐃᓄᓐᓂᒃ 

ᐅᖃᐅᓯᓖᑦ ᑐᑭᓯᒃᑲᓐᓂᕈᑎᔅᓴᐃᑦ 

ᐱᕋᔭᓐᓅᖅᑕᐅᑲᓪᓚᓂᖅᑲ.ᑕ 

 

ᐅᕐᓂᓗᒃᓴᕐᕕᒃ ᑕᑕᑎᒐᖃᕐᖓᑦ ᓇᓗᓇᐃᖅᓯᓯᒪᔪᓂᒃ 

ᐊᑲᖅᓴᓐᖏᒍᑕᐅᔪᓂᒃ ᐃᓱᒫᓘᑎᒋᔭᐅᔪᓂᓪᓘᓐᓃᑦ. 

ᑭᓯᐊᓂᓕ ᓱᒃᑲᔪᒃᑯᑦ ᐊᐅᓪᓚᑎᑦᑎᒍᑎᖃᓐᖏᒃᑯᕕᑦ 

ᓇᖕᒥᓂᖅ ᐊᐅᓪᓚᑎᑦᑎᒍᓐᓇᓲᖑᓐᖏᒻᒪᑕ, 

ᖃᕋᓴᐅᔭᓖᓐᓈᓘᒻᒥᓇᑎᓪᓗ ᐊᔾᔨᓕᐅᕆᒍᓐᓇᖏᑦᑐᑦ 

ᖃᕋᓴᐅᔭᒨᖅᑕᐅᓂᐊᖅᑐᒥᒃ, ᖃᕋᓴᐅᔭᒃᑯᑦ 

ᐊᐅᓪᓚᖅᑎᑕᐅᓂᐊᖅᑐᒥᒃ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ, ᑖᒃᑯᐊ 

ᐅᓐᓂᕐᓗᒃᓴᕐᕖᑦ ᓱᑲᔪᒃᑯᑦ ᓱᒻᒪᑦ 

ᐊᐅᓪᓚᑎᑦᑎᕕᐅᒋᐊᖃᓐᖏᒻᒪᖔᑕ? ᖁᔭᓐᓇᒦᒃ, 

ᐅᖃᖅᑏ.  

 

ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): 

ᐊᐱᖅᑯᑎᑦᑎᐊᕙᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᔅᓴᑦᑎᐊᕙᕕᔾᔪᐊᕌᓗᒃ. ᐃᓱᒪᔪᖓ 

ᐱᔾᔪᑎᖃᖅᐸᓪᓚᐃᔪᖅ ᓱᒃᑲᔪᒃᑰᕈᑏᑦ 

ᖃᑦᑏᓐᓇᕈᖅᐸᓪᓕᐊᑐᐃᓐᓇᓕᕐᖓᑕ ᑕᖅᑳᓂ 

ᓯᕗᒧᐊᒃᐸᓪᓕᐊᔪᐊᓘᑎᓪᓗᒋᑦ ᐱᓕᕆᔾᔪᑏᑦ 

ᒐᕙᒪᐅᓪᓗᑕ. ᒪᑯᓄᖓ ᖃᕋᓴᐅᔭᒨᖅᑐᓂᑦ 

ᐊᑐᕐᓂᖅᓴᐅᖃᑦᑕᓕᕋᑦᑕ ᐸᐃᑉᐹᑰᓐᖏᑦᑐᓂᒃ.  

 

ᑖᒃᑯᐊᓗ ᓇᓗᓇᐃᖅᑐᕈᑎᒃᑲ ᐅᖃᓕᒫᖅᑐᒋᑦ 

ᒐᕙᒪᒃᑯᑦ ᐃᑭᐊᖅᑭᕕᖃᕐᖓᑕᒎᖅ 

ᑕᑯᔭᐅᒍᓐᓇᖅᑐᒥᒃ. 

www.patientrelations@gov.nu.ca 

ᐋᓐᓂᐊᕕᓖᓐᓈᓘᒻᒪᑕ ᓄᓇᓖᑦ. ᑕᐃᒪ 

ᑕᑕᑎᖅᑕᒥᓂᕐᓂᒃ ᓱᑲᔪᒃᑯᑦ ᐊᐅᓪᓚᑎᑦᑎᒍᒪᓐᓂᕈᔅᓯ 

ᐊᐅᓪᓚᑎᑦᑎᒍᑎᒋᔪᓐᓇᖅᑕᓯ ᐊᒻᒪ ᒐᕙᒪᒃᑯᑦ 

ᑐᓴᖅᑎᑦᑎᔨᖏᑦ ᐃᖅᑲᓇᐃᔭᖅᑎᖃᐅᕐᒥᒻᒪᑕ 

ᓄᓇᓕᓕᒫᓂ. ᓄᓇᖏᓐᓂᑦ ᑕᐃᒪ ᓱᑲᔪᒃᑯᑦ 

ᐊᐅᓪᓚᖅᑎᑕᐅᖃᑦᑕᕈᓐᓇᑎᐊᖅᑐᐃᑦ ᑕᕝᕗᖓ 

ᐊᖓᔪᖅᑳᖃᕐᕕᑎᓐᓄᑦ.  

ᑕᐃᓐᓇᓕ ᐅᓐᓂᕐᓗᒃᓴᕐᕕᒃ ᓱᑲᔪᒃᑰᕈᑎᖃᕐᓂᖏᑉᐸᑦ 

ᓱᒻᒪ ᖃᐅᔨᒋᐊᕈᓐᓇᕋᔭᖅᑐᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ, 

ᐃᒡᓗᓕᒑᕐᔪᖕᒧᑦ, ᒥᔅ ᑕᐅᑐᓐᖏ.  

 

ᐊᐱᖅᑯᑦ 129 - 5(1): 

ᓂᕿᑖᕈᑎᑖᖅᑎᑕᐅᓂᕐᒧᑦ ᐊᑐᐊᒐᐃᑦ 

(ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓇ 

ᐊᐱᖅᑯᑎᒐ ᑐᕌᖅᑎᑦᑐᒪᔭᕋ ᒥᓂᔅᑕᒧᑦ ᐃᓚᒌᖕᓂᕐᒧᑦ 

ᐊᒻᒪ ᖃᑕᓐᖑᑎᒌᓄᑦ ᐱᔨᑦᑎᑦᑎᓄᑦ.  

 

ᐅᖃᖅᑏ, ᑕᐃᒃᑯᐊ ᐊᐱᖅᑯᑎᒋᔭᐅᓚᐅᖅᑐᑦ 

ᒪᓕᒐᓕᐅᖅᑎᐅᑉ ᖁᕐᓗᖅᑑᒧᑦ ᐱᔾᔪᑎᒋᓪᓗᒋᑦ 

ᓂᖃᐃᓲᓯᐊᖃᑦᑕᕐᓂᖅ.  

 

ᒥᓂᔅᑕ ᐅᖃᓚᐅᕐᒪᑦ ᑕᐃᒃᑯᐊᒎᖅ 

ᓂᖃᐃᓲᓯᐊᖃᑦᑕᖅᑐᑦ ᐱᓕᕆᕝᕕᖕᒧᑦ 

ᐊᑎᓕᐅᖅᑕᐅᓂᐊᖅᑐᒥᒃ ᐱᓕᕆᐊᒃᓴᕐᒧᑦ ᕿᓂᕈᒻᒥᒃ, 

ᐃᓚᒋᔭᐅᖕᒪᑦ ᐱᓕᕆᐊᒃᓴᓄᑦ ᓂᕈᐊᖅᓯᑦᑎᐊᕐᓂᕐᒥᑦ.  

 

ᒥᓂᔅᑕ ᓇᓗᓇᐃᕈᓐᓇᖅᐹ ᖃᓄᖅ ᕿᓂᕐᓂᖅ 

ᐱᓕᕆᐊᒃᓴᕐᒥᒃ ᓂᕈᐊᖅᓯᒃᑎᐊᕐᓂᕐᒧᑦ ᑐᕌᕋᔭᕐᒪᖔᑦ 

ᓇᓗᓇᐃᑦᑎᐊᕐᓗᓂᐅᒃ ᐱᓕᕆᐊᒃᓴᖃᓐᖏᑎᓪᓗᒍ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᔨᒃᑯᓐᓄᑦ 

ᒥᓂᔅᑕᐅᔪᖅ, ᒥᓂᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

ᑕᐃᑉᑯᐊᑦ ᐅᓂᒃᑳᓚᐅᖅᑕᖏᑦ ᑕᐃᒃᑯᐊ ᐱᕚᓪᓕᕈᑎᑦ 

ᓂᕈᐊᖅᓯᑦᑎᐊᕐᓂᕐᒧᑦ, ᑖᓐᓇ ᐱᓕᕆᐊᒃᕼᐊᕐᒥᒃ 

ᕿᓂᕐᓂᖅ ᐅᕙᓐᓄᓪᓕ ᐃᕼᐅᒪᒐᔭᖅᑐᖓ ᑖᓐᓇ 

ᐱᓕᕆᐊᒃᕼᐊᖃᓐᖏᓪᓚᕆᑉᐸᑦ, ᐄ ᕼᐅᕙᓕᑭᐊᖑᔪᖅ. 

ᑭᕼᐊᓂ ᐃᓛᓐᓂᒃᑯᑦ ᐱᓕᕆᐊᒃᕼᐊᖅᑖᑑᓪᓗᐊᕐᒪᑕ 

ᓇᐃᑦᑐᓈᒥᓘᓐᓃᑦ ᐱᓕᕆᐊᒃᕼᐊᖅᑖᕼᐆᕐᒪᑕ 

ᐃᖅᑲᓇᐃᔭᖅᑎᐅᑲᐃᓐᓇᖅᑐᑦ. ᐃᒻᒪᖄ 

ᓈᒻᒪᓈᕐᓂᖅᐸᑦ ᕿᓂᖅᑎᓪᓗᒍ ᑕᐃᑉᓇᒧᑦ 

ᓇᒧᒃᑭᐊᖅ ᐱᓕᕆᕝᕕᖕᒧᑦ ᓈᒻᒪᓈᕐᓗᑎᒃ 

ᐃᑎᕋᔭᕐᓂᖅᐸᑦ ᐱᓕᕆᐊᕼᐊᖃᖅᑎᓪᓗᒍ ᑕᐃᑉᓇ, 

ᐱᓕᕆᐊᒃᕼᐊᖅᑖᖅᑑᓗᐊᕐᒪᑦ. ᒪ’ᓇ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 

ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. 

ᐅᓪᓗᑐᐃᓐᓇᐅᑎᓪᓗᒍ ᒫᑦᓯ 16-ᖑᑎᓪᓗᒍ ᒥᓂᔅᑕ 

ᐅᖃᓚᐅᕐᒪᑦ, ᑖᓐᓇᒎᖅ ᐱᓕᕆᐊᒃᓴᕐᒥᒃ 

ᕿᓂᕐᓂᐅᔪᖅ 8-ᓄᑦ ᐃᓚᒋᔭᐅᒻᒪᑦ 

ᓂᕈᐊᖅᓯᑦᑎᐊᕈᓐᓇᕐᓂᕐᒧᑦ ᓂᕈᐊᖅᑕᐅᔪᓐᓇᖅᑐᓂᒃ. 

http://www.patientrelations@gov.nu.ca

ᓂᖃᐃᓱᖃᑦᑕᖅᑐᖅ ᓂᕈᐊᖅᓯᑦᑎᐊᖁᓪᓗᒍ. ᒥᓂᔅᑕ, 

ᖃᓄᐃᑦᑑᖕᒪᑕ ᑕᐃᒃᑯᐊ ᓂᕈᐊᕐᕕᐅᔪᓐᓇᖅᑐᑦ 8. 

ᐃᑲᔫᑕᐅᔪᓐᓇᖅᑐᑦ ᓂᖃᐃᑐᕐᓂᕐᒧᑦ ᑐᕌᖅᑐᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᑖᑉᑯᐊ 

8-ᖑᔪᑦ ᐅᖃᕐᓂᐊᖅᐸᒃᑲ. ᒪᖃᐃᓐᓂᕋᓗᖕᒧᑦ 

ᐅᕝᕙᓘᓐᓃᑦ, ᐅᕝᕙᓘᕝᕙ ᓄᓇᒦᕋᐅᔭᕐᓂᖅ ᑖᓐᓇ 

ᐊᑕᐅᕼᐃᖅ. ᐱᖃᑖ, ᐱᓕᕆᐊᒃᕼᐊᖅᑖᕐᓗᓂ 

ᐱᓕᕆᓗᓂ ᑮᓇᐅᔭᓕᐅᕐᓗᓂ ᐱᓕᕆᓂᕐᒧᑦ, 

ᐃᓕᓐᓂᐊᕐᓗᓂ ᐅᕝᕙᓘᕝᕙ ᐃᓕᓐᓂᐊᖅᑎᑕᐅᓗᓂ 

ᐃᒃᑯᓄᖓ ᕼᐃᓚᐅᖅᑐᕼᐊᕐᕕᖕᒥᕋᓗᒃ ᑕᐃᒃᑯᐊ 

ᐱᓕᕆᐊᒃᕼᐊᓂᕐᒥᒃ ᐃᓕᓐᓂᐊᕈᑎ. ᑎᓴᒪᓂᒃ 

ᐃᓚᒌᖕᓂᒃ ᒥᐊᓂᖅᕼᐃᐅᔭᕐᓗᑎᒃ ᐃᓚᒋᔭᕐᓂᒃ 

ᒥᐊᓂᖅᕼᐃᐅᔭᕐᓗᑎᒃ. ᑖᓐᓇ ᓈᓴᐅᑎᓕᒃ 5. ᐅᓇᓕ, 

6-ᖑᔪᑦ. ᑕᒻᒪᕐᓂᕋᒪ 8-ᓐᖑᖏ. ᑕᓪᓕᒪᖓ ᑖᓐᓇ 

ᐊᔪᕈᑎᖃᕐᓂᖅᐸᑦ ᐃᑲᔪᖅᑕᐅᒋᐊᕐᕕᖕᒧᑦ ᐅᕝᕙᓘᕝᕙ 

ᐅᖃᐅᔾᔭᐅᓗᓂ, ᐊᒻᒪ ᑖᓐᓇ ᑭᖑᓪᓕᖅᐹᖅ 

ᓄᓇᓕᐅᑉ ᐃᓗᐊᓂ ᑮᓇᐅᔭᓕᐅᓐᖏᓪᓗᓂ 

ᐱᓕᕆᓗᓂ ᐃᑲᔪᕐᓗᓂ ᑖᑉᓱᒪᐅᑉ ᓄᓇᓕᐅᑉ 

ᐃᓗᐊᓂ. ᒪ’ᓇ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅ 

ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᐅᓇ 

ᐃᑲᔫᓯᐊᖃᑦᑕᕐᓂᖅ ᐊᑐᐊᒐᐅᖕᒪᑦ ᓄᓇᕗᑦ 

ᒐᕙᒪᒃᑯᓐᓄᑦ ᒪᓕᒐᐅᓐᖏᑦᑐᖅ. ᐊᑐᐊᒐᖅ. 

ᒪᓕᒐᐅᑉᐸᓪᓕ ᓴᓇᓐᖑᐊᖅᓯᒪᔪᑎᑐᑦ ᐊᓯᕈᐃᓂᖅ 

ᐊᔪᕋᔭᕋᑦᑕ ᒪᓕᒐᓕᐅᖅᑎᐅᔪᒍᑦ.  

 

ᑕᐃᒪᓕ ᑕᑯᖃᑦᑕᕋᒪ ᐱᓕᕆᐊᒃᓴᖃᓐᖏᑎᓪᓗᒍ 

ᐃᖕᒥᓂᒃ ᒪᒃᑯᒃᑐᖅ ᑕᓗᕈᒃᑯᑎᓪᓗᓂᓗ 

ᐊᑎᓕᐅᖁᔨᓪᓗᓂᓗ ᐱᓕᕆᐊᒃᓴᖃᓐᖏᑦᑐᒥᒃ 

ᑕᖅᑭᑕᒫᑦ, ᑕᖅᑭᑕᒫᑦ ᑕᐃᒪᓐᓇᐃᓕᐅᖅᑐᑦ. ᖃᓄᖅ 

ᓂᕈᐊᑦᑎᐊᕐᓂᕐᒧᑦ ᑐᕌᒐᔭᕐᒪᖔᑦ 

ᑲᓐᖑᓲᑎᐅᑐᐃᓐᓇᓕᖃᑦᑕᕐᒪᑦ 

ᐊᑦᑐᖅᓴᕐᓇᖃᑦᑕᖅᓱᓂᓗ. ᑕᐃᒪᓕ ᑕᐃᓐᓇ 

ᓂᖃᐃᑐᕆᐊᖅᑐᖅ ᐃᒻᒥᓂᒃ ᐊᒻᒧᒃᓯᒪᑦᑕᕋᓗᐊ 

ᖄᖓᒍᑦ ᐱᓕᕆᐊᒃᓴᖅᑖᓐᖏᓐᓇᒥ ᐊᒻᒧᒃᑲᓐᓂᖅᓱᓂ.  

 

ᒥᓂᔅᑕᖃᐃ ᓇᓗᓇᐃᖅᓯᑦᑎᐊᕋᔭᖅᐸ, ᖃᓄᐃᑦᑐᑦ 

ᓄᓇᕗᑦᒧᑦ ᐃᒪᓐᓇ ᓄᓇᕗᒻᒨᖓᔪᓂᒃ 

ᐊᑐᐊᒐᓪᓚᑦᑖᕐᒥᒃ ᓄᓇᓕᕋᓛᕐᒧᑦ 

ᓴᖅᑭᑎᑦᑎᔪᓐᓇᕐᒪᖔᑦ ᑖᓐᓇ ᐱᔾᔪᑎᒋᓪᓗᒍ? ᒫᓐᓇ 

ᐃᔾᔪᐊᖅᓯᓯᒪᑐᐃᓐᓇᕐᒪᑦ ᓄᓇᕗᒻᒧ ᑐᕌᓐᖏᑦᑐᓂᒃ 

ᐅᑭᐅᖅᑕᖅᑐᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᑖᒃᑯᐊ 

ᑖᓐᓇ ᐊᑐᐊᒐᐅᔪᖅ ᐊᑐᐊᒐᖅ ᓄᓇᕗᒻᒧ ᑐᕌᖅᑐᖅ. 

ᓄᓇᕗᐃᓐᓇᕐᒧᑦ ᑐᕌᖅᑐᖅ. ᑖᓐᓇ ᓄᓇᕗᑦ 

ᕼᐃᓚᑖᓄᑦ ᐊᑑᑕᐃᑦᑐᖅ ᓄᓇᕗᐃᓐᓇᕐᒧᑦ ᐃᓗᐊᓂ 

ᐊᑐᖅᑕᐅᔪᖅ.  

 

ᐊᒻᒪ ᑖᒃᑯᐊ ᓂᖃᐃᑑᑦ ᒥᒃᕼᐋᓂᒃ 

ᖃᐅᔨᕼᐊᖅᑕᐅᓚᐅᕐᒪᑕ ᑖᒃᑯᐊ ᐊᕼᐃᐊᓐᖑᓚᐅᕐᒪᑕ 

ᐊᒡᓚᑦ ᑖᓐᓇ ᐊᑐᐊᒐᖅ. ᒫᓐᓇᐅᓕᖅᑐᖅ 

ᑮᓇᐅᔭᖃᒐᔮᑦᑑᓪᓗᐊᖅᑐᑦ ᓂᖃᐃᑐᑦᑑᓪᓗᐊᖅᑐᓂᒃ 

ᕼᐅᓕ. ᐊᒻᒪᓗ ᑕᐃᒃᑯᐊ ᓄᑕᖅᑲᓄᑦ ᓱᕈᓯᐊᖀᑦ, 

ᑕᐃᒃᑯᐊ ᐲᖅᑕᐅᕼᐅᐃᑦᑑᔪᐃᑦ ᓄᓇᕗᑦ ᐃᓗᐊᓂ 

ᓂᖃᐃᑐᕆᐊᖅᑐᖅᑐᓄᑦ ᐊᒻᒪᓗ ᑖᒃᑯᐊ 

ᖃᐅᔨᕼᐊᖅᑕᐅᓚᐅᖅᖢᑎᒃ ᐊᓪᓚᓐᖑᕆᐊᓚᐅᕐᒪᑕ.  

 

ᑖᓐᓇ ᕼᐊᓇᒃᕼᐊᖅᕼᐃᐅᕐᓂᖅ 

ᐊᑎᓕᐅᖅᑎᑦᓯᑦᑕᖅᖢᓂ ᑕᑯᔭᐅᒃᑲᓐᓂᕐᓂᐊᓚᐅᖅ. 

ᐃᒃᐱᒋᖃᑎᒋᒐᒃᑭᑦ. ᐄ ᐱᓕᕆᐊᒃᕼᐊᖃᓐᖏᑉᐸᑦ 

ᐱᓕᕆᐊᖅᕼᐊᖅᑖᕐᓂᖅ ᐊᔪᕐᓂᐊᕐ’ᒪᑦ, ᑭᕼᐃᐊᓂ 

ᑖᒃᑯᐊ ᖃᓄᖅ ᐱᕚᓪᓕᕈᑏᑦ ᐄ, 

ᓂᕈᐊᖅᕼᐃᑦᓯᐊᕆᐊᖃᕐᒪᑕ ᑭᕼᐃᐊᓂᓕ ᑖᓐᓇ 

ᑕᑯᔭᐅᒋᐊᒃᑲᓐᓂᕐᓂᐊᕐ’ᒪᑦ ᑖᓐᓇ ᖃᐅᔨᔭᐅᔪᖅ. 

ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ.  

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ.  

 

ᐊᐱᖅᑯᑦ 130 - 5(1): ᐅᔭᕋᕐᓂᐊᖅᑐᓕᕆᓂᕐᒧᑦ 

ᐱᓕᒻᒪᖅᓴᐃᓂᖅ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 

ᓂᑯᕕᑉᐳᖓ ᑖᓐᓇ ᐊᐱᖅᑯᑎᒋᔪᒪᔭᕋ 



ᓇᒡᒐᔾᔭᐅ, ᒫᑦᓯ 19, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᕌᖅᑎᓐᓂᐊᕋᒃᑯ ᑖᔅᓱᒧᖓ ᐱᕙᓪᓕᐊᔪᓕᕆᓂᕐᒧᑦ, 

ᐃᖏᕐᕋᔪᓕᕆᒃᑯᓐᓄᑦ.  

 

ᐆᒥᖓ, ᐅᖃᖅᑎᑦᑎᔩ, ᐅᒃᐱᕈᓱᑦᑎᐊᕋᒪ ᐊᒻᒪᓗ 

ᑖᒃᑯᐊ ᐅᔭᕋᖕᓂᐊᕐᕕᐅᖃᑦᑕᖅᑐᐃᑦ 

ᐋᖅᑭᒃᓯᓇᓱᑦᑎᐊᕌᖓᒥᒃ ᐃᖅᑲᓇᐃᔮᒃᓴᒥᒡᓗ 

ᓴᖅᑭᑦᑎᑦᑎᕙᓪᓕᐊᓂᐊᕌᖓᒥᒃ ᐊᒻᒪᓗ 

ᐊᕙᑎᑦᑎᓐᓂᒃ ᑲᒪᒋᔭᖃᑦᑎᐊᕌᖓᒥᒃ ᑕᒪᒃᑯᐊ 

ᐱᕚᓪᓕᕈᑎᒃᓴᐃᑦ ᓴᖅᑭᖃᑦᑕᕐᒪᑕ.  

 

ᑕᐃᒪᓕᖃᐃ ᑕᒪᓐᓇ ᐊᐱᖅᑯᑎᒋᓂᐊᖅᑕᕋ ᐅᓪᓗᒥ 

ᐆᒥᖓ ᐱᔾᔪᑎᖃᕐᓂᐊᖅᑐᖓ ᒪᑯᐊ ᓴᓇᑎᑕᐅᓪᓗᑎᒃ 

ᐃᓕᓐᓂᐊᕆᐊᖃᑦᑕᖅᑐᐃᑦ, 

ᐃᓕᓐᓂᐊᕆᐊᖅᑎᑕᐅᖃᑦᑕᖅᑐᐃᑦ.  

 

ᑕᐃᒪ ᐊᕐᕌᓂᐅᓚᐅᖅᓯᒪᔪᖅ ᓴᖅᑭᑦᑎᓚᐅᖅᓯᒪᒐᔅᓯ 

2017-18 ᑮᓇᐅᔭᓕᕆᔪᒪᔾᔪᑎᒋᔭᔅᓯᓐᓂᒃ ᑕᕝᕗᖓ 

ᐃᖏᕐᕋᔪᓕᕆᔨᒃᑯᓐᓄᑦ. ᑕᐃᒪᒎᖅ 

ᐃᓚᐅᔪᖃᓚᐅᖅᓯᒪᖕᒪᑦ $200,000ᒥᒃ ᑕᕝᕗᖓ 

ᓄᓇᕗᑦ ᐅᔭᕋᖕᓂᐊᕐᓂᕐᒧᑦ 

ᐃᓕᓐᓂᐊᕈᑕᐅᔪᓐᓇᖅᑐᓄᑦ. ᑖᓐᓇᖃᐃ ᒥᓂᔅᑕ 

ᑐᑭᓕᐅᕆᔪᓐᓇᖅᐳᖅ, ᑭᐅᔪᓐᓇᕈᓂᓘᓐᓃᑦ ᑖᔅᓱᒥᖓ 

ᑕᐃᒪ ᖃᓄᖅ ᐊᒃᑎᒋᔪᒥᒃ ᑮᓇᐅᔭᕐᒥᒃ 

ᐊᑐᓚᐅᕐᒪᖔᑕ ᑕᕝᕗᖓ ᑎᑭᖦᖢᒍ 2017-18? 

ᐅᖃᖅᑎᑦᑎᔩ, ᑐᑭᓯᓇᕈᒪ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᓂᕐᒧᓪᓗ ᒥᔅᑕᐅᔪᖅ, ᒥᔅ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐊᒻᒪᓗ ᖁᔭᓐᓇᒦᒃ, ᑕᒪᑦᑐᒧᖓ ᐃᕝᕕᑦ 

ᐊᐱᖅᓲᑎᖏᓐᓄᑦ. (ᑐᓴᔨᑎᒍᑦ) ᐅᔭᕋᖕᓂᐊᓂᕐᒧᑦ 

ᐃᓕᓐᓂᐊᕐᓂᐅᑉ (ᑐᓴᔨᑎᒎᖏᑦᑐᖅ) ᒥᑦᓵᓄᑦ 

ᐃᒪᐃᓕᒍᓐᓇᖅᑐᖓ, ᑎᑎᖅᓯᒪᓐᖏᑦᑑᒐᓗᐊᑦ 

ᐃᓘᓐᓇᖏᑦ ᖃᓄᖅ ᐊᑐᖅᑕᐅᓂᕐᒪᖔᑦ. (ᑐᓵᔨᑎᒍᑦ) 

ᐱᓕᕆᕕᒃ ᐃᖅᑲᓇᐃᔭᖃᑎᖃᖅᑐᖅ 

ᐃᓄᓕᕆᔨᒃᑯᓐᓂᒃ, ᓄᓇᕗᒻᒥ ᓯᓚᑦᑐᖅᓴᕐᕕᒃᑯᓐᓂᒃ, 

ᑲᓇᑕᐅᑉ ᒐᕙᒪᒃᑯᖏᓐᓂᒃ, 

ᐅᔭᕋᖕᓂᐊᕐᕕᓕᕆᔨᑦᑎᓐᓂᒃ, ᐃᓄᐃᓪᓗ 

ᑎᒥᖁᑎᒋᔭᖓᓂᒃ ᐅᓄᑲᓪᓚᒃᑐᓂᒃ ᐱᓕᕆᐊᒃᓴᓂᒃ 

ᓴᓇᓪᓗᑎᒃ ᓄᓇᕗᒻᒥᐅᓂᑦ ᐸᕐᓇᐃᓪᓗᑎᒃ 

ᐱᕕᖃᕈᓐᓇᕐᓂᐊᕐᒪᑕ ᐅᔭᕋᖕᓂᐊᕐᓂᕐᒧᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃᑦ ᐃᓚᒋᐊᕈᑦ, 

ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃᖔᓯᑦ, ᐅᖃᖅᑎᑦᑎᔩ. 

ᖁᔭᓐᓇᒦᒃ, ᒥᓂᔅᑕ ᑭᐅᕈᓘᔭᕐᒪᑦ. ᐊᑏᓕᖃᐃ ᑖᒃᑯᐊ 

ᑕᐃᒪ ᑮᓇᐅᔭᓕᕆᔨᒃᑯᖅᑲᐃ ᑮᓇᐅᔭᖅᑑᑎᖏᓐᓂᒃ 

ᐊᖏᒡᓕᒋᐊᖅᓯᓂᐊᖅᐸᑦ ᐅᕝᕙᓘᓐᓃᑦ 

ᒥᒃᖠᒋᐊᖅᓯᓂᐊᖅᐸᑦ ᑕᒪᑐᒥᖓ ᐊᕐᕌᒍᒋᔭᑦᑎᓐᓂᒃ 

2018-19 ᐊᑐᕐᓂᐊᖅᑕᑦᑎᓐᓂᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑖᑦᓱᒧᖓ ᒫᓐᓇ ᑭᐅᒍᓐᓇᓐᖏᑦᑐᖓ, 

ᑭᓯᐊᓂ ᒪᒥᐊᓇᖅ ᐅᑎᕈᓐᓇᕈᒪ 

ᐊᐱᕆᖅᑲᐅᔭᖏᓐᓄᑦ ᑕᐃᒃᑯᐊ $200,000 

ᐊᐱᖅᓲᑎᒋᕋᑖᖅᑕᖓ ᖃᓄᖅ ᐊᑐᖅᑕᐅᓯᒪᒻᒪᖔᑦ.  

(ᑐᓵᔨᑎᒍᑦ) ᕿᑎᕐᒥᐅᑦ ᑯᐊᐳᕋᐃᓴᓐ ᑕᐃᒃᑯᐊ 

ᐃᓕᓐᓂᐊᖅᑐᑦ, (ᑐᓵᔨᑎᒎᕈᓐᓃᖅᑐᖅ) $61,000 

ᑖᔅᓱᒧᖓ ᐊᑐᖅᑕᐅᓚᐅᖅᑐᖅ. ᐊᒻᒪᓗ ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᖏᑦ (ᑐᓵᔨᑎᒍᑦ) 

ᑎᑎᕋᕆᐅᖅᓴᓂᕐᒧᑦ ᕿᑭᖅᑖᓗᖕᒧᑦ $60,000.  

(ᑐᓵᔨᑎᒎᕈᓐᓃᖅᑐᖅ) ᐊᒻᒪᓗ ᐊᕐᕕᐊᑦ ᕼᐋᒻᓚᒃᑯᖓᑦ 

(ᑐᓵᔨᑎᒍᑦ) ᐃᖅᑲᓇᐃᔭᕐᓂᕐᒧᑦ ᐅᐸᓗᖓᐃᔭᐃᓂᕐᒧᑦ 

ᐃᓕᓐᓂᐊᕈᑎᖓ ᑕᐃᒃᑯᓇᓐᖓᑦ $78,000 

ᐳᓪᓚᓕᖕᓄᑦ ᓄᓇᓯᐅᑎᕐᔪᐊᓄᑦ 

ᐃᓕᓐᓂᐊᕈᑕᐅᓪᓗᓂ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ 

ᓇᓗᓇᐃᑦᑎᐊᕋᕕᑦ ᑖᔅᓱᒧᖓ ᐊᐱᖅᑯᑎᒋᓵᖅᑕᓐᓄᑦ. 

ᑕᐃᒪ ᖃᐅᔨᓚᐅᖅᑐᓯ ᐱᓇᓱᐊᕈᓯᐅᓚᐅᖅᑐᒥ ᑕᐃᒪ 

ᐅᔭᕋᓐᓂᐊᕐᕕᓐᓃᑦᑐᓂᒃ ᑖᒃᑯᓂᖓ ᐊᑎᖃᖅᖢᑎᒃ 

ᐅᑭᐅᖅᑕᖅᑐᒥ ᐃᐅᕆ ᐅᔭᕋᖕᓂᐊᖅᑎᒃᑯᓐᓂᒃ 

ᑭᐳᒧᐊᖅᓯᓚᐅᖅᓯᒪᒐ ᑕᕝᕗᖓ. ᑖᒃᑯᐊ ᓴᓂᕋᔭᐅᑉ 

ᖃᓂᒋᔮᓂ ᐱᓕᕆᓕᒑᖕᒥᖕᒪᑕ ᐃᓛᒃ 

ᐃᑯᑕᖅᑐᐃᓕᒑᖕᒪᑕ ᐅᐱᕐᖔᖑᔪᖅ.  

 

ᐊᒻᒪᓗ ᑕᒪᓐᓇ ᓴᖅᑭᓚᐅᖅᓯᒪᔭᕋ ᑕᕝᕗᖓ ᓄᓇᑦᑕ 

ᖃᓂᒋᔮᓂ ᐱᓕᕆᓂᐊᖅᑎᓪᓗᒋᑦ. ᑕᐃᒪᖃᐃ ᒥᓂᔅᑕ 

ᐊᒻᒪ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᖅᑲᐃ ᑖᒃᑯᓂᖓ 

ᐅᑭᐅᖅᑕᖅᑐᒥ ᐃᐅᕈ -ᑯᓐᓂᒃ -ᑐᐃᓐᓇᐅᓐᖏᑦᑐᑦ  

ᐅᔭᕋᖕᓂᐊᕐᕕᓕᒪᓂᖅᑲᐃ ᐱᓕᕆᖃᑎᖃᕐᓗᑎᒃ 

ᖃᓄᖅ ᐱᕚᓪᓕᕈᑕᐅᔪᓐᓇᖅᑐᓂᒃ 

ᐃᓕᑉᐹᓪᓕᕈᑕᐅᔪᓐᓇᖅᑐᓂᒃ 

ᐱᓇᓱᐊᕈᑕᐅᔪᓐᓇᕐᒪᖔᑦ ᑕᕝᕗᖓ ᓄᓇᒪ 

ᖃᓂᒋᔮᓂ ᐅᕝᕙᓘᓐᓃᑦ ᑕᑉᐸᐅᖓ ᖁᑦᑎᒃᑐᕐᒥᐅᓄᑦ.  

 

ᑕᒪᓐᓇᓗ ᐱᕚᓪᓕᕈᑕᐅᑦᑎᐊᕈᓐᓇᖅᑐᖅ ᐅᒃᐱᕆᔭᕋ. 

ᐱᔾᔪᑎᒋᓪᓗᒍ ᐆᒥᖓ ᐃᓚᒋᐊᕐᓗᒍ ᐅᖃᖅᑎᑦᑎᔩ. 

ᑕᐃᒪ ᓴᓂᕋᔭᒃ ᓄᓇᓕᕋᓛᖑᖕᒪᑦ ᐊᒻᒪ ᑮᓇᐅᔭᓂᒃ 

ᓇᐅ ᐊᑐᕐᕕᐅᓗᐊᓕᒑᖕᒪᑕ ᑭᓯᐊᓂᑦᑕᐅᖅ ᑕᕝᕘᓇ 

ᐅᔭᕋᖕᓂᐊᕐᕕᑎᒍᑦ ᓴᓈᑎᑕᐅᖃᑦᑕᕐᒪᑕ ᑕᕝᕘᓇ 

ᖁᔭᓐᓇᒦᒃᑕᒃᑲ. ᐊᒻᒪ ᐅᖃᖅᑲᐅᖕᒥᒐᕕᑦ 

ᐃᑲᔪᖅᓱᕐᓂᐊᕋᕕᒋᒡᒎᖅ ᐅᔭᕋᖕᓂᐊᖅᑐᓕᕆᔩᑦ.  

 

ᐅᓇ ᐊᐱᖅᑯᑎᒋᓇᓱᒃᑕᕋ ᐅᖃᖅᑎᑦᓯᔩ. ᑕᐃᒪᖃᐃ 

ᑕᒪᒃᑯᐊ ᑲᒪᒋᔭᐅᑦᑎᐊᕈᓐᓇᕐᓂᐊᕋᓗᐊᕆᕗᑦ ᑖᒃᑯᐊ 

ᑮᓇᐅᔭᐃᑦ ᓇᓗᓇᐃᔭᖅᑲᐅᔭᑎᑦ ᑖᒃᑯᓄᖓ 

ᐆᒃᑑᑎᒋᓗᒍ ᐅᓇ ᓄᓘᔮᓕᕆᓂᖅ. 

ᓄᓘᔮᓕᕆᖦᖤᖅᐳᖅ ᕿᑭᖅᑖᓗᖕᒥ ᑭᕙᓪᓕᕐᒥ ᒎᓗ-

ᓕᕆᖦᖤᖅᐳᑦ ᐊᒻᒪ ᑕᐅᕙᓂ 

ᕿᑎᕐᒥᐅᓂᑦᑕᐅᖃᐃᒃᑯᐊ ᒎᓗ-ᓕᕆᔪᑦ. ᑕᒪᒃᑯᐊ 

ᑲᒪᒋᔭᐅᑦᑎᐊᕈᓐᓇᕐᓂᐊᖅᐸᑦ?  

 

ᐆᒃᑑᑎᒋᓗᖓ ᐃᓄᓗᖓ ᖁᑦᑎᖕᓂᖅᓴᒥᒃ 

ᓴᓈᖃᕈᒪᓕᕈᒪ ᖃᓄᖅ ᑕᐃᒪ 

ᐃᓕᓐᓂᐊᖅᑎᑕᐅᔪᓐᓇᑦᑎᐊᕋᔭᖅᐳᖓ ᐊᒻᒪ ᖃᓄᖅ 

ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᐃᑲᔪᕈᓐᓇᕋᔭᖅᐸᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ.  

 

ᐊᖓᔪᖅᑲᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪᓗ ᖁᔭᓐᓇᒦᒃ 

ᐊᐱᖅᓲᑎᑦᓯᐊᕙᓐᓂᒃ ᐊᓚᒃᑲᐃᒐᕕᑦ. ᐅᕙᒍᑐᐃᓐᓇᖅ 

ᐱᕙᓪᓕᐊᔪᓕᕆᔨᒃᑯᑦ ᑕᒪᑦᓱᒥᖓ ᑲᒪᓐᖏᒻᒪᑕ. 

ᐱᓕᕆᕝᕕᐅᖃᑎᒌᑦᑐᖅᑕᖃᕐᖓᑦ. 

ᐃᓕᓐᓂᐊᕐᓂᓕᕆᔨᒃᑯᑦ, ᐅᔭᕋᓐᓂᐊᕐᓂᕐᒧᑦ 

ᐱᓕᒻᒪᑦᓴᐃᔨᖃᕐᖓᑦᑕᐅᖅ. (ᑐᓵᔨᑎᒍᑦ) 

ᑕᒪᓐᓇᑦᑕᐅᖅ ᐱᒻᒪᕆᐅᖕᒥᖕᒪᑦ ᐃᓕᓴᖅᓯᔭᕆᐊᒃᓴᖅ 

ᐅᔭᕋᖕᓂᐊᕐᓃᑦ ᑖᒃᑯᐊ ᐊᔾᔨᒌᖃᑦᑕᖏᒻᒪᑕ 

ᐊᔾᔨᒌᓐᖏᒻᒪᑕ ᓴᓇᔭᐅᕙᓪᓕᐊᔪᑦ ᑕᒪᒃᑯᐊ 

ᐃᓱᒪᒋᖃᓯᐅᑎᔭᕆᐊᖃᕐᒪᑕ. ᐊᔾᔨᒌᓐᖏᑦᑐᓄᑦ 

ᐱᓕᕆᕕᖕᓄᑦ ᐊᒃᑐᐊᖕᒪᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᓯᐅᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-ᑎᑭᕋᕐᔪᐊᕐᒧᑦ, 

ᒥᔅᑐ ᒪᐃᓐ.  

 

ᐊᐱᖅᑯᑦ 131 - 5(1): ᐃᑲᔪᕈᑎᑦ ᐋᓐᓂᐊᕕᒻᒥ 

ᐃᖅᑲᓇᐃᔭᖅᑎᓄᑦ (ᒪᐃᓐ) 

 

ᒪᐃᓐ: ᐅᖃᖅᑎᑦᓯᔩ. ᐊᐱᖅᕼᐆᑎᒐ ᑐᕌᖅᑎᖦᖢᒍ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ. ᒥᓂᔅᑕ ᓂᑯᕕᑦᑐᖓ 

ᐅᓪᓗᒥ ᖓᐱᕆᓗᒍ.  

 

ᓯᕗᓪᓕᖅᐹᒥᒃ ᐅᖄᓪᓚᒡᓚᖓᐃᑦ. ᑖᓐᓇ 

ᐊᐱᖅᑯᑎᒋᔭᕋ ᐊᒥᕼᐅᓄᑦ ᓄᓇᓕᖕᓄᑦ 

ᐊᒃᑐᐊᖓᖕᒪᑦ. ᓄᓇᓕᒋᔭᓐᓄᑐᐃᓐᓇᐅᓐᖏᑦᑐᖅ. 

ᓄᓇᕘᓗᒃᑖᒥᖃᐃ ᕼᐊᖅᑭᖅᑕᖅᑐᖅ ᑕᒪᓐᓇ. 

ᓇᔭᓐᖑᐊᖁᑎᕗᑦ ᒪᑯᐊᓗ ᐋᓐᓂᐊᕐᕕᐅᑉ ᐃᓗᐊᓂ 

ᐱᓕᕆᔪᑦ.  

 

ᐊᒃᕼᐅᕈᖅᑎᑕᐅᓪᓚᕆᖅᑯᕐᒪᑕ, ᐅᖃᖅᑎᑦᓯᔩ, 

ᖃᐅᔨᒪᒐᑉᐸᑕ. ᑕᒪᓐᓇᓗ ᐱᔾᔪᑕᐅᕙᒃᖢᓂ 

ᐃᓚᖓᒍᑦ ᐱᔭᒃᕼᐊᖃᓗᐊᕐᓂᖅ. ᖃᓪᓗᓈᑐᑦ 

ᐃᖅᑲᓇᐃᔮᒃᓴᖃᓗᐊᕐᓂᖅ ᐊᖏᓗᐊᖅᑐᒥᒃ ᕼᐆᕐᓗ 

ᑖᓐᓇ ᓇᔭᓐᖑᐊᖅ ᐊᑕᐅᕼᐃᖅ 

ᑎᒍᒥᐊᖅᑎᑕᐅᒋᐊᑦᑕᕐᒪᑕ. ᐱᔾᔪᑕᐅᖦᖢᓂᓗ ᑕᒪᓐᓇ 

ᐱᓕᕆᔨᖃᑦᓯᐊᖏᓐᓂᖅ. ᑕᐃᒪ 

ᐱᓕᕆᔨᖃᑦᓯᐊᓐᖏᓗᐊᒧᑦ ᐃᓛ 

ᐱᓕᕆᔨᖃᓐᖏᓗᐊᒧᑦ ᐊᒥᕼᐅᓐᖏᓗᐊᖅᑐᑦ 

ᐊᒥᕼᐅᓐᖏᓗᐊᖅᑐᓂᒃ ᐱᓕᕆᔨᖃᕐᓂᑰᒧᑦ ᐱᔭᒃᓴᑦ 

ᐊᒥᕼᐅᓐᖑᖅᑕᕐᒪᑕ ᑖᒃᑯᐊ ᓇᔪᓐᖑᐃᑦ ᑕᐅᑐᒃᖢᒋᑦ.  

 

ᑕᒪᓐᓇ ᓇᓗᓇᖅᑑᔭᓐᖏᖦᖢᓂᒃ 

ᐊᒃᖢᕈᕈᑕᐅᒋᐊᒪᒋᓐᓇᑕᖅᕼᐆᕐᒪᑦ ᐃᓛ  

ᓇᓗᓇᓐᖏᒃᕼᐆᕐᒪᑦ ᑕᒪᓐᓇ. ᑐᑭᕼᐃᓐᓇᕋᓗᐊᕐᓂᕈᒪ  

ᐃᓄᒃᑑᕋᒪ ᒪᓐᓇ ᑐᑭᕼᐃᐊᔭᐅᒐᓗᐊᕐᓂᕈᒪ. 

ᖃᑉᓗᓈᑑᕐᓚᒍᐃ. (ᑐᓵᔨᑎᒍᑦ) ᐅᖃᖅᑎ ᑖᒃᑯᐊ 

ᐅᓄᖅᓯᕙᓪᓕᐊᑐᐃᓐᓇᕐᒪᑕ 

ᐃᖅᑲᓇᐃᔭᖅᑎᑭᒃᓴᕐᓂᑯᒧᑦ 

ᑕᖃᕙᓪᓕᐊᑐᐃᓐᓇᓕᕐᒪᑕ ᐃᖅᑲᓇᐃᔭᖅᑎᑦ 

ᐱᓕᕆᐊᒃᓴᖏᓪᓗ ᐅᓄᖅᓯᕙᓪᓕᐊᓪᓗᑎᒃ.  

 

ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ ᐅᓇ. ᐅᖃᐅᔾᔨᔪᓐᓇᖅᐹ 

ᖃᓄᐃᓕᐅᖅᓯᒪᖕᒪᖔᑦ ᐱᓕᕆᕕᖓᑦ 

ᐃᑲᔪᖅᑐᐃᔾᔪᑎᒃᓴᒃᑲᓐᓂᕐᓂᒃ ᑐᓂᓯᓂᐊᖅᑎᓪᓗᒋᑦ 

ᐋᓐᓂᐊᕕᖕᒥ ᐃᖅᑲᓇᐃᔭᖅᑐᓄᑦ ᓄᓇᓕᖕᓂ 

ᑕᐃᒃᑯᐊ ᐃᖅᑲᓇᐃᔭᒐᒃᓴᖃᕐᔪᐊᖅᑐᐊᓗᖕᓄᑦ 

ᐱᓕᕆᐊᒃᓴᖃᕐᔪᐊᖅᑐᓄᑦ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑕᖑᔪᖅ, 

ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᐸᕋᓗ ᑲᑎᒪᔨ 

ᑖᓐᓇ ᐊᐱᕆᖕᒪᑦ ᐱᒻᒪᕆᐊᓗᖕᒥᒃ. ᐱᔾᔪᑎ 

ᐃᖅᑲᓇᐃᔭᖅᑎᑖᕐᓂᕐᒧᑦ ᐋᓐᓂᐊᕕᖕᒥ 

ᐱᒻᒪᕆᐊᓘᖕᒪᑦ ᑕᒪᓐᓇᓗ ᐊᒃᓱᕈᖅᑐᑎᒃ 

ᐃᖅᑲᓇᐃᔭᐅᑎᒋᖃᑦᑕᖅᓯᒪᔭᕗᑦ ᐱᓕᕆᕕᐅᓪᓗᑕ, 

ᐃᖅᑲᓇᐃᔭᖅᑎᕗᑦ ᐊᒥᒐᖃᑦᑕᕐᓂᐊᓐᖏᒻᒪᑕ 

ᐋᓐᓂᐊᕕᖕᒥᑦ ᐃᖅᑲᓇᐃᔭᖅᑐᑦ. 

ᑕᐃᒪᓐᓇᐃᖁᓇᖅᑑᒐᓗᐊᖅ ᑭᓯᐊᓂ 

ᐊᒥᒐᖅᓯᓚᐅᓪᓚᓲᖑᒐᑦᑕ.  

 

ᖃᐅᔨᒪᔪᖓ ᐄ, ᑕᒪᑐᒥᖓ ᖃᐅᔨᒪᔪᖓ 

ᑕᖃᑦᑎᐊᖃᑦᑕᖅᑐᑦ ᐋᓐᓂᐊᓯᐅᖅᑏᑦ. ᐱᓕᕆᕕᕗᑦ 

ᐱᓕᕆᐊᒃᓴᕐᒥᓐᓂᒃ ᐱᓕᕆᓇᓱᖃᑦᑕᖅᑐᖅ, 

ᐱᓕᕆᔪᓐᓇᖅᑕᒥᓐᓂᒃ. ᑕᐃᒪᓐᓇᐃᓕᕋᑖᓚᐅᕋᑦᑕ 

ᓄᓇᓕᖕᓂᑦ, ᑕᖃᒻᒪᑦ ᐋᓐᓂᐊᓯᐅᖅᑎ 

ᐊᐅᓪᓚᖅᑎᑦᑎᒃᑲᓐᓂᓕᓚᐅᖅᑐᒍᑦ 

ᐋᓐᓂᐊᓯᐅᖅᑎᒃᑲᓐᓂᕐᓂᒃ ᐃᑲᔪᖅᑐᐃᓂᐊᖅᑐᓂᒃ.  

ᐊᒻᒪᓗ ᑖᓐᓇ ᖃᐅᔨᒍᑎ, ᑕᐃᓐᓇ ᐋᓐᓂᐊᓯᐅᖅᑎᒥᑦ 

ᐊᐅᓪᓚᖅᑎᑦᑎᖔᖃᑦᑕᖅᑐᑦ. 

ᐃᖅᑲᓇᐃᔮᒃᓴᖃᓗᐊᑳᓪᓚᓕᕌᖓᑕ.  

 

ᐋᓐᓂᐊᓯᐅᖅᑏᑦ ᖃᓄᐃᓕᔭᕌᖓᑕ, 

ᕿᑲᕆᐊᖃᖅᑐᖃᖅᑎᓪᓗᒍᓘᓐᓃᑦ, 

ᖃᓂᒻᒪᒃᑎᓪᓗᒍᓘᓐᓃᑦ ᐋᓐᓂᐊᓯᐅᖅᑎ 

ᑕᐃᒪᓐᓇᐃᑦᑐᖃᖅᑎᓪᓗᒍ ᕿᒥᕐᕈᓇᖃᑦᑕᖅᑐᒍᑦ 

ᓇᑭᑦ ᐃᑲᔪᖅᑎᑖᕈᓐᓇᕐᒪᖔᑦ ᐃᑲᓐᖓᖔᖅ 

ᓄᓇᓕᖕᓂ. ᑕᐃᒃᑯᐊᓕ 

ᐋᓐᓂᐊᓯᐅᖅᑎᑖᖅᐸᓪᓕᐊᓂᕋᖃᑦᑕᖅᑕᕗᑦ, 

ᐋᓐᓂᐊᓯᐅᖅᑏᑦ ᐃᓄᐃᓴᒡᓕᕙᓪᓕᐊᖁᖏᓐᓇᑦᑎᒍ 

ᐋᓐᓂᐊᖅᑐᓂᒃ ᑲᒪᖃᑦᑕᑦᑐᑦ ᓄᓇᕗᒻᒥ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃᑦ ᐃᓚᒋᐊᕈᑦ, 

ᒥᔅᑐ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃᒡᓗ ᒥᓂᔅᑕ ᑭᐅᔾᔪᑎᖓᓄᑦ. ᑕᐃᒪ 

ᐃᓱᒫᓘᑎᒋᔭᐃᓐᓇᕆᖅᑰᕋᑦᑎᒍ ᑕᐃᒪ ᑖᒃᑯᐊ 

ᐱᓕᕆᕝᕕᖓᑕ ᐃᖅᑲᓇᐃᔭᖅᑎᖏᓐᓄᑦ 

ᓈᓴᐅᑎᖁᑎᖏᑦ, ᓄᓇᓕᖁᑏᒃᑲᒃ ᑐᑭᓕᐅᑎᓗᒋᒃ, 

ᓇᓗᓇᓐᖏᒻᒪᑦ ᐃᖅᑲᓇᐃᔮᑦ ᐃᓐᓄᒃᓯᒪᓐᖏᑦᑐᑦ 

ᐅᓄᓗᐊᕐᒪᑕ ᓱᓕ ᐋᓐᓂᐊᕕᖕᓂ. ᑎᑎᕋᕐᔪᐊᕐᒥᑦ 70 

ᐳᓴ ᐃᓐᓄᒃᓯᒪᓐᖏᒻᒪᑕ, ᐊᕐᕕᐊᑦ 44 ᐳᓴ 

ᐃᓐᓄᒃᓯᒪᓐᖏᑦᑐᑦ.  

 

ᐄ, ᑖᓐᓇ ᐊᒃᓱᕈᕐᓇᕐᓂᖓ ᖃᐅᔨᒪᔭᕋᓗᐊᕋ 

ᐱᔭᖅᑐᔫᓪᓗᓂᓗ. ᒥᓂᔅᑕ ᐊᐱᕆᔪᒪᓕᖅᐸᕋ 

ᐅᓂᒃᑳᕆᒍᓐᓇᖅᐸᒍ ᐊᒃᓱᕈᕐᓇᖅᑐᒃᑰᖃᑦᑕᕐᓂᖏᑦ 

ᐱᓕᕆᕝᕕᖓᑕ ᐃᒪᓐᓇ ᖄᒃᑲᓐᓂᐊᑕ ᓈᒻᒪᒃᑐᓂᒃ 

ᐃᖅᑲᓇᐃᔭᖅᑎᖃᕐᓂᖅ ᓄᓇᓕᖕᓂ ᐋᓐᓂᐊᕕᖕᓂᒃ 

ᑖᒃᑯᐊ ᐱᔭᒃᓴᖃᕐᔪᐊᖏᓐᓇᐅᔭᖅᑎᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. 



ᓇᒡᒐᔾᔭᐅ, ᒫᑦᓯ 19, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪ ᑐᑭᓯᐅᒪᔭᓐᓂᓪᓕ ᑕᒪᓐᓇ ᐅᖃᐅᓯᕆᕙᒃᖢᒍ 

ᐃᓗᐊᓐᖏᓕᐅᕈᑎᔪᖅ ᐱᓕᕆᕝᕕᖕᒥᑦ. ᐃᒪᓐᓇ 

ᐃᖅᑲᓇᐃᔭᖅᑎᑖᕈᓐᓇᖏᓐᓂᕐᒧᑑᓐᖏᒻᒪᑦ, ᑕᐃᒪ 

ᐋᓐᓂᐊᓯᐅᖅᑎᖃᓐᖏᓐᓂᖅ ᑕᐃᒪᐃᑦᑐᒥᑦ 

ᐃᖅᑲᓇᐃᔭᓕᒻᒪᒍᒪᔪᑦ, ᐱᓗᐊᖅᑐᒥᑦ 

ᐅᑭᐅᖅᑕᖅᑐᒨᖅᓯᒪᓐᖏᒃᑯᑎᒃ ᑕᐃᒪ ᓄᓇᕗᒻᒥ 

ᓯᓚᑦᑐᖅᓴᕐᕕᖕᒧᑦ ᐋᓐᓂᐊᓯᐅᖅᑎᕈᖅᓴᕐᓂᖅ 

ᐃᑲᔪᖅᓯᕋᑦᑎᒍ ᐊᒻᒪᓗ ᐱᔪᒪᓇᖅᓯᒃᑲᓐᓂᕈᑎᓂᒃ. 

$5,000−ᓂᒃ ᐊᑭᓕᖅᑕᐅᖦᖤᖅᐸᑭᐊᖅ 

ᐱᒋᐊᕐᓂᖓᒍᑦ ᐊᒻᒪᓗ ᑕᖅᑭᑦ ᖃᔅᓯᑦ ᐊᓂᒍᖅᐸᑕ.  

 

ᑕᐃᒪᓕ ᑕᖅᑭᑦ 30 ᐊᓂᒍᖅᐸᑕ 

ᐸᐸᐃᓐᓇᕈᓐᓇᖃᑦᑕᖏᓐᓇᑦᑎᒍ 

ᐱᓕᒻᒪᒃᓯᒪᓕᕌᖓᒥᑦ ᐊᒻᒪᓗᑭᐊᖅ 

ᓄᑖᖑᔪᓐᓃᖅᖢᓂᑦ ᐃᒪᓐᓇ ᐊᒃᓱᕈᕐᓇᖅᑐᒻᒪᕆᐅᖕᒪᑦ 

ᐋᓐᓂᐊᓯᐅᖅᑎᐅᔭᕆᐊᒃᓴᖅ ᓄᓇᓕᖕᓂᑦ. ᑕᐃᒪ 

ᑕᑯᖃᓯᐅᑎᔭᕆᐊᖃᕋᕕᐅᒃ, ᑕᐃᒪᓂ ᓄᓇᓕᖕᓄᑦ 

ᖃᓄᖅ ᐃᑲᔪᖅᑕᑦᑕᖅᑐᓂ ᐱᓕᕆᕝᕕᒃ 

ᐊᒃᓱᕉᑎᒋᓯᒪᒻᒪᕆᒃᑲᑦᑎᒍ ᐋᖅᑭᒐᓱᒃᖢᒍ.  

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃᒡᓗ, ᒥᓂᔅᑕ ᑭᐅᔾᔪᑎᖓᓄᑦ. ᐊᓯᐊᒍᖅᑲᐃ 

ᐅᖃᕈᑦᑕ, ᐅᖃᖅᑏ ᖃᐅᔨᒪᒐᑦᑕ 

ᓈᒻᒪᓐᖏᓕᐅᕈᑎᑕᖃᖃᑦᑕᕐᒪᑦ ᓄᓇᓕᖕᓂ ᐃᒪᓐᓇ 

ᐱᓕᕆᐊᒃᓴᖃᕐᔪᐊᖏᓐᓇᐅᔭᖅᑐᑦ, 

ᐊᒥᒐᖅᓰᓐᓇᐅᔭᖅᑐᑎᓪᓗ ᐋᓐᓂᐊᕕᖕᓂᑦ 

ᐃᖅᑲᓇᐃᔭᖅᑐᓂᒃ. ᑐᑭᓯᔪᒪᒐᒪ ᓇᓗᓇᐃᔭᑦᑎᐊᕐᓗᒍ 

ᖃᓄᐃᓕᐅᖅᑐᖃᓪᓚᑦᑖᖅᐸ ᑕᒪᒃᑯᐊ 

ᐃᓗᐊᓐᖏᓕᐅᕈᑏᑦ ᓄᓇᓕᖕᓂᑦ, 

ᖃᓄᐃᓕᐅᖅᑐᖃᖅᐸ, ᖃᓄᕐᓗ 

ᐃᓱᒪᒋᔭᖃᖅᑐᖃᖅᐸ ᑕᒪᒃᑯᐊ ᐃᓗᐊᓐᖏᓕᐅᕈᑎᔪᑦ 

ᓄᓇᓕᖕᓂ? ᖃᓄᐃᓕᐅᖅᑐᖃᖅᐸ ᖃᓄᕐᓗ 

ᐃᓱᒪᒋᔭᖃᖅᑐᖃᖅᐸ ᑕᒪᒃᑯᐊ ᐋᓐᓂᐊᓯᐊᖅᑎᕗᑦ 

ᐊᓯᖏᓪᓗ ᐋᓐᓂᐊᕕᖕᒥ ᐃᑲᔪᖅᓯᖅᑕᐅᒐᓗᐊᕐᒪᖔᑕ 

ᐱᓕᕆᕝᕕᖕᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᔭᑦᑎᐊᖁᓪᓗᖓ 

ᑭᓯᐊᓂ ᑎᑎᕋᖅᓯᒪᔪᖁᑎᖃᖏᓐᓇᒪ ᐃᒪᓐᓇ 

ᐊᐅᓚᓂᕐᒧᑦ. ᑭᓯᐊᓂᓕ, ᖃᐅᔨᒪᔪᖓ ᐱᓕᕆᕕᒃᐳᑦ 

ᐅᖃᖃᑎᖃᖃᑦᑕᖅᑐᖅ ᐋᓐᓂᐊᕕᖕᓂᒃ 

ᐃᓗᐊᓐᖏᓕᐅᕈᑎᑕᖃᖅᐸᑦ ᐋᓐᓂᐊᕕᖕᒥ 

ᐊᖓᔪᖅᑳᖓ ᖃᐅᔨᒃᑲᐃᓂᖅ. ᓲᕐᓗ 

ᑐᐊᕕᓐᓇᖅᑐᐃᓐᓇᓐᓄᑦ ᒪᑐᐃᖓᓕᕐᓂᕈᑦᑕᓘᓐᓃᑦ 

ᐃᒪᓐᓇ ᐃᓂᒃᓴᓕᐅᕈᓐᓇᓐᖏᑦᑐᑦ ᑕᒪᐅᓇᑐᐃᓐᓇᖅ 

ᐱᔭᒃᓴᖏᑦ ᐊᖏᓗᐊᖅᑎᓪᓗᒋᑦ ᐅᕝᕙᓘᓐᓃᑦ 

ᐅᓄᓗᐊᖅᑐᑦ ᐋᓐᓂᐊᓯᐅᑏᑦ 

ᐊᐅᓪᓚᖅᑐᕕᓂᐅᑎᒡᓗᒋᑦ ᓇᓪᓕᐊᖕᓄᑐᐊᖅ 

ᐱᔾᔪᑎᒋᔭᐅᒍᓂ. ᑭᓯᐊᓂᓕ, ᒪᒥᐊᓇᖅ ᓄᕙᒃᑲᒪ. 

ᑕᐃᒪ ᑐᓴᐅᒪᖃᑎᒌᓐᓇᖃᑦᑕᖅᑕᕗᑦ.  

 

ᐱᓕᕆᕕᑦᑎᓐᓂ, ᐅᖃᖅᑲᐅᒐᒪ, ᐃᖅᑲᓇᐃᔮᓕᒫᑦ 

ᐃᓐᓄᒃᑕᐅᓇᓱᒃᑑᒐᓗᐊᑦ ᐊᒃᓱᕈᕐᓇᕐᒪᑦ ᑕᒪᓐᓇ 

ᑲᓇᑕᓕᒫᒥᑦ ᐊᑭᑦᑐᕋᐅᑎᖃᑎᖃᕋᑦᑕ. 

ᑕᐃᒪᐃᓕᐅᕋᓱᒃᑐᒍᑦ ᖃᐅᔨᒪᔪᖓ 

ᐱᓕᕆᖃᑎᖃᖃᑦᑕᖅᑐᑦ ᑕᒫᓐᖓᑦ ᐅᑭᐅᖅᑕᖅᑐᒥ 

ᐃᖅᑲᓇᐃᔭᓕᒻᒪᒃᓯᒪᔪᓂᒃ, 

ᐅᑭᐅᖅᑕᓗᐊᓐᖏᑦᑐᒥᐅᒐᓗᐊᖅ ᓲᕐᓗ ᒫᓂᑑᕝᕙᐅᑉ 

ᐅᐊᖕᓇᖓᓂ.  

 

ᐊᔾᔨᒌᖏᑦᑐᓂᒃ ᑕᐃᒪ ᐆᒃᑐᕋᕐᕕᒋᖃᑦᑕᖅᑕᕗᑦ 

ᖃᐅᔨᒪᓪᓗᖓᓗ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᖃᐅᔨᒪᑦᑎᐊᖅᑑᒐᓗᐊᑦ ᐋᓐᓂᐊᓯᐅᖅᑎᑦᑕ 

ᐊᑐᖃᑦᑕᖅᑕᖏᓐᓂᒃ. ᐃᒪᓐᓇ 

ᐃᑲᔪᕈᓐᓇᕐᓂᓕᒫᑦᑎᓐᓂᒃ ᐃᑲᔪᕋᓱᒃᖢᒋᑦ 

ᐊᔪᕐᓇᖏᑦᑐᑯᓘᓐᖏᒻᒪᑦ ᐋᖅᑭᑲᐅᑎᒋᓗᒍ ᑕᕝᕘᓇ 

ᑭᓯᐊᓂ ᐱᓕᕆᐊᕇᓐᓇᐅᔭᕆᐊᖃᖅᖢᒍ 

ᐃᓱᒪᒋᔭᖃᕈᕕᑦ ᖃᐅᔨᒪᑎᓐᓂᐊᖅᐸᕐᒪ. ᖁᔭᓐᓇᒦᒃ, 

ᐅᖃᖅᑏ. 

 



ᓇᒡᒐᔾᔭᐅ, ᒫᑦᓯ 19, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐃᖃᓗᐃᑦ-

ᑕᓯᓗᖕᒧᑦ, ᒥᔅᑐ ᕼᐃᒃᔅ. 

 

ᐊᐱᖅᑯᑦ 132 - 5(1): ᓇᓪᓕᐅᒃᑰᒫᓕᕆᓂᕐᒧᑦ 

ᐊᑐᐊᒐᖅ ᒐᕙᒪᒃᑯᑦ ᐱᖁᑎᖏᓐᓄᑦ (Hᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑕᒃᑲ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᓄᑦ.  

 

ᑕᐃᒪ ᖃᐅᔨᒪᔪᐃᓐᓇᐅᒐᑦᑕ, ᐅᖃᖅᑏ, ᑖᑯᒃᐊ 

ᓄᓇᕗᒻᒥ ᓄᓇᓕᓕᒫᓂ ᐊᔾᔨᒌᓐᖏᑯᓘᔭᖅᑐᓂᒃ 

ᐱᖁᑎᕐᔪᐊᑦ, ᐅᑕᖅᑭᕖᑦ, ᐋᓐᓂᐊᕖᑦ, 

ᐃᓕᓐᓂᐊᕐᕖᑦ, ᑎᑎᕋᕐᕖᑦ ᑕᒪᒃᑯᐊᖑᖕᒪᑕ. 

ᒥᓂᔅᑕᒧᓪᓕ ᐊᐱᖅᑯᑎᒐ, ᓇᓪᓕᐅᒃᑯᒫᓄᑦ 

ᐊᑐᓕᖅᑎᓪᓗᒋᑦ ᑕᐃᒃᑯᐊ ᐱᖁᑎᕐᔪᐊᑦ 

ᐊᑕᐅᓯᒃᑰᖓᕙ ᐅᕝᕙᓘᓐᓃᑦ ᐊᑐᓃᖓᖃᑦᑕᖅᐸᑦ 

ᐱᔭᕆᐊᖃᓐᓂᖏᑦ ᒪᓕᒃᖢᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᓐᓄᑦ 

ᒥᓂᔅᑕᖑᔪᖅ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑖᒃᑯᐊ ᓇᓪᓕᐅᒃᑯᒫᕗᑦ 

ᐊᔾᔨᒌᖏᑦᑐᓂᒃ ᐊᒡᒍᖅᑐᖅᓯᒪᖃᑦᑕᖅᑐᑦ ᐃᒪᓐᓇ 

ᑐᓐᖓᕕᒋᓪᓗᒍ ᐱᖁᑎᕐᔪᐊᑉ ᑭᓲᓂᖓ. ᐊᑐᓂᑦ 

ᐱᖁᑎᕐᔪᐊᕗᑦ ᐊᔾᔨᒌᖏᑦᑐᓂᒃ ᐊᑐᐊᒐᓖᑦ, 

ᐃᓚᖏᓪᓗ ᐊᑐᐊᒐᖃᖏᒻᒪᕆᒃᖢᑎᒃ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑕᐃᒪ ᑕᒫᓂ ᑐᓴᐅᑎᑎᒍᑦ ᑕᑯᕋᑖᓚᐅᕋᒪ ᓄᓇᓕᑦᑕ 

ᐃᓚᖏᓂ ᐃᑭᑕᐅᔪᖃᕋᓱᒃᑲᓐᓂᓕᕇᓚᐅᕐᒥᖕᒪᑦ 

ᐃᓕᓐᓂᐊᕐᕕᖕᒥᒃ.  

 

ᐅᖃᖅᑏ, ᑕᐃᒪ ᐃᓕᓚᐅᖅᓯᒪᒐᑦᑕ ᒪᕐᕈᐊᖅᑎᖅᑐᑎᒃ 

ᒪᓕᒐᓕᐅᖅᑎᐅᓚᐅᖅᑐᑦ. ᑖᓐᓇ 

ᓇᓪᓕᐅᒃᑯᒫᖃᓐᖏᓗᐊᖅᑐᖅ ᑮᓇᐅᔭᓕᕆᔨᒃᑯᓪᓗ 

ᐋᖅᑭᒍᑎᓇᓱᒃᑑᒐᓗᐊᑦ ᐱᖁᑎᔾᔪᐊᖅ ᐃᒪᓐᓇ 

ᓈᒻᒪᒃᑐᒥᒃ ᓇᓪᓕᐅᒃᑯᒫᖃᕐᓗᑎᒃ ᐊᒻᒪᓗ 

ᐃᓕᓚᐅᕐᒥᒐᑦᑕ ᑕᒪᓐᓇ ᓇᖕᒥᓂᖅ 

ᐊᑭᓕᕆᐊᖃᖅᑕᕗᑦ ᐃᒃᐱᐊᕐᔪᑎᓐᓂᒃ $10 

ᒥᓕᐊᖑᖕᒪᑦ.  

 

ᖃᓄᕐᓕ ᐊᒃᑐᖅᓯᓯᒪᓂᐊᖅᐸ 

ᓇᓪᓕᐅᒃᑯᒫᖃᖅᑐᓕᕆᔨᒃᑯᓐᓂᒃ ᐃᒪᓐᓇ 

ᐃᑭᑦᑐᖃᒃᑲᓐᓂᖅᑐᕕᓂᐅᒃᐸᑦ ᐃᓕᓐᓂᐊᕐᕕᖕᒥ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᓪᓗᒥ ᒫᓐᓇ 

ᓇᓪᓕᐅᒃᑯᒫᒧᑦ $10 ᒥᓕᐊᓂᒃ $20 ᒥᓕᐊᓄᑦ 

ᐅᓄᖅᓯᒋᐊᖅᓯᒪᖕᒪᑦ ᐃᓕᓐᓂᐊᕐᕕᓄᑦ ᑕᐃᒪᓐᓇ 

ᓴᖅᑭᔾᔪᑎᖃᖅᑐᓂᒃ ᐃᑭᖃᑦᑕᖅᓯᒪᔪᓄᑦ. ᐊᒻᒪᓗ 

ᐊᔭᐅᖅᑐᕋᓱᐃᓐᓇᖅᐳᒍᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐅᕙᒍᓕᒫᓪᓗ ᑕᒪᒃᑯᐊ ᐊᔭᐅᖅᑐᕋᓱᒡᓗᒋᑦ ᑕᒪᒃᑯᐊ 

ᐊᑭᑐᔪᒻᒪᕆᐅᓪᓗᑎᒃ, ᐊᐃᑦᑖᖑᒐᓗᐊᕐᓗ 

ᐃᑭᑕᐅᓇᓱᖃᑦᑕᖅᑎᓪᓗᒋᑦ.  

 

ᑕᐃᒪᓕ ᐆᒃᑐᕋᖃᓯᐅᑎᒋᐊᓕᐅᓐᓇᐅᖅᑰᖅᑐᒍᑦ 

ᐃᒪᓐᓇ ᑕᑯᒃᓴᐅᑎᑦᑎᓗᑕᓗ ᐱᓕᕇᓐᓇᕈᓐᓇᕐᓂᕐᒥ 

ᐊᑕᕐᓇᔾᔭᐃᒃᑯᑎᓂᒃ ᐃᒪᓐᓇ ᐱᐅᓂᖅᓴᒥᒃ 

ᐊᑐᓕᖅᑐᒍᑦ, ᓴᖅᑭᔮᖅᑎᑦᑎᔭᕆᐊᖃᕋᑦᑕ ᑕᒪᓐᓇ 

ᓇᖕᒥᓂᖅ ᐊᑭᓕᕆᐊᖃᖅᑕᕗᑦ 

ᐅᓄᖅᓯᕙᓪᓕᐊᑐᐃᓐᓇᕐᒪᑦ. ᐃᒪᓐᓇ ᓇᖕᒥᓂᖅ 

ᓇᓪᓕᐅᒃᑯᒫᖃᓕᖅᖢᑕ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᑐᑭᓯᑦᑎᐊᖅᑕᕋᓗᐊᕋ ᑲᑉᐱᐊᒋᒐᒃᑯ. ᑕᐃᒪ 

ᓄᓇᓕᖕᓂ ᓇᓪᓕᐅᒃᑯᒫᑦᑕᖅᑐᓂᒃ, 

ᐊᕝᕙᕆᓚᐅᖅᑕᖏᓐᓂᒃ ᐊᑭᖏᓐᓂᒃ. 



ᓇᒡᒐᔾᔭᐅ, ᒫᑦᓯ 19, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᕆᖅᑲᐅᒐᒪ. ᐃᑭᑦᑐᖃᒃᑲᓂᕐᓂᖅᐸᑦ $20 

ᒥᓕᐊᓂᒃ ᓇᖕᒥᓂᖅ ᐊᑭᓖᔭᕆᐊᖃᕋᑦᑕ 

ᐃᓕᓐᓂᐊᕐᕕᖕᒥᑦ ᐃᑭᑦᑐᖃᕐᓂᖅᐸᑦ. ᖃᖓᓕᑭᐊᖅ 

ᓇᓪᓕᐅᒃᑯᒫᖃᕈᓐᓇᐃᓕᕙ ᐊᑕᐅᓯᖅ, ᒪᕐᕉᒃ, ᖁᓖᑦ 

ᐃᓕᓐᓂᐊᕐᕖᑦ ᑕᐃᒪᓕ ᓇᒧᑦ ᑎᑭᐅᑎᒃᐸᑦ ᐃᒪᓐᓇ 

ᑮᓇᐅᔭᖅᑎᒍᑦ ᐱᔪᓐᓇᐃᓪᓕᓐᓂᖅᐸᑦ 

ᐊᒃᓱᕈᕐᓇᖅᑐᒃᑰᓕᕋᔭᖅᐸᑕ ᐃᒪᓐᓇ 

ᓇᓪᓕᐅᒃᑯᒫᖃᕈᓐᓇᐃᕐᓗᑎᒃ, ᐃᓇᖏᔾᔪᑕᐅᔪᕐᓗ 

ᐊᑭᓕᖅᑕᐃᓐᓇᕆᔭᕆᐊᖃᓕᕐᓂᕈᑦᑎᒍ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑕᐃᒪ 

ᐃᓱᒪᓇᕋᓗᐊᖅᐳᖅ 

ᓇᓪᓕᐅᒃᑯᒫᖃᐃᓐᓇᕋᔭᓐᖑᐊᕋᓗᐊᖅᐳᒍᑦ. ᑖᒃᑯᐊ 

ᐊᑐᓂ ᑕᐃᒪ ᓇᓪᓕᐅᒃᑯᒫᓕᕆᔩᑦ ᐱᔪᒪᓪᓗᑎᒃ 

ᓂᓪᓕᕐᒪᑕ ᐊᑭᑦᑐᕋᐅᑎᓂᒃᑯᑦ ᖃᐅᔨᓇᓱᒃᖢᑕ 

ᓇᓕᐊᒃ ᐱᖁᑎᕐᔪᐊᕐᒥᒃ ᓇᓪᓕᐅᒃᑯᒫᖃᖅᑎᑦᑎᔨ 

ᐊᑐᐃᓐᓇᐅᕚ ᐅᕙᑦᑎᓐᓄᑦ? ᑕᐃᒪ ᑖᓐᓇ 

ᓄᑖᖑᓛᖅᑐᖅ $20-ᒥᓕᐊᓐ ᐃᓕᓐᓂᐊᕐᕖᑦ 

ᐃᑭᖃᑦᑕᕐᓂᖏᓐᓄᑦ. ᐃᓕᓐᓂᐊᕐᕖᑦ ᐊᓯᖏᓪᓗ 

ᐃᒡᓗᕐᔪᐊᖁᑎᕗᑦ $1 ᒥᓕᐊᓂᒃ ᓇᖕᒥᓂᖅ 

ᐊᑭᓖᔭᕆᐊᖃᓲᖑᕗᑦ. ᐊᔾᔨᒌᓐᖏᒻᒪᑕ.  

 

ᐅᖃᕈᓐᓇᖏᑦᑐᖓ ᖃᔅᓯᑦ ᐃᓕᓐᓂᐊᕐᕖᑦ 

ᐃᑭᑦᑕᕆᐊᖃᕋᔭᕐᒪᖔᑕ, ᓇᓪᓕᐅᒃᑯᒫᖃᕈᓐᓃᖅᑐᑦ. 

ᐃᓱᒪᒐᓗᐊᖅᐳᖓ ᑕᐃᒪᓐᓇ 

ᐃᑭᑦᑐᖃᖁᔪᒥᓇᓐᖏᒃᑲᓗᐊᖅᐳᖅ ᒐᕙᒪᐅᑎᓂᒃ 

ᐊᒻᒪᓗ ᖁᔭᒋᓪᓗᒋᑦ ᐃᒪᓐᓇ ᒪᓕᒐᓕᐅᖅᑎᓕᒫᕋᑕᑦ 

ᑕᐃᒫᒃ ᐊᔭᐅᕈᑎᒌᓐᓇᕆᐊᖃᖃᑦᑎᒍ.  ᑖᓐᓇ 

ᐃᓕᓐᓂᐊᕐᕕᐅᖕᒪᑦ ᕿᑐᕐᖓᑦᑎᓐᓂᒃ, ᑕᖅᑲᒃᑯᓄᖓ...  

 

ᐃᓕᓐᓂᐊᕐᕕᓄᑑᓐᖏᑦᑐᖅ, ᐋᓐᓂᐊᕕᖕᓄᓪᓗ 

ᑕᒪᒃᑲᐊ ᐊᑑᑎᓕᕐᔪᐊᒻᒪᕆᐅᖕᒪᑕ 

ᐱᔨᑦᑎᕋᕐᓂᑦᑎᓐᓂᒃ. ᓇᓕᐊᑐᐃᓐᓇᖅ ᓱᕋᒃᑕᐅᔪᖅ 

ᐊᒃᓱᕈᓐᓇᕈᑦ ᑕᒪᓐᓇ ᐱᔨᑦᓯᕋᖅᑕᑦᑎᓐᓄᑦ ᐊᒻᒪᓗ 

ᐊᔭᐅᕈᑎᒌᓐᓇᕈᒪᕙᕋ ᑕᒪᒃᑯᐊ ᐃᒡᓗᕐᔪᐊᑦ. 

ᑕᐃᒪ ᐅᖃᖅᑏ, ᐃᖅᑲᐃᔾᔪᑎ. ᑖᓐᓇ ᑭᒃᑯᓕᒫᓂᑦ 

ᐃᒡᓗᕐᔪᐊᕆᔭᐅᖕᒪᑦ ᐃᓕᓐᓂᐊᖅᑎᓕᒫᑦ 

ᑕᖅᑲᒃᑯᐊᓗ, ᒪᑯᐊ ᐃᓕᓐᓂᐊᕐᕖᑦ, ᐋᓐᓂᐊᕐᕖᑦ, 

ᓄᓇᓯᐅᑎᒃᑯᕖᓪᓗ ᑕᖅᑲᒃᑯᓄᖓ 

ᐱᒋᔭᐅᔪᐃᓐᓇᓕᒫᑦ ᐱᔨᑦᑎᕋᕈᑕᐅᖕᒪᑕ. ᐊᒻᒪᓗ 

ᐸᑦᑕᒃᑐᖅᐸᒃᑲ ᑖᔅᓱᒥᖓ ᓴᖅᑭᒃᑲᕕᐅᒃ 

ᒪᓕᒐᓕᐅᕐᕕᖕᒧᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ.  

 

ᐊᐱᖅᑯᑦ 133 - 5(1): ᐃᓚᒋᐊᖅᑕᐅᓂᖏᑦ 

ᐃᓕᓐᓂᐊᕈᑕᐅᔪᓐᓇᖅᑐᑦ ᖃᒪᓂᑦᑐᐊᕐᒥ 

(ᒥᑭᓐᖑᐊᖅ) 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑕᒃᑲ ᒥᓂᔅᑕᒧᑦ 

ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ ᑲᒪᒋᔭᖃᖅᑐᒧᑦ.  

 

ᐅᖃᖅᑏ, ᑕᐃᒪ ᒪᓕᒐᓕᐅᖅᑎ ᐅᖃᐅᓯᖏᓐᓂᒃ 

ᐅᖃᐅᓯᖃᖅᑲᐅᖕᒪᑦ ᑕᓪᓕᒪᒋᔭᐅᓪᓗᑕ 

ᒪᓕᒐᓕᐅᖅᑏᑦ ᓄᓇᕗᒻᒥᑦ ᐱᕕᖃᕋᑦᑕ ᓄᑖᕐᒥᒃ 

ᑖᓐᓇ ᐊᔭᒍᓐᓇᕐᓗᑎᒍ ᓄᓇᕗᑦ ᖃᐅᒪᓂᖅᓴᒥᑦ 

ᓯᕗᓂᒃᓴᒧᑦ.  

 

ᒥᓂᔅᑕ ᒪᓕᒐᓕᐅᕐᕕᖕᒥ ᐅᖃᐅᔾᔨᔪᓐᓇᖅᐹ 

ᒪᑐᐃᖅᓯᒃᑲᓐᓂᕈᓐᓇᕋᔭᕐᒪᖔᑦ ᑖᓐᓇ 

ᐃᓱᒪᒃᓴᖅᓯᐅᕈᑦ ᓯᓚᑦᑐᖅᓴᕐᕕᒡᔪᐊᕐᒥᑦ 

ᓴᖅᑭᑦᑎᓂᕐᒧᑦ ᓄᓇᔅᓯᓐᓂᑦ ᐱᓕᕆᖃᑎᖃᕐᓗᑎᒃ 

ᓇᖕᒥᓂᖃᖅᑐᓂᒃ ᐊᓯᖏᓐᓂᒡᓗ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ 

ᒥᓂᔅᑕᖑᔪᖅ, ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐊᒻᒪᓗ ᖁᔭᓐᓇᒦᒃ, ᖃᒪᓂᖅᑐᐊᑉ 

ᒪᓕᒐᓕᐅᖅᑎᖓᓄᑦ ᐊᐱᖅᑯᑎᒋᔭᖓ. ᑖᓐᓇ 

ᓯᓚᑦᑐᖅᓴᕐᕕᒃᑯᑦ ᓄᓇᕗᒻᒥ 

ᐱᔪᒥᓵᕈᑎᓕᐅᓚᐅᖅᓯᒪᒐᑦᑕ 

ᐊᔾᔨᒌᓐᖏᑦᑐᓂᑦ ᓯᓚᑦᑐᖅᓴᕐᕕᐅᔪᓂᑦ ᓄᓇᕗᑦ 

ᓯᓚᑖᓂᑦ ᖃᓄᖅ ᐱᓕᕆᖃᑎᒌᒍᓐᓇᕐᒪᖔᑦᑕ 

ᖃᓄᖅᑑᖅᐸᓪᓕᐊᓯᓕᓚᐅᖅᓯᒪᒐᑦᑕ.  

 

ᑐᓴᐅᒪᒐᓗᐊᖅᑐᑎᒍᑦᑕᐅᖅ ᐊᔾᔨᒌᓐᖏᑦᑐᐃᑦ 

ᑎᒥᐅᔪᑦ, ᓲᕐᓗᒃ ᐊᒡᓃᑯ-ᐄᒍ, ᓲᕐᓗ ᓇᒻᒥᓂᒻᒪᕇᑦ 

ᓯᓚᑦᑐᖅᓴᕐᕕᔾᔪᐊᕐᒥᑦ ᓄᓇᕗᒻᒧᑦ ᑐᕌᖓᔪᒥᑦ 

ᓴᖅᑭᑦᓯᒍᒪᓯᒪᑎᓪᓗᒍ. ᑕᒪᓐᓇ 

ᑲᔪᓯᕙᓪᓕᐊᖁᓯᒪᔭᕋᓗᐊᕗᑦ, ᑭᓯᐊᓂ ᒫᓐᓇᒧᑦ 

ᐊᖏᖃᑎᒌᒍᑎᓕᐅᕋᓱᐊᖅᐸᓪᓕᐊᓯᒪᔪᒍᑦ 

ᓇᓪᓕᐊᓐᓂᑭᐊᖅ ᓄᓇᕗᑦ ᓯᓚᑖᓃᓐᖔᖅᓯᒪᔪᓂᑦ 

ᓯᓚᑦᑐᖅᓴᕐᕕᒻᒥᑦ ᐱᓕᕆᖃᑎᒌᒐᓱᐊᕈᒪᓂᑦᑎᒍᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑕᐃᒪ ᒃᑉᐱᕆᑦᑎᐊᕋᒃᑯ 

ᑮᓇᐅᔭᖃᖅᑎᑦᑎᔭᕆᐊᖃᕋᑦᑕ ᐃᓕᓐᓂᐊᕐᓂᕐᒧᑦ 

ᐊᖏᒡᓕᕙᓪᓕᐊᔪᓄᑦ ᑕᕝᕙᓐᖓᑦ ᐃᓄᐃᑦ 

ᖃᐅᔨᒪᔭᑐᖃᖏᑦ ᑖᒃᑯᓄᖓ ᐱᖅᑯᓯᓕᕆᕝᕕᖕᒧᑦ 

ᐱᓕᕆᐊᖑᔪᑦ, ᒪᑯᐊ ᐸᐃᑉᐹᓕᕆᓂᖅ 

ᐃᓕᓐᓂᐊᖅᓯᒪᔪᓂᒃ ᑕᕝᕙᓂ ᓯᓚᑦᑐᖅᓴᕐᕕᒡᔪᐊᒥ. 

ᐃᓛᒃ ᐃᒃᐱᒋᒐᒃᑯ ᖃᒪᓂᑦᑐᐊᖅ 

ᐃᓂᒃᓴᑦᑎᐊᕙᒻᒪᕆᐅᒐᔭᕐᒪᑦ ᑕᐃᒪᓐᓇ 

ᐊᖏᒡᓕᒋᐊᕐᓂᕐᒥᒃ.  

 

ᒥᓂᔅᑕ ᑐᑭᓯᓇᖅᓯᑎᒋᐊᕈᓐᓇᖅᐹ ᑖᒃᑯᐊ  

ᐃᖅᑲᓇᐃᔭᖅᑎᖏᓪᓗ ᐅᖃᖃᑎᖃᖅᓯᒪᖕᒪᖔᑦ 

ᑖᒃᑯᓄᖓ ᑲᑎᒪᔨᖏᓐᓂᒃ ᓄᓇᒥ ᓯᓚᑦᑐᖅᓴᕐᕕᐅᑉ, 

ᐃᒪᓐᓇ ᑕᐅᑐᒐᖅᑖᕋᓱᒡᓗᓂ ᖃᓄᖅ 

ᐱᕕᖃᕐᓂᖅᓴᐅᔪᓐᓇᕐᒪᖔᑕ ᐳᖅᑐᓂᖅᓴᓂᒃ 

ᐃᓕᓐᓂᐊᕐᓂᕐᒧᑦ ᓴᖅᑭᔮᖅᑎᑕᐅᔪᓐᓇᕐᒪᖔᑦ 

ᓄᓇᕗᒻᒧ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑖᒃᑯᐊ ᓄᓇᕗᒻᒥ 

ᓯᓚᑦᑐᖅᓴᕐᕖᑦ ᑕᑯᔪᒪᑦᓯᐊᕋᓗᐊᕐᒥᔪᒍᑦ 

ᐱᕕᖃᕐᕕᑦᓴᐅᑲᓐᓂᖁᒐᓗᐊᖅᑕᕗᑦ ᓄᓇᕗᒻᒥᐅᑦ 

ᖁᑦᑎᓐᓂᖅᓴᒥᑦ ᓯᓚᑦᑐᖅᓴᕐᕕᒻᒥ 

ᐃᓕᓐᓂᐊᕈᓐᓇᖁᓪᓗᒋᑦ ᓄᓇᓕᖕᒥᓂ 

ᓴᖅᑭᔮᖅᑎᑦᑎᒐᓱᐊᕈᒪᒐᓗᐊᖅᑐᒍᑦ ᐊᒻᒪᓗ ᐅᓇ 

ᐅᔾᔨᕆᕙᓪᓕᐊᑐᐃᓐᓇᖅᓯᒪᒻᒥᔭᕗᑦᑕᐅᖅ 

ᖃᕋᓴᐅᔭᒃᑯᑦ ᐃᓕᓐᓂᐊᖅᑕᐅᔪᓐᓇᖅᑐᖅ 

ᐱᕕᒃᓴᖅᑕᖃᕐᒪᑦᑕᐅᖅ ᑕᕝᕘᓇ.  

 

ᐊᒻᒪᓗ ᑕᐃᓐᓇ ᐅᖃᐅᓯᕆᖅᑲᐅᔭᖓ ᐃᓚᖓᑦ 

ᑕᐃᓐᓇ ᐱᖅᑯᓯᓕᕆᕝᕕᒃ ᖃᓄᖅ 

ᓯᐊᒻᒪᖅᑕᐅᒋᐊᓪᓚᑲᓐᓂᕈᓐᓇᕐᒪᖔᖅ 

ᐃᓕᓐᓂᐊᖅᑕᐅᒍᓐᓇᖅᑐᑦ ᑕᐃᑲᓂ 

ᐃᓱᒪᒋᔭᕋᓗᐊᕗᑦ. ᐄ, ᑖᒃᑯᐊ ᐃᓚᒋᔭᐅᓂᐊᕐᒥᔪᑦ 

ᓯᓚᑦᑐᖅᓴᕐᕕᐅᑉ ᑲᑎᒪᔨᖁᑎᖏᑦ, ᑖᒃᑯᐊᓗ 

ᐃᖅᑲᓇᐃᔭᖅᑎᒃᑲ ᓯᓚᑦᑐᖅᓴᕐᕕᒻᒥ ᐊᖓᔪᖅᑳᖅ, 

ᐊᒻᒪᓗ ᐊᖓᔪᖅᑳᖅ ᑐᖏᓕᐊ ᐸᕐᓇᐸᓪᓕᐊᓂᐊᖅᑐᑦ 

ᑕᒪᔅᓱᒪᓐᖓᑦ ᓯᕗᒧᐊᒍᑎᒋᓂᐊᖅᑕᖏᓐᓂ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓕᓴᖅᓯᔪᖓ ᒐᕙᒪᐅᓚᐅᖅᑐᐃᑦ ᐊᖏᕐᓂᕐᖓᑕ 

ᐊᖏᖁᔭᓕᐊᒥᑦ, ᐊᑐᓕᖁᔭᓕᐊᒥᒃ ᓄᓇᕗᒻᒥ 

ᓯᓚᑦᑐᖅᓴᕐᕕᒃ ᓴᖅᑭᑕᐅᔾᔮᓐᖏᑲᐃᓐᓇᕐᓗᓂ 

ᑕᐃᔅᓱᒪᓂ. ᒥᓂᔅᑕ ᐊᖏᕈᓐᓇᖅᑳ ᑕᒪᓐᓇ 

ᐅᑎᕐᕕᒋᔪᓐᓇᕐᓂᕋᕐᓗᓂᐅᒃ, ᒪᓕᒐᓕᐅᕐᕕᒧᓪᓗ 

ᐅᓂᒃᑳᓛᕐᓗᓂ ᖃᓄᖅ ᖃᐅᔨᒪᖔᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ ᖁᔭᓐᓇᒦᒃᑕᐅᖅ ᒥᔅᑕ 

ᒥᑭᓐᖑᐊᖅ ᐊᐱᕆᒻᒪᑦ ᑕᐃᒫᒃ. ᑖᓐᓇ ᓇᓖᕌᕋᔅᓴᖅ 

ᓯᓚᑦᑐᖅᓴᕐᕕᔾᔪᐊᓕᐅᓂᐊᕐᓗᓂ ᓄᓇᕗᒻᒥ 

ᐊᔾᔨᒌᓐᖏᑦᑐᓄᑦ ᐃᓱᒪᒋᔭᐅᒻᒪᑦ ᑭᒃᑯᑐᐃᓐᓇᕐᓄᑦ. 

ᑖᒃᑯᐊ ᐊᒡᓃᑯ ᐄᒍᓪ-ᒃᑯᑦᑕᐅᖅ $5 ᒥᓕᐊᓐᓂᑦ 

ᓴᖅᑮᒍᓐᓇᖅᓯᒪᓂᕋᕐᖓᑕ ᓄᑖᒥᒃ 

ᓯᓚᑦᑐᖅᓴᕐᕕᔾᔪᐊᓕᐅᖅᑐᖃᕐᓂᐊᓂᖅᑲᑦ 

ᐱᔪᒪᓂᖅᑕᖃᖅᑲᑦ ᑕᒫᓂ.  

ᐅᖃᖃᑎᒌᖏᓐᓇᐸᓪᓚᐃᔪᐃᑦ ᓱᓕ. ᒫᓐᓇ ᑎᓴᒪᓂ 

ᐊᕐᕌᒍᓂ ᐊᒡᒋᖅᑐᓂ ᑕᒪᓐᓇ 

ᐊᖅᑯᑎᒋᔪᒪᓂᐊᕐᒪᖔᑦᑎᒍ ᖃᐅᔨᒪᓐᖏᑦᑐᖓ, 

ᖃᐅᔨᓴᖅᑕᐅᓂᐅᓴᔪᖅ ᖃᐅᔨᓴᖅᑕᐅᓕᖅᑲᑦ 

ᐊᐅᓚᒍᓐᓇᕋᔭᕐᒪᖔᖅ ᑕᒪᓐᓇ 

ᖃᐅᔨᓴᖅᑎᐅᖃᓯᐅᑎᒐᔭᖅᑐᖅ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᖃᐅᔨᒪᓚᐅᕆᑦᑎ ᑖᓐᓇ ᐅᖃᐅᓯᒃᑯᑦ 

ᐊᐱᖅᑯᑎᖃᕐᕕᒃ ᐱᕕᖃᕈᓐᓃᕐᒪᑦ. ᒥᔅᑐ ᒪᐃᓐ.  

 

ᐱᒋᐊᖅᑎᑕᖅ 015 - 5(1): ᐊᐱᖅᓱᕐᓇᐅᔫᑉ 

ᐃᓚᔭᐅᓂᖓ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᒪᓕᓪᓗᑕ 

ᒪᓕᒐᖅ 39(7) ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᐃᖃᓗᐃᑦ-ᒪᓂᕋᔭᒃ ᒪᓕᒐᓕᐅᖅᑎᖓᓄᑦ 

ᐊᐱᖅᓱᕐᓇᖅ ᐅᐃᒍᔭᐅᖁᓪᓗᒍ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ, 

ᓂᓪᓕᕐᕕᒋᔪᓐᓇᕋᓯᐅᒡᓗ. ᐱᖁᔨᕗᖔᕈᒻᒥᒃ 

ᓈᒻᒪᒃᓴᖅᑐᑦ ᐃᓵᒡᓕᑦ? ᓈᒻᒪᒃᓴᓐᖏᑦᑐᑦ? 

ᐱᖁᔨᕗᖔᕈᑦ ᑲᔪᓯᔪᖅ. ᑕᐃᒪᐃᒻᒪᓪᓗ ᑖᓐᓇ 

ᐅᖃᐅᓯᒃᑯᑦ ᐊᐱᖅᓱᕈᓐᓇᕐᓂᖅ ᐃᓚᒋᐊᖅᑕᕗᑦ 30 

ᒥᓂᔅᓯᒥᒃ. ᐃᑲᕐᕋᐅᑉ ᐊᕝᕙᖓᓂᑦ ᒫᓐᓇᒥᒃ 

ᐱᒋᐊᕐᓗᓂ.  

 

ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ-ᑎᑭᕋᕐᔪᐊᕐᒧᑦ, ᒥᔅᑐ ᒪᐃᓐ 

 

ᐊᐱᖅᑯᑦ 134 - 5(1): ᑐᓂᕐᕈᓯᐊᑦ ᐃᑲᔫᓯᐊᓪᓗ 

(ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᓇ ᐊᐱᖅᕼᐅᕈᐊᖅᑐᒍ 

ᐊᕙᑎᓕᕆᓂᕐᒧᑦ ᒥᓂᔅᑕᒋᔭᖅᐳᑦ.  

 

ᓂᑯᕕᒃᑐᖓ ᐅᑯᐊ ᐊᕙᑎᓕᕆᔨᒃᑯᑦ 

ᐃᑲᔫᑎᒋᓂᓕᕼᐅᒐᐃᑦ ᐊᖑᓇᓱᒃᑎᓄᑦ 

ᐊᐱᖅᕼᐆᑎᒋᕼᐅᐊᕋᒃᑭᑦ ᐅᑉᓗᒥ. 

ᑐᑭᕼᐃᒋᕈᐊᖅᑐᖓᓪᓗ ᖃᓄᖅ 

ᐃᑲᔪᕐᓂᖃᖅᑎᒋᑦᑕᕐ’ᒪᖔᑕ 

ᐊᖑᓇᓱᒃᑎᖁᑎᑦᑎᓐᓂᒃ? ᑖᒃᑯᐊ ᒐᕙᒪᑦᑕ 

ᑮᓇᐅᔭᓕᕆᔾᔪᑕᐃᑦ ᑕᐅᑐᒃᖢᒋᑦ ᑮᓇᐅᔭᖅᑐᕈᑎᒃᓴᑦ 

ᓇᓚᐅᑦᑖᖅᑕᐅᓯᒪᔪᑦ 2017−18, ᐅᑯᐊ 

ᐱᖓᕼᐅᐃᓕᖓᖕᒪᑕ.  

 

ᖃᑉᓗᓈᑐᓚᐅᕐᓚᖓᐃᑦ ᑐᑭᓯᓐᓇᑦᓯᖅᐊᕐᓂᐊᕋᒪ. 

(ᑐᓵᔨᑎᒍᑦ) ᐱᖓᓲᒻᒪᑕ ᑐᓂᕐᕈᑎᔅᓴᐃᑦ 

ᐊᕙᑎᓕᕆᔨᒃᑯᓐᓂ ᐊᐅᓚᑕᐅᖃᑦᑕᖅᑐᑦ 

ᐱᕐᕈᓗᐊᕿᔪᓄᑦ ᑐᓂᕐᕈᑎᔅᓴᐃᑦ, ᐆᒪᔪᓄᑦ ᓱᕋᑦᑕᓄᑦ 

ᑐᓂᕐᕈᑎᔅᓴᑦ ᐊᒻᒪ ᕿᓯᕐᓄᑦ ᐊᒥᕐᓄᑦ ᐃᑲᔫᑏᑦ. 

ᑖᒃᑯᐊᓗ ᓴᓂᕐᕙᐃᕕᐅᓯᒪᓪᓗᑎᒃ $150,000 

ᑕᕝᕗᖓ ᐊᕐᕌᒍᑦᑎᓐᓄᑦ. ᐅᖃᖅᑏ, 

ᐊᐱᕆᖅᑳᕈᒪᔪᖓ ᒥᓂᔅᑕ 

ᓇᓗᓇᐃᖅᑐᐃᒍᓐᓇᕐᒪᖔᖅ ᖃᓄᖅ ᐊᕙᑎᓕᕆᔨᒃᑯᑦ 

ᐊᑑᑎᖃᑦᑎᐊᕋᓗᐊᕐᒪᖔᑕ ᖃᐅᔨᒐᓱᓲᖑᒻᒪᖔᑕ 

ᑕᒪᒃᑯᓄᖓ ᑕᒪᒃᑯᐊ ᐊᐅᓚᑕᐅᔪᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᔨᒃᑯᓐᓄᑦ 

ᒥᓂᔅᑕᖑᔪᖅ, ᒥᓂᔅᑐ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᔭᓐᓇᒦᒃ ᐊᐱᕆᒻᒪᑦ. 

ᐅᖃᐅᓯᕆᒍᓐᓇᖅᑕᒃᑲ ᑕᐃᒃᑯᐊ ᕿᓯᓕᕆᓂᕐᒧᑦ 

ᐊᒥᓕᕆᓂᕐᒧᓪᓗ ᐃᑲᔫᑎᒋᕙᑦᑕᕗᑦ ᐱᒻᒪᕆᐊᓘᒻᒪᑕ 

ᐊᖑᓇᓱᑦᑎᖁᑎᑦᑎᓐᓄᑦ. ᑮᓇᐅᔭᖅᑖᓲᖑᒻᒪᑕ 

ᐊᑭᑦᑐᕋᐅᑎᔾᔪᑕᐅᓚᐅᖅᑎᓐᓇᒋᑦ 

ᑮᓇᐅᔭᖅᑖᑦᑕᐅᑎᒋᓲᖑᒻᒪᑕ. ᑕᐃᓐᓇ ᐊᕐᕌᒍᒥ 

ᐱᖓᓱᐊᖅᑎᖃᑦᑕᖅᑐᑦ ᐊᑭᑦᑐᕋᖅᑐᑎᒃ ᐊᒻᒪᓗ 

ᒫᓐᓇ ᐊᑭᑦᑐᕋᐅᑎᖃᖅᑎᑦᑎᕋᑖᑦᑎᐊᕐᓂᕆᓪᓗᑎᑦ 

ᒫᑦᓯ ᐱᒋᐊᓐᖓᕐᓂᖓᓂ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒪᐃᓐ.  

 

ᒪᐃᓐ (ᑐᓵᔨᑎᒎᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕᑦᑕᐅᖅ ᖁᔭᓐᓇᒦᒃ, ᐅᖃᐅᓯᕆᒻᒪᒍ ᑖᓐᓇ 

ᕿᓯᓕᕆᓂᖅ.  

ᐅᖃᖅᑏ, ᑐᑭᓯᒃᑲᓐᓂᕈᑎᔅᓴᐃᑦ 

ᐅᕗᓐᖓᖅᑕᐅᖃᑦᑕᖅᓯᒪᔪᐃᑦ ᒪᓕᒐᓕᐅᕐᕕᒻᒧᑦ 

ᐊᕐᕌᒍᓂᑦ ᐊᓂᒍᖅᑐᓂᒃ ᑕᑯᔪᒪᓪᓚᕆᓚᐅᕋᒃᑭᓂᓛᒃ 

ᐊᖑᓇᓱᑦᑎᓄᓪᓗ ᑕᑯᔭᐅᒋᐊᖃᖅᐸᓚᐃᒻᒥᔪᑦ. 

2011-ᖑᑎᓪᓗᒍ ᐊᕙᑎᓕᕆᔨᒃᑯᑦ ᐅᖃᖅᑐᒥᓃᑦ 

ᕿᓰᑦ ᐊᒦᑦ ᐊᑭᑦᑐᕋᐅᔾᔭᐅᖃᑦᑕᖅᑐᐃᑦ $800,000-

ᕌᖅᑐᒥᓃᑦ. 2012-ᖑᑎᓪᓗᒍ $1.1 

ᒥᓕᐊᕌᖅᑐᒥᓂᐅᓪᓗᑎᑦ ᐊᒻᒪ 2013 $1.04 

ᒥᓕᐊᒥᓂᐅᓪᓗᑎᑦ.  

 

ᐅᖃᖅᑏ, ᒥᓂᔅᑕ ᖃᐃᑦᑎᒍᓐᓇᖅᑳ 

ᖃᓄᐃᓕᖓᓕᕐᒪᖔᑕ ᕿᓯᓕᕆᓂᐅᖃᑦᑕᖅᑐᐃᑦ 

ᑕᕝᕙᓂ ᐊᕐᕌᒍᑎᓐᓂ ᒫᓐᓇᓕᓴᐅᓂᖅᐹᒥ 

ᑐᓴᖅᓯᒪᔭᖏᓐᓂᒃ ᑐᓴᕈᒪᑦᑕᕋᓗᐊᖅᑯᖓ ᑕᕝᕙᓂ 

ᐊᕐᕌᒍᓕᓴᕐᓂᑦ ᐅᕝᕙᓘᓐᓃᑦ ᐊᕐᕌᓂᓴᕐᓂᑦ 

ᑮᓇᐅᔭᓕᐅᕈᑎᔅᓴᑦᑎᐊᕙᐅᔪᔮᕋᓗᐊᕐᒪᖔᑕ ᓱᓕ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᐅᖃᓕᒫᖅᑕᑎᑦ ᐊᔾᔨᖏᑦ 

ᐱᓯᒪᒐᒃᑭᑦ. ᐅᖃᕈᓐᓇᖏᑦᑐᖓ ᓇᒦᓕᕐᒪᖔᑕ ᒫᓐᓇ 

ᒫᓐᓇᓕᓴᐃᑦ ᐊᑭᑦᑐᕋᐅᑎᔪᒥᓃᑦ ᐱᓯᒪᓐᖏᓇᒃᑭᑦ. 

ᐅᖃᐅᑎᒍᓐᓇᕋᓗᐊᕆᒃᑭᑦ ᐊᖅᓴᕐᓃᑦ 

ᐃᖅᑲᓇᐃᔭᕐᕖᑦ ᑕᑯᒃᓴᐅᑎᑦᑎᓚᐅᖅᑎᓪᓗᒋᑦ 

ᑕᐃᒪᓐᓇᓪᓗᐊᖅ ᓂᐅᕕᐊᖑᖃᑦᑕᖅᑐᒥᓃᑦ 

ᐊᖏᓪᓕᒋᐊᓲᖑᒻᒪᑕ ᑕᐃᒪᐃᓂᐊᑐᔅᓴᐅᒻᒥᔪᑦ. 

ᑕᐃᑲᓂ ᖃᐅᔨᔾᔪᑎᒋᓛᕐᒥᔭᕗᑦ ᐊᑭᑦᑐᕋᐅᑎᓃᑦ 

ᕿᓰᑦ ᐊᒦᑦ ᐊᑭᑦᑐᕋᐅᑎᔭᐅᓕᕐᒥᑉᐸᑕ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇᖅᑐᒍᓗ ᒥᓂᔅᑕ. 

ᑭᖑᓪᓕᖅᐹᕆᓕᕐᓗᒍᓗ ᑕᒪᓐᓇ ᐊᐱᖅᑯᑦ 

ᐊᐱᖅᑯᑎᒐ, ᐅᖃᖅᑎᑦᓯᔩ. ᐅᑯᐊ ᐊᕙᑎᓕᕆᔨᒃᑯᑦ 

ᐃᕼᐅᒪᒃᕼᐊᕼᐃᐅᖅᑑᓪ’ᓗᐊᕋᔭᓐᖏᒻ’ᒪᖔᑕ ᐅᑯᐊ 

ᐊᖑᓇᕼᐅᑦᑎᖁᑎᕗᑦ 

ᑮᓇᐅᔭᖃᖅᑎᑕᐅᑲᓐᓂᖁᓪᓗᒋᑦ 

ᐃᑲᔫᒡᒍᒃᑲᓐᓂᖁᓪᓗᒋᑦ. ᑕᒪᒃᑯᐊ 

ᑎᕆᒐᓂᐊᖅᕼᐃᐅᑎᑐᕐᒦᒃ ᕿᕼᐃᓕᕆᓃᑦ 

ᖃᐅᔨᒪᔭᓪᓚᕆᒋᒐᓗᐊᕋᑉᑎᒍ ᓄᓇᕗᒻᒥᐅᑕᑎᒍᑦ. 

ᑖᓐᓇ ᑮᓇᐅᔭᖅ ᐊᑐᒐᐅᑦᑕᖅᑐᖅ ᐅᑭᐅᖅ 

ᐊᑕᐅᕼᐃᖅ ᐃᓗᐊᓂ ᒥᑭᓗᐊᖑᓱᒋᒐᒃᑭᑦ, 

ᐅᖃᖅᑎᑦᑎᔩ. ᒥᑭᓗᐊᕋᕼᐅᒋᒐᒃᑯ. ᑖᓐᓇ ᒥᓂᔅᑕ 

ᐊᖏᖃᑎᖃᕐᒪᖔᖅ ᐅᕙᒻᓂᒃ ᑕᒪᑐᒥᖓᓗ 

ᖃᐅᔨᒋᐊᒃᑲᓐᓂᖅᑑᓪᓗᐊᕐᒪᖔᑕ ᑕᖅᑭᓂᒃ ᖃᐃᔪᓂᒃ 

ᐊᐱᕆᕈᐊᖅᑐᒍ. ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐊᖏᖃᑎᒋᕙᒋᑦ. (ᑐᓵᔨᑎᒍᑦ) 

ᑲᔪᖏᑦᑎᐊᖅᑐᖓ ᑕᕝᕗᖓ 

ᒪᓕᒐᓕᐅᕐᕕᒻᒨᕆᓛᕆᐊᔅᓴᖅ ᐊᒥᓱᕈᕆᐊᕈᒪᔾᔪᑎᓂᒃ 

ᐃᑲᔪᖅᓰᓛᕈᕕᒋᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᕿᔪᒃᑖᖅ. 

 

ᐊᐱᖅᑯᑦ 135 - 5(1): ᐅᑎᕐᕕᐅᓂᖏᑦ 

ᓱᕋᐃᔭᕐᕕᐅᓂᕐᒧᑦ ᐆᒪᔪᕐᓂᐊᖅᑎᓄᑦ 

ᒥᑭᒋᐊᕐᓂᐊᖅᑎᓄᓪᓗ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ ᐊᕙᑎᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᐅᖃᖅᑎᑦᑎᔩ, ᑕᐃᒪ ᖃᐅᔨᒪᒐᑦᑕᐃᓛᒃ ᓄᓇᕗᒻᒥ 

ᑕᒫᓂ ᑕᒪᒃᑯᐊ ᐊᓯᕙᖅᑏᑦ, ᓱᕌᔭᐅᔪᒻᒪᕆᐅᓲᖑᒻᒪᑕ 

ᑕᒪᒃᑯᓄᖓ ᐱᓗᐊᖅᑐᒥᑦ ᓇᓄᕐᓄᑦ, ᑕᒪᒃᑯᐊ 

ᐃᒡᓗᕋᓛᖏᓪᓗ ᓱᕋᑦᑎᖅᑕᐅᓲᖑᓪᓗᑎᒃ, 

ᐱᖁᑎᖏᓪᓗ ᐊᑐᕈᓐᓃᒻᒪᕆᑦᑐᑦ ᓯᑭᑑᖏᓪᓗ 

ᓱᕋᑦᑎᖅᑕᐅᓲᖑᒻᒪᑕ.  

 

ᐅᖃᖅᑎᑦᑎᔩ, ᑕᒪᓐᓇ ᐊᑭᓕᖅᑕᐅᓂᖃᓲᖑᒻᒪᑕ 

ᑕᒪᒃᑯᐊ ᓱᕋᑦᑎᔭᐅᔪᑦ ᑭᓯᐊᓂ 

ᐱᔭᕆᐊᑐᔪᒻᒪᕆᐊᓘᓲᖑᒻᒪᑦ ᑕᒪᒃᑯᐊ 

ᑕᐅᖅᓯᖅᑕᐅᑎᒐᓱᐊᖅᑐᒋᑦ ᑕᐃᒪᓐᓇᓗ 

ᓱᕋᑦᑕᐅᓯᒪᔪᑦ. ᑕᒪᓐᓇᖃᐃ ᑮᓇᐅᔭᖃᖅᑎᑕᐅᓂᖓ 

ᑕᒪᒃᑯᓄᖓ ᓱᕋᖅᑎᖅᑕᐅᖃᑦᑕᖅᑐᓄᑦ 

ᐱᖁᑎᒋᔭᐅᔪᓄᑦ ᑕᒫᓂ ᐊᕐᕌᒍᒋᔭᑦᑎᓐᓂᑦ 

ᓄᖑᑕᐅᓯᒪᕙᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᔨᒃᑯᓐᓄᑦ 

ᒥᓂᔅᑕᖑᔪᖅ, ᒥᔅ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᒪᒥᐊᓇᖅ ᐃᓘᓐᓇᖏᓐᓂᑦ 

ᑐᓴᕋᑖᓐᖏᓐᓇᒪ. ᐊᐱᕆᒃᑲᓐᓂᕈᓐᓇᖅᑳ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᑖᓐᓇ ᓯᕗᓪᓕᖅᐹᒥᒃ 

ᐊᐱᖅᑯᑎᒋᕋᑖᖅᑕᐃᑦ ᐊᐱᖅᑯᑎᒋᒃᑲᓐᓂᓚᐅᕈᒃ, 

ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᑯᐊ 

ᐱᖁᑎᒋᔭᕗᑦ, ᓯᑭᑑᕗᓪᓗ, ᐃᒡᓗᕋᓛᕗᓪᓗ 

ᓱᕋᑦᑎᖅᑕᐅᓲᖑᒻᒪᑕ ᓇᓄᕐᓄᑦ, ᐱᓗᐊᖅᑐᖅ 

ᕿᒪᒃᓯᒪᑎᓪᓗᑎᒍ. ᖃᐅᔨᒪᒐᑦᑕ ᑕᒪᒃᑯᐊ 

ᐊᑭᓕᖅᑕᐅᔾᔪᑎᔅᓴᖃᖃᑦᑕᕐᖓᑕ 

ᓱᕋᖅᑎᖅᑕᐅᔪᒥᓂᐅᑎᓪᓗᒋᑦ ᕿᒪᒃᓯᒪᑎᓪᓗᑎᒍ. 

ᐊᐱᖅᑯᓯᒋᕋᑖᖅᑕᕋ ᑖᒃᑯᐊ ᐊᕐᕌᒍᒥᑦ ᑕᒫᓂ 

ᐊᑐᖅᑕᐅᔪᔅᓴᒫᖑᔪᑦ ᓱᕋᑦᑕᐅᓂᑯᕕᓂᐅᔪᓄᑦ 

ᐊᑐᖅᑕᐅᔭᕇᖅᓯᒪᕗᖅᑲᐃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᑐᑭᓯᓇᖅᓯᑎᑦᑎᐊᕋᕕᐅᒃ. 

ᒥᓂᔅᑐ ᐊᕙᑎᓕᕆᔨᒃᑯᓐᓄᑦ, ᒥᔅ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᒪᒥᐊᓇᖅ, ᑐᑭᓯᓕᑕᐃᓐᓇᖅᑯᖓ. 

ᑭᓯᐊᓂ ᐅᒡᒍᐊᓇᖅᑐᖅ ᒫᓐᓇ ᑭᐅᒍᓐᓇᖏᓐᓇᒪ, 

ᑎᑎᕋᕐᕕᒋᓛᖅᑲᕋ ᑖᓐᓇ ᐊᐱᕆᔪᖅ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃᑦ ᐃᓚᒋᐊᕈᑦ, 

ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑭᐅᓂᐊᕐᓂᕋᕋᑖᕐᖓᑦ ᒥᓂᔅᑕ ᑖᒃᑯᐊ 

ᑐᑭᓯᓯᒪᓕᕈᓂᒋᑦ. 

ᓇᓗᓇᐃᖅᓯᒪᔪᓐᓇᕋᔭᖅᐳᖃᐃ ᓇᓕᐊᓐᓂ 

ᕿᑭᖅᑖᓗᒻᒥᓗ ᖃᑦᑎᑦ ᐊᑐᖅᑕᐅᓯᒪᒻᒪᖔᑕ, 

ᑭᕙᓪᓕᕐᒥᓗ, ᕿᑎᕐᒥᐅᓂᓗ ᑖᒃᑯᓇᓂ ᑕᐃᒃᑯᐊ 

ᑮᓇᐅᔭᑦ ᓇᓕᐊᓐᓄᑦ ᐊᑐᖅᑕᐅᓂᑰᒻᒪᖔᑕ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐄ, ᐊᕕᑦᑐᖅᓯᒪᔪᓂᑦ 

ᑐᓂᐅᖅᑲᓛᖅᑲᕋ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᖕᒧᑦ, ᒥᔅᑐ ᕼᐃᒃᔅ. 

 

ᐊᐱᖅᑯᑦ 136 - 5(1): ᓱᕈᓯᓕᕆᓂᖅ ᐊᒻᒪ 

ᐃᓕᓐᓂᐊᓕᓐᖏᑦᑐᓕᕆᓂᖅ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᐱᖅᑯᑎᒃᑲ ᑐᕌᖅᑎᒍᒪᓕᕐᒥᔭᒃᑲ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓂᑦ ᐅᓐᓄᓴ 

ᐅᖃᖅᑐᓂ ᑕᒪᒃᑯᐊᒎᖅ ᓚᐃᓴᑖᕈᓐᓇᖅᑐᓕᒫᑦ 

ᐸᐃᕆᕖᑦ ᐱᒃᑲᓐᓂᕈᓐᓇᓛᕐᖓᑕ ᓇᒦᓐᓂᖏᑦ, 

ᓱᑯᑦᑎᐊᓃᓐᓂᖏᓂᓛᒃ ᒪᓕᓪᓗᒋᑦ. 

ᖃᑦᑎᑦᑖᓚᒥᓄᑯᐊ ᐃᓱᒪᒋᔭᐅᒻᒪᑕ 

ᑐᓂᔭᐅᖃᑦᑕᓛᕆᐊᔅᓴᖅ ᓚᐃᓴᓖᑦ ᐸᐃᕆᕖᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᒡᓗᓕᕆᔨᒃᑯᓐᓄᑦ 

ᒥᓂᔅᑕᖑᔪᖅ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑦᑕᐅᖅ ᒥᔅᑕ ᕼᐃᒃᔅ 

ᐊᐱᕆᒻᒪᑦ. ᐃᓕᓐᓂᐊᖅᑐᓕᕆᔨᒃᑯᑦ ᓯᕗᓕᖅᑏᑦ 

ᑲᑎᒪᔨᕋᓛᖏᑦ ᐊᖏᖅᓯᓚᐅᕐᖓᑕ ᖁᓕᕇᖑᔪᓂᑦ 

ᐊᖏᖃᑎᒌᒍᑎᐅᔪᒥᑦ ᐱᖓᓱᓄᑦ ᐊᕐᕌᒍᓄᑦ 

ᐊᑐᖅᑕᐅᓂᐊᖅᑐᒥᒃ, ᐱᖓᓱᑦ ᐊᕐᕌᒍᑦ 

ᐊᓂᒍᖅᐸᓪᓕᐊᑎᓪᓗᒋᑦ ᐊᒡᒍᖅᓯᒪᒻᒥᔪᑦ ᑖᒃᑯᐊ 

ᑎᓴᒪᓄᑦ. 



ᓇᒡᒐᔾᔭᐅ, ᒫᑦᓯ 19, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓗᓇᐃᖅᑐᑕᐅᑦᑎᐊᖁᑉᐸᒋᑦ ᖃᑦᑎᒍᑕᐅᒻᒪᖔᑕ, 

ᐊᐅᓚᑦᑎᓂᕐᒧᑦ ᐋᖅᑭᐅᒪᑎᑦᑎᓂᕐᒧᑦ ᑲᑎᓪᓗᒍ $1.1 

ᒥᓕᐊᓐ ᐊᕐᕌᒍᒧᑦ ᐊᑕᐅᓯᕐᒧᑦ, ᐊᒡᒍᖅᓯᒪᑦᑕᖅᑯᑦ 

ᑕᐃᒫᒃ ᐊᕐᕌᒍᑎᒍᑦ. ᓈᓴᐅᑏᑦ ᑕᕝᕙ ᐱᓯᒪᔭᒃᑲ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃᑦᑕᐅᖅ ᒥᓂᔅᑕ ᓇᓗᓇᐃᖅᓯᒻᒪᑦ. ᐅᖃᖅᑏ, 

ᕿᒥᕐᕈᐊᕋᐃᒐᒃᑭᑦ ᐸᐃᕆᕕᐅᑉ ᒪᓕᒐᖏᑦ ᓄᓇᕗᒻᒥ 

ᑎᑎᖃᖅᓯᒪᔪᐃᑦ ᐃᓕᓐᓂᐊᕆᐊᕆᐊᓐᖓᖅᑐᓕᕆᔪᑦ 

ᓈᓴᐅᑎᖓ 17, ᐃᖅᑲᓇᐃᔭᖅᑎᓕᕆᔪᖅ, 

ᐃᖅᑲᓇᐃᔭᖅᑎᓕᒫᒎᖅ ᖃᐅᑕᒫᑦ 

ᓱᕈᓯᓕᕆᖃᑦᑕᖅᑐᐃᑦ 

ᐱᓕᒻᒪᒃᓴᖅᑕᐅᓯᒪᑦᑎᐊᕆᐊᓖᑦ ᑖᓐᓇ 

ᓂᕆᐅᒋᔭᐅᕗᖅ, ᐃᓚᒋᔭᐅᕗᖅ ᓂᕆᐅᒋᔭᕐᓄᑦ.  

 

ᐅᖃᖅᑏ, ᖃᐅᔨᒪᒐᒪ ᑕᕝᕙᓂ 

ᐃᓕᓐᓂᐊᕇᕆᐊᓐᖓᖅᑐᓕᕆᔨᓂ ᓯᓚᒃᑐᓴᕐᕕᒻᒥ 

ᑲᒪᒋᔭᐅᖃᑦᑕᖅᑐᓂ. ᖃᓄᖅ ᐱᑦᑎᐊᕐᒪᖔᑕ, 

ᐊᐅᓚᑦᑎᐊᕐᒪᖔᑕ ᖃᐅᔨᓴᖅᑕᐅᕙᑉᐸ 

ᐱᓕᒻᒪᒃᓴᐃᒋᐊᖃᕐᓂᖏᓂᓛᒃ ᓇᓗᓇᐃᖅᑕᐅᓪᓗᑎᒃ, 

ᑲᔪᖏᖅᓴᐃᔪᑕᐅᓪᓗᑎᑦ? ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ (ᑐᓵᔨᑎᒍᑦ) ᖁᔭᓐᓇᒦᒃᑦᑕᐅᖅ, ᒥᔅᑐ 

ᕼᐃᒃᔅ. ᐱᓕᒻᒪᒃᓴᐃᓂᖅ ᐃᓚᒋᔭᐅᔪᖅ 

ᐊᖏᖃᑎᒌᒍᑎᐅᑉ ᐃᓗᐊᓃᑦᑐᖅ ᐊᕐᕌᒍᓄᑦ 

ᐱᖓᓱᓄᑦ ᑲᒪᒋᔭᐅᓂᐊᖅᑐᓂᑦ. $1.1 ᒥᓕᐊᓐ 

ᓯᓚᑖᓃᑦᑐᖅ ᐊᐅᓚᒍᑎᔅᓴᐃᑦ. ᐱᒃᑲᓐᓂᕈᒪᒐᑦᑕᐃᓛᒃ 

ᐸᐃᑉᐹᓕᓐᓂ ᐃᓕᓴᕆᔭᐅᔾᔪᑎᓕᓐᓂ ᐃᓕᓴᐃᔨᓂᑦ 

ᓱᕈᓯᓛᓄᑦ, ᐸᐃᕆᕕᒻᒥ ᐃᓕᓴᑎᑦᑎᒍᓐᓇᖅᑐᓂᑦ. 

ᑖᓐᓇ ᑕᕝᕙ ᐊᖏᓪᓕᒋᐊᕋᓱᐊᕈᒪᒐᑦᑎᒍ 

ᐱᓕᒻᒪᒃᓴᐃᒋᐊᒃᑲᓐᓂᖃᑦᑕᕐᓗᑕ ᐃᖅᑲᓇᐃᔭᖅᓯᓐᓈᑦ 

ᐃᓕᓐᓂᐊᖅᑎᑕᐅᖃᑦᑕᕐᓗᑎᑦ. 

ᐊᕐᕌᒍ ᐱᖓᓱᑦ ᐊᒡᒋᑎᓪᓗᒋᑦ ᑖᓐᓇ 

ᓂᕆᐅᒋᑦᑎᐊᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 

ᖁᔭᓐᓇᒦᒃᑦᑕᐅᖅ ᒥᓂᔅᑕ. ᑐᓴᒐᒃᓴᓂᒃ 

ᖃᐅᔨᕕᒌᓐᓇᕈᒪᓂᐊᕋᒃᑭᑦ ᒪᓕᒐᓕᐅᕐᕕᒻᒥ.  

 

ᐅᖃᖅᑏ, ᐅᖃᓚᐅᖅᓯᒪᒐᒪ ᑕᐃᒃᑯᐊ ᐸᐃᕆᕕᒻᒥ 

ᐃᓕᓐᓂᐊᓕᒻᒪᒃᓴᖃᑦᑕᖅᑐᑦ ᐊᒃᓱᐊᓗᒃ ᐃᑲᔫᑎᖃᕐᒪᑦ  

ᐃᓕᓐᓂᐊᕈᑎᓕᕆᓂᕐᒧᑦ. ᓱᕈᓯᑯᓗᐃᑦ ᑕᒪᒃᑯᐊ 

ᐃᓕᓐᓂᐊᖅᐸᓪᓕᐊᑎᓪᓗᒋᑦ, ᑖᓐᓇ 

ᐃᓗᓕᓪᓚᑦᑖᕆᒻᒪᒍ ᐱᒋᐊᕐᕕᒃᓴᑦᑎᐊᕙᐅᒻᒪᑦ 

ᐃᓕᓐᓂᐊᓕᒻᒪᒃᓴᖃᑦᑕᖅᑎᓪᓗᒋᑦ.  

 

ᑕᐃᒃᑯᐊ ᐸᐃᕆᕕᒻᒥ ᐃᖅᑲᓇᐃᔭᖅᑏᑦ ᑕᑯᓪᓗᒋᑦ 

ᐃᓕᓐᓂᐊᕈᑎᔅᓴᖏᓪᓗ ᐊᑐᐃᓐᓇᐅᑎᑕᐅᔪᑦ. 

ᑐᓴᐃᓐᓇᑦᑎᐊᖃᑦᑕᐃᓐᓇᕋᒪ ᐃᖅᑲᓇᐃᔭᖅᑏᑦ 

ᐃᓕᓐᓂᐊᖅᑎᑕᐅᔭᕋᐃᒻᒪ ᓲᕐᓗᒃ 

ᐊᑑᑎᖃᕐᓂᖅᓴᐅᖅᑰᔨᖃᑦᑕᕐᒪᑕᒎᖅ 

ᐃᓕᓐᓂᐊᖅᑎᑕᐅᓪᓗᑎ. 

 

ᑐᓴᖃᑦᑕᕐᒥᔭᒃᑲ ᐃᓱᒫᓘᑎᒋᔭᐅᔪᑦ, 

ᑮᓇᐅᔾᔭᔅᓴᑭᓗᐊᕐᒪᑕᒎᖅ ᑕᐃᒃᑯᐊ ᐸᐃᕆᕕᒻᒥ 

ᐸᐃᕆᔨᐅᖃᑦᑕᖅᑐᑦ. ᐅᖃᖅᑏ, 

ᐃᖅᑲᓇᐃᔭᖃᑦᑕᖅᑐᐃᑦ ᑕᐃᒃᑯᐊ 

ᐊᓯᔾᔨᑲᑕᐃᓐᓇᖃᑦᑕᕐᒪᑕ ᐸᐃᕆᕕᒻᒥ 

ᐃᖅᑲᓇᐃᔭᖅᑐᑦ. ᑕᐃᒪᓐᓇ ᐊᔾᔨᒌᑦᑎᐊᒥᒃ 

ᐃᓕᓐᓂᐊᖅᑎᑦᑎᓇᓱᖃᑦᑕᑎᓪᓗᒋᑦ ᕿᑐᕐᖓᑎᓐᓂᒃ 

ᐃᓕᓐᓂᐊᓕᒻᒪᒃᓴᐃᓇᓱᖃᑦᑕᖅᑎᓪᓗᒋᑦ, ᐊᒃᓱᐊᓗᒃ 

ᐱᒻᒪᕆᐅᒻᒪᑦ ᓱᕐᕋᖁᓇᒋᑦ ᐃᖅᑲᓇᐃᔭᖅᑏᑦ.  

 

ᑖᒃᑯᐊ ᑮᓇᐅᔭᐃᑦ ᐃᑲᔫᑎᐅᔪᑦ 

ᐃᑲᔪᖅᑎᐅᓇᓱᒃᖢᑎᒃ ᐸᐃᕆᕕᓐᓄᑦ 

ᐃᖅᑲᓇᐃᔭᖅᑏᑦ ᑮᓇᐅᔾᔭᔅᓴᑦᑎᐊᓂᖅᓴᐅᖁᓪᓗᒋᑦ 

ᐃᖅᑲᓇᐃᔭᕐᓂᐊᕐᒪᑕ ᑕᐃᑲᓂ 

ᐃᖅᑲᓇᐃᔭᖅᑎᐅᖏᓐᓇᕐᓗᑎ, ᑕᐃᑲᓂ 

ᐃᖅᑲᓇᐃᔭᓚᐅᐱᖃᑦᑕᖏᓪᓗᑎᑦ? ᖁᔭᓐᓇᒦᒃ, 

ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐄ, ᐊᖏᖃᑎᒋᑦᑎᐊᖅᑕᕋ ᒥᔅᑕ ᕼᐃᒃᔅ 

(ᑐᓵᔨᑎᒍᑦ) ᓱᖅᑯᐃᖅᓯᑦᑎᐊᖅᑐᖓᓗ, 

ᐊᖏᖃᑎᖃᑦᑎᐊᖅᖢᖓᓗ ᓱᕈᓰᑦ ᑕᒪᒃᑯᐊ 

ᐸᕐᓇᑦᑎᐊᖁᒐᑦᑎᒍ ᐃᓕᓐᓂᐊᑦᑎᐊᖁᒐᑦᑎᒍ 

ᓯᕗᒧᐊᑦᑎᐊᕐᓗᑎ ᐃᓅᓯᕐᒥᑦ ᐱᒋᐊᓕᓵᖅᑎᓪᓗᒋᑦ 

ᐃᓕᓐᓂᐊᕐᕕᖕᒧᑦ ᐃᓯᓚᐅᓐᖏᓐᓂᖏᓐᓂ. ᑖᓐᓇ 

ᑕᕝᕙ ᑕᐃᒪᓐᓇ ᐱᓇᓱᒃᑐᒍᑦ ᐃᑲᔪᖅᑐᐃᓇᓱᒃᖢᑕᓗ 

ᐸᐃᕆᕕᖕᒥ ᐃᖅᑲᓇᐃᔭᖅᑎᓄᑦ.  

 

ᑖᒃᑯᓄᖓ ᐊᖏᖃᑎᒌᒍᑎᐅᔪᖅ ᐃᓚᖓ 

ᕿᑐᕐᖓᖃᖅᑐᑦ ᑕᒪᒃᑯᐊ 

ᐊᑭᑦᑐᕆᐊᕈᔾᔨᓚᐅᓐᖏᑐᐊᖅᐸᑕ 

ᐸᐃᕆᕕᖕᒦᑎᑦᑎᖃᑦᑕᕐᓂᕆᔭᖏᓐᓄᑦ ᑕᒪᒃᑯᐊ 

ᐱᓕᕆᔪᓐᓇᖅᑰᖅᑐᒍᑦ ᐃᖅᑲᓇᐃᔭᖅᑏᑦ ᐸᐃᕆᕕᖕᒥ  

ᐊᑑᑎᖃᑦᑎᐊᖅᑐᒃᑯᑦ ᐱᔭᕆᐊᖃᖅᑕᖏᓐᓂᒃ 

ᐊᑭᓕᖅᓱᖅᑕᐅᖃᑦᑕᖁᓪᓗᒋᑦ. ᒫᓐᓇ 

ᐱᓕᕆᓇᓱᒃᑕᕗᑦ ᓱᓕ. ᐸᐃᕆᕕᖕᒥ ᑕᐃᒪᓐᓇ 

ᐱᓕᕆᔨᖃᖁᓪᓗ ᓄᓇᕗᓕᒫᒥ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ-ᑎᑭᕋᕐᔪᐊᒧᑦ, ᒥᔅᑐ ᒪᐃᓐ.  

 

ᐊᐱᖅᑯᑦ 137 - 5(1): ᐃᓄᓐᓂᑦ 

ᐃᖅᑲᓇᐃᔭᖅᑎᖃᕆᐊᖃᕐᓂᐅᔪᑦ ᒐᕙᒪᒃᑯᑦ 

ᑳᓐᑐᕌᖏᓐᓂ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 

ᑕᓪᓕᒫᖑᓚᐅᖅᑐᒥ, ᐅᓪᓗᑐᐃᓐᓇᕐᒥ, ᒫᑦᓯ 16-

ᖑᑎᓪᓗᒍ, ᒥᓂᔅᑕ ᓄᓇᓕᓐᓂ 

ᐱᔨᑦᑎᕋᖅᑐᓕᕆᓂᕐᒧᑦ ᐊᐱᖅᕼᐅᓚᐅᕋᒃᑯ, ᐃᓛᒃ, 

ᐅᖃᖃᑎᒌᓚᐅᕋᒻᓄᑦ ᑖᓐᓇᓗ ᒥᓂᔅᑕᓗ 

ᑐᑭᓯᒋᐊᒃᑲᓐᓂᕈᐊᓚᐅᕋᒪ ᑕᒪᑐᒪᑉ ᒥᒃᕼᐋᓄᑦ. 

ᐃᓄᐃᑦ ᐊᒥᓲᒋᐊᖃᑦᑕᕐᓂᖏᑦ ᐱᓕᕆᔪᑦ ᐃᓗᐊᓂ 

ᑕᒪᒃᑯᓂᖓ ᐃᓄᐃᑦ ᓴᓇᖃᑦᑕᕐᓂᐊᖅᑐᑦ 

ᐊᒥᓲᒋᐊᖃᕐᓂᖏᐅᓂᕋᖅᑕᐅᔪᑦ. ᑕᒪᒃᕼᐅᒪᑉ 

ᒥᒃᕼᐋᓄᑦ, ᐅᖃᖅᑎᑦᓯᔩ, ᒥᓂᔅᑕᓗ 

ᐊᖏᖃᑎᒌᑦᑐᔭᓚᐅᕋᒻᓄᒃ ᐃᑲᔪᖅᑐᐃᓂᕋᓚᐅᕐ’ᒪᑦ 

ᐊᒥᓱᓐᖑᕆᐊᖁᖃᑕᐅᓪᓗᓂᒋᑦ ᐃᓄᐃᑦ 

ᐱᓕᕆᑎᑕᐅᕼᐅᒃᑐᑦ.  

 

ᑖᓐᓇᖃᐃ 20% ᐅᕙᓂ ᐊᑕᔪᖅ ᑕᒪᒃᑯᓂᖓ 

ᕼᐊᓇᔭᐅᒋᐊᒥᔪᓄᑦ. ᐅᓇ ᕿᑭᖅᑖᓗᖕᒥ ᒪᒥᓴᕐᕕᒃ 

ᐊᒻᒪ ᐅᑯᐊ ᑐᓚᒃᑕᕕᒃᕼᐊᐃᑦ ᐃᖃᓗᓐᓂ, 

ᒥᑦᑎᒪᑕᓕᒡᓗ. ᑐᑭᓯᐅᒪᑦᓯᐊᕐᓂᕈᒪ, ᐅᖃᖅᑎᑦᓯᔩ, 

ᑖᒃᑯᐊ 20ᐳᓴ ᐊᒻᒪ 15 ᐳᓴᒥᕼᐃᐅᕐᒪᑕ. ᒥᓂᔅᑕ 

ᐅᓂᒃᑳᑐᓪᓗᐊᖅᐸ ᖃᓄᖅ ᑖᒃᑯᐊ 

ᐊᕼᐃᔾᔨᑐᓪᓗᐊᕋᔭᕐᒪᖔᑉᑎᒍ ᒫᓐᓇ? ᑖᒃᑯᐊ 

ᐊᓯᔾᔨᕆᐊᕐᓗᒋᑦ ᐊᑭᑦᑐᕋᐅᑕᐅᓯᒪᔪᑦ ᑕᐃᒃᑯᐊ 

ᓈᕼᐊᐅᑎᑦ ᖁᕝᕙᕆᐊᕐᓗᒋᑦ. ᑕᒪᑐᒥᖓ 

ᐱᔪᓐᓇᕐᓂᖃᕐᒪᖔᑕ ᑖᒃᑯᐊ ᐱᓕᕆᕕᒃᑯᑦ 

ᐊᐱᕆᔪᖓ? ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓄᑦ ᒐᕙᒪᒃᑯᓄᓪᓗ 

ᐱᔨᑦᑎᕋᖅᑎᑯᓐᓄᑦ, ᒥᓂᔅᑐ ᑯᓱᒐᖅ.  
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᒃᑯᐊ 

ᐊᑭᑦᑐᕋᐅᑎᔭᐅᔭᕆᐊᖃᕐᓂᖏᑦ 

ᑐᑭᓯᐅᒪᖅᑰᖅᑐᒐᓗᐊᖅ ᐱᓕᕆᐊᖑᔭᕌᖓᑕ 

ᓄᓇᓕᖕᓄᑦ ᒐᕙᒪᓐᓄᓪᓗ ᐱᔨᑦᑎᕋᖅᑎᒃᑯᑦ 

ᐃᑲᔪᓲᖑᖕᒪᑕ ᑖᒃᑯᓂᖓ ᐱᓕᕆᕕᐅᔪᓂᒃ 

ᓴᓇᐅᔭᐅᔪᑦ ᐱᖃᕐᓂᐊᖅᑐᓂᒃ. ᑐᓚᒃᑕᕐᕕᐅᓂᐊᖅᐸᑦ, 

ᑖᒃᑯᐊ ᓅᑦᑕᖅᑐᓕᕆᔨᒃᑯᑦ ᐱᕙᓪᓕᐊᔪᓕᕆᔨᒃᑯᑦ, 

ᐊᓐᓄᓪᓚᒃᓰᕕᖕᒥᒃ ᐅᖃᐅᓯᖃᕈᑉᑕ ᑖᒃᑯᐊ 

ᐃᖃᖅᑐᐃᔪᓕᕆᔨᒃᑯᑦ. ᑕᒪᒃᑯᐊᖑᓲᖑᖕᒪᑕ ᐅᕙᖑᑦ 

ᐱᓕᕆᖃᑎᒋᖃᑦᑕᖅᑕᕗᑦ ᑳᓐᑐᕌᑎᓪᓗᒋᑦ ᑖᒃᑯᐊ 

ᑳᓐᑐᕌᑕᐅᔭᕆᐊᓖᑦ ᒪᓕᒃᑕᐅᑦᑎᐊᕋᓗᕐᒪᖔᑕ 

ᐃᑲᔪᖃᑦᑕᖅᑕᕗᑦ ᐅᕙᒍᑦ ᐊᐅᓚᖃᑦᑕᖏᓐᓇᑦᑎᒍ.  
 

ᐱᔨᑦᑎᕋᖅᑕᑦᑕ ᐱᓕᕆᕝᕕᓂᒃ 

ᐱᓕᕆᖃᑎᖃᖃᑦᑕᖅᑐᒍᑦ. ᑖᒃᑯᐊ 

ᖃᐅᔨᓇᓱᓲᖑᖕᒪᑕ ᖃᓄᖅ ᐊᒥᓲᑎᒋᔪᓂᒃ ᐃᓄᖕᓂᒃ 

ᐱᓕᕆᔪᖃᕈᓐᓇᕐᓂᐊᖅᐸ. ᖃᓄᐃᖁᓇᓱᒃᖢᒋᑦ 

ᐅᖓᑕᐅᔾᔨᖁᓇᓱᖏᖦᖢᒋᑦ ᐅᖓᑕᐅᔾᔨᖅᑰᖅᐸᑕ 

ᑲᑕᑐᐃᓐᓇᕐᓂᐊᕐᒪᑕ. ᑎᑭᒐᒃᓴᐅᔪᓂᒃ ᒪᑯᓂᖓ 

ᑎᑭᑦᑐᓇᖅᑕᖏᓐᓂᒃ ᐱᓇᓱᓲᖑᖕᒪᑕ ᐱᓇᓱᓲᖑᒐᑉᑕ. 

ᑖᒃᑯᐊ ᐱᓕᕆᖃᑎᒋᓪᓗᑎᒍᑦ ᐱᓕᕆᕝᕕᐅᔪᑦ.  

ᒫᓐᓇ ᐅᖃᕐᓂᖅ ᐊᔪᖅᐳᖓ ᑖᒃᑯᐊ 

ᐊᓂᑕᐅᕌᓂᒃᓯᒪᓕᖅᑎᓪᓗᒋᑦ ᐊᑭᑦᑐᕋᐅᑎᔾᔪᑏᑦ, 

ᐊᑭᑦᑐᕋᐅᑕᐅᓯᒪᓂᐊᓕᖅᑎᓪᓗᒋᑦ ᐊᓯᔾᔨᕋᓱᒋᐊᖏᑦ 

ᒫᓐᓇ ᐊᔪᕐᓇᕋᓱᒋᕙᕋ, ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒪᐃᓐ.  
 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑕᐃᒪ ᑕᒪᑐᒪ 

ᒥᒃᕼᐋᓄᓕᐊᖅ ᐊᐱᖅᕼᐅᕐᓚᖓ. ᑕᐃᒪ ᐊᓯᔾᔨᕐᓂᖅ 

ᐊᔪᓕᕐᓂᖅᐸᑕ ᑖᒃᑯᐊ ᐊᑭᑦᑐᕋᐅᑕᐅᓯᒪᔪᑦ, ᐃᓛᒃ 

ᐊᔪᕐᓇᓯᓐᓇᖅᐸᑦ, ᑕᐃᒪᓕᑭᐊᖅ ᐊᕼᐃᐊᒍᑦ 

ᐃᓄᖕᓄᑦ ᐱᓕᕆᐊᒃᕼᐊᓂᒃ 

ᐊᑐᐃᓐᓇᐅᑎᑦᓯᒋᐊᕈᑕᐅᓇᔭᖅᑐᓂᒃ. ᐅᑯᐊ 

ᓄᓇᓕᖕᓄᑦ ᒐᕙᒪᓄᓪᓗ ᐱᔨᑦᑎᕋᖅᑎᒃᑯᑦ 

ᐱᓕᕆᔫᓪᓗᐊᖅᐹᑦ?  

ᑕᒪᓐᓇ ᐊᐱᖅᑯᑎᒋᔭᕋ, ᐅᑯᐊ 

ᓄᓇᕗᒻᒥᐅᑕᐅᓐᖏᑦᑐᑦ ᐊᒻᒪᓗ ᓄᓇᓕᖕᓂ 

ᐊᕼᐃᖏᓐᓃᓐᖔᖅᑐᑦ ᐊᔾᔨᒌᒃᑎᑕᐅᖁᓪᓗᒋᑦ, 

ᐅᖃᖅᑎᑦᑎᔩ. ᐆᒃᑐᑎᖃᕐᓚᖓ. ᐅᖃᐅᓯᖃᖅᑐᖓ 

ᐅᑯᓂᖓ, ᓄᓇᕗᒻᒥᐅᑕᐅᓐᖏᑦᑐᑦ ᑎᑭᑦᑕᕌᖓᑕ 

ᑕᒪᐅᖓ ᐱᓕᕆᔭᖅᑐᖅᖢᑎᒃ 

ᑐᔪᕐᒥᕕᖃᖅᑎᑕᐅᒃᖢᑎᒃ, ᓂᕆᔭᒃᕼᐊᓗᕿᖏᑦ 

ᐊᑐᐃᓐᓇᐅᑎᑕᐅᕙᒃᐳᑦ ᑭᕼᐃᐊᓂᓕ ᑕᒫᖓᑦ 

ᓄᓇᓕᖕᒦᖓᖅᑐᑦ ᐊᑐᐃᓐᓇᐅᖏᑦᑐᓂᒃ 

ᐊᑐᐃᓐᓇᖅᑕᖃᖁᕐ’ᒪᖔᓪᓗ ᓄᓇᕗᑦ 

ᐃᓗᐊᓂᓐᖔᖅᕼᐊᒪᔪᑦ ᑐᑭᕼᐃᒍᐊᖅᑐᖓ? 

ᑐᑭᓯᓇᑦᓯᖅᐊᕐᓂᕈᒪ, ᐅᖃᖅᑎᑦᑎᔩ. 

 

(ᑐᓵᔨᑎᒍᑦ) ᐅᖃᐅᔾᔨᔪᓐᓇᖅᐹ ᒥᓂᔅᑕ ᐅᕙᓐᓂᒃ, 

ᐃᒻᒪᖃ ᐅᖃᐅᔾᔨᓗᓂ ᒪᓕᒐᓕᐅᕐᕕᒻᒥ ᖃᓄᐃᖓᒻᒪᑦ 

ᐃᖅᑲᓇᐃᔭᖅᑏᑦ ᐊᓯᖏᓐᓂᑦ ᓄᓇᓕᓐᓃᓐᖔᖅᑐᑦ 

ᐃᖅᑲᓇᐃᔭᕈᒪᓕᕌᖓᒥᒃ ᐃᒡᓗᓕᐅᕐᔪᐊᖅᑎᓪᓗᒋᑦ? 

ᐃᖅᑲᓇᐃᔭᖅᑏᑦ ᓄᓇᕗᒦᓐᖔᖅᑐᑦ 

ᐱᑎᑕᐅᔪᓐᓇᕆᕚᑦ ᐃᑲᔫᓯᐊᓂᒃ ᐊᔾᔨᖏᓐᓂᒃ 

ᐃᖅᑲᓇᐃᔭᖅᑎᓄᑦ, ᓄᓇᕗᑦ ᓯᓚᑖᓃᓐᖔᖅᑐᑦ 

ᐱᖃᑦᑕᖅᑕᖏᑕ ᐊᔾᔨᖏᓐᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᐸᕋᓗᑦᑕᐅᖅ 

ᐊᐱᕆᒐᕕᑦ. ᐅᖃᖅᑏ, ᓄᓇᕗᒻᒥ ᓇᖕᒥᓂᖃᖅᑐᓂᒃ 

ᐃᑲᔪᕈᑏᑦ ᑕᐃᒃᑯᐊ ᑳᓐᑐᕌᑦᑕᐅᓯᒪᔪᑦ 

ᖃᐅᔨᓴᐃᖃᑦᑕᕐᒪᑕ ᐱᔾᔪᑎᓂᑦ ᐃᓄᐃᓪᓗ 

ᐃᖅᑲᓇᐃᔭᖅᑎᒋᐊᖃᖅᑕᖏᑦ ᒪᓕᒐᖏᑦ 

ᐋᖅᑭᒃᑕᐅᓪᓗᑎᒃ:  

 

 ᑭᓱᓕᕆᔭᐅᓂᐊᕐᒪᖔᑕ;  

 ᐃᓄᐃᑦ ᐊᑐᐃᓐᓇᐅᔪᑦ ᐃᖅᑲᓇᐃᔭᕈᓐᓇᖅᑐᑦ 

ᐃᓕᓐᓂᐊᖅᓯᒪᓂᖏᑦ ᒪᓕᒡᓗᒋᑦ;  

 ᐊᓯᖏᓪᓗ ᓄᓇᓕᖕᓂ ᐱᓕᕆᐊᓂᒃ 

ᐊᒃᑐᐃᔪᓐᓇᖅᑐᑦ ᐃᓄᖕᓂᒃ 

ᐃᖅᑲᓇᐃᔭᖅᑐᒃᓴᓂᒃ ᐊᑐᐃᓐᓇᐅᔪᓂᒃ.  

 

ᐅᖃᖅᑏ, ᑎᓕᐅᕆᖃᑦᑕᖅᐳᒍᑦ ᑳᓐᑐᕌᒃᑕᐅᔪᓂᒃ 

ᓄᓇᓕᖕᓃᑦᑐᓂᒃ ᐃᖅᑲᓇᐃᔭᖅᑎᑖᖔᖃᑦᑕᕐᓗᑎᒃ 

ᐊᒡᒍᖅᑐᖅᓯᒪᓃᓐᖔᖅᑐᓂᒃ ᓄᓇᕗᒻᒥᐅᑕᓂᒃ, 

ᓄᓇᕗᑦ ᓯᓚᑖᓂᑦ ᐃᖅᑲᓇᐃᔭᖅᑎᓂᒃ 

ᕿᓂᓚᐅᓐᖏᓐᓂᖏᓐᓂᒃ. ᑕᐃᒪᓐᓇ 

ᑎᓕᐅᕆᖃᑦᑕᖅᑐᒍᑦ ᓄᓇᕗᒻᒧᑦ ᑎᑭᑦᑐᓂᒃ, 

ᐃᖅᑲᓇᐃᔭᖅᑎᒃᓴᖅᓯᐅᖅᑐᓂᒃ. ᑎᓕᐅᕆᖃᑦᑕᖅᑐᒍᑦ 

ᑕᐃᒪᓐᓇ. ᐊᒻᒪᓗᑦᑕᐅᖅ ᑕᐃᒃᑯᐊ ᐱᔨᑦᓯᖅᑕᕗᑦ 

ᐱᓕᕆᔪᑦ ᐃᖅᑲᓇᐃᔭᖃᑎᒋᑦᑎᐊᖃᑦᑕᕋᑦᑎᒍ 

ᐱᓕᕆᕖᑦ, ᑕᒪᒃᑯᓄᖓ ᑎᑭᐅᑎᔭᐅᔪᓐᓇᖅᑐᓂᒃ 

ᑐᕌᒐᖃᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃᑦ ᐃᓚᒋᐊᕈᑦ, 

ᒥᔅᑐ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ.  

ᖁᔭᓐᓇᒦᒃᑦᑕᐅᖅ ᒥᓂᔅᑕ ᑭᐅᒐᕕᑦ. ᑖᒃᑯᐊ 

ᑭᖑᓪᓕᖅᐹᖑᓗᒍ ᐊᐱᕆᓗᒍ, ᐊᖏᖁᓕᖅᐸᕋ 

ᒥᓂᔅᑕ ᐃᖅᑲᓇᐃᔭᖃᑎᖃᕈᓐᓇᖅᐹ ᐱᓕᕆᕕᓐᓂᑦ 

ᑖᒃᑯᐊ ᐊᖏᔫᑕᐅᓂᖅᓴᓂᒃ ᓴᓇᕐᔪᐊᕐᓂᐊᖅᑎᓪᓗᒋᑦ. 

ᒥᓂᔅᑕ ᐊᖏᕈᓐᓇᖅᐹ ᐃᖅᑲᓇᐃᔭᖃᑎᖃᕈᓐᓇᕐᓗᓂ 

ᐱᔨᑦᓯᖅᑎᐅᔪᓂᑦ ᑕᐃᒃᑯᓂᖓ ᐱᓕᕆᕕᖕᓂᑦ, 

ᐃᖅᑲᓇᐃᔮᒃᓴᐃᑦ ᓴᖅᑭᑦᑎᑕᐅᑦᑎᐊᖃᑦᑕᖁᓪᓗᒋᑦ 

ᐊᒻᒪᓗᑦᑕᐅᖅ ᐃᓄᐃᑦ ᐃᖅᑲᓇᐃᔮᒃᓴᓂᒃ 

ᐱᓇᓱᒍᓐᓇᖁᓪᓗᒋᑦ ᐃᒡᓗᓕᐅᖅᑎᓪᓗᒋᑦ? ᓄᓇᓖᑦ 

ᓯᓚᑖᓃᑦᑐᓂᒃ ᐊᒡᒍᖅᑐᖅᓯᒪᓃᖔᖅᑐᓂᒃ, 

ᓄᓇᕗᒦᓐᖔᖅᑐᓂᒃ. ᒥᓂᔅᑕ ᐊᖏᕈᓐᓇᖅᐹ 

ᑕᐃᒪᓐᓇ ᐱᔪᓐᓇᕐᒥᖕᒪᑕ ᐃᓱᒪᒋᖃᓯᐅᔾᔭᐅᓂᐊᕐᒪᑕ 

ᑕᐃᒃᑯᐊ ᓄᓇᕗᒻᒥᐅᑕᐅᔪᑦ ᑳᓐᑐᕌᒃ-ᑐᕕᓂᐅᔪᓄᑦ 

ᐱᖃᓯᐅᔾᔭᐅᓂᐊᕐᒪᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᒃᐱᕈᓱᒃᐳᖓ ᓄᓇᕗᑦ 

ᒐᕙᒪᒃᑯᖏᑦ ᐃᓗᐃᑦᑑᓪᓗᒍ ᑎᓕᐅᕆᖃᑦᑕᕐᒪᑕ 

ᑕᖅᑲᒃᑯᐊ ᐃᖅᑲᓇᐃᔮᒃᓴᖅᓯᐅᖅᑎᓪᓗᒋᑦ 

ᓄᓇᕗᒻᒥᐅᑕᓂᒃ ᕿᓂᖅᑳᖁᓪᓗᒋᑦ 

ᐃᖅᑲᓇᐃᔭᖅᑎᑖᕐᓂᐊᕐᒪᑕ. ᑕᕝᕙ ᑕᐃᒪᓐᓇ 

ᐋᖅᑭᒃᓯᒪᐃᓐᓇᐅᔭᕋᑦᑕ, 

ᑕᐃᒪᓐᓇᐃᓕᖓᐃᓐᓇᕐᓂᐊᖅᖢᑕᓗ. ᖁᔭᓐᓇᒦᒃ, 

ᐅᖃᖅᑏ.  

 



ᓇᒡᒐᔾᔭᐅ, ᒫᑦᓯ 19, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑎᖁᑎᖃᕈᓐᓃᕋᒪ.  

ᑲᑎᒪᔾᔪᑎᒃᓴᑦᑎᓐᓄᑦ. 7. ᑎᑎᖅᑲᑎᒍᑦ ᐊᐱᖅᑯᑏᑦ. 

8. ᑎᑎᖅᑲᑎᒍᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. 

ᓇᐃᓴᐅᑎᖓ 9. ᑭᐅᔾᔪᑏᑦ ᑲᒥᓴᓇᐅᑉ 

ᐅᖃᐅᓯᕐᖓᐅᑎᖏᓐᓄᑦ. 10. ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑏᑦ. 11. ᑭᐅᔾᔪᑏᑦ ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑎᓄᑦ. 12. ᑲᑎᒪᔨᕋᓛᑦ, 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 

ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᑦ, ᐊᓯᖏᓐᓂᓪᓗ. 

13. ᓴᖅᑭᑕᐅᓂᖏᑦ ᑎᑎᖅᑲᑦ. ᒪᓕᒐᓕᐅᖅᑎ 

ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 029 - 5(1): 

ᑎᑎᖅᑲᐅᓯᐊᑦ ᐊᒻᒪ 2018-ᒥ ᐊᕐᕌᒍᑕ ᒫᑦ 

ᐅᓂᒃᑳᖅ ᓄᐊᑦ ᐋᕈ ᐅᔭᕋᕐᓂᐊᖅᑎᒃᑯᓐᓂᒃ 

ᐱᔾᔪᑎᓕᒃ: ᒥᐊᓪ ᑎᓯᓛᓂᑦ ᐱᓕᕆᐊᖅ 

(ᖃᐃᕐᓂᖅ) 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐱᓇᓱᐊᕈᓯᐅᓚᐅᖅᑐᒥᑦ ᑕᐃᒪ ᓴᖅᑭᑦᑎᓚᐅᖅᓯᒪᒐᒪ 

ᑎᑎᖅᑲᒥᑦ ᑕᕝᕗᖓ ᑖᒃᑯᓇᓐᖓᑦ 

ᐊᖓᔪᖅᑳᖓᓃᓐᖔᖅᖢᓂ, ᓄᐊᑎᐅᕋᒥ, 

ᓄᓗᒃᑯᓐᓂᑦ ᐃᓱᒫᓘᑎᖃᖅᑐᖓ 

ᓴᖅᑭᑦᑎᕝᕕᒋᓚᐅᖅᓯᒪᒐᒃᑯ 

ᐃᑰᑕᕐᓂᖃᕐᓂᐊᖅᑎᓪᓗᒋᑦ ᓴᓂᕋᔭᐅᑉ ᖃᓂᒋᔮᓂᑦ. 

ᑕᐃᒪᐃᓛᒃ ᐅᖃᖅᑲᐅᕗᖓ ᑖᒃᑯᐊ ᐅᔭᕋᓐᓂᐊᕐᕖᑦ 

ᐃᑲᔪᖅᓱᖃᑦᑕᕐᓂᐊᕋᒃᑭᑦ ᐱᔾᔪᑎᒋᓪᓗᒍ 

ᓄᓇᖅᑲᑎᒃᑲ ᐊᒥᑦᑐᕐᒥᐅᑕᐅᖃᑎᒃᑲ ᓴᓈᒃᓴᒧᑦᑕᐅᖅ 

ᐃᖅᑲᓇᐃᔮᒃᓴᒧᑦ ᐊᔪᖃᑦᑕᕐᒥᖕᒪᑕ.  

 

ᐅᓪᓗᒥ ᐅᐱᒍᓱᒃᖢᖓ ᑖᓐᓇ ᓴᖅᑭᓐᓂᐊᖅᑕᕋ ᑖᓐᓇ 

ᑭᐅᓚᐅᕐᒪᓂᓛᒃ ᐊᖓᔪᖅᑳᖑᔪᖅ ᑕᕝᕗᖓ ᐅᐊᖕᓇᒥ 

ᖄᕐᔪᒃ ᐅᔭᕋᓐᓂᐊᕐᕕᒃᑯᓐᓄᑦ ᐅᓂᒃᑳᓕᐊᖓᓐᓂᒃ 

ᓴᖅᑭᑦᑎᓚᐅᕐᒪᑦ 2018-ᒥ. ᖃᓄᖅ ᐊᑐᓚᐅᕐᒪᖔᑕ 

ᐊᑐᕈᒪᔭᖓᓂᒃ ᐸᕐᓇᒍᒪᓪᓗᑎᒃ. ᑖᓐᓇᓗ 

ᐊᑑᑎᖃᑦᑎᐊᕋᓱᒋᓂᐊᖅᑕᕋ 

ᐱᕚᓪᓕᕈᑎᖃᑦᑎᐊᕐᓂᐊᕋᓱᒋᔭᕋ 

ᓂᕈᐊᖅᑕᐅᕕᒋᓯᒪᔭᓐᓄᑦ. ᑖᓐᓇ 

ᐅᑎᕐᕕᒌᓐᓇᕐᓂᐊᖅᐸᕋ. ᓄᓇᓕᕋᓛᖑᓪᓗᑕ 

ᐃᖅᑲᓇᐃᔮᔅᓴᓂᑦᑕᐅᖅ ᐊᔪᕐᓇᖃᑦᑕᕐᒪᑦ.

ᐅᓇ ᓴᖅᑭᓐᓂᐊᖅᑕᕋ ᑭᐳᒧᑦ ᐃᒡᓗᒧᓂᓛᒃ 

ᑭᐅᔾᔪᑎᒋᓚᐅᖅᑕᖓ ᐊᖓᔪᖅᑳᖑᔫᑉ ᐅᐊᖕᓇᒥ 

ᖄᕐᔪᒃ ᐅᔭᕋᓐᓂᐊᕐᕕᒃᑯᓐᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ, 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓇᑦᓯᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 030 - 5(1): 

ᑎᑎᖅᑲᐅᓯᐊᑦ ᓇᐅᔮᑦ ᕼᐋᒻᓚᒃᑯᖓᓐᓂᒃ 

ᐱᔾᔪᑎᓕᒃ: ᑎᓴᒪᓂᒃ ᒪᑐᓕᒃ ᓄᓇᓯᐅᑎᒃᑯᕕᒃ 

(ᓇᑦᓯᖅ) 

ᓴᖅᑭᑕᐅᔪᖅ ᑎᑎᖅᑲᒃ 031 - 5(1): 

ᑎᑎᖅᑲᐅᓯᐊᑦ ᓇᐅᔮᑦ ᕼᐋᒻᓚᒃᑯᖓᓐᓂᒃ 

ᐱᔾᔪᑎᓕᒃ: ᒥᕝᕕᐅᑉ ᐃᓚᔭᐅᓂᖓ ᓇᐅᔮᓂ 

(ᓇᑦᓯᖅ) 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᕐᕉᓐᓂᒃ 

ᑎᑎᖅᑳᓐᓂᒃ ᓴᖅᑭᑦᑎᔪᒪᒐᒪ ᑕᐃᑲᓐᖓᑦ ᓇᐅᔮᒃᑯᑦ 

ᕼᐋᒻᓚᒃᑯᓐᓃᓐᖔᖅᑐᓂᑦ ᒐᕙᒪᒃᑯᓐᓄᑦ 

ᑐᒃᓯᕌᕆᓯᒪᔭᖏᑦ.  

 

ᑖᒃᑯᐊ ᓯᑕᒪᓂᑦ ᐅᒃᑯᐊᓕᖕᓂᒃ ᑎᓴᒪᓂᒃ 

ᓄᓇᓯᐅᑎᖃᕈᓐᓇᖅᑐᒥᒃ, ᓄᓇᓕᒃ ᑕᐃᓐᓇ 

ᐊᖏᒡᓕᕙᓪᓕᐊᔪᕐᔪᐊᕌᓘᒻᒪᑦ. ᑕᒪᒃᑯᐊᓗ 

ᓄᓇᒃᑰᕈᑎᖏᑦ ᐊᖑᒻᒪᑎᒍᓐᓃᓕᖅᓱᑎᒃ ᑖᓐᓇᓗ 

ᓴᓇᕝᕕᐅᖃᑦᑕᖅᑐᖅ ᓴᓇᔨᖏᓐᓄᑦ 

ᓄᑕᐅᓐᖏᑦᑐᐊᓘᓕᖅᑐᓂ, ᐸᒻᒥᐅᓪᓚᕆᓕᕐᒪᑕ 

ᐃᓂᒃᓴᒥ.  

 

ᐊᒻᒪ ᐱᖃᑖ ᑖᓐᓇᑦᑕᐅᖅ ᒥᑦᑕᕐᕕᒃ 

ᑕᑭᒡᓕᒋᐊᕌᕐᔪᒐᔭᖅᐸᑦ ᐃᑲᔪᕐᓂᖃᕐᔪᐊᕋᔭᕐᒪᑦ 

ᓄᓇᓕᖕᒥ.  

 

ᑖᒃᑯᐊ ᕼᐋᒻᓚᒃᑯᑦ ᑎᑎᕋᖅᓯᒪᔭᖏᑦ 

ᒐᕙᒪᒃᑯᖏᓐᓄᑦ. ᒐᕙᒪᑦᑎᓐᓄᑦ ᐃᒃᐱᒋᔭᐅᖁᓪᓗᒍ 

ᐅᑯᐊ ᓴᖅᑭᑕᒃᑲ, ᐅᖃᖅᑏ. ᖁᔭᓐᓇᒦᒃ.  

ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ, 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 032 - 5(1): 

ᐃᓄᓕᕆᔨᒃᑯᓐᓂ ᐱᔨᑦᑎᖅᑕᐅᔪᓂᑦ 

ᐊᐅᓪᓚᕈᔾᔨᓂᕐᒧᑦ ᐊᑐᐊᒐᖅ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓴᖅᑭᑦᑎᔪᒪᔪᖓ ᑎᑎᖅᑲᓂᑦ ᐊᑐᐊᕐᓗᖓ 

ᐃᓄᓕᕆᔨᒃᑯᓐᓂᑦ ᐱᔨᔅᓯᖅᑕᖏᑦ 

ᐊᐅᓪᓚᖃᑦᑕᕈᑎᐅᖃᑦᑕᖅᑕᖏᓐᓄᑦ ᐊᑐᐊᒐᖅ, 

ᑕᐃᒃᑯᓗ ᑐᒃᓯᕋᐅᑏᑦ ᒪᓕᒐᖏᓪᓗ ᐱᖃᓯᐅᑎᓪᓗᒋᑦ. 

ᑕᐃᒃᑯᐊ ᐱᔨᔅᓯᖅᑕᐅᔪᑦ 

ᐊᐅᓪᓚᖅᑎᑕᐅᔪᑎᒋᖃᑦᑕᖅᑕᖏᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 

ᒪᕐᕉᖕᓂᒃ ᐱᖃᖅᑐᖓ. 

 

ᓴᖅᑭᑕᐅᔪᖅ ᑎᑎᖅᑲᒃ 033 - 5(1): 

ᓇᓕᕌᖅᑕᐅᔪᑦ ᐃᓚᒋᐊᕈᑎᑦ ᓄᖅᑲᐅᓯᕐᓂᕐᒧᑦ 

ᐃᑲᔫᑎᑦ ᐊᑖᒍᑦ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 034 - 5(1): 

ᐅᖃᖅᑎᐅᑉ ᑎᑎᕋᖅᓯᒪᔭᖏᑦ ᒪᓕᒐᑎᒍᑦ 

ᓴᖅᑭᑎᑦᑎᔭᕆᐊᖃᕐᓂᕐᒥᒃ (ᐅᖃᖅᑎ) 

 

ᖁᔭᓐᓇᒦᒃ ᑲᑎᒪᔨᐅᖃᑎᒃᑲ (ᑐᓵᔨᑎᒍᑦ) ᒪᕐᕉᖕᓂᒃ 

ᓴᖅᑭᑦᑎᓂᐊᕋᒪ ᑎᑎᖅᑳᖕᓂᒃ.  

 

ᓯᕗᓪᓕᖅᐹᖅ ᑎᑎᕋᖅᓯᒪᔪᖅ ᓂᕈᐊᖅᑐᓕᕆᓂᕐᒧᑦ 

ᐃᓚᒋᐊᕈᑎᖃᖅᑐᑦ ᓄᖅᑲᕈᒻᒪᓯᐊᑦ ᐱᖁᔭᕐᔪᐊᖓ 

ᐊᑐᕐᓗᒍ.  

 

ᑐᒡᓕᐊ ᑎᑎᕋᖅᓯᒪᔪᑦ ᑎᑎᖅᑲᑦ ᐃᓛᒃ ᐱᖁᔭᖅᑎᒍᑦ 

ᓴᖅᑭᑕᐅᖃᑦᑕᕆᐊᓖᑦ ᑎᑎᖅᑲᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

 

ᑲᑎᒪᔾᔪᑎᔅᓴᑎᓐᓄᑦ ᐅᑎᕐᓗᑕ. 14. 

ᐱᖁᔨᕗᖔᕐᓂᐊᓂᕐᒧᑦ ᖃᐅᔨᒃᑲᐃᔾᔪᑎᑦ. 15. 

ᐱᖁᔨᕗᖔᕐᓂᐊᓂᕐᒧᑦ ᖃᐅᔨᒃᑲᐃᔾᔪᑎᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. 

16. ᐱᖁᔨᕗᖔᕈᑎᑦ. 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 18. ᑐᒡᓕᐊᓂ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 19. 

ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᕐᓗᑎᒃ 

ᐱᖁᔭᒃᓴᓂᑦ ᐊᓯᖏᓐᓂᒡᓗ, ᐱᖁᔭᒃᓴᐃ, 2, 3 

ᐊᒻᒪᓗ 4, ᐃᒃᓯᕙᐅᑕᕆᔭᐅᓂᐊᖅᑐᖅ ᒥᔅᑕ ᕋᒻᐴᑦ.  

 

ᐊᒻᒪᓗ ᐱᔪᓐᓇᖅᓯᑎᑕᐅᓂᕋ ᐱᖁᔨᕗᖔᕈᑎᒧᑦ 

ᓈᓴᐅᑎᓕᖕᒧᑦ 10 - 5(1) ᒪᓕᒡᓗᒍ, ᑲᑎᒪᓂᐊᖅᑐᓯ 

ᐅᓪᓗᒥ ᑲᑎᒪᔾᔪᑎᒋᓂᐊᖅᑕᔅᓯᓐᓂᒃ 

ᐱᔭᕇᖅᓯᓇᓱᖕᓂᓕᒫᔅᓯᓐᓂ.  

 

ᑲᑎᒪᓂᑐᐃᓐᓇᕐᒨᓚᐅᓐᖏᓐᓂᔅᓯᓐᓂ ᒫᓐᓇ 

ᓄᖅᑲᖓᓂᐊᖅᑐᒍᑦ 29 ᒥᓂᔅᓯᒥᒃ.  

 

ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᑦ 15:54ᒥ ᑲᔪᓯᒃᑲᓂᖅᑐᑎᓪᓗ 

ᑲᑎᒪᑐᐃᓐᓇᕐᓂᕐᒧᑦ 16:18ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓐᓄᓴᒃᑯᑦ, 

ᑲᑎᒪᑐᐃᓐᓇᕐᓂᖅ ᒪᑐᐃᖁᓕᖅᑕᕋ. 

ᑲᑎᒪᑐᐃᓐᓇᕐᓂᒃᑯᑦ ᐅᑯᓂᖓ ᑲᒪᒋᔭᒃᓴᖃᖅᑐᒍᑦ: 

ᒪᓕᒐᒃᓴᐃᑦ 2, 3 ᐊᒻᒪᓗ 4. ᖃᓄᐃᓕᐅᕈᒪᕙᑦ 

ᑲᑎᒪᔩᑦ? ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᕿᒥᕐᕈᕙᓪᓕᐊᔭᕗᑦ ᐱᖁᔭᒃᓴᖅ 2, ᑭᖑᓂᖓᒍᑦ 

ᒪᓕᒐᒃᓴᖅ 3, ᐊᒻᒪᓗ ᑖᒃᑯᐊᓗ ᐸᐃᑉᐹᖁᑎᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ, 

ᐊᖏᖅᐱᑖ ᑖᓐᓇ ᐱᒋᐊᕈᑎᒋᓗᑎᒍ ᒪᓕᒐᒃᓴᖅ 2? 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᒪᓕᒐᒃᓴᖅ 02 - ᑮᓇᐅᔭᐃᑦ 

ᐊᑐᖅᑐᒃᓴᐅᑲᐃᓐᓇᖅᑐᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᐊᐃᐳᕈᓪ 1, 

2018-ᒥᒃ ᔫᓂ 30, 2018-ᒧᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᒃᓴᖅ 

2, ᑖᒃᑯᓄᖓ ᐱᖁᔭᒃᓴᓯᓐᓂᑦ ᑕᑯᓂᐊᖅᑕᓯ.  

 

ᑲᔪᓯᓗᑕ, ᑕᐃᒪ ᒥᔅᑕ ᐊᕿᐊᕈᖅ 

ᐊᐱᖅᓱᖅᑕᐅᕕᖕᒦᖃᑎᖃᕈᒪᕖᑦ? ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐄ, ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᔪᓐᓇᕈᒪ ᐃᖅᑲᓇᐃᔭᖅᑎᓐᓂᒃ 

ᐃᔅᓯᕚᖃᑎᖃᕈᒪᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐱᓰ 

ᑖᒃᑯᐊ ᓵᔅᓯᓐᓃᖁᓪᓗᒋᑦ ᐃᖅᑲᓇᐃᔭᖅᑏᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᑖᒃᑯᐊ ᐃᓯᖅᑎᑦᑐᓐᓇᕈᕕᒋᑦ.  

 

ᖁᔭᓐᓇᒦᒃ, ᒥᔅᑕ ᐊᕿᐊᕈᖅ, ᑎᑎᕋᖅᓯᒪᓂᐊᕐᒪᑕ 

ᑭᒃᑯᖕᒪᖔᑕ ᐅᖃᐅᓯᕆᔪᓐᓇᕈᕕᒋᑦ ᒪᑐᐃᕈᑎᖕᓄᓪᓗ 

ᑲᔪᓯᑐᐃᓐᓇᕐᓗᑎᑦ. ᖁᔭᓐᓇᒦᒃ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐅᓇ 

ᑕᓕᖅᐱᓐᓃᑦᑐᖅ ᑐᖓᓕᖁᑎᒐ ᔨᐊᕝ ᓴᐅᓐ. 

ᓴᐅᒥᓐᓃᑦᑐᖅ ᑐᖓᓕᒃᑲᓐᓂᕋ, ᑐᖓᓕᒻᒪ 

ᑐᖓᓕᒃᑲᓐᓂᐊ ᑖᓐ ᑲᐅᕈᓯᓐ.  

 

ᐃᒃᓯᕙᐅᑖᖅ, ᖁᔭᓐᓇᒦᒃ ᑕᒪᐅᓐᖓᕈᓐᓇᕋᒪ 

ᑕᕝᕙᓃᓪᓗᖓ ᑖᓐᓇ ᐱᖁᔭᒃᓴᖅ 2, ᑮᓇᐅᔭᓂᒃ 

ᐱᖁᔭᒃᓴᖅ ᑮᓇᐅᔭᓂᒃ ᐊᑐᑲᐃᓐᓇᓂᐊᖅᑕᑦᑎᓐᓂᑦ 

ᐊᐅᓚᔾᔪᑎᒃᓴᐃᑦ ᐱᖁᔭᒃᓴᖅ 2018-19. ᑖᓐᓇ 

ᐱᖁᔭᐅᑉ ᒪᓕᒐᕈᕐᓂᐊᖅᑐᖅ ᑖᒃᑯᐊ ᒐᕙᒪᐅᓪᓗᑕ 

ᐃᓕᒃᓯᖕᓄᑦ ᑐᒃᓯᕋᖅᐳᒍᑦ ᑮᓇᐅᔭᓂᒃ 

ᐊᑐᕈᓐᓇᕈᒪᓪᓗᑕ ᑖᔅᓱᒥᖓ $491,804,000 ᑕᒫᓂ 

ᐊᑯᓐᓇᖏᓐᓃᓐᓂᐊᖅᑐᖅ 

ᐃᐳᕈᓪ 1, 2018 ᐊᒻᒪᓗ ᔫᓂ 30, 2018-ᒧᑦ. 

 

ᐃᒃᓯᕙᐅᑖᖅ, ᑕᒫᓂ ᐊᕐᕌᒍᕈᔪᑦᑎᓪᓗᒍ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓ ᑕᒫᓃᖃᑦᑕᕋᓗᐊᕐᒪᑕ 

ᑕᒪᒃᑭᖅᓱᒋᑦ ᐊᕐᕌᒍᓕᒫᒧᑦ ᑮᓇᐅᔭᐃᑦ 

ᐊᕐᕌᒍᖁᑎᖏᓐᓄᑦ, ᑭᓯᐊᓂ ᑕᓪᓕᒪᒋᔭᐅᓪᓗᑕ 

ᒪᓕᒐᓕᐅᖅᑎᓄᑦ ᐃᖏᕋᑖᕐᓂᑰᓂᑦᑎᓐᓄᑦ ᑖᒃᑯᐊᓪᓗ 

ᐸᕐᓇᖅᐸᓪᓕᐊᔭᕗᑦ ᑭᓱᓂᑦ ᐱᓕᕆᓂᐊᕐᓂᑎᓐᓂᑦ 

ᐸᕐᓇᖅᐸᓪᓕᐊᒐᑦᑎᒍ ᓱᓕ. ᑕᐃᒪᓐᓇᐃᑎᓪᓗᒍ 

ᒫᓐᓇᐅᔪᖅ 2018-19 ᑮᓇᐅᔭᐃᑦ ᑖᔅᓱᒥᖓ 

ᐸᕐᓇᑦᑕᐅᕙᓪᓕᐊᔪᓄᑦ ᐸᕐᓇᑉᐸᓪᓕᐊᔭᑦᑎᓐᓄᑦ 

ᑕᒪᒃᑯᐊ ᖃᓄᐃᓕᐅᓛᖅᑕᕗᑦ ᐊᕐᕌᒍᓕᒫᒧᑦ 2018-

19 ᑮᓇᐅᔭᐃᑦ ᐸᕐᓇᑦᑕᐅᕙᓪᓕᐊᑎᓪᓗᒋᑦ, 

ᐃᔨᓗᕐᔪᐊᒨᕈᒫᕋᑦᑎᒍ ᑕᒫᓂ ᓂᕆᐅᒋᔭᑦᑎᓐᓂᑦ 

ᐅᐱᕐᖔᖅ ᐃᒃᓯᕚᓕᕈᑦᑕ ᑕᐃᑲᓂ ᒪᐃᒥ ᐊᒻᒪᓗ 

ᔫᓂᒥ. 

 

(ᑐᓵᔨᑎᒍᑦ) ᑐᑯᖓᓕ ᑎᑭᓪᓗᒋᑦ ᐃᒃᓯᕙᐅᑖᖅ ᑕᐃᒪ 

ᑮᓇᐅᔭᖅᑐᕈᑎᐅᑲᐃᓐᓇᕐᓂᐊᖅᑐᓂᒃ ᑖᒃᑯᐊ 

ᐱᓕᕆᕝᕕᕗᑦ ᑖᒃᑯᓄᖓ ᐱᓕᕆᐊᒃᓴᒥᓐᓂᒃ 

ᐱᓕᕆᔪᓐᓇᖁᓪᓗᒋᑦ ᐱᔨᑦᑎᕋᓂᕐᒧᑦ ᓄᓇᕗᒻᒥᐅᓄᑦ 

ᑕᕝᕙᓂ ᑕᖅᑭᐅᓂᐊᖅᑐᓂᒃ ᐊᒡᒋᖅᑐᓂ. ᑕᒪᓐᓇ 

ᐅᐸᒋᐊᖃᕐᓂᖅ-ᒪᓗᖕᒪᑦ ᑮᓇᐅᔭᓂᒃ ᓴᓂᕐᕙᐃᓂᕐᒥᑦ 

ᑕᕝᕙᓂ ᐊᕐᕌᒍᒥ ᓂᕈᐊᕐᓇᐅᓚᐅᖅᑎᓪᓗᒍ.  

 

ᐃᒃᓯᕙᐅᑖᖅ, ᐱᓕᕆᕝᕕᓕᒫᑦ ᓄᓇᕗᒻᒥ 

ᑯᐊᐳᕇᓴᖁᑎᒋᔭᕗᑦ ᐱᕕᖃᖅᓯᒪᒻᒪᑕ ᕿᒥᕐᕈᓪᓗᑎᒃ 

ᑖᒃᑯᓂᖓ ᑮᓇᐅᔭᖅᑐᕈᑕᐅᑲᐃᓐᓇᕐᓂᐊᖅᑐᓄᑦ 

ᑖᒃᑯᐊ ᓈᓴᐅᓯᕆᔾᔪᑎᕗᑦ ᑐᓐᖓᕕᖃᕐᒪᑕ 

ᐱᓕᕆᕝᕕᖕᒥ ᑮᓇᐅᔭᖅᑐᕐᓂᕆᖃᑦᑕᖅᑕᖓᓂᒃ 

ᑮᓇᐅᔭᐃᓪᓗ ᐃᖏᕐᕋᓂᕆᖃᑦᑕᖅᑕᖏᓐᓄᑦ 

ᐊᕐᕌᒍᓂᒃ ᑎᓴᒪᐅᕋᑖᖅᑐᓂᒃ. 

ᑕᐃᒪ ᓈᒻᒪᒃᓴᕋᑦᑕ ᑖᒃᑯᐊ ᐅᓄᕐᓂᖏᑦ 

ᓈᒻᒪᖕᓂᐊᕐᒪᑕ ᐊᐅᓚᔾᔪᑎᓗᒋᑦ ᑖᓐᓇ ᒪᓕᒐᓕᐅᕐᕕᒃ 

ᕿᒥᕐᕈᓂᖃᓚᐅᖅᑎᓪᓗᒍ ᑖᓐᓇ ᕿᒥᕐᕈᔭᐅᔪᓂᒃ 

ᖄᖏᖅᑎᑕᐅᓗᓂᓗ ᐊᕐᕌᒍᓕᒫᒧᑦ ᑮᓇᐅᔭᖏᑦ. 

 

(ᑐᓵᔨᑎᒎᕈᓐᓃᖅᑐᖅ) ᐅᑯᐊ ᑕᕝᕙ ᐃᓗᓕᑯᓗᖏᑦ 

ᒪᓕᒐᖅ ᒪᕐᕉᒃ ᑖᒃᑯᐊ ᑮᓇᐅᔭᐃᑦ ᑐᒃᓯᕋᕐᓂᐊᖅᑕᕗᑦ:  

 

 $8.62 ᒥᓕᐊᓐ ᐊᓪᓚᕝᕕᖁᑖᓄᑦ 

ᒪᓕᒐᓕᐅᕐᕕᐅᑉ ᐊᓪᓚᕝᕕᖁᑖᓄᑦ;  

 

 $11.66 ᒥᓕᐊᓐ ᑖᒃᑯᓄᖓ ᒐᕙᒪᒃᑯᑦ 

ᒐᕙᒪᒃᑯᓐᓄᑦ ᐱᓕᕆᔨᓄᑦ;  

 $29.08 ᒥᓕᐊᓐ ᑖᒃᑯᓄᖓ ᑮᓇᐅᔭᓕᕆᔨᒃᑯᑦ 

ᐱᓕᕆᕝᕕᖓᓐᓄᑦ;  

 

 $49.1 ᒥᓕᐊᓐ ᐃᓄᓕᕆᔨᒃᑯᑦ 

ᐱᓕᕆᕝᕕᖓᓐᓄ;  

 

 $32.44 ᒥᓕᐊᓐ ᑖᒃᑯᓄᖓ 

ᐃᖅᑲᖅᑐᐃᓕᕕᓕᕆᔨᒃᑯᑦ ᐱᓕᕆᕝᕕᖓᓐᓄᑦ;  

 

 $10.77 ᒥᓕᐊᓐ ᐃᓕᖅᑯᓯᓕᕆᔨᒃᑯᑦ 

ᐱᓕᕆᕝᕕᖓᓐᓄᑦ;  

 

 $64.1 ᒥᓕᐊᓐ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᕝᕕᖓᓐᓄᑦ;  

 

 $85.77 ᒥᓕᐊᓐ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᓪᓚᕝᕕᑐᖄᓄᑦ;  

 

 $8.32 ᒥᓕᐊᓐ, ᐊᕙᑎᓕᕆᔨᒃᑯᑦ 

ᐊᓪᓚᕝᕕᖓᓄᑦ;  

 

 $82.73 ᒥᓕᐊᓐ, ᑖᑯᓄᖓ ᓄᓇᓕᓐᓄᑦ ᐊᒻᒪ 

ᒐᕙᒪᓕᕆᔨᒃᑯᑦ ᐊᓪᓚᕝᕕᑐᖄᓄᑦ;  

 

 $23.29 ᒥᓕᐊᓐ, ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ 

ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᐊᓪᓚᕝᕕᖁᑖᓄᑦ;  

 

 $73.39-ᒥᓕᐊᓐ ᑖᒃᑯᓄᖓ 

ᐃᒡᓗᓕᕆᔨᕐᔪᐊᒃᑯᓐᓄᑦ; ᐊᒻᒪᓗ  

 

 $12.54 ᒥᓕᐊᓐ, ᓯᓚᑦᑐᖅᓴᕐᕕᒃ ᓄᓇᕗᑦ 

ᓯᓚᑦᑐᖅᓴᕐᕕᖓᓄᑦ.  

 

ᐃᒃᓯᕙᐅᑖᖅ, ᑖᓐᓇᓕ ᑕᕝᕙ ᐅᖃᐅᓯᔅᓴᒃᑲ 

ᒪᒃᐱᕈᑎᒃᑲ ᑕᐃᒫᕋᒃᑭᑦ. ᒫᓐᓇ 

ᐊᐱᖅᑯᑎᔅᓴᖃᖅᑐᖃᖅᐸᑦ 

ᐅᖃᐅᓯᖃᖅᑐᖃᖅᐸᓘᓐᓃᑦ ᒪᑐᖓᑦᑎᐊᖅᐳᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 

ᑲᑎᒪᔩᑦ ᐅᖃᐅᓯᒃᓴᑐᐃᓐᓇᖃᕐᒪᖔᑕ? ᒥᔅ 

ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᔅᓱᒧᖓ ᐃᓄᒃᑎᑑᖓᔪᓂᑦ 

ᐅᖃᓕᒫᕋᑖᕋᒪ. $32.44 ᒥᓕᐊᓐ ᒪᓕᒐᓕᕆᔨᒃᑯᖏᑦ 

ᐃᓄᑦᑎᑐᑦ ᐅᖃᐅᓯᖃᕐᒪᑕ $32.44 

ᒪᓕᒐᓕᐅᕐᕕᒻᒧᑦ. ᑕᐃᒪ ᐊᔾᔨᒌᓐᖏᓐᓂᖃᕐᒪᑎᒃ 

ᐃᓄᑦᑎᑐᑦ $8.62 ᒥᓕᐊᓐ ᐃᓄᑦᑎᑐᑦ $8.62 

ᒪᓕᒐᓕᐅᖅᑏᑦ ᐊᓪᓚᕝᕕᐊᓄᑦ. ᑖᓐᓇ 

ᒪᓕᒐᓕᐅᕐᕕᒻᒧᑦ ᐅᕝᕙᓘᓐᓃᑦ ᒪᓕᒐᓕᕆᔨᒃᑯᓐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑐᑭᓯᓇᖅᓯᑎᒃᑲᓐᓂᖁᓪᓗᒍ ᑖᓐᓇ ᒪᓕᒐᓕᐅᕐᕕᐅᑉ 

ᑎᑎᕋᕐᕕᖓᓄᑦ ᑖᒃᑯᓄᖓ ᑮᓇᐅᔭᖅᑐᕈᑎᒋᑲᐃᓐᓇ 

$8.62 ᒥᓕᐊᓐ ᑐᒃᓯᕋᖅᑐᑦ ᐊᒻᒪᓗ ᒪᓕᒐᓕᕆᔨᒃᑯᑦ 

ᕿᓂᖅᑐᑦ $32.4 ᒥᓕᐊᓐᓂᒃ. ᒪᒥᐊᓇᖅ 

ᐃᓄᑦᑎᑑᖓᓕᑦᑎᐊᖅᓯᒪᓐᓂᖏᑉᐸᑕ 

ᑕᒻᒪᖅᓯᒪᓂᖅᑲᑕ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᕝᕙᓂ 

ᖃᓪᓗᓈᑎᑑᖓᔪᑦ ᑕᒻᒪᖅᓯᒪᓐᖏᑦᑐᑦ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᕋᓗᐊᑐᐃᓐᓇᖅ ᑖᔅᓱᒧᖓ 

ᑮᓇᐅᔭᖅᑐᕈᑎᐅᑲᐃᓐᓇᓂᐊᖅᑐᓄᑦ %-ᖏᓐᓃᓐᓇᑕ. 

ᑕᐃᒪ ᑖᒃᑯᐊ ᑮᓇᐅᔭᖅᑐᕈᑎᒋᖃᑦᑕᖅᓯᒪᔪᑦ ᐊᒻᒪᓗ 

ᑮᓇᐅᔭᕐᓄᑦ ᓴᓂᕝᕙᐃᓂᕐᒧᑦ ᐊᑐᖅᑕᐅᑎᒋᕕᓐᓂᒃ 

ᓂᕈᐊᕐᓇᐅᖃᑦᑕᕐᓗᓂ.  

 

ᐄ, ᑕᐃᒪ ᖃᐅᔨᒪᔪᖓ 

ᐋᔩᖃᑎᒌᑦᑐᒻᒪᕆᐅᓚᐅᖅᑐᒍᑦ ᑮᓇᐅᔭᐃᑦ 

ᐊᐅᓚᑕᐅᓇᐃᑦ. ᒥᓂᔅᑕ ᐅᖃᖅᓯᒪᓪᓗᓂ ᑕᐃᒪᓐᓇ 

ᐊᓯᔾᔨᓪᓚᑦᑖᕆᐊᖃᖅᑐᖃᕐᒥ ᐃᒪᓐᓇ 

ᑕᒻᒪᖅᓯᒪᓐᖏᑎᐊᖅᑐᓂᒃ 

ᐱᓕᕆᕕᓐᓂ ᐱᔨᑦᑎᕋᕈᓐᓇᖁᓪᓗᒋᑦ ᐱᔭᒃᓴᖏᑦ 

ᒪᓕᓪᓗᒋᑦ ᓄᓇᕗᒻᒥᐅᓄᑦ. ᑕᐃᒪ 

ᐊᒃᑐᐊᓚᑦᑖᖏᑦᑑᒐᓗᐊᖅ, ᐃᒃᓯᕙᐅᑖᖅ, ᑕᕝᕗᖓ 

ᐱᖁᔭᒃᓴᒥ ᐊᑑᑎᖃᕐᒪᑦ ᑖᔅᓱᒥᖓ 

ᐊᒃᑐᖅᓯᓯᒪᓂᖓᓄᑦ.  

 

ᑕᐃᒪ ᐊᓯᔾᔨᖅᓯᒪᔪᖃᖅᐹ ᑮᓇᐅᔭᐃᑦ 

ᓴᓂᕝᕙᒃᑕᐅᖃᑦᑕᕐᓂᖏᓐᓄᑦ ᑕᐃᒪᓐᓇ 

ᑮᓇᐅᔭᒃᑐᕈᑎᒃᓴᑲᓐᓂᐅᓂᐊᖅᑐᓄᑦ ᐊᒡᒋᖅᑐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃᓪᓗ 

ᐊᐱᖅᑯᑎᓐᓂᒃ. ᒫᓐᓇᒧᑦ ᑎᑭᔅᓱᒍ 

ᐊᓯᔾᔨᖅᓯᒪᔪᖃᓪᓚᑦᑖᖏᑦᑐᖅ ᐊᐅᓚᔾᔪᑎᖏᓐᓂᒃ 

ᒪᑭᒪᔾᔪᑎᖏᓐᓄᓪᓗ ᐊᐅᓚᓂᖓᓄᑦ ᑭᓯᐊᓂ ᑖᓐᓇ 

ᐊᑭᑐᔪᖅᑐᖅᑐ ᑮᓇᐅᔭᖅᑐᕈᑎᒃᓴᖏᓐᓄᑦ 

ᐊᐅᓚᓂᖓ ᑕᑯᓂᐊᖅᑐᒃᓴᐅᔪᒍᑦ ᐅᑭᐊᒃᓵᖅ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᒃᓴᑐᐃᓐᓇᖅᑕᖃᕈᓐᓃᖅᐹ? ᑕᐃᒪᓕ ᑲᑎᒪᔩᑦ 

ᐊᐱᖅᑯᑎᔅᓴᖃᖅᐸᑕ ᒪᑐᐃᕈᑎᖏᓐᓂᒃ ᒫᓐᓇ ᐊᑏ. 

ᐱᑕᖃᓐᖏᑉᐸᑦ ᑲᔪᓯᓂᐊᖅᐳᒍᑦ ᓈᓴᐅᑎᖏᑦᑎᒍᑦ 

ᕿᒥᕐᕈᓗᑕ. ᑕᕝᕙᓂ ᖃᑯᒃᑕᓂ ᐸᐃᑉᐹᖁᑎᔅᓯᓐᓂᒃ 

ᒪᓕᒐᒃᓴᖅ 2-ᒨᕈᔅᓯ. ᒪᓕᒐᒃᓴᖅ 2, 

ᑮᓇᐅᔭᖅᑐᕈᑕᐅᑲᐃᓐᓇᕐᓂᐊᖅᑐᑦ ᐊᐅᓚᓂᖏᓐᓄᑦ  

ᒪᓕᒐᖅ, ᒪᑭᒪᔾᔪᑎᒃᓴᖏᑦ ᐄᐳᕈᓪ 1, 2018-ᒥ ᔫᓂ 

30, 2018-ᒧᑦ. ᓈᓴᐅᑎᖓ 1. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 2, 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 3, 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 4, 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓᓅᕐᓗᓯ 

ᒪᒃᐱᒐᖅ 2-ᒥ, ᒪᒃᐱᒐᖅ 3-ᖑᓪᓗᓂ ᐃᓄᒃᑎᑐᑦ 

ᐅᐃᒍᐊ, ᑮᓇᐅᔭᖅᑐᕈᑕᐅᑲᐃᓐᓇᖅᑐᑦ ᑕᕝᕙᓐᖓ 

ᐄᐳᕈᓪ 1, 2018-ᒥ ᔫᓂ 30, 2018-ᒧᑦ. ᓂᕈᐊᕈᑦ 

1: ᐊᐅᓚᔾᔪᑎᓄᑦ ᒪᑭᒪᔾᔪᑏᑦ ᑖᒃᑯᐊ 

ᑮᓇᐅᔭᖅᑐᕈᑕᐅᑲᐃᓐᓇᖅᑐᑦ ᑲᑎᓐᓂᖏᑦ 

$491,804,000. ᐊᖏᖅᐱᓰ? ᖁᔭᓐᓇᒦᒃ, ᒥᔅᑕ 

ᒪᐃᓐ, ᐊᐱᖅᑯᑎᖃᖅᐲᑦ? 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᓴᖅᑭᑦᑕᕆᐊᖃᖅᑕᒃᓴᕆᖅᑲᐅᔭᕋᓗᐊᕋ 

ᐅᐊᑦᑎᐊᒃᑲᓐᓂᖅ, ᐊᐱᖅᑯᑎᒃᓴᖃᕋᒪ ᐱᓕᕆᕝᕕᖕᓄᑦ 

ᐃᑲᔪᕈᑎᓂᑦ ᑐᓂᓯᑐᐃᓐᓇᖃᑦᑕᕐᓂᕐᒥᒡᓗ. 

ᑐᑭᓯᐅᒪᒐᒪ ᑖᒃᑯᐊ ᓈᓴᐅᑎᖏᑦ ᐳᓴᓐᑎᖓᓂᒃ 

ᐊᕐᕌᒍᓕᒫᖅᓯᐅᒻᒧᑦ ᑐᓐᖓᕕᖃᕐᒪᑕ. ᑭᓯᐊᓂ 

ᐃᓚᖏᑦ ᐃᑲᔪᕈᑕᐅᔪᑦ ᑐᓂᔭᐅᔪᓪᓗ 

ᐊᑐᖅᑕᐅᕙᒌᖅᓯᒪᓲᖑᖕᒪᑦ ᑖᒃᑯᐊ ᐊᕐᕌᒍᓕᒫᕐᒧᑦ 

ᑐᕌᖓᔪᑦ ᐄᐳᕈᓪ 1-ᖑᑐᐊᖅᐸᑦ 

ᓄᖑᑕᐅᑲᐅᑎᒋᓂᐊᕐᒥᔪᑦ. 

 

ᑕᐃᒪ ᑐᑭᓯᓇᐃᕐᔭᐃᒃᑲᓐᓂᕈᒪᑐᐃᓐᓇᖅᑕᕋ 

ᑖᒃᑯᓄᖓ ᑐᓂᔭᐅᑐᐃᓐᓇᖃᑦᑕᖅᑐᓄᑦ 

ᐃᑲᔫᑕᐅᔪᓄᓪᓗ ᐱᕙᓪᓕᐊᔪᓕᕆᓇᐅᔪᑦ 

ᐅᕝᕙᓘᓐᓃᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ 

ᖃᓄᖅ ᑕᒪᓐᓇ ᑲᒪᒋᔭᐅᖃᑦᑕᖅᐸᑦ ᑕᒪᒃᑯᐊ 

ᑮᓇᐅᔭᐃᑦ ᐃᒪᓐᓇ ᐊᕐᕌᒍᓕᒫᒧᑦ 

ᑐᕌᖓᓐᖏᑎᓪᓗᒋᑦ ᑭᓯᐊᓂ ᐱᓕᕆᐊᑦ ᐃᓚᖏᑦ 

ᐊᐅᓚᑕᐅᖃᑦᑕᕐᒪᑕ ᐊᕐᕌᒍᑕᒫᑦ? ᖁᔭᓐᓇᒦᒃ,  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 



ᓇᒡᒐᔾᔭᐅ, ᒫᑦᓯ 19, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑏ. (ᑐᓵᔨᑎᒍᑦ) ᐊᐱᖅᑯᑎᑦᑎᐊᕙᒃ. ᑕᕝᕘᓇ 

ᑮᓇᐅᔭᐃᑦ ᓴᓂᕐᕙᒃᑕᐅᓂᖏᑎᒍᑦ ᑕᐃᒪ 

ᒪᑐᐃᕈᑎᖕᓂᑦ ᑖᒃᑯᐊ ᐊᕐᕌᒍᑦ ᑎᓴᒪᐅᕋᑖᖅᑐᑦ 

ᐱᓕᕆᕝᕕᖏᑦ ᑕᑯᓪᓗᒋᑦ ᐃᓚᖏᑦ ᑕᖅᑭᓄᑦ 

ᐱᖓᓱᓄᑦ ᓯᕗᓪᓕᖅᐹᓄᑦ ᐃᑲᔪᕈᑎᓄᑦ 

ᑐᓂᔭᐅᓲᓄᓪᓗ ᐅᖃᐅᓯᕆᖅᑲᐅᒐᒃᑯ.  

 

ᐅᖃᕈᓐᓇᑦᑎᐊᖅᑐᖓ ᑖᒃᑯᐊ ᓄᓇᓕᖕᓂ 

ᒐᕙᒪᒃᑯᓐᓂᓗ ᐱᔨᑦᑎᖅᑏᑦ, ᐃᒡᓗᓕᕆᔨᕐᔪᐊᒃᑯᓪᓗ 

ᐊᖏᓛᖑᖃᑕᐅᖕᒪᑎᑦ ᑕᕝᕙᓂᓗ ᑕᑯᔭᓯ ᑖᒃᑯᐊ 

ᐃᑲᔫᑎᒋᖃᑦᑕᖅᑕᖏᑦ ᑐᓂᖃᑦᑕᖅᑕᖏᓪᓗ 

ᑐᕌᖓᖕᒪᑕ ᐊᐅᓚᔾᔪᑎᑦ.  

 

ᑕᐃᒪᓕ ᑐᒃᓯᕌᒐᐅᔭᕆᐊᓕᖕᓅᕈᑕᐃᑦ, 

ᑐᒃᓯᕋᐅᑎᒃᑰᕆᐊᖃᖅᐸᑕ ᑕᐃᒪ ᐱᓕᕆᕝᕖᑦ 

ᐊᔾᔨᒌᓐᖏᓐᓂᖃᐅᖅᑐᓂᒃ ᐱᓕᕆᔾᔪᓯᖃᕐᒪᑕ. ᑕᐃᒪ 

ᑕᕝᕙ ᐊᕐᕌᒍᓂᑦ ᑎᓴᒪᐅᕋᑖᖅᑐᓂᒃ ᐱᓕᕆᕝᕕᓕᒫᑦ; 

ᑮᓇᐅᔭᐃᔭᕐᓂᕆᖃᑦᑕᖅᑕᖏᑦ ᑕᖅᑭᑦ ᐱᖓᓱᑦ 

ᓈᔭᕌᖓᑕ ᑖᒃᑯᐊ ᑮᓇᐅᔭᓕᕆᔨᒃᑯᑦ ᑕᑯᓇᒃᑕᐅᓲᑦ 

ᑕᐃᒃᑯᓄᖓ ᐱᓕᕆᕝᕕᓂᓪᓗ 

ᐊᖏᖃᑎᖃᓲᖑᓪᓗᑎᑦ ᖃᓄᖅ ᐃᑲᔫᑎᖏᑦ 

ᑐᓂᔭᖏᓪᓗ ᖃᓄᖅ ᐊᐅᓚᓂᖃᕐᒪᖔᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕿᐊᕈᖅ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᒃᑲᓐᓂᕐᓗᒍᖃᐃ ᒥᓂᔅᑕ ᐅᖃᕈᓐᓇᖅᐹ 

ᑕᐃᒫᒃ ᐊᐅᓚᓂᕆᓇᔪᒃᑕᖓᓂᑦ 

ᐊᐅᓚᓂᕆᓂᐊᖅᑕᖓᓂᒃ ᑕᒪᒃᑯᓄᖓ ᐱᓕᕆᐊᓄᑦ 

ᐅᕝᕙᓘᓐᓃᑦ ᓄᖅᑲᖓᑎᑕᐅᑲᐃᓐᓇᖅᓯᒪᔪᖃᖅᐹ 

ᓄᖅᑲᖓᑦᑎᐊᒻᒪᕆᑦᑎᑕᐅᑲᐃᓐᓇᖅᑐᑦ ᐅᕝᕙᓘᓐᓃᑦ 

ᐊᐅᓚᓂᕆᒐᔭᖅᑕᖏᑦ ᐃᓕᖅᑯᓯᖏᓐᓂᒃ  

ᐊᑐᑐᐃᓐᓇᕐᓂᐊᕆᕚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑏ. (ᑐᓵᔨᑎᒍᑦ) ᑖᒃᑯᐊ ᐱᓕᕆᕝᕖᑦ 

ᐊᔾᔨᑐᐃᓐᓇᖓᓂᒃ ᐊᐅᓚᔪᒍᑦ ᑖᒃᑯᐊᓗ ᑕᕝᕙ 

ᓈᓴᐅᑎᐊ ᖃᐃᑕᐅᓯᒪᔪᖅ. ᑕᐃᒪ ᖃᐅᒃᐸᑦ 

ᐃᓱᒪᓇᕋᓗᐊᖅᐳᖅ ᑕᒪᒃᑯᐊ ᐱᔭᒃᓴᕗᑦ ᑕᑯᓗᑎᑦ 

ᓯᕗᓂᒃᓴᒥᒃ ᑮᓇᐅᔭᖅᑐᕈᑎᒃᓴᖏᑦ ᑕᐃᒪ ᑖᒃᑯᐊ 

ᐋᖅᑭᒍᓐᓇᓚᐅᕋᑦᑎᒍ ᑕᓪᓕᒪᖓᓂ ᒪᓕᒐᓕᐅᖅᑎᓂᒃ 

ᐊᔪᕆᖅᓱᐃᔾᔭᐅᓯᒪᓪᓗᑕ ᐱᓕᕆᕝᕕᓂᒃ ᒥᓂᔅᑕᐅᔪᑦ 

ᑕᐃᒪ ᑕᖅᑭᓄᑦ ᐱᖓᓲᓂᐊᖅᑐᓄᑦ 

ᐊᔾᔨᑐᐃᓐᓇᕆᓂᐊᖅᑕᖓ ᒪᐃᒥᓕ ᑕᐃᒪ 

ᕿᒥᕐᕈᐊᒃᑲᓐᓂᕐᓂᐊᖅᑐᒍᑦ ᑕᐃᒃᑯᐊ ᐱᓕᕆᐊᒃᓴᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ. ᒪᒥᐊᓇᖅ, ᒥᔅᑕ ᕿᓐᖑᖅ. 

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᒥᓂᔅᑕ ᑐᓐᖓᓕᐊᑉᓗ ᐃᑲᔪᖅᑎᒋᔭᐃᓪᓗ. ᑕᕝᕙᓂ 

ᑮᓇᐅᔭᖅᑐᕈᑕᐅᓂᐊᖅᑐᓂᒃ $491,804,000 

ᖁᓛᓃᑦᑐᑦ ᑖᒃᑯᐊ ᐊᕕᒃᑐᖅᕼᐃᒪᐅᖅᑐᑦ 

ᓈᕼᐊᐅᑎᑦ, ᓈᑕᐅᑎᖃᐅᕐᒪᑕ. ᑖᒻᓇ 

ᕼᐃᕗᓪᓕᖅᐹᖅ, ᐅᓇ ᑐᑭᓕᐅᖅᕼᐃᓐᓇᕐᓗᒍ ᑕᕝᕙᓂ 

ᒪᓕᒐᒃᓴᐅᑉ ᐃᓗᐊᓂ ᐊᑐᕐᓂᐊᖅᑐᖅ $8,623,000 

ᐅᕙᓂᓗ ᐱᒋᐊᕈᑎᒋᔮᓂ ᒥᓂᔅᑕ ᐅᓐᓂᒃᕼᐃᒪᖕᒪᑦ 

$8.26 ᒥᓕᐊᓐ. ᐅᓇ $3,000 ᕼᐅᕐᕋᓐᖏᒻᒪᑦ. 

ᑖᑉᑯᐊ ᑲᑎᓪᓗᒋᑦ $54,000 

ᐅᓂᐅᖅᕼᐃᒪᔫᔮᖅᕼᐃᒪ. ᑕᐃᒪᓕᑭᐊᖅ ᖃᓄᐃᒻᒪᑦ 

ᑕᐃ`ᓇᐃᑉᐸ? ᑐᑭᕼᐃᒍᒪᓪᓗᖓ ᑖᑉᕼᐅᒥᖓ 

ᐊᐱᕆᕗᖓ. ᐃᒃᓯᕙᐅᑕᓖᒃ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕿᓐᖑᖅ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑏ. ᒪᓕᒐᒃᓴᐅᔪᖅ ᑖᓐᓇ ᒪᑉᐱᒐᓕᒃ ᐱᖓᓱᓂᑦ 

ᐃᓄᒃᑎᑑᓯᒪᔪᑦ, ᑖᒃᑯᐊ ᑕᕝᕙ ᓈᓴᐅᑎᓪᓚᕆᖏᑦ 

ᐊᖏᖅᑕᐅᑎᓐᓇᓱᒃᑕᕗᑦ. ᑖᒃᑯᐊ 

ᓈᓴᐅᑎᓪᓚᕆᑯᓗᖏᑦ. ᑖᓐᓇ ᐅᖃᐅᓯᕆᖃᐅᔭᕋ 

ᑖᓐᓇ ᐅᖃᓪᓚᒃᓱᖓ ᒥᑭᓪᓕᒋᐊᖅᓯᒪᑐᐃᓐᓇᕋᒃᑭ 

ᖃᓪᓗᓈᑎᑐᑦ (ᑐᓵᔨᑎᒍᑦ) ᓈᓴᐅᑎᓪᓗᐊᑕᓄᑦ 



ᓇᒡᒐᔾᔭᐅ, ᒫᑦᓯ 19, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓂᒃᓴᖅᑎᓐᓇᓱᒃᑐᒋᑦ ᓇᓚᐅᑦᑖᖅᓯᒪᓪᓗᒋᑦ 

(ᑐᓵᔨᑎᒎᕈᓐᓃᖅᑐᖅ) ᑕᕝᕘᓇ ᐅᖃᐅᓯᕆᓯᒪᔭᒃᑲ 

ᑖᒃᑯᐊ ᑕᒪᕐᒥᓕᒫᑯᓗᒃ ᐅᖃᖅᑕᐃᓐᓈᓗᒋᔪᒪᓇᒋᑦ 

ᒥᑭᓪᓕᒋᐊᖅᑐᑦ, ᓈᓴᐅᑎᒃᑯᑎᒍᑦ 

ᒥᑭᓪᓕᒋᐊᖅᑎᔅᓯᒪᒐᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 

ᓇᓴᐅᑏᑦ ᑕᑯᓐᓈᖅᑕᕗᑦ ᒪᓕᒐᒃᓴᒦᑦᑐᑦ 

ᐱᑦᑎᐊᖅᓯᒪᔪᓄᑯᐊ, 

ᑕᐃᔭᐃᓐᓈᓗᒋᖃᑦᑕᓐᖏᑐᐃᓐᓇᖅᑕᖏᑦ. ᑲᑎᑦᑐᒋᑦ 

ᐊᑯᓐᓂᖓᒍᑦ ᑮᓇᐅᔭᖅᑖᖑᒍᒪᔪᑦ, $491,804,000 

ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 

5, ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 

6, ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑭᓰ 

ᒪᓕᒐᒃᓴᖅ 2 ᐃᓘᓐᓇᖓᓄᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑭᓰ 

ᒪᓕᓪᓗᒍ ᒪᓕᒐᖅ 62(2), ᒪᓕᒐᒃᓴᖅ 2, 

ᑲᑎᒪᔾᔪᑎᔅᓴᓅᕈᓐᓇᓕᕐᖓᑦ ᐱᖓᔪᐊᓐᓂ 

ᐅᖃᓕᒫᖅᑕᐅᓛᕐᓗᓂ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ, ᒪᑐᓯᕙᓪᓕᐊᒍᑎᓂᒃ ᐅᖃᐅᓯᔅᓴᖃᖅᑮᑦ?  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᐃᒃᓯᕙᐅᑖᖅ, ᖁᔭᓐᓇᒦᒃᕈᒪᑐᐃᓐᓇᑕᒃᑲ 

ᐃᖅᑲᓇᐃᔭᖅᑎᒃᑲ 

ᐊᑐᐃᓐᓇᕈᖅᓴᐃᓯᒪᒻᒪᑕ ᑖᒃᑯᓂᖓ ᒐᕙᒪᑦᑎᓐᓂᑦ 

ᐊᐅᓚᐃᓐᓂᒍᓐᓇᑎᑦᑎᓂᐊᕐᖓᑕ 

ᔫᓂᕈᕋᓱᐊᕐᓂᖓᓂᑦ.  

 

ᖁᔭᓐᓇᒦᒃᓪᓚᕆᑉᐸᔅᓯ ᒪᓕᒐᓕᐅᖅᑎᓕᒫᑦ ᐃᑲᔪᕋᔅᓯ 

ᐊᖏᖅᓯᓪᓗᓯ ᑖᔅᓱᒥᖓ ᑮᓇᐅᔭᖅᑖᕆᒍᒪᔭᑦᑎᓐᓂ, 

ᐊᒻᒪ ᑕᕝᕙᓂ ᓂᕆᐅᑦᑎᐊᓂᐊᕐᒥᔪᖓ 

ᐃᒃᓯᕚᖃᑕᐅᓛᕐᒥᒐᒪ ᑮᓇᐅᔭᓕᒫᕗᑦ ᑲᒪᒋᓕᕈᑦᑎᒍ 

ᒪᐃᖑᓕᖅᑲᑦ, ᔫᓂᒧᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃᑕᐃᓐᓇᕆᕙᔅᓯ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᒪᓕᒐᒃᓴᖅ 2, ᐱᔭᕇᖅᑯᖅ. ᒥᓂᔅᑕ 

ᐊᐱᕆᓐᖑᓱᓕᕐᒥᔭᕋ ᑲᔪᓯᒋᐊᕈᓐᓇᕐᒪᖔᑦᑕ 

ᒪᑐᐃᖅᓯᒍᑎᒋᔭᖓᓄᑦ ᒪᓕᒐᒃᓴᖅ 3 ᐱᓪᓗᒍ? 

ᒥᓂᔅᑕ ᐊᕿᐊᕈᖅ.  

 

ᒪᓕᒐᒃᓴᖅ 03 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

3, 2017-2018 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐃᖅᑲᓇᐃᔭᑦᑎᒃᑲ 

ᑕᒫᓃᓐᓇᕐᓂᐊᖅᓱᒋᑦ, ᐊᒻᒪᓗ ᖃᐅᔨᒪᖁᔨᓪᓗᖓ 

ᑕᒪᒃᑯᓄᖓ ᐊᓯᖏᓐᓅᓕᑐᐊᕈᑦᑕ 

ᐃᖅᑲᓇᐃᔭᖅᑎᑲᓐᓂᕐᓂ ᐊᑐᐃᓐᓇᖃᖅᑎᑦᑎᒐᒪ, 

ᖃᐃᖁᔨᒋᐊᖃᓕᕋᐃᒍᑦᑕ 

ᖃᐃᖁᔨᔪᓐᓇᖅᓯᔭᐅᒍᒪᓂᐊᖅᑐᖓ, ᐃᒃᓯᕙᐅᑖᖅ. 

ᑖᒃᑯᐊ ᐃᒃᓯᕙᐅᑖᖅ ᐅᓂᒃᑳᒃᑲ ᐱᒋᐊᕈᓐᓇᖅᓯᔭᒃᑳ?  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓃᓛᒃ ᓴᖅᑭᒻᒥᕗᖓ 

ᐃᓕᔅᓯᓐᓄᑦ ᑖᓐᓇ ᐱᖁᔭᒃᓴᖅ ᐱᖓᓱᑦ, 

ᑮᓇᐅᔭᒃᑲᓂᕐᓂᑦ ᐊᑐᒃᑲᓐᓂᕈᒪᓪᓗᑕ 

ᐃᖏᕐᕋᔪᑎᔅᓴᓄᑦ ᐊᒻᒪᓗ ᐊᐅᓚᔾᔪᑎᔅᓴᓄᑦ ᐱᖁᔭᖅ 

2017-2018 ᓈᓴᐅᑎᓕᒃ 3 (ᑐᓵᔨᑎᒍᑦ) ᑕᕝᕘᓇ 

ᐱᖁᔭᒃᓴᖅᑎᒍᑦ ᒐᕙᒪᒃᑯᑦ ᐊᖏᓪᓕᒋᐊᕆᒐᓱᐊᖅᑐᑦ 

ᑮᓇᐅᔭᖅᑖᕆᓂᐊᖅᑕᒥᓂᒃ $56,602,000-ᓂᒃ ᐅᑯᐊ 

ᐱᔾᔪᑎᒋᓪᓗᒋᑦ:  

 

 $49 ᒥᓕᐊᓐ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐱᔭᐅᒋᐊᖃᕐᓂᐊᖅᑐᑦ 

ᑮᓇᐅᔭᖅᑐᓗᐊᖅᑐᒥᓂᐅᒻᒪᑕ 

ᐋᓐᓂᐊᖃᕐᓇᓐᖏᑦᑐᓕᕆᔪᐃᑦ 

ᐊᐅᓪᓚᖃᑦᑕᖅᑐᐃᑦ ᐋᓐᓂᐊᕕᓕᐊᖅᑐᑎᒃ, 

ᐃᓱᒪᓕᕆᔭᐅᖃᑦᑕᖅᑐᑦ, ᐊᒻᒪ 

ᒪᒥᓴᖅᑕᐅᖃᑦᑕᖅᑐᑦ, ᐃᓐᓇᑐᖃᐃᓪᓗ 

ᐱᓯᒪᔭᐅᑯᑖᓐᓂᖏᑦ, ᐋᓐᓂᐊᕕᒻᒥᑦ ᓘᑦᑖᓄᑦ 

ᑲᒪᒋᔭᐅᖃᑦᑕᖅᑐᑦ ᐊᒻᒪᑦᑕᐅᖅ ᐳᕙᓪᓗᒻᒪᖔᑕ 

ᖃᐅᔨᓴᑐᓄᑦ;  

 

 $6.2 ᒥᓕᐊᓐ ᒪᓕᒐᓕᕆᔨᒃᑯᓐᓄᑦ 

ᐱᔭᐅᒋᐊᖃᕐᓂᐊᖅᑐᐃᑦ ᑖᒃᑯᐊ 

ᑮᓇᐅᔭᖅᑐᓗᐊᖅᑐᒥᓂᐅᓂᖏᓐᓄᑦ ᐸᓖᓯᒃᑯᑦ, 

ᑎᒍᔭᐅᒪᔪᓕᕆᔨᒃᑯᑦ ᐊᒻᒪᓗ 

ᐃᖅᑲᖅᑐᐃᔪᓕᕆᔨᒃᑯᑦ; ᐊᒻᒪᓗ  

 

 $1.402 ᒥᓕᐊᓐ (ᑐᓵᔨᑎᒎᕈᓐᓃᖅᑐᖅ) 

ᑮᓇᐅᔭᐃᑦ ᐊᑐᓗᐊᖅᓯᒪᔪᐃᑦ ᑖᒃᑯᓄᖓ 

ᓱᕈᓯᓕᕆᓂᕐᒧᑦ, ᐃᓚᓕᕆᓂᕐᒧᑦ ᐊᒻᒪᓗ 

ᑮᓇᐅᔭᒃᑯᕕᓕᕆᔨᖏᓐᓅᖅᓯᒪᔪᖅ. 

 

ᐃᒃᓯᕙᐅᑖᖅ, ᑖᓐᓇ ᑕᕝᕙ ᐅᖃᐅᓯᔅᓴᒃᑲ ᑖᒃᓱᒧᖓ 

ᐱᔭᕇᕆᕗᑦ ᐃᓕᓐᓄᑦ ᑐᓂᕙᕋ 

ᐊᐱᖅᑯᑎᔅᓴᖃᖅᑐᖃᑐᐊᖅᑲᑦ ᐅᕝᕙᓘᓐᓃᑦ 

ᐅᖃᕆᐊᖅᑐᖃᕈᒪᑐᐊᕈᓂ ᒪᑐᐃᖓᑦᑎᐊᖅᐳᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᔅᓴᑐᐃᓐᓇᓕᑦᑕᖃᖅᑳ? 

ᐅᖃᐅᓯᔅᓴᑐᐃᓐᓇᓕᑦᑕᖃᓐᖏᑉᐸᑦ 

ᑲᔪᓯᒋᐊᓐᖑᓱᓕᕋᑦᑕ ᓈᓴᐅᑎᖏᑎᒍᑦ ᕿᒥᕐᕈᓗᒋᑦ 

ᑖᒃᑯᐊ ᒪᑉᐱᒐᖏᑎᒍᑦ ᕿᒥᕐᕈᓂᐊᕋᑦᑎᒍᑦ. 

ᒪᓕᒐᒃᓴᖅ, ᐱᒋᐊᕈᑎᖃᕐᓗᑕ ᒪᑉᐱᒐᖅ 4, 

ᐱᖁᔭᒃᓴᖓᓂᑦ.  

 

ᑮᓇᐅᔭᓂᒃ ᐃᓚᒋᐊᖅᓯᒍᒪᔾᔪᑏᑦ ᐊᐅᓚᒍᑎᔅᓴᓄᑦ, 

2017-18 ᓈᓴᐅᑎᖓ 3, ᐃᓄᓕᕆᔨᒃᑯᑦ, 

ᐊᖏᖅᑕᐅᖅᑳᖅᓯᒪᓐᖏᑦᑐᐃᑦ. ᑲᑎᑦᑐᒋᑦ ᓱᕈᓯᕐᓄᑦ 

ᐃᓄᓕᕆᔨᒃᑯᓐᓄᑦ $1,402,000. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑕᕝᕙᓂ ᓇᓗᓇᐃᖅᑐᕈᑎᖓᓂ 

“ᖁᑦᑎᓂᖅᓴᐅᓂᕐᖓᑕᒎᖅ ᓱᕈᓯᒃᑯᕕᒻᒥᑦ 

ᐱᓯᒪᔭᐅᒋᐊᖃᕐᓂᖅᑲᑕ 2017-18-ᒥ.” ᒥᓂᔅᑕ 

ᓇᓗᓇᐃᖅᓯᒋᐊᕈᓐᓇᖅᑳ ᖃᓄᖅ 

ᐊᔾᔨᒌᓐᖏᑐᒡᒍᑕᐅᒻᒪᖔᑕ ᐱᓯᒪᔭᐅᔭᕆᐊᖃᖅᑐᐃᑦ 

ᓈᓴᐅᑎᖏᓪᓗ ᖃᓄᐃᑦᑑᒻᒪᖔᑕ, ᖃᓄᖅ 

ᐱᓯᒪᔭᐅᔭᖅᑐᕆᐊᖃᓲᖑᒻᒪᖔᑕ ᓱᕈᓰᑦ, 

ᐃᓱᒪᓕᕆᔨᒃᑯᓄᓪᓘᓐᓃᑦ, ᖃᓄᖅ 

ᐊᕕᑦᑐᖅᓯᒪᓲᖑᕙᑦ ᑕᐃᒃᑯᐊ ᓱᕈᓯᒃᑯᕕᒻᒦᒋᐊᖃᓲᑦ 

ᐃᓄᓕᕆᔨᒃᑯᑎᒍᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃᑰᖓᑎᒎᓐᖏᑦᑐᑦ. 

ᑖᒃᑯᐊ 189-ᒥᓂᐅᑦᑕᖅᑯᑦ, 243-ᓐᖑᖅᑐᒥᓃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑖᓐᓇ ᓈᓴᐅᑦ ᑕᑯᕋᑖᖃᒃᑯᑦ 

ᓇᓗᓇᐃᖅᑐᕈᑎᖏᓐᓂᑦ ᓱᓕ ᐅᕙᓐᓂᑦ 

ᑐᑭᓯᑎᑦᑎᑎᐊᓐᖏᓪᓚᕆᑦᑐᖅ. ᐄ, ᓱᑯᑦᑎᐊᒍᑦ, 

ᑭᓱᑯᑦᑎᐊᒍᑦ ᐃᓛᒃ ᓇᐅᒃᑯᑦ 

ᓵᓐᖓᑦᑎᓂᖅᓴᐅᕙᒻᒪᖔᔅᓯ. ᑕᐃᒪ ᐅᖃᖅᑲᐅᒻᒥᒐᒪ 

ᑮᓇᐅᔭᓂᒃ ᖃᓄᖅ ᐱᑕᖃᕆᐊᖃᓪᓚᕆᑦᑐᓂᒃ 

ᖃᐅᔨᓴᕆᐊᖃᕋᑦᑕᐃᓛᒃ. ᑕᐃᒪ ᓇᓕᐊᒃ 

ᐱᓯᒪᑦᑎᓂᐅᖃᑦᑕᖅᑐᖅ ᓱᕈᓯᒃᑯᕕᓐᓂᑦ 

ᐱᕈᖅᐸᓪᓕᐊᑐᐃᓐᓇᖅᑑᔮᖅᑲ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ, 

ᐃᓪᓗᓕᕆᔨᒃᑯᑦ ᒥᓂᔅᑕᖓᑦ ᐊᕕᑦᑐᖅᓯᒪᔪᓂᒃ 

ᐱᓯᒪᑦᑎᕙᓪᓚᐃᒻᒪᑦ, ᑭᐅᒍᓐᓇᐸᓪᓚᐃᒻᒪᑦ, 

ᖃᓄᐃᔅᓴᖏᒃᑯᕕᑦ, ᐃᔅᓯᕙᐅᑖᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ, ᑭᐅᔪᓐᓇᖅᑭᐅᒃ ᑖᓐᓇ?  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑎᒎᖅ. 

ᒥᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᑕᐃᕕᑎ ᓴᕕᑲᑖᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᕕᑦᑐᖅᓯᒪᓂᖏᑦ ᑖᒃᑯᐊ ᐱᓯᒪᓐᖏᒻᒥᔭᕋᓗᐊᒃᑲ 

ᖃᑦᑎᒡᒍᑎᐅᒻᒪᖔᑕ. ᒪᕐᕉᒃ ᑕᕝᕙ ᒪᕐᕈᓪᓗᐊᑖᒃ, 

ᐊᐅᓪᓚᖅᑎᑦᑎᓂᖅᓴᐅᖃᑦᑕᖅᑐᒍᑦ 

ᐱᓯᒪᔭᐅᔭᖅᑐᓂᐊᖅᑐᓂᒃ ᓄᓇᕗᑦ ᓯᓚᑖᓄᑦ ᐊᒻᒪᓗ 

ᐳᓛᕆᐊᖅᑎᖃᑦᑕᖅᑕᕗᓪᓗ ᓄᓇᕗᑦ ᓯᓚᑖᓄᑦ 

ᐊᒥᓱᕈᕐᓂᖅᓴᐅᓯᒪᒻᒥᔪᑦ. ᐆᑦᑑᑎᒋᓗᒍ, 

ᐃᓐᓇᑐᖃᖅᑕᖃᕐᖓᑦ ᐃᓪᓗᓕᒻᒥᑦ, ᐅᖅᓱᖅᑐᕐᒥᖔᖅ 

ᓇᓕᐊᓐᓃᑦᑐᕐᖏᓐᓇᑭᐊᖅ, ᐋᑐᕚᒦᑦᑐᖅ 

ᖃᖓᑦᑕᐅᓯᖅᑕᒥᓂᖅ ᐳᓛᕆᐊᕈᓐᓇᓂᐊᕐᖓᑦ, 

ᐳᓛᕆᐊᖅᑕᐅᒍᓐᓇᓂᐊᕐᖓᑦ. ᐃᓄᓕᕆᔨᒃᑯᓐᓄᑦ 

ᐃᑲᔪᖅᑕᐅᓐᖏᑦᑐᓂᒃᑯᐊ ᐃᓚᑐᐃᓐᓇᖏᑦ 

ᐳᓛᕆᐊᖅᑎᓲᕗᑦ.  

 

ᐊᒥᓲᓂᖅᓴᐃᓪᓗ ᐊᐅᓪᓚᖅᑎᑕᐅᕙᑦᑐᑦ ᓄᓇᕗᑦ 

ᓯᓚᑖᓂ ᐃᓐᓇᑐᖃᐃᑦ ᐃᑲᔪᖅᑕᐅᒍᓐᓇᖏᒻᒪᑕ 

ᓄᓇᕗᒻᒥ ᐊᒻᒪᓗ ᐅᖃᖅᑲᐅᒐᓗᐊᕐᒥᒐᒪ ᓄᓇᓕᓐᓂ 

ᑕᐅᓄᖓ ᐳᓛᕆᐊᖅᑐᖃᕐᓂᖅᓴᐅᖃᑦᑕᓕᕐᖓᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᓴᕕᑲᑖᖅ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᑎᖅᓱᖅᑕᐅᑎᓪᓗᒋᑦ ᐃᓇᑐᖃᓕᕆᔾᔪᑎᕈᓘᔭᐃᑦ 

ᑕᒪᒃᑯᐊ ᐃᓄᓕᕆᔨᒃᑯᑦ ᑲᒪᒋᒋᐊᖃᓲᖏᑦ 

ᐃᓐᓇᑐᖃᓕᕆᔾᔪᑏᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐅᑎᖅᑎᐅᖃᖅᑕᐅᓚᐅᖅᓯᒪᒻᒪᖓᑕ. 

ᐃᓐᓇᑐᖃᓕᕆᕕᓯ ᓱᓖ ᐃᓄᓕᕆᔨᒃᑯᑎᒍᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. 

(ᑐᓵᔨᑎᒍᑦ) ᐃᓐᓇᑐᖃᕐᓄᑦ ᐊᒃᑐᐊᓂᓕᓐᓂᒃ ᓱᓕ 

ᐱᓕᕆᓂᖅᑕᓕᐅᔪᖅ. ᒥᓂᔅᑕ ᐃᓚᖏᑦ 

ᐅᖃᐅᓯᕆᕋᑖᖅᑕᕋᓗᐊᖏᑦ ᐃᓚᖏᑦ 

ᐃᓄᓕᕆᔨᒃᑯᑎᒎᖓᓪᓚᕆᓐᖏᑦᑐᑦ. ᐃᓚᖏᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐱᓯᒪᔭᐅᔪᑦ, 

ᐃᓐᓇᑐᖃᐃᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐱᓯᒪᔭᐅᔪᑦ. ᐃᓚᖏᑦ ᐳᓛᕆᐊᕈᒪᒐᐃᑉᐸᑕ 

ᑮᓇᐅᔭᓂᒃ ᐊᑐᐃᓐᓇᖅᑕᖃᓲᖑᓕᖅᑐᖅ 

ᐃᓄᓕᕆᔨᒃᑯᑎᒍᑦ ᖃᖓᑦᑕᐅᓯᕈᑕᐅᒍᓐᓇᖅᑐᓂᒃ. 

ᑖᓐᓇ ᑕᕝᕙ ᐃᓚᖓ ᐆᒃᑑᑎᒋᕋᑖᖅᑕᕋ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᔭᕋ ᑕᒪᓐᓇ ᐃᓚᖏᓐᓄᑦ 

ᐳᓛᕆᐊᖅᑕᐅᖃᑦᑕᕆᐊᖃᕐᖓᑕ ᑕᐃᒃᑯᐊ 

ᐱᓯᒪᔭᐅᔪᐃᑦ ᑕᐅᓇᓂ ᐃᓄᓕᕆᔨᒃᑯᓐᓃᓲᖑᒻᒪᓂᓛᒃ 

ᑮᓇᐅᔭᖓ. ᐊᐱᕆᕗᖓᓕ ᓱᓕ ᐃᓐᓇᑐᖃᖅᑕᖃᖅᑲ 

ᐃᓄᓕᕆᔨᒃᑯᑎᒍᑦ ᐃᑲᔪᖅᑕᐅᔪᓂᒃ 

ᐊᐅᓪᓛᖅᑕᐅᓯᒪᓐᖏᑦᑐᓂᒃ ᓱᓕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᒪᓕᑦᑐᒋᓪᓕ ᒫᓐᓇ 

ᐱᓯᒪᔭᒃᑲ, ᑐᑭᓯᒃᑲᓐᓂᕈᑏᑦ ᐱᓯᒪᔭᒃᑲ, 

ᐊᐅᓪᓛᖅᑕᐅᓂᐊᖅᑐᒥᓃᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐊᐅᓪᓛᖅᑕᐅᓯᒪᓕᖅᑐᐃᑦ. 

ᐊᐅᓪᓛᖅᑕᐅᓯᒪᓐᖏᑦᑐᐃᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᑕᐃᒃᑯᐊ 

ᐃᓄᓕᕆᔨᒃᑯᓐᓄᑦ ᓱᓕ ᐊᐅᓚᑕᐅᕙᑉᐳᑦ. ᓱᓕ 

ᐱᑕᖃᒃᑲᓂᕐᒪᖔᖅ ᐃᓄᓕᕆᔨᒃᑯᓐᓄᑦ 

ᐊᐅᓪᓛᖅᑕᐅᓯᒪᓐᖏᑦᑐᓂᑦ ᐱᓕᕆᔾᔪᑎᐅᔪᓂᒃ ᐅᑯᐊ 

ᕿᒥᕐᕈᐊᖅᑐᒋᑦ ᑐᑭᓯᒃᑲᓐᓂᕈᑎᔅᓴᐃᑦ ᐊᒻᒪ 

ᐸᕐᓇᐅᑎᕗᑦ ᕿᒥᕐᕈᐊᖅᑐᒋᑦ, 

ᐊᐅᓪᓛᖅᑕᐅᓯᒪᔪᐃᓐᓇᐅᕙᓪᓚᐃᓕᖅᑐᑦ. 

(ᑐᓵᔨᑎᒍᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 



ᓇᒡᒐᔾᔭᐅ, ᒫᑦᓯ 19, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

647 

ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓕᖅᑭᑦᑕᐅᖃᐃ ᓇᓗᓕᑦᑎᐊᕋᒪᓕ. ᒥᓂᔅᑕᖃᐃ 

ᐃᓄᓕᕆᔨᒃᑯᑦ ᒥᓂᔅᑕᖓᓄᑦ 

ᓇᓗᓇᐃᖅᑐᖅᑕᐅᖁᒃᑲᓐᓂᕈᓐᓇᖅᑲᒍ 

ᖁᔭᓕᓪᓚᕆᒃᑲᔭᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓱᒪᖅᓱᕐᖓᑦ ᒥᓂᔅᑕ ᐊᕿᐊᕈᖅ ᐊᓯᐊᓄᑦ 

ᑭᐅᔭᐅᖁᔨᓂᐊᕈᓂ. ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᓇᓗᓇᐃᕋᓱᓚᐅᕐᓚᒍᐊᐃ. 

ᐊᐱᕆᔭᐅᓱᒋᕋᑖᕋᒪᓕ ᐃᒫᒃ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓃᑦᑐᖃᖅᑲ ᓱᓕ 

ᐃᓄᓕᕆᔨᒃᑯᓐᓃᒋᐊᓕᓐᓂᒃ ᓱᓕ? ᑭᐅᕋᑖᖅᑯᖓᓕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓃᑦᑐᑦ ᑕᕝᕙᓃᑉᐳᑦ 

ᒫᓐᓇ. ᐃᓐᓇᑐᖃᓕᕆᔾᔪᑏᑦ ᑕᕝᕙᓃᑉᐳᑦ. 

ᐃᓄᓕᕆᔨᒃᑯᓃᑦᑐᐃᑦ ᑕᐃᒪ ᐃᓄᓕᕆᔨᒃᑯᓂᑉᐳᑦ 

ᓱᓕ. ᑮᓇᐅᔭᓂᒃ ᐃᓚᒋᐊᕆᖅᓯᒐᓱᐊᕈᒪᔾᔪᑏᓪᓕ 

ᐅᑯᐊ ᑐᕌᖓᒻᒪᑕ ᐃᓄᓕᕆᔨᒃᑯᑦ ᑭᓱᓂᒃ ᖃᑦᑎᓂᒃ 

ᐊᑐᓗᐊᕐᓂᕐᒪᖔᑕ ᑮᓇᐅᔭᓂᒃ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᓇᓗᓇᐃᖅᑐᐃᒋᐊᕐᖓᑦ ᒥᓂᔅᑕ. 

ᑐᑭᓯᓂᖅᓴᐅᓕᖅᑯᖓ. ᐊᓯᐊᒍᖔᖃᐃ ᐊᐱᕆᒍᒪ 

ᑐᑭᓯᓇᕐᓂᓴᒃᑯᑦ. ᐃᓄᓕᕆᔨᒃᑯᑦ ᓱᓕ ᐃᓐᓇᑐᖃᕐᓂᑦ 

ᑲᒪᖃᑦᑕᖅᑳᑦ ᑲᒪᔾᔪᑎᔅᓴᖃᖅᑲᑦ ᓱᓖ 

ᐃᓄᓕᕆᔨᒃᑯᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, ᓱᓕ 

ᐱᓕᕆᔾᔪᑎᔅᓴᖅᑕᓕᒃ ᓱᓕ ᐃᓐᓇᑐᖃᕐᓄᑦ 

ᑐᕌᖓᔪᓂᒃ. ᐃᓄᓕᕆᔨᒃᑯᑦ ᒥᓂᔅᑕᖓ 

ᓇᓗᓇᐃᖅᑐᐃᑦᑎᐊᖁᔭᕋ. ᖃᐅᔨᒪᔭᒃᑲ ᑖᒃᑯᐊ 

ᒐᕙᒪᒃᑯᑦ ᐱᓕᕆᔾᔪᑎᖏᑦ ᐃᓐᓇᑐᖃᕐᓄᑦ 

ᐅᖅᓱᐊᓗᓄᑦ ᐃᑲᔫᑎᖏᑦ, ᓂᖃᐃᑑᑎᔅᓴᐃᑦ 

ᐃᓐᓇᑐᖃᕐᓄᑦ, ᐊᒻᒪ ᐃᓄᓕᕆᔨᒃᑯᑦᑕᐅᖅ 60-

ᖑᓗᐊᖅᑐᓂᒃ ᐊᕐᕌᒍᓕᓐᓂᒃ ᑲᒪᖃᑦᑕᑐᔅᓴᐅᕗᑦ 

ᑕᐃᒃᑯᓄᖓ ᐊᐅᓚᑕᐅᒋᐊᖃᕐᖓᑕ. ᐊᓪᓗᐃᓐᓂᕈᒪ 

ᒥᓂᔅᑕ ᓴᕕᑲᑖᖅ ᐃᑲᔪᕈᓐᓇᑦᑎᐊᕌᖓ ᐊᐱᖅᑯᑦ 

ᑭᐅᒐᓱᑦᑎᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᓂᔅᑕ ᐊᕿᐊᕈᖅ ᐅᖃᕋᑖᕐᖓᑦ ᑕᐃᒪ 

ᓂᖃᐃᓲᑎᔅᓴᒃᑯᑦ ᑕᐃᒪ ᐃᓐᓇᑐᖃᐃᑦ ᐅᖅᓱᐊᓗᒻᒥ 

ᐃᑲᔫᑎᒋᑦᑕᖅᑲᐃᑦ, ᐊᒻᒪᓗ ᐃᓐᓇᑐᖃᖅ 

ᐱᓯᒪᔭᐅᑉᐸᑦ ᐊᓯᐊᓄᑦ ᑭᒃᑯᑐᐃᓐᓇᕐᓄᑦ 

ᑲᒪᒋᔭᐅᖃᑦᑕᕐᒥᔪᑦᑕᐅᖅ ᐃᓄᓕᕆᔨᒃᑯᑎᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑕᒪᒃᑮᒃ ᒥᓂᔅᑑᒃ ᓇᓗᓇᐃᖅᓯᒋᐊᕋᔅᓯᒃ. 

ᑭᖑᓪᓕᖅᐹᕆᓕᖅᑕᕋ. ᑕᐃᒪᓕ ᓄᓇᕗᑦ ᓯᓚᑦᑖᓄᑦ 

ᐊᐅᓪᓚᖅᑎᑕᐅᒐᐃᒻᒪᑕ ᓱᓕ ᓄᓇᕗᒻᒥ 

ᓂᖃᐃᑑᑎᔅᓴᑕᓲᖑᕙᑦ ᐃᑲᔫᓯᐊᕈᓐᓇᓲᖑᕙᑦ 

ᓂᕿᑖᕈᑎᔅᓴᕆᓂᐊᖅᑕᒥᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᖅᑯᑎᒋᓗᑎᑦ, ᒥᓂᔅᑕ 

ᓴᕕᑲᑖᕐᒧᑦ ᑭᐅᔭᐅᖁᔭᕋᓗᐊᕋ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕼᐃᒃᔅ. 

ᒥᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᔾᔨᒌᑉᐸᖏᒻᒥᔪᐃᑦ ᖃᓄᐃᓐᓂᖓ 

ᒪᓕᓪᓗᒍ. ᐃᓛᓐᓂᒃᑯᑦ ᑕᐃᒪ 

ᓂᖃᐃᑑᑎᔅᓴᖅᑖᕈᓐᓇᖅᑎᑕᐅᓲᖑᑦᑕᖅᑯᑦ ᑭᓯᐊᓂ 

ᑕᐃᒃᑯᓄᖓᓕᒫᕋᓗᒃ ᐊᔾᔨᒌᓐᓂᕋᕐᓗᒋᑦ 

ᐅᖃᕈᓐᓇᓐᖏᑕᒃᑲ. ᐊᔾᔨᒌᑉᐸᖏᒻᒪᑕ ᓇᒥ 

ᐃᑲᔪᖅᑕᐅᒻᒪᖔᖅ, ᓇᒥ ᒪᒥᓴᖅᑕᐅᒻᒪᖔᖅ, 

ᐃᓚᖏᑦ ᐱᒍᓐᓇᖃᑦᑕᓲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑕᕝᕙᓃᑉᐳᒍᑦ. ᐅᐊᑦᑎᐊᕈᐊᐃ, ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓗᓕᑯᓘᔭᖏᓐᓃᑦᑐᓂᒃ ᐊᐱᖅᓲᑎᔅᓴᖃᕋᒪ, 

ᐱᓕᕆᕕᑉ ᐃᓗᐊᓂ. ᓇᓗᓇᐃᖅᓯᓯᒪᒻᒪᑕ 

ᑐᓂᓯᓂᐊᕐᒪᑕᒎᖅ ᑮᓇᐅᔭᓂᒃ ᐊᒥᐊᒃᑯᕕᓂᖏᓐᓂᒃ 

ᐊᓯᖏᓐᓂᒃ ᐱᓕᕆᕕᓐᓃᖔᖅᑐᓂᒃ ᐃᓛᒃ 

ᐱᓕᕆᕕᐊᕈᓯᓐᓂᒃ. ᒫᓐᓇ ᑕᐃᒪᐃᓕᖓᓂᖓᓄᑦ, 

ᐊᓯᖏᑦ ᐱᓕᕆᕕᐊᕈᓰᑦ ᐊᒡᒍᖅᑐᖅᓯᒪᓂᖏᑦ 

ᑕᒫᓂᑦᑐᑦ ᓄᓇᕗᒻᒥᐅᓕᒫᕌᓗᓐᓂᒃ ᐃᑲᔪᖅᑐᐃᕚᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐳᑖᖅ. (ᑐᓵᔨᑎᒍᑦ) ᐃᓘᓐᓇᖏᓐᓄᑦ 

ᐊᒃᑐᐃᓂᖃᓐᖏᑦᑐᖅ ᐊᒡᒍᑐᖅᓯᒪᓂᕐᒧᑦ. ᑕᐃᒃᑯᐊ 

ᐱᓕᕆᕖᑦ ᑮᓇᐅᔭᓂᒃ ᓄᖒᑦᑎᖃᑦᑕᖁᔭᕗᑦ 

ᑐᓂᔭᐅᖃᑦᑕᖅᑐᓂᑦ.  

 

ᐊᒻᒪᓗᑦᑕᐅᖅ ᐃᓄᓕᕆᔨᒃᑯᓐᓂᒃ ᐃᓘᓐᓇᑲᓴᖏᑦ 

ᑖᒃᑯᐊ ᓄᒃᑎᖅᑕᐅᓚᐅᕐᒪᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᓂᖃᐃᓱᖃᑦᑕᖅᑐᑦ ᐃᑲᔪᕈᑎᖓ. ᑕᐃᒪᓐᓇ 

ᐃᑲᔫᓯᐊᓗᐊᕌᓗᖃᑦᑕᓐᖏᑦᑐᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃᑦᑕᐅᖅ ᒥᓂᔅᑕ ᑭᐅᒻᒪᑦ. ᑐᓂᔭᐅᓂᑯᓂᒃ 

ᐊᓯᖏᓐᓄᑦ ᑐᓂᓯᖔᕐᓂᐊᖅᑎᓪᓗᓯ 

ᐊᔾᔨᒌᓐᖏᑦᑐᓂᒃ ᐱᓕᕆᕕᒻᒦᖓᖅᑐᓂᒃ ᖃᖓᒃᑯᓕ 

ᓇᓗᓇᐃᖅᓯᖃᑦᑕᖅᐱᓯ 

ᐊᑭᓕᒃᓴᓂᑐᐃᓐᓇᕆᐊᖃᓕᕌᖓᑕ? ᖃᓄᕐᓗ 

ᐊᑭᓕᒃᓴᓂᒃᑕᐅᔪᖅ ᑲᒪᒋᔭᐅᕙᑉᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᑲᑎᒪᓂᕆᔭᑦᑎᓐᓄᑦ ᐊᒃᑐᐃᓂᖃᕐᒪᖔᖅ 

ᖃᐅᔨᒪᓐᖏᑦᑐᖓ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᕗᑦ ᑕᐃᒃᑯᐊ 

ᐅᓂᒃᑳᓕᐅᖃᑦᑕᖅᑐᑦ ᑕᖅᑭᑕᒫᑦ ᐊᒻᒪ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᑕ ᐃᓱᐸᓗᐊ 

ᑎᑭᓕᕌᖓᑦ ᐅᖓᑕᐅᔾᔨᐊᕐᔪᑦᑐᑦ ᑕᐃᒃᑯᐊ 

ᐱᓕᕆᕕᓐᓄᑦ ᐅᖓᑕᐅᔾᔨᒍᑕᐅᔪᑦ ᐊᑐᕈᒫᖅᑕᖏᑦ 

ᐋᖅᑭᑦᑕᐅᒃᑲᓐᓂᖁᓪᓗᒋᑦ ᑕᐃᒪᐃᑦᑐᓐᓇᖏᑦᑕᕌᖓᑕ 

ᐊᑐᖔᕆᐊᖃᖃᑦᑕᖅᑐᒍᑦ ᐃᓚᒋᐊᕈᑎᓂᒃ 

ᑮᓇᐅᔭᒃᑐᕈᑎᔅᓴᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ 

ᑕᐃᒪᐃᓚᐅᖅᐸᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ 

ᒪᑉᐱᒐᖅ 4-ᒦᑦᑐᒍᑦ. ᒥᔅᑕ ᒪᐃᓐ, 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐸᐃᒃᐹᑦ ᓵᒃᑎᓐᓃᑦᑐᑦ ᐅᖃᖅᓯᒪᔪᑦ 

ᐸᖅᑭᕕᖕᒦᖃᑦᑕᕐᒪᑕ ᐸᖅᑭᔭᐅᔪᓂᒃ 

ᐅᓄᖅᓯᕙᓪᓕᐊᓂᖏᑦ ᒪᓕᒃᑕᐅᓪᓗᑎᒃ ᑕᐃᒃᑯᐊ 

189-ᖑᓚᐅᕋᓗᐊᕐᒪᑕ ᐸᖅᑭᔭᐅᔭᕆᐊᓖᑦ 243-

ᖑᔪᑦ. ᒫᓐᓇ ᑖᒃᑯᐊ 

ᐅᓄᖅᓯᕙᓪᓕᐊᑐᐃᓐᓇᕐᓂᐊᕋᓱᒋᕕᓯᐅᒃ? ᑭᓱᒧᑦ 

ᐅᓄᖅᓯᕙᓪᓕᐊᕙᑦ ᑖᒃᑯᐊ ᐸᖅᑭᔭᐅᔭᕆᐊᓖᑦ? 

ᖃᐅᔨᒪᕕᓯᐅᑉ ᑭᓱᒧᑦ ᐱᔾᔪᑎᖃᖅᖢᑎᒃ 

ᐅᓄᖅᓯᕙᓪᓕᐊᒻᒪᖔᑕ ᑖᒃᑯᐊ ᐸᖅᑭᔭᐅᔭᕆᐊᓖᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 

ᐅᓄᖅᓯᕙᓪᓕᐊᑐᐃᓐᓇᖅᑐᑦ 2013-ᒥ ᑕᐃᒃᑯᐊ 

ᐱᔨᔅᓯᖅᑕᐅᔪᑦ ᐅᓄᖅᓯᕙᓪᓕᐊᓚᐅᖅᑐᖅ, ᑕᐃᒪᓐᓇ 

ᒪᓕᒃᑕᕗᑦ ᐅᓄᖅᓯᕙᓪᓕᐊᕈᑎᒋᔭᖓᑦ.  

ᐱᕐᔪᐊᖅᑕᖃᕐᓂᕐᒪᖔᑦ ᖃᐅᔨᒪᖏᑦᑐᒍᑦ ᑭᓯᐊᓂ 

ᑮᓇᐅᔭᖅᑐᕈᑎᒃᓴᖏᑦ ᐊᖑᒻᒪᑎᓐᓇᓱᒃᑎᑕᕗᑦ 

ᐊᕐᕌᒍᒋᔭᑦᑕ ᐅᓄᕐᓂᕆᔭᖏᓐᓄᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐊᓯᔾᔨᖅᐸᓪᓕᐊᒻᒪᑕ ᐊᕐᕌᒍᒐᓴᓐᓄᑦ ᐅᓄᖅᑐᓄᑦ 

ᐅᓄᖅᓯᕙᓪᓕᐊᖕᒪᑕ ᑖᒃᑯᐊ ᐱᖃᓯᐅᔾᔭᐅᓂᐊᖅᐹᑦ? 

ᑕᕝᕙᖓᑦ ᑮᓇᐅᔭᖅᑐᕈᑎᒃᓴᖓ ᒫᓐᓇᒥᐊᖅ 

ᐱᒋᐊᕐᓗᒍ ᐊᕐᕌᒎᓚᐅᖅᑐᖅ ᐊᑐᕈᒫᖅᑕᖏᑦ 

ᐃᓚᒋᐊᕈᑎᒃᓴᓂᒃ ᐊᖏᖅᓯᓛᕈᒪᖏᑦᑐᖓ 

ᑕᒻᒪᖅᓯᒪᖏᑦᑐᓂᒃ ᑮᓇᐅᔭᖅᑐᕈᑎᒃᓴᓄᑦ 

ᐊᑐᕈᒫᖅᑐᓂᒃ ᐃᓕᓯᓯᒪᓛᕋᔅᓯ. ᐱᖃᓯᐅᔾᔭᐅᓛᖅᐹᑦ 

ᐅᓄᖅᓯᕙᓪᓕᐊᔪᑦ ᑖᒃᑯᐊ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᒪᓐᓇ ᐃᒻᒪᖅᑳ 

ᐊᓯᔾᔨᖅᐸᓪᓕᐊᔪᑦ ᐅᓄᖅᓯᕙᓪᓕᐊᔪᑦ ᑖᒃᑯᐊ ᐊᑐᓂ 

ᒪᒃᐱᒐᐃᑦ ᐱᓕᕆᓕᕈᑦᑎᒍᑦ ᐅᔾᔨᕐᓇᕐᓂᐊᖅᑐᖅ 

ᐅᖃᐅᓯᕆᓗᑎᒍ ᐊᓯᔾᔨᖅᐸᓪᓕᐊᔾᔪᑎᖏᑦ 

ᐊᓯᔾᔨᖅᐸᓪᓕᐊᑎᓪᓗᒋᑦ ᐊᖑᒻᒪᑎᔪᓐᓃᕌᖓᑕ 

ᑮᓇᐅᔭᖅᑐᕈᑎᒃᓴᖓᓂᒃ ᐊᑐᕈᒫᖅᑐᖁᑎᕗᑦ ᑕᐃᒃᑯᐊ 

ᕿᒥᕐᕈᓇᓕᖃᑦᑕᖅᑕᕗᑦ ᑮᓇᐅᔭᖅᑐᕈᑎᒃᓴᕗᑦ. 

ᐊᐱᖅᑯᑎᒃᓴᕆᓛᖅᑕᕗᑦ ᑕᐃᒃᑯᐊ ᐊᑐᕈᒫᖅᑕᕗᑦ 

ᐊᐅᓚᔾᔪᑎᓂᒃ ᐱᓕᕆᓕᕈᑦᑎᒍᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ ᑎᑎᖅᑲᖁᑎᔅᓯᓐᓂ ᑐᓂᔭᐅᓚᐅᖅᑐᓂᒃ 

ᐱᓕᕆᕕᐅᑉ ᐃᓗᐊᓂ ᐊᒥᐊᒃᑯᖃᕐᒪᑕᒎᖅ. 

ᑕᐃᓯᓪᓗᑎᒡᓗ ᐱᓕᕆᕖᑦ ᒫᓐᓇᕋᑖᖑᓚᐅᖅᑐᖅ 

ᓂᖃᐃᓱᕈᑏᑦ ᐋᖅᑭᒋᐊᖅᑕᐅᓚᐅᕐᒪᑕ. ᐃᒻᒪᖄ 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐊᒥᐊᒃᑯᐃᑦ ᓇᓂᑦ 

ᓄᖑᑕᐅᓐᓂᖅᐹᑦ ᐸᐃᑉᐹᓕᕆᔨᒃᑯᓐᓃ, 

ᓂᖃᐃᓱᕐᕕᖕᒥ ᐃᖅᑲᓇᐃᔭᖅᑎᓄᑦ 

ᐸᐃᑉᐹᓕᕆᔨᒃᑯᓐᓄᑦ ᓄᖑᑕᐅᓐᓂᖅᐹ ᐅᕝᕙᓘᓐᓃᑦ 

ᑮᓇᐅᔭᐃᑦ ᐅᓄᕐᓂᖅᓴᐃᑦ ᑐᓂᔭᐅᖃᑦᑕᕐᓂᐊᖅᐸᑦ 

ᓂᖃᐅᓯᖅᑐᓄᑦ. ᓇᓕᐊᖕᓄᑦ 

ᐅᓄᖅᓯᒋᐊᖅᓯᓐᓂᕋᔅᓯ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ 

ᐅᓄᖅᓯᒋᐊᕈᑎᒋᓚᐅᖅᑕᖏᑦ ᑕᐃᑲ ᐸᖅᑭᒃᖠᕕᖕᒥ 

ᐊᑐᖅᑕᐅᖃᑦᑕᖅᑐᑦ ᑮᓇᐅᔭᓄᑦ 

ᐅᓄᖅᓯᒋᐊᖅᑎᑦᑎᖕᒪᑕ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖄ, ᓇᓗᓇᐃᒃᑲᓐᓂᐊᕐᔪᑯᓗᓪᓗᒍ ᐅᖃᖅᓯᒪᖕᒪᑕ 

ᐊᒥᐊᒃᑯᐃᑦ ᐅᓄᓐᖏᑦᑐᑯᓘᓕᕐᒪᑕ, ᐊᒥᐊᒃᑯᐃᑦ 

ᐱᔾᔪᑎᒋᔭᖓᑦ ᐱᓕᕆᕕᒃ ᒫᓐᓇᕋᑖᖑᓚᐅᖅᑐᖅ 

ᓂᖃᐃᓱᕈᑏᑦ ᐋᖅᑭᒋᐊᖅᑕᐅᓚᐅᕐᒪᑕ. 

ᓱᖅᑯᐃᖅᓯᓇᓱᒃᑲᒪ ᓇᒧᓐᖓᕐᓂᕐᒪᑕ ᐊᒥᐊᒃᑯᐃᑦ, 

ᓇᒧᑦ ᐊᑐᖅᑕᐅᓚᐅᖅᐸᑦ? ᓂᖃᐃᓱᕈᑎᐅᖃᑦᑕᖅᑐᑦ 

ᑕᐃᒃᑯᐊ ᐸᐃᑉᐹᓕᕆᔾᔪᑎᖏᑦ 

ᐊᑭᓕᖅᑕᐅᒃᑲᓐᓂᖅᑕᐅᓂᐅᓴᐅᕚ ᐅᕝᕙᓘᓐᓃᑦ 

ᓂᖃᐃᓱᖃᑦᑕᖅᑐᑦ ᑮᓇᐅᔭᖅᑖᕆᖃᑦᑕᖅᑕᖏᑦ 

ᐅᓄᖅᓯᒋᐊᖅᐸ, ᓇᒧᓐᖓᖅᑕᐅᓐᓂᕐᒪᑕ ᐊᒥᐊᒃᑯᐃᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᓄᑲᓪᓚᒃᑐᓂᒃ 

ᐱᔾᔪᑎᖃᕐᒪ ᑕᐃᒃᑯᓂᖓ ᐃᓄᓕᕆᔨᒃᑯᓐᓄᑦ 

ᐱᓕᕆᕕᖓᑦ.  

 

ᓯᕗᒧᐊᒃᓯᒪᓪᓚᕆᓕᕐᒪᑕ ᑐᓂᐅᖅᑲᖅᑕᐅᖃᑦᑕᖅᑐᓂᒃ 

ᑮᓇᐅᔭᓂᒃ. ᐃᖅᑲᓇᐃᔭᖅᑎᑖᕈᑎᒋᔭᐅᓯᒪᓪᓗᑎᒃ 

ᐊᐅᓚᑦᑎᔾᔪᑎᐅᖃᑦᑕᕐᓂᐊᖅᑐᓂᒃ 

ᐱᓕᕆᐊᖏᓐᓇᖏᓐᓂᒃ ᓄᒃᑎᕐᓂᖏᓐᓂᒃ,  ᐊᓯᐊᓂᒃ 

ᐱᓕᕆᕕᖕᒦᓐᖔᖅᖢᑎᒃ. ᐃᓚᖏᑦ ᑖᒃᑯᐊ 

ᐃᖅᑲᓇᐃᔭᓕᓚᐅᕐᒪᑕ ᑭᒃᑯᑦ ᑭᓱᓕᕆᔨᐅᖕᒪᖔᑕ, 

ᖃᓄᕐᓗ ᐃᖅᑲᓇᐃᔭᖃᑦᑕᕐᒪᖔᑕ. ᓂᖃᐃᓱᕈᑏᑦ 

ᐋᖅᑭᒋᐊᖅᑕᐅᑎᓪᓗᒋᑦ ᑮᓇᐅᔭᖃᖅᑎᑕᐅᓚᐅᕐᒥᖕᒪᑦ 

ᑖᓐᓇ. ᒐᕙᒪᒃᑯᑦ ᑭᐅᒡᒍᓯᒋᓚᐅᖅᑕᖓᑦ 

ᐸᖅᑭᔭᐅᕕᐅᖃᑦᑕᖅᑐᓄᑦ ᐊᐅᓪᓚᖅᑎᑦᑎᖃᑦᑕᕐᒪᑕ, 

ᐸᖅᑭᔭᐅᓂᐊᖅᑐᓂᒃ ᐊᔾᔨᒌᓐᖏᑦᑑᑎᓂᒃ.  

 

ᐅᓄᑲᓪᓚᒃᑐᓂᒃ ᐱᔾᔪᑎᖃᐅᖅᑐᖅ ᑖᓐᓇ ᖃᓄᖅ 

ᐃᓄᓕᕆᔨᒃᑯᑦ, ᖃᓄᖅ ᑎᑭᐅᑎᓯᒪᖕᒪᖔᑕ 

ᑮᓇᐅᔭᖅᑐᕈᑎᒃᓴᖏᓐᓂᒃ ᐊᒥᒐᖅᓯᓗᐊᖅᑐᑎᒃ 

ᑮᓇᐅᔭᓕᕆᓐᓇᐅᑉ ᐊᕐᕌᒍᒋᔭᖓᓂ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᑲᓂᕐᓂᐊᖅᐸᕋ. ᑖᒃᑯᐊ ᑐᓴᒐᒃᓴᐃᑦ 

ᐅᖃᖅᓯᒪᖕᒪᑕ ᐃᒪᓐᓇ ᐱᓕᕆᓲᒡᒎᖅ ᑮᓇᐅᔭᓂᒃ 

ᐅᓄᕐᓂᖅᓴᓂᒃ ᐊᑐᖦᖤᖅᐳᖅ, 

ᐊᑐᕈᒫᖅᑕᖏᓐᓃᑦᑐᓂᒃ ᓂᖃᐃᓱᕈᑎᓂᒃ. ᑖᓐᓇ 

ᑎᑎᕋᖅᓯᒪᔪᖅ, ᑮᓇᐅᔭᓂᒃ ᐅᓄᕐᓂᖅᓴᓂᒃ 

ᐊᑐᕐᓂᖅᓴᐅᓕᖅᑐᓂᒃ ᓂᖃᐃᓱᕈᑎᓄᑦ. ᑮᓇᐅᔭᐃᑦ 

ᐊᑐᖅᑕᐅᔪᒪᔪᑦ ᐃᖅᑲᓇᐃᔭᖅᑎᓄᑦ 

ᐊᑐᖅᑕᐅᓂᐊᖅᐹᑦ ᐅᕝᕙᓘᓐᓃᑦ ᓂᖃᐃᓱᕐᕕᖕᒥᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᒥᓂᔅᑕᐅᖃᑎᒐ ᓴᕕᑲᑖᖅ 

ᑭᐅᑦᑎᐊᕈᓐᓇᕐᓂᖅᓴᕆᕙᐅᒃ ᑖᓐᓇ ᐊᐱᖅᑯᑕᐅᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ, ᐊᑏ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓂᖃᐃᓱᕈᑏᑦ ᐋᖅᑭᒋᐊᖅᑕᐅᓚᐅᖅᑐᑦ 

ᐊᒃᑐᐃᓂᖃᓪᓚᕆᖕᒪᑕ ᑮᓇᐅᔭᓂᒃ ᑖᒃᑯᓂᖓ 

ᐆᒃᑑᑎᒋᔪᓐᓇᖅᐸᕋ ᐅᓇ. ᓱᕈᓯᐊᕿᔾᔪᑎᐅᖃᑦᑕᖅᑐᑦ 

ᑕᐃᒃᑯᐊ, ᑖᓐᓇ ᓱᕈᓯᐊᕿᔾᔪᑎᑖᕈᒪᔪᖅ 

ᑮᓇᐅᔾᔭᒃᓵᖏᑦ ᐊᒻᒪᓗᑦᑕᐅᖅ ᓂᖃᐃᓱᕈᑎᖏᑦ 

ᐃᓚᓐᖔᖅᑎᖅᑕᐅᖃᑦᑕᓚᐅᕐᒪᑕ. ᑕᐃᒃᑯᐊ 

ᓱᕈᓯᐊᖀᑦ ᐃᓚᓐᖓᖅᑕᐅᖃᑦᑕᓚᐅᕐᒪᑕ 

ᓂᖃᐃᓱᕈᑎᓂᒃ, ᒫᓐᓇ ᑕᐃᒪᐃᖃᑦᑕᔾᔮᒍᓐᓃᖅᑐᑦ, 

ᒫᓐᓇ ᑕᐃᒃᑯᐊ ᓂᖃᐃᓱᖃᑦᑕᖅᑐᑦ 

ᑮᓇᐅᔭᖅᑖᕐᓂᖅᓴᐅᖃᑦᑕᕐᓂᐊᓕᖅᑐᑦ. ᑖᒃᑯᐊ 

ᓂᖃᐃᓱᖅᑐᑦ ᐃᓚᒌᑦ, ᑖᒃᑯᐊ ᓱᕈᓯᐊᕿᔾᔪᑎᖏᑦ 

ᐲᖅᑕᐅᖃᑦᑕᐅᖃᑦᑕᕈᓐᓃᖅᑐᑦ, 

ᐃᓚᓐᖓᖅᑕᐅᖃᑦᑕᕈᓐᓃᖅᑐᑦ 

ᓂᖃᐃᓱᕈᑎᒋᔭᖓᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᐅᕙᓃᑦᑐᒍᑦ ᑲᑎᖦᖢᒋᑦ ᓱᕈᓰᑦ ᐃᓚᒌᓄᑦ 

ᐱᔨᑦᓯᕈᑏᑦ. ᓯᕗᕐᖓᒍᑦ ᐊᖏᖅᑕᐅᖅᑳᓚᐅᓐᖏᑦᑐᑦ, 

$1,402,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ 5-

ᒧᐊᕐᓗᒍ, ᒪᓕᒐᓕᕆᔨᒃᑯᑦ ᐊᐅᓚᔾᔪᑎᐊ, 

ᒪᑭᒪᐅᑏᓪᓗ ᓯᕗᕐᖓᒍᑦ ᐊᖏᖅᑕᐅᓚᐅᓐᖏᑦᑐᑦ. 

ᑲᑎᖦᖢᒋᑦ ᒪᓕᒐᓕᕆᔨᒃᑯᑦ ᐊᑐᕈᒫᖅᑕᖏᑦ 

$2,600,000. ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 

ᑐᓐᖓᓱᒋᑦ. ᐅᓇ ᐅᕙᓂ ᐃᒪᓐᓇᐃᓕᖓᖕᒪᑦ, 

(ᑐᓵᔨᑎᒍᑦ) ᓂᐅᕕᕈᑕᐅᓂᐊᖅᑐᖅ ᑕᒪᒃᑯᓄᖓ 

ᓄᑖᓄᑦ ᐋᓐᖓᔮᕐᓇᖅᑐᓂᒃ, ᑖᒃᑯᐊ ᐱᖁᔭᕐᔪᐊᑦ 

ᐊᓯᔾᔨᖅᑕᐅᓂᐊᕐᓂᖏᓐᓄᑦ ᓱᐴᖅᑐᒐᕐᓄᑦ ᑲᓇᑕᐅᑉ 

ᒐᕙᒪᒃᑯᖏᓐᓂᑦ ᐊᐅᔭᐅᓂᐊᖅᑐᖅ ᑖᓐᓇ 

ᐸᕐᓇᐅᑕᐅᓯᒪᕚ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐃᕝᕕᑦᑐᑦ ᐃᒃᓯᕙᐅᑖᖅ 

ᐊᐃᕆᔪᒪᔭᕋ ᑖᓐᓇ ᑕᒫᓃᖃᑎᒋᔭᕋ 

ᐊᓯᔾᔨᖅᑕᐅᖁᒐᓗᐊᕋᒃᑯ ᑐᖏᓕᖓᑦ ᒪᓕᒐᓕᕆᔨᒃᑯᑦ 

ᒥᓂᔅᑕᖓᑦ ᑕᐃᑯᓐᖓᖁᓪᓗᒍ, ᐲᖔᕐᓗᓂ ᐅᓇ 

ᑐᖏᓕᕋ. ᑕᐃᒪᓐᓇ ᐲᖅᑳᓚᐅᑲᒡᓗᖓ 

ᑭᐅᓂᐊᖅᐳᖓ ᐊᐱᖅᑯᓇᐅᑎᒋᔭᖓᓄᑦ ᑲᑎᒪᔨᐅᑉ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ 

ᑖᓐᓇ ᐊᐱᖅᓱᖅᑕᐅᕕᖕᒦᑦᑐᖅ ᐊᓯᔾᔨᕈᓐᓇᖁᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᐅᑯᐊ ᐃᓯᖅᑎᓚᐅᒃᑭᑦ ᐱᖃᑖ ᐊᓂᑎᓪᓗᒍ. 

 

ᑎᑎᕋᖅᓯᒪᓂᐊᕐᒪᑦ, ᒥᔅᑕ ᐊᕿᐊᕈᖅ, ᑭᓇᐅᖕᒪᖔᑦ 

ᑖᓐᓇ ᑕᐃᑲᐃᓐᓇᕈᒃ ᐊᐱᖅᓱᖅᑕᐅᕕᖕᒧᐊᖅᑐᖅ. 

ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ,  

ᐃᒃᓯᕙᐅᑖᖅ. ᑖᓐᓇ ᓴᐅᒥᓐᓃᑦᑐᖅ ᒥᓂᔅᑕᐅᑉ 

ᑐᖓᓕᖓ ᒪᓕᒐᓕᕆᔨᒃᑯᓐᓄᑦ, ᕕᐅᓪ ᒪᑲᐃ. 

ᖃᓄᐃᔅᓴᖏᒃᑯᕕᑦ ᐊᐱᖅᑯᑕᐅᖅᑲᐅᔪᖅ 

ᑭᐅᒋᐊᕈᓐᓇᖅᓯᔭᕌ? 

 

(ᑐᓵᔨᑎᒍᑦ) ᐃᒃᓯᕙᐅᑖᖅ, ᑖᓐᓇ 

ᐊᐱᖅᑯᑎᒃᓴᑦᑎᐊᕚᓗᒃ, ᒪᓕᒐᓕᕆᔨᒃᑯᑦ 

ᐱᔾᔪᑎᒋᓪᓗᒋᑦ ᐸᓖᓯᒃᑯᓐᓄᑦ. ᑖᓐᓇ ᑐᕌᖓᖏᑦᑐᖅ 

ᓱᐴᖅᑐᒐᕐᓗᖕᓄᑦ. ᑕᐃᒃᑯᐊ ᐄᔭᒐᐃᑦ ᑕᒪᒃᑯᐊ 

ᑲᓇᑕᒥ ᐄᔭᒐᕐᓘᑏᑦ ᐋᖓᔮᕐᓇᖅᑑᓂᕋᖅᑕᐅᔪᑦ 

ᓄᓇᕗᒻᒨᖁᖏᒃᑲᓗᐊᕋᑦᑎᒍᑦ. ᑖᒃᑯᐊ ᑕᕝᕙ 

ᓄᑖᖑᖕᒪᑕ ᐄᔭᒐᐃᑦ ᐋᖓᔮᕐᓇᖅᑑᓪᓗᑎᒃ 

ᐃᓕᓐᓂᐊᕆᐊᖃᕋᑦᑎᒍ ᐊᑐᓕᖅᑕᐅᓗᑎᒡᓗ 

ᐃᓕᓐᓂᐊᕈᑎᖓ. ᑎᓯᐱᕆᒥ, ᑮᓇᐅᔭᓕᕆᔨᒃᑯᑦ 

ᒥᓂᔅᑕᖏᑦ ᑲᑎᒪᑎᓪᓗᒋᑦ, ᑮᓇᐅᔭᐃᑦ ᑖᒃᑯᐊ 

ᑐᓂᔭᐅᓂᐊᖅᑐᑦ ᓱᐴᖅᑐᒐᖅᑎᒍᑦ 25%-ᖓᑦ 

ᑮᓇᐅᔭᐃᑦ ᒐᕙᒪᑐᖃᒃᑯᓐᓂ ᐱᔭᐅᓂᐊᕐᒪᑕ 

ᐸᓖᓯᒃᑯᓐᓄᑦ ᑐᕌᖓᓂᐊᖅᑐᖅ, 

ᖃᐅᔨᓴᐃᖃᑦᑕᕈᑕᐅᓂᐊᕐᒪᑕ 

ᐋᖓᔮᕐᓇᖅᑐᖅᑕᖃᕐᒪᖔᑦ. ᑖᓐᓇ ᒪᕐᕉᓕᖓᔪᓕᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓇᑦᑎᖅ. 

 

ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃᒡᓗ ᒥᓂᔅᑕ ᑭᐅᔾᔪᑎᖓᓄᑦ. ᑕᐃᒪ 

ᐊᐱᖅᑯᑎᒃᑲᓐᓂᕋ ᑕᕝᕙᓂ ᑕᒪᓐᓇ ᐃᒡᓗᒧᑦ 

ᐊᑭᑐᓂᖓ ᐃᒡᓗᑭᒃᓴᓗᐊᕐᓂᕐᒧᑦ ᓄᓇᓕᖕᓂ. 

ᒥᓂᔅᑕᖃᐃ ᐅᓂᒃᑳᕈᓐᓇᖅᐹ ᖃᓄᐃᒻᒪᑦ ᑕᕝᕙᓃᑉᐸ 

ᑖᓐᓇ, ᐃᒡᓗᖃᕐᓂᕐᒧᑦ ᑮᓇᐅᔭᖅᑐᕐᓂᖅ. (ᑐᓵᔨᑎᒍᑦ) 

ᒥᓂᔅᑕ ᐅᓂᒃᑳᕆᔭᖃᕈᓐᓇᖅᐹ ᑖᔅᓱᒧᖓ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. 

ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ ᐊᒃᑐᐊᔪᖅ 

ᐸᓖᓯᒃᑯᑦ 9-ᑲᓐᓂᕐᓂᒃ ᐸᓖᓯᑖᓚᐅᕐᒪᑕ, ᓄᓇᓕᖕᓂ 

ᐊᔾᔨᒌᖏᑦᑐᓂ. ᑕᐃᒪᐃᒻᒪᓪᓗ ᑕᐃᒪ 

ᐃᖅᑲᓇᐃᔭᖅᑎᒥᖕᓂᒃ ᐃᒡᓗᖃᖅᑎᑦᑎᓲᖑᖕᒪᑕ. 

ᑕᐃᒪᓕ ᐸᓖᓯᑕᖃᒃᑲᓐᓂᓕᕌᖓᑦ, ᒐᕙᒪᒃᑯᑎᒍᑦ 

ᑳᓐᑐᕌᒃᑦ-ᖏᑎᒍᑦ ᐃᒡᓗᑖᕈᑎᔭᕆᐊᖃᓲᕆᒐᑦᑎᒍᑦ 

ᑖᒃᑯᐊ ᑮᓇᐅᔭᖅᑐᕈᑏᒃᑲᓐᓂᖏᑦ $300,000-

ᖏᓃᓚᐅᖅᑐᖅ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ, 

ᐊᐱᖅᑯᑎᖃᖅᑲᐅᕖᑦ?  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑕ 

ᐅᖃᐅᓯᖃᖅᑲᐅᖕᒪᑦ ᑕᕝᕙᓂ $2,600,000 

ᐊᒡᒍᖅᓯᒪᔪᖅ $300,000 ᐃᒡᓗᓕᕆᓂᕐᒧᑦ. ᑖᓐᓇ, 

ᐊᒡᒍᖅᑐᒃᑲᓐᓂᕈᓐᓇᖅᐲᐅᒃ 

ᐃᓗᓕᒃᑲᓐᓂᑯᓘᔭᖏᓐᓂᒃ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐃᒻᒪᖄ ᓇᐃᓴᐅᑎᒥᒃ 

ᑭᑭᑦᑎᑐᐃᓐᓇᕆᐊᖃᖅᑐᖓ. ᑖᒃᑯᐊ 

ᐃᖅᑲᓇᐃᔭᖅᑎᕗᒃ ᐊᐱᕆᓂᐊᖅᐹᒃᑲᒃ.  

 

ᑕᕝᕙᓂ $2.6 ᒥᓕᐊᓐ ᐸᓖᓯᒃᑯᑦ 

ᐊᑐᓗᐊᕈᑎᒋᓯᒪᔭᖏᓐᓄᑦ, ᐅᑯᐊᐸᓗᐃᑦ $360,000 

ᑖᒃᑯᐊ ᐅᖄᓚᐅᑎᖏᑦ ᓄᑖᓐᖑᖅᑎᔾᔪᑎᖏᑦ ᐊᒻᒪᓗ 

$1 ᒥᓕᐊᓐ ᓄᓇᓯᐅᑎᓄᑦ ᐃᓇᖏᔾᔪᑏᑦ. ᑖᓐᓇ 

$300,000 ᐃᒡᓗᖃᖅᑎᑦᑎᒃᑲᓐᓂᕐᓂᕐᒧᑦ 

ᐅᖃᐅᓯᕆᔭᕇᖅᑲᐅᔭᕋ. ᐊᒻᒪᓗ $280,000 

ᐊᔾᔨᐅᖏᑦᑐᓄᑦ ᐃᖅᑲᓇᐃᔭᐅᑎᓄᑦ ᓲᕐᓗ 

ᐋᖓᔮᕐᓇᖅᑐᓄᑦ ᐄᔭᒐᕐᓄᑦ. $150,000-ᒥ 

$200,000-ᒧᑦ ᒪᑯᓄᖓ 

ᖃᓄᐃᓕᐅᓐᓂᐅᖃᑦᑕᓚᐅᖅᑐᓄᑦ, ᓄᓇᕗᑦ 

ᐃᓗᐊᓂ. ᑖᒃᑯᐊ ᑕᕝᕙ ᓇᐃᓴᐅᑏᑦ 

ᑕᐃᒪᐃᓕᖓᔾᔪᑎᖏᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒃᒡᓗ ᒥᓂᔅᑕ. (ᑐᓵᔨᑎᒎᕈᓐᓃᖅᑐᖅ) 

ᐅᕙᑦᓯᐊᖅ ᐅᖃᐅᕼᐃᕆᒐᑦᓂ $1 ᒥᓕᐊᓐ 

ᓄᓇᒃᑰᕈᑎᓄᑦ ᑐᕌᖅᑎᑕᐅᓂᐊᕐᒪᑦ. ᖃᓄᐃᒻᒪᒃᑭᐊᖅ 

ᐅᑯᐊ ᓄᓇᒃᑰᕈᑎᑦ ᓂᐅᕕᒐᐅᒋᐊᖃᕐᓂᖏᓐᓂᒃ 

ᓂᕆᐅᒋᔭᐅᓚᐅᓐᖏᑉᐸᑦ? ᐅᕙᓂ ᑮᓇᐅᔭᖅᑑᑎᒥ 

ᐃᓗᐊᓂᕼᐃᐅᕆᐊᖃᓚᐅᖅᑰᕋᓗᐊᕐᒪᑕ 

ᑐᑭᕼᐃᐊᑦᓯᐊᕐᓂᕈᒪ. ᐅᓇ ᐱᔾᔪᑕᐅᓚᐅᕐᒪᖔᑦ 

ᓄᓇᒃᑰᕈᑎᓂᒃ ᓄᑖᓂᒃ ᓂᐅᕕᕆᐊᖃᕐᓂᖅ 

ᐱᔾᔪᑎᒋᖦᖢᒍ? ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᑖᓐᓇ ᐊᐱᖅᑯᑎᑦᑎᐊᕙᐅᒻᒪᑦ. 

ᑖᓐᓇ $1 ᒥᓕᐊᓐ ᑐᕌᖓᔪᖅ ᓄᓇᓯᐅᑎᖏᓐᓄᑦ 

ᐊᓯᔾᔨᖅᑕᐅᖃᑦᑕᖅᑐᑦ. ᑖᓐᓇ ᑳᓐᑐᕌᒃᑦ-ᖁᑎᖃᕋᑦᑕ 

ᑖᒃᑯᓂᖓ ᐸᓖᓯᒃᑯᓐᓂᒃ. ᑕᐃᑲᓂ ᑕᒪᒃᑯᐊ ᑭᓱᓂᒃ 

ᐱᑖᕆᐊᖃᕐᓂᖏᓐᓂᒃ ᐊᔾᔨᒌᓐᖏᑦᑐᓂᒃ 

ᐱᕙᓪᓕᐊᖃᑦᑕᕐᒪᑕ. ᐊᕐᕌᓂᒎᖅ ᑖᒃᑯᐊ 

ᓄᓇᓯᐅᑎᖏᑦ ᐊᓯᔾᔨᖅᑕᐅᓗᐊᓚᐅᓐᖏᒻᒪᑕ 

ᑮᓇᐅᔭᑭᔅᓴᓗᐊᕈᔪᓐᓂᖏᓐᓄᑦ. ᑕᐃᒪᓐᓇ 

ᓄᖅᑲᖓᑎᑦᑎᔾᔫᒥᓇᓱᓚᐅᕋᓗᐊᖅᖢᑎᑦ. ᑭᓯᐊᓂ 

ᑕᕝᕙᓂ ᐊᕐᕌᒎᔪᒥ ᑕᒪᒃᑯᐊ ᓄᓇᓯᐅᑎᖏᑦ 

ᓱᕋᔅᓯᒪᓗᐊᕐᓂᕈᔪᖏᑦ ᐱᔭᕆᐊᖃᓪᓚᑦᑖᖅᑕᖏᓐᓂᒃ 

ᓂᐅᕕᓕᓚᐅᕐᓂᖏᓐᓄᑦ. ᑕᐃᒪᓐᓇ 

ᖁᕝᕙᑲᓪᓚᓗᐊᖅᓯᒪᕗᑦ ᑖᔅᓱᒪ ᐊᕐᕌᒍᒥ.  

 

ᑖᒃᑯᐊ ᓂᐅᕕᓗᐊᖅᑕᐃᓕᒪᓂᒃᓯᒃᓯᒪᓪᓗᑎᒃ ᑭᓯᐊᓂ 

ᐱᖁᑎᖏᑦ ᓱᕋᑦᑎᐸᓪᓕᐊᖏᓐᓇᒥᒻᒪᑕ 

ᑕᐃᒪᓐᓇᐃᓕᖓᓪᓗᑎᑦ. ᑖᒃᑯᐊ ᐸᓖᓯᒃᑯᑦ ᑳᓐᑐᕌᒃᑦ-

ᖓᑎᒍᑦ ᑕᒪᒃᑯᐊ ᐅᓇ ᓂᐅᕕᓕᕈᖅ, ᐅᓇ 

ᓂᐅᕕᖅᑕᐃᓕᒍᖃᑦᑕᐃᓕᒪᖃᑦᑕᐅᑎ, 

ᑕᐃᒪᓐᓇᐃᓕᐅᖃᑦᑕᐅᑎᓗᐊᖃᑦᑕᓐᖏᓐᓇᑦᑕ. 

ᑭᓯᐊᓂ ᑕᒫᓂ ᐅᖃᓪᓚᖃᑎᒋᓪᓗᒋᑦ ᑮᓇᐅᔭᓂᒃ 

ᐸᕐᓇᐃᖃᑎᒋᓪᓗᑎᒍᑦ ᐊᖏᖃᑎᒌᔾᔫᒥᖃᑦᑕᕐᒪᑕ 

ᑕᕝᕘᓇ. ᑖᓐᓇ ᑕᐃᒪᓐᓇ ᐊᐅᓚᔅᓯᒪᓪᓗᓂ 

ᖁᕝᕙᕆᐊᓗᐊᖅᑰᔨᓯᒪᕗᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᑕᕝᕙᓂᑦᑕᐅᖅ 

ᐅᖃᖅᕼᐃᒪᖕᒪᑦ, ᐃᓛᒃ ᒪᓕᒐᓕᐅᖅᑎᐅᖃᑎᖕᒪ 

ᑕᒪᓐᓇ ᐅᖃᐅᕼᐃᕆᒐᓗᐊᒑᖅ. ᐅᑯᐊ ᐋᖓᔮᕐᓇᖅᑐᑦ 

ᓄᑖᖑᓂᕋᒐᐅᔪᑦ ᐅᓗᕆᐊᓇᕐᓂᖃᐅᖅᑰᖅᑐᑦ 

ᐅᓗᕆᐊᓇᕐᓂᖅᐹᑦ ᐋᖓᔮᕐᓇᖅᑐᑦ. ᑕᒪᒃᑯᐊᖃᐃ 

ᐱᖁᑎᑦ ᖃᐅᔨᓴᕈᑕᐅᓂᐊᖅᑐᑦ ᑕᒪᒃᑯᓄᖓ 

ᓄᓇᓕᓗᒃᑖᓄᓪᓘᕝᕙ ᐊᑐᐃᓐᓇᕈᖅᑎᑕᐅᓂᐊᖅᐸᑦ 

ᐅᕝᕙᓘᓐᓃᑦ ᐃᓚᖏᑐᐃᓐᓇᖅ? ᒪ’ᓇ, 

ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, ᐸᓖᓯᓕᒫᑦ ᑖᒃᑯᓂᖓ 

ᐱᑖᖅᑐᕐᓂᐊᖅᑐᑦ ᓄᓇᓕᓕᒫᓄᑦ. ᑖᒃᑯᐊ ᑕᕝᕙ 

ᓄᑖᑦ ᐃᖅᑲᓇᐃᔭᐅᑎᒋᔭᖅ ᖃᐅᔨᓴᐅᑏᑦ ᐸᓖᓯᓄᑦ 

ᐊᒻᒪᓗ ᑕᖅᑲᐅᖓᑐᐃᓐᓇᖅ 

ᑕᐃᒪᐃᑦᑐᒃᑰᑐᐃᓐᓇᕆᐊᓕᖕᓄᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑖᒃᑯᐊ ᐋᖓᔮᕐᓇᖅᑐᑦ 

ᐅᓗᕆᐊᓇᕐᓂᖅᐹᑦ ᐃᓛᒃ ᐅᓗᕆᐊᓇᕐᓂᖅᑲᑦ ᓄᑖᑦ 

ᐋᓐᖓᔮᕐᓇᖅᑑᓂᕋᒐᐅᔪᑦ ᖃᑉᓗᓈᑐᑦ, ᑏᑦᑐᓂᖃᐃ 

ᓇᓂᓯᔪᖃᑦᑕᖅᐸᓪᓕᐊᓕᕋᒥ ᓄᓇᓕᖁᑎᑦᑎᓐᓂ 

ᑕᒪᓐᓇ ᐸᕐᓇᐅᑕᐅᕼᐃᒪᕙ ᐅᕝᕙᓘᓐᓃᑦ 

ᓇᓂᕼᐃᒪᔪᖃᖅᓯᒪᓐᖏᓐᓂᖅᐸᑦ ᓇᓕᐊᖕᓂᒃ 

ᓄᓇᓕᖕᓃᑦᑐᓂᒃ ᓇᓂᕼᐃᕼᐃᒪᕙᑦ ᐳᑭᖅᑕᓖᑦ 

ᒫᓐᓇᐅᔪᒧᑦ ᑎᑭᖦᖢᒍ? ᒪ’ᓇ, ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᒪᒃᑯᐊ ᑎᑭᑉᐸᓪᓕᐊᔪᐃᑦ 

ᓄᓇᓕᖁᑎᑦᑎᓐᓄᑦ ᐊᓕᐊᓇᐃᓐᖏᑦᑐᐊᓗᒃ ᐊᑏᑐᖅ 

ᓄᖅᑲᕐᔪᒥᓂᐊᖅᐳᑦ. ᑭᓯᐊᓂ ᑖᒃᑯᐊ ᓄᓇᓕᓐᓂ 

ᒪᕐᕈᐃᓱᒻᒪᕆᒃ ᐊᑦᑐᖅᑕᐅᔪᖃᖅᓯᒪᓕᖅᑐᖅ ᐊᒻᒪᓗ 

ᑕᒪᒃᑯᐊ ᑲᓇᑕᒥ ᓴᖅᑭᐸᓪᓕᐊᔪᐃᑦ 

ᒪᐅᓐᖓᐸᓪᓕᐊᓂᐊᕐᒪᑕ 

ᓄᓇᑦᓯᖅᐊᕐᒦᑦᑐᒐᓚᐅᓕᕆᓪᓗᑎᒃ. 

ᐅᓗᕆᐊᓇᑦᑎᐊᕐᒪᑦ ᐅᓗᕆᐊᓱᑦᑎᐊᖅᑐᖓ ᑖᒃᑯᐊ 

ᐋᖓᔮᕐᓇᖅᑐᕈᔪᓐᓄᑦ ᐱᓇᓱᖃᑦᑕᓂᐊᖅᑐᐃᑦ. 

ᐅᔾᔨᖅᓱᑦᑎᐊᕆᔅᓯ ᑕᒪᒃᑯᐊ ᓴᓐᖏᔪᐊᓗᓐᓂᒃ 

ᐃᓛᓐᓂᒃᑯᑦ ᐃᓚᔭᐅᖃᑦᑕᕐᒪᑕ ᑲᑉᐱᐊᓇᑦᑎᐊᖅᑐᓂᒃ. 

ᑕᒪᒃᑯᐊ ᐱᓐᖏᖔᕈᒃᓯᐅᒃ 

ᐊᓕᐊᓇᐃᓐᓂᖅᓴᐅᒐᓗᐊᖅ ᑭᓯᐊᓂ ᑕᒪᒃᑯᐊ 

ᓴᖅᑭᐸᓪᓕᐊᓂᖏᑦ ᐅᓗᕆᐊᓇᕐᒪᑕ ᐊᒻᒪᓗ 

ᖁᕕᐊᒋᕙᒃᑲ ᐸᓖᓯᒃᑯᑦ ᐸᕐᓇᐸᓪᓕᐊᒻᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᐱᔭᕇᖅᑐᒋᕋᑖᕋᓗᐊᖅᑐᖓᓕ. 

ᖁᔭᓐᓇᒦᒃ, ᒥᓂᔅᑕ. ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎ. 

ᐅᕙᓂ ᑕᐃᒪ ᐃᒡᓗᑭᒃᓴᕐᓂᕐᒧᑦ ᑖᓐᓇ ᓄᓇᓕᖕᒥ 

ᓄᓇᓕᖕᓂ ᓄᓇᕗᒻᒥᖃᐃ ᓄᓇᓕᖏᓐᓂᒃ 

ᑐᑭᓯᓇᖅᓯᑎᒋᐊᕈᓐᓇᕈᕕᐅᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑎᑎᖅᑲᐃᑦ ᑐᓂᓯᒪᔭᑦᑕ 

ᐃᓗᐊᓂ ᑎᑎᕋᖅᓯᒪᒻᒪᑕ 9, ᐸᓖᓯᑖᒃᑲᓐᓂᖅᓯᒪᔪᒍᑦ, 

ᑖᒃᑯᐊ 9, 6-ᓂ ᓄᓇᓕᓐᓂ ᓄᓇᕘᑦ ᐃᓗᐊᓂ 

ᑕᐃᑯᖓ ᓯᐊᒻᒪᖅᑕᐅᓯᒪᔪᑦ ᑖᒃᑯᐊ ᐊᔾᔨᒌᖏᑦᑑᑎᓄᑦ 

ᐃᒡᓗᑖᕆᐊᖃᖃᑦᑕᖅᓯᒪᒻᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᐅᖃᐅᕼᐃᑐᐃᓐᓇᐅᒐᓗᐊᖅ 

ᐊᐱᖅᑯᕼᐃᒃᕼᐊᖃᕈᓐᓃᖅᑐᖓ ᑭᕼᐃᐊᓂ ᑖᓐᓇ 

ᐅᖃᐅᕼᐃᖅ ᑐᕼᐊᕐᓇᕐᔪᒥᒃᑕᕼᐅᕐᒪᑕ ᐃᖢᐃᕆᑉᓗᒍ 

ᓈᒻᒪᒋᖏᑉᔪᒍ ᑕᑯᑦᑕᕈᐊᓐᖏᓕᕋᒃᑯ ᑖᓐᓇ 

ᓄᓇᓕᐅᔪᑦ. 

ᕼᐆᕐᓗ ᓄᓇᓕᖕᓂ ᒥᑭᓂᒃᕼᐊᓂᒃ 

ᑲᑕᒃᑎᕆᔾᔫᔭᖅᖢᓂ ᐊᑐᒐᐅᕼᐅᕐᒪᑕ, 

ᐅᔾᔨᕆᑦᑕᖅᕼᐃᒪᒐᒃᑯᑦ. ᐅᖃᐅᕼᐃᑐᐃᓐᓇᐅᒐᓗᐊᖅ 

ᑕᒪᓐᓇ. ᐃᒃᓯᕙᐅᑖᖅ ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᓗᑕ, 

ᒥᔅᑕ ᕼᐃᒃᔅ, ᐊᐱᖅᑯᑎᖃᖅᐲᑦ? 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ $2.6 ᒥᓕᐊᓐ ᑐᒃᓯᕋᖅᑕᔅᓯᓐᓂᒃ 

ᐅᖃᐅᓯᖃᕐᒪᑦ ᒪᑯᐊ ᐃᖅᑲᖅᑐᐃᕕᖕᓂᑦ ᑐᓵᔩᑦ 

ᐃᖅᑲᖅᑐᐃᕕᓕᐊᖅᑐᑦ 7-ᒎᖅ ᐃᖅᑲᖅᑐᐃᔨᒃᑯᓐᓂᑦ 

ᐃᖅᑲᖅᑐᐃᔪᓂᒃ ᑕᕝᕙᓐᖓᑦᑕᐅᖅ 

ᑐᓵᔨᑖᕆᐊᖃᓚᐅᕆᕕᓰ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᒫᓇᐅᔪᖅ ᐋᒃᑲ. 

ᑐᓵᔨᒃᑲᓐᓂᕐᓂᒃ ᑕᐃᒪ ᖃᔅᓯᑲᓪᓚᐅᖕᒪᑕ ᐃᒪᓐᓇ 

ᐃᖅᑲᓇᐃᔭᓕᖅᑎᑦᑎᓕᕈᓂ ᑕᐃᒪᓕ 

ᐱᒻᒪᕆᐅᓂᕆᓚᐅᖅᑕᖏᑦ ᐱᓕᒻᒪᒃᓯᒪᔪᒥᒃ 

ᐃᓕᓐᓂᐊᖅᓯᒪᔪᓂᒃ ᑐᓵᔨᖃᕆᐊᖃᕐᒪᑕ 

ᐃᖅᑲᖅᑐᐃᕕᓕᕆᔨᒃᑯᓐᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᕿᒪᑐᐃᓐᓇᑲᐃᓐᓇᕐᓗᒍ, ᐅᖃᐅᓯᖃᖅᑎᓪᓗᒍ 

ᐅᖃᐅᓯᖃᕐᒥᖕᒪᑦ ᓄᑖᓂᒃ 

ᐅᖄᓚᐅᑎᑖᕆᔭᕆᐊᖃᓚᐅᕐᓂᖏᑦ ᑖᒃᑯᐊᓗ ᒫᓐᓇ 

ᐱᑐᖃᐅᓕᖅᑐᑦ ᑲᔪᓰᓐᓇᖅᑎᑕᐅᓗᑎᒃ. ᑕᐃᒪᓕ 

ᖃᐅᔨᒪᓪᓗᑕ ᓄᑖᓂᒃ ᐃᓇᖐᔭᕆᐊᖃᕐᓂᐊᕐᒪᑕ 

ᒫᓐᓇ ᐅᖄᓚᐅᑎᖃᕐᕕᒋᔭᖏᑦ ᑮᓇᐅᔭᓂᒃ 

ᓴᓂᕐᕙᐃᓂᐊᖅᐹᑦ ᓄᑖᓄᑦ ᐅᕝᕙᓘᓐᓃᑦ 

ᑮᓇᐅᔭᖅᑐᕈᑎᒃᓴᒃᑲᓐᓂᕐᓂᒃ ᑐᒃᓯᕋᐅᑕᐅᓂᐊᕆᕙᑦ 

ᓈᓴᐅᑎᖓ ᖃᐅᔨᒪᓕᕈᑎᒃ ᐸᓖᓯᒃᑯᓐᓂᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐃᒃᓯᕙᐅᑖᖅ. 

ᐄ, ᑖᓐᓇ ᐸᕐᓇᒃᑕᐅᕙᓪᓕᐊᔪᖅ ᑖᒃᑯᓄᖓ 

ᐱᓕᕆᕝᕕᒻᒧᑦ ᑖᒃᑯᐊ ᑮᓇᐅᔭᐃᑦ 

ᑐᒃᓯᕋᐅᑕᐅᓚᖅᑐᑎᒍᑦ ᑕᕝᕘᓇ ᑖᓐᓇ 

ᐸᕐᓇᐸᓪᓕᐊᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇᔅᓱᓕ ᒪᑯᓄᖓ ᐋᖓᔮᕐᓇᖅᑐᓄᑦ 

ᖃᐅᔨᓴᕈᑎᓄᑦ ᐋᔩᖃᑎᓂᖅᑕᖃᖅᓯᒪᔪᒻᒪᕆᐅᖕᒪᑦ 

ᑖᒃᑯᐊ ᓱᐴᖅᑐᕐᓗᒐᕐᒧᑦ ᐱᖁᔭᐅᓂᐊᖅᑐᖅ. ᑕᐃᒪ 

ᑲᓇᑕᓕᒫᒥᒃ ᑖᓐᓇ ᐅᖃᐅᓯᐅᖃᑦᑕᕐᒪᑦ 

ᖃᐅᔨᓴᕐᓂᕐᒧᑦ ᐃᒪᓐᓇ ᐊᖁᓪᓗᓂᓘᓐᓃᑦ 

ᐊᑐᖅᑐᕕᓂᐅᕐᒪᖔᑦ, ᑕᐃᒃᑯᐊ ᑕᕝᕙᓃᖃᓯᐅᑎᕚᑦ 

ᐅᕝᕙᓘᓐᓃᑦ ᑖᓐᓇ ᓂᕆᐅᒋᓂᐊᕆᕙᕗᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ ᓱᐴᖅᑐᕐᓗᒐᕐᓄᑦ 

ᐸᕐᓇᒃᐸᓪᓕᐊᓃᑦ ᑖᓐᓇ ᐸᓖᓯᒃᑯᓐᓂᑦ 

ᐸᕐᓇᒃᑕᐅᖏᓐᓇᕐᒪᑦ ᓴᖅᑭᑕᐅᕙᓪᓕᐊᓛᕐᒪᒡᒎᖅ 

ᐱᖁᔭᖅ ᑲᓇᑕᒥ ᐱᖁᔭᖅ ᐱᓐᖑᖅᑎᑕᐅᒃᐸᑦ. ᑕᐃᒪ 

ᐸᕐᓇᐅᑎᖃᕐᒪᑕ ᐱᓕᕆᐊᕆᔪᒪᔭᒥᓂᒃ 

ᑮᓇᐅᔭᓕᕆᓂᕐᒧᑦ ᒥᓂᔅᑕᐃᑦ ᑕᐃᑲᓃᓚᕐᒥᖕᒪᑕ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᒥᓂᔅᑕᐅᔪᑦ. 

ᐸᓖᓯᒃᑯᑦ ᐸᕐᓇᐅᑎᖏᑦ ᑖᓐᓇ ᓱᐴᖅᑐᕐᓗᒐᕐᒧᑦ 

ᐱᖁᔭᖅ ᖄᖏᖅᑎᑕᐅᔪᕕᓂᐅᒃᐸᑦ, ᑕᐃᒪ 

ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᓯᒪᖕᒪᒍ ᒪᑯᓄᖓ 

ᐊᖁᑦᑐᓂᒃ ᖃᐅᔨᓴᕈᑕᐅᖃᑦᑕᖅᑐᓂᒃ ᑕᐃᒪ 

ᐸᕐᓇᒃᑕᐅᔫᒐᓗᐊᑦ 

ᑭᓯᐊᓂ ᐅᕙᓃᒃᑐᖃᖏᒻᒪᑦ 

ᑮᓇᐅᔭᖅᑐᕈᑎᒃᓴᒃᑲᕐᓂᕐᓂᑦ ᑐᕌᖓᔪᓂᑦ 

ᓱᐴᖅᑐᕐᓗᒐᕐᒧᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ ᐊᓯᖏᓐᓂᒃ ᑎᒍᔭᐅᓯᒪᕕᓐᓂᒃ 

ᐆᕙᑕᐃᖃᑦᑕᖅᑕᖏᓐᓄᑦ ᐃᖅᑲᓇᐃᔭᖅᑏᑦ ᑕᐃᒪ 

ᐅᖃᐅᓯᖃᕐᒪᑦ, ᑕᐃᒪ ᓈᒪᔪᓂᒃ 

ᐃᖅᑲᓇᐃᔭᖅᑎᖃᕐᖓᑦ. ᐅᓪᓗᑕᒫᑦ, ᐅᓪᓗᓕᒫᖅ 

ᑕᕝᕙᓂ ᕿᑭᖅᑖᓗᒻᒥ ᐃᑲᔪᖅᑕᐅᕕᒻᒥᑦ ᖃᓄᖅ 

ᐊᒥᓲᑎᒋᓲᖑᕙᑦ ᖃᓄᖅ ᐊᒥᓲᑎᒋᓲᖑᕙᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) 8. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

8-ᖑᓂᕋᐃᕋᑖᖅᑑᖅ?  

 

ᐃᓚᖓᑦ ᑲᑎᒪᔨ: ᐄ.  

 

ᕼᐃᒃᔅ (ᑐᓵᔨᑎᒍᑦ): ᑕᐃᒪ ᐊᐱᖅᑯᖃᖁᔨᓕᕆᕙᕋᓕ 

ᑕᐃᒃᑯᐊ ᑐᑭᓯᐅᔾᔭᐅᓯᒪᔪᑦ ᑕᕝᕙᓂ 

ᐆᕙᑕᐃᖃᑦᑕᖅᑐᓄᑦ ᐅᖃᖅᓯᒪᒻᒪᑦ ᕿᑭᖅᑖᓗᒻᒥᑦ 

ᑎᒍᔭᐅᓯᒪᕕᒃ ᐱᖅᓱᐊᖅᑎᓪᓗᒍ $180-

ᑕᐅᓴᓐᕌᓲᖑᒻᒪᒡᒎᖅ, ᑕᐃᒪᓕ ᐃᖅᑲᓇᐃᔮᓂᖃᐃ 

ᑕᒻᒪᖅᓯᒪᔪᑦ? ᐃᒃᓯᕙᐅᑖᖅ. 

 

>>ᐃᓪᓚᖅᑐᑦ 

 

ᒥᓂᔅᑕᐅᑉ ᑖᓐᓇ ᑐᑭᓯᑎᓇᖅᓯᒋᐊᒃᑲᓐᓂᕈᓐᓇᖅᐸᒍ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᑖᓐᓇ 

ᑐᖓᓕᕋ ᒪᑲᐃ ᑭᐅᖁᒐᒃᑯ ᑖᔅᓱᒧᖓ ᐊᐱᖅᑯᒻᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒪᑲᐃ.  

 

ᒪᑲᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᒥᓂᔅᑕ, 8-ᖑᓲᖑᒻᒪᑕ ᐅᐊᔅᓯᔩᑦ ᑎᒍᔭᐅᓯᒪᕕᓐᓂᑦ 

ᑖᒃᑯᐊ ᐃᖅᑲᓇᐃᔭᐃᓐᓇᐅᔪᑦ, ᑭᓯᐊᓂ 

ᐃᖅᑲᓇᐃᔭᖅᑎᑕᖃᐅᕐᒥᒻᒪᑦ 

ᐃᑲᔪᖅᑎᒋᖃᑦᑕᖅᑕᖏᓐᓂᑦ. ᑖᓐᓇ ᐊᖏᔪᖅᑳᖓᑦ 

ᐋᓐᓂᐊᓯᐅᖅᑏᑦ, ᑕᐃᒃᑯᐊ ᐅᐊᔅᓯᔩᑦ ᐊᓯᖏᓐᓂᑦ 

ᐊᒥᓲᒻᒪᑕ ᐃᖅᑲᓇᐃᔭᖃᑦᑕᖅᑐᑦ, ᑕᐃᒪᓕ 

ᓯᓚᕈᔫᓐᓂᖅᐸᑦ ᑕᐃᑲᓃᖏᓐᓇᕆᐊᖃᓲᖑᒻᒪᑕ, 

ᑕᐃᒪᓕ ᐆᕙᑕᐃᒧᑦ ᐃᓚᓕᐅᑎᖃᑦᑕᖅᑐᖅ 

ᑮᓇᐅᔭᖅᑐᕈᑎᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᓇᓗᓇᐃᕆᐊᖁᒍᔅᓯᐅᒃ. ᐱᖅᓯᖅᑐᖃᖅᑎᓪᓗᒍ  

ᐊᖏᕐᕋᕈᓐᓇᓐᖏᒻᒪᑕᓕ ᑕᐃᒪ ᐃᖅᑲᓇᐃᔭᖅᑎᖏᑦ, 

ᑕᐃᒪᓕ 

ᐃᖅᑲᓇᐃᔭᕆᐊᖅᑐᖃᒃᑲᓐᓂᕐᓂᐊᕐᓂᕋᐃᕋᑖᕆᓪᓗᓂᒃ

, ᒪᕐᕈᐃᕌᓗᓕᖅᐸᑉᐸᓪᓖᒃᑯᐊ ᐃᖅᑲᓇᐃᔭᖅᑎᖏᑦ 

ᐱᖅᓯᓕᕋᐃᒻᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᑲᐃ, 

ᓇᓗᓇᐃᕆᐊᕈᓐᓇᖅᑭᐅᒃ?  

 

ᒪᑲᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᒪᕐᕈᐃᕌᓘᓕᕐᖓᑕ ᐱᖅᓯᒥᐊᖅᑐᐊᓘᑉᐸᑦ 

ᖃᐃᑎᑕᐅᑦᑕᐅᑎᒋᓲᑦ. ᒪᕐᕈᐃᖑᑲᐃᓐᓇᓲᑦ 

ᐃᖅᑲᓇᐃᔭᖅᑎᖏᑦ ᐱᖅᓯᕐᓂᖓᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓂᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ. ᑕᑯᕋᑖᕋᒪ ᒥᓂᔅᑕᐅᑉ ᑐᖏᓕᖓ 

ᑕᓖᓪᓕᓯᒪᔪᕈᓘᕙᓪᓚᐃᒻᒪᑦ.  

 

ᐊᐱᖅᑯᑎᒃᑲ ᒪᓕᒐᓕᕆᔨᒃᑯᓐᓄᑦ, ᓯᕗᓪᓕᖅᐹᖓᑦ 

ᑖᓐᓇ ᐸᓖᓯᒃᑯᑦ ᓇᓗᓇᐃᖅᓯᓯᒪᒐᔅᓯ 

ᐃᓪᓗᑖᕆᐊᖃᕐᓂᐊᕋᔅᓯᒎᖅ 9-ᓄᑦ 

ᐸᓖᐅᓂᐊᓕᕐᒥᔪᓄᑦ. ᐸᓖᓯᑖᕋᐃᒐᔅᓯ 

ᐃᓪᓗᖃᖅᑎᑕᐅᓲᖑᕙᑦ ᐃᓛᒃᑯᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᕕᐊᓱᑦᑐᖓ 

ᐅᖃᕆᐊᔅᓴᖅ ᐃᖅᑲᓇᐃᔭᖅᑎᒃᑲᑦ ᐃᓚᖓᑦ, 

ᕼᐋᑭᓐᖑᐊᑐᐃᓐᓇᖅᑐᓂᐅᓇ ᑕᓖᓪᓕᔪᒥᓂᖅ 

ᐃᖅᑲᓇᐃᔭᖅᑎᐅᖃᑎᖓᓄᑦ ᑕᓖᓪᓕᔭᒥᓂᖅ, 

ᖃᓄᐃᒍᓐᓃᓂᐊᖅᑐᔅᓴᐅᔫᒐᓗᐊᖅ ᑐᖏᓕᕋ 

ᑎᑎᕋᕈᓐᓇᓐᖏᑲᐃᓐᓇᖅᑐᖅ. 

ᐃᓯᔾᔪᖃᖅᑕᕆᐊᖃᕐᓂᐊᕐᖓᑦ. 

 

ᐊᐱᖅᑯᑎᓕ ᑖᓐᓇ ᐱᓪᓗᒍ 9 ᐸᓖᓰᑦ, ᑖᒃᑯᐊ 

ᐸᓖᓯᒃᑯᑦ ᒐᕙᒪᑐᖃᒃᑯᑎᒍᑦ ᐊᖏᕐᕋᔅᓴᖏᓐᓂᒃ 

ᐃᓪᓗᓴᖅᑖᓲᖑᒻᒪᑕ. ᑕᐃᒪ ᐅᖃᖅᑲᐅᒐᒪ 

ᐊᔾᔨᒌᓐᖏᑦᑐᒥᓪᓗ ᑖᒃᑯᐊ ᐱᓕᕆᖃᑎᒋᕙᒃᑲᑦᑎᒍ 

ᐸᓖᓯᑯᑦ ᑳᓐᑐᕌᑦᑎᒍᑦ. ᑲᑎᒪᔨᕋᓛᓃᑦᑐᑦ ᑕᐃᒃᑯᐊ 

ᓇᓗᓇᐃᖅᓱᐃᑦᑎᐊᕈᒪᔭᒃᑲ 70-ᐳᓴᖓ ᐸᓖᓯᒃᑯᑦ 

ᐊᑭᖓ ᓄᓇᕗᑦ ᒐᕙᒪᒃᑯᖏᓐᓄᑦ ᐊᑭᓕᖅᑕᐅᕙᑦᑐᑦ, 

30-ᐳᓴ ᒐᕙᒪᑐᖃᒃᑯᓐᓄᑦ ᐊᑭᓕᖅᑕᐅᓪᓗᓂ. 

ᑕᕝᕘᓇ ᐊᖏᖃᑎᒌᒍᑎᑎᒍᑦ ᐃᓚᖏᑦ ᐸᓖᓯᒃᑯᑦ 

ᑐᔅᓯᕋᖅᑐᑎᑦ ᓂᐅᕕᕆᐊᖃᓲᖑᕗᑦ ᓇᒻᒥᓂᖅ 

ᐊᑭᓕᒋᐊᖃᓲᕗᑦ. 

ᑭᓯᐊᓂᓕ ᑕᒪᒃᑯᐊ ᐊᖏᕐᕋᔅᓴᖏᑦ ᐸᓖᓯᒃᑯᑦ 

ᒐᕙᒪᑐᖃᒃᑯᓐᓂ ᐊᑐᐃᓐᓇᐅᑎᑕᐅᓲᑦ. 

ᒐᕙᒪᑐᖃᒃᑯᓐᓂᒃ ᑐᔅᓯᕌᖑᔭᕆᐊᖃᓲᑦ. ᐅᕙᒍᑦ 

ᓄᓇᕗᑦ ᒐᕙᒪᒃᑯᑎᒎᖑᓐᖏᑐᓪᓕ 

ᐃᖅᑲᓇᐃᔭᖅᑎᖏᑕ ᐃᓪᓗᔅᓴᖏᓐᓄᑦ. ᐅᕙᖑᓪᓕ 

ᐃᖅᑲᓇᐃᔭᖅᑎᖏᓐᓄᑦ ᐃᓪᓗᓕᐅᓲᖑᒐᑦᑕ. 

ᑕᐃᒃᑯᐊᓕ ᐸᓖᓯᒃᑯᑦ ᑳᓐᑐᕌᒥᑎᒍᑦ 

ᒐᕙᒪᒃᑯᑐᖃᒃᑯᓐᓄᑦ ᐱᑎᑕᐅᖃᑦᑕᖅᑐᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒍᒪᑐᐃᓐᓇᖅᑐᖓ ᐸᓖᓯᒃᑯᑦ 

ᐃᓪᓗᖃᖅᑎᑦᑎᖃᑦᑕᓂᐊᖅᑑᑦ ᐸᓖᓯᒃᑯᓐᓄᑦ 

ᐸᓖᓯᓕᒫᖑᔪᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐸᓖᓯᒃᑯᑦ 

ᐃᖅᑲᓇᐃᔭᖅᑎᒥᓂᒃ ᓄᓇᓕᒻᒨᖅᓯᒐᐃᒐᒥᒃ 

ᓄᓇᓕᒻᒦᓂᐊᖅᑕᖓᓂᒃ ᖃᓄᑎᒋ 

ᓇᓗᓇᐃᖅᓯᓯᒪᑦᑕᐅᑎᒋᓲᖑᒻᒪᑕ ᐊᕐᕌᒍᖏᑎᒍᑦ. 

ᑕᐃᒫᒃ ᐊᐅᓚᑉᐸᒻᒪᑕ ᐊᔾᔨᐅᓐᖏᑦᑐᒃᑯᑦ. 

ᐸᓖᓯᖁᑎᒥᓂᒃ ᐊᑕᐅᓯᕐᒥᒃ ᓄᓇᒦᑎᑦᑎᖃᑦᑕᖏᒻᒪᑕ 

ᐊᐅᓪᓛᖃᑦᑕᑎᑦᑎᓲᖑᒻᒪᑕ. ᓇᒻᒥᓂᕐᓗ 

ᐃᓪᓗᑖᓂᐊᖅᑐᒋᑦᑎᓲᖑᓇᑎᑦ ᓄᓇᓕᓐᓂ 

ᖃᖓᓕᒫᐸᓗᒃᑯᑦ. ᖃᑦᑎᓂᒃ 

ᐸᓖᓯᖃᕆᐊᖃᕐᓂᐊᕐᒪᖔᑕ ᒪᓕᑦᑐᒋᑦ 

ᐃᓪᓗᔅᓴᖃᖅᑎᑕᐅᓲᑦ ᓄᓇᓕᓐᓂ. ᓇᒻᒥᓂᕐᓕ  

ᑕᐃᑰᓇ ᐸᓖᓯᒃᑯᑦ ᐊᔾᔨᐅᓐᖏᑦᑐᒥᓂᓛᒃ 

ᐊᐅᓚᓂᖃᕐᖓᑕᓕ ᐃᓛᒃᑯᑦ. ᓇᓗᓇᐃᖅᓯᒐᐃᒐᒥᒃ 

ᐸᓖᓯᑖᕆᐊᖃᓕᕐᒥᔪᖑᓇ ᓄᓇᓕᒃ, ᓄᓇᓕᓕᒫᓂᒃ 

25-ᓂᒃ, ᐃᓪᓗᔅᓴᖏᓐᓂᒃ ᐱᖃᓯᐅᔾᔨᑦᑕᐅᑎᒋᒐᓱᓲᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 



ᓇᒡᒐᔾᔭᐅ, ᒫᑦᓯ 19, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᒡᒍᓇᖅᑑᒐᓗᐊᖏᓛᒃ ᐸᓖᓯᒃᑯᑦ ᓄᓇᓕᓐᓄᑦ 

ᐃᓚᒋᔭᐅᓪᓚᕆᓕᖅᑎᑦᑎᒐᓱᐊᖅᐸᓐᖏᒻᒪᑕ. ᑕᐃᒪᓕ 

ᐸᓖᓯᒃᑯᑦ ᓇᒻᒥᓂᔅᓴᒥᓂᒃ ᐊᖏᕐᕋᖅᑖᕋᐃᕐᒪᑕ 

ᖃᓄᕐᓕ ᐃᑲᔫᓯᐊᖅᑎᑦᑎᓲᖑᕙᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᐅᕙᓂ ᑕᐃᒫᒃ 

ᐊᐱᖅᓱᖅᑐᖃᕆᐊᖃᓗᐊᖅᐸᓚᐃᓐᖏᑦᑑᒐᓗᐊᖅ. 

ᖃᐅᔨᒪᒐᑦᑕ ᐸᓖᓯᒃᑯᑦ ᓄᓇᓕᓐᓃᖃᑦᑕᕐᖓᑕ 

ᐊᕐᕌᒍᓂᒃ ᐱᖓᓱᓂᒃ ᐃᓱᐊᓄᑦ. ᓇᒻᒥᓂᕐᓕ 

ᐃᓗᑖᕐᓂᐊᖅᑐᒋᒋᐊᖏᑕ 

ᓂᕆᐅᒋᒋᐊᖃᖅᐸᓚᐃᖏᑕᕗᑦ. ᑕᐃᒫᒃ ᑕᕝᕙ 

ᐊᖏᕐᕋᖅᓴᖃᖅᑎᑕᐅᖃᑦᑕᖅᑕᖅᑯᑦ. ᒥᔅᑕ ᐊᕿᐊᕈᖅ 

ᓂᓪᓕᐊᕕᒋᔪᒪᒍᕕᐅᒃ ᐃᓱᒪᖅᓱᖅᑯᑎᑦ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. 

(ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᓴᑦᑎᐊᕚᓗᒋᕋᑖᖅᑎᑦ, ᐃᒃᓯᕙᐅᑖᖅ. 

ᐅᖃᐅᓯᔅᓴᖃᕐᕕᑦᑎᐊᕚᓗᐃᑦ. ᐄ, ᐸᓖᓯᒃᑯᑦ 

ᑕᖅᑲᒃᑯᐊ ᐱᖓᓱᓂᒃ ᐊᕐᕌᒍᓂᑐᐃᓐᓇᖅ 

ᓄᓇᓕᒻᒦᐸᒃᑲᓗᐊᖅᑎᓪᓗᒋᑦ ᓄᓇᓕᓐᓂ 

ᐱᕈᖅᓴᐃᖃᑕᐅᕙᒻᒪᑕᒎᖅ. ᑕᐃᒪᓕ ᐸᓖᓯ 

ᐃᓪᓗᑖᕈᒪᓕᕐᓂᖅᑲᑦ ᒐᕙᒪᑐᖃᒃᑯᓐᓂ 

ᑐᔅᓯᕌᔅᓴᖁᑎᓖᑦ ᐊᖏᕐᕋᖅᑖᕈᑎᔅᓴᖏᓐᓄᑦ. 

ᒐᕙᒪᑐᖃᒃᑯᑎᒍᑦ ᑮᓇᐅᔾᔭᔅᓴᖃᑦᑕᖓᑕᓕ 

ᐅᕙᒍᑎᒎᓐᖏᑐᕐᓕ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖑᓂᐊᓕᖅᑐᖅ ᐸᓖᓯᒃᑯᑦ ᐱᔾᔪᑎᒋᓪᓗᒋᑦ. 

ᖃᑦᑎᑦᑖᓚᐅᕙ ᑖᓐᓇ ᑳᓐᑐᕌᒋᖃᑦᑕᖅᑕᓯ 

ᐸᓖᓯᒃᑯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᓕᒐᔅᓴᐅᑉ ᐃᓗᐊᓃᑦᑐᖅ, ᒪᒃᐱᒐᖅ 5. 

ᑎᑎᕋᖅᓯᒪᔪᖅ, $40,071,000. ᑖᓐᓇ 

ᐊᖏᖅᑕᐅᒍᓂ $42,671,000-ᖑᓂᐊᖅᑐᖅ 

ᑖᒃᑯᓄᖓ ᑳᓐᑐᕌᒧᑦ. ᖁᔭᓐᓇᒦᒃ. ᑕᕝᕙᓂ ᐊᕐᕌᒍᔪᒥ 

2017-18. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃᑦᑕᐅᖅ ᑐᑭᓯᑎᑦᑎᒋᐊᕋᕕᑦ. ᐱᖓᔪᐊᓄᑦ 

ᑕᐃᒪ, ᑎᒍᔭᐅᒪᔪᓕᕆᔨ ᐊᓄᓪᓚᔅᓰᕕᓕᕆᔨ 

ᐆᕙᑕᐃ-ᖃᑦᑕᕐᓂᖏᑦ 

ᐃᖅᑲᓇᐃᔭᑲᐃᓐᓇᖃᑦᑕᕐᓂᖏᓪᓗ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ, 

ᐅᕙᓃᓕᑕᐃᓐᓇᕋᑦᑕ ᒪᓕᒐᕐᓂᒃ ᒪᓕᑦᑎᑦᑎᔨᓂᒃ 

ᑕᐅᕗᖓ ᓱᓕ ᑎᑭᓚᐅᓐᖏᓇᑦᑕ 

ᐅᑕᖅᑭᐅᑎᒋᑲᐃᓐᓇᕈᓐᓇᖅᑭᒋᑦ ᑕᐃᒃᑯᐊ 

ᐊᐱᖅᑯᑎᑎᑦ? ᒫᓐᓇ ᐊᐱᖅᓱᕋᑦᑕ ᒪᓕᒐᕐᓂ 

ᒪᓕᑦᑎᑦᑎᔨᓂᒃ. ᐊᐱᖅᑯᑎᔅᓴᖃᕐᕕᐅᑲᓐᓂᖅᑳ 

ᑖᓐᓇ? ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᐄ, ᑭᖑᓪᓕᖅᐹᒥᒃ 

ᒪᓕᒐᕐᓂᑦ ᒪᓕᑦᑎᑦᑎᔨᓄᑦ. ᒥᓂᔅᑕᐅᑉ ᑎᑎᖅᑲᖓᓂᒃ 

ᑐᑭᓯᑎᑦᑎᑲᓐᓂᖅᓯᒪᒻᒪᑕᐃᓛᒃ ᑲᑎᑦᑐᒋᑦ ᑮᓇᐅᔭᑦ 

$40 ᒥᓕᐊᓐᖑᑦᑕᓚᐅᖅᑯᑦ ᒪᓕᒐᓕᕐᓂᒃ 

ᐊᑐᓪᓚᕆᒃᑐᑎᓪᓕ $30 ᒥᓕᐊᓐ. ᒪᓕᑦᑎᑦᑎᔨᓄᑦ 

$42 ᒥᓕᐊᓐ-ᕈᕆᐊᖃᕐᓂᐊᖅᑐᒋᔭᐅᓪᓗᓂ. 

ᖃᓄᕐᖑᑯᐊ $42 ᒥᓕᐊᓐᑖᓚ 

ᑮᓇᐅᔭᐃᔭᕈᑎᐅᓂᐊᖃᖅᑐᒋᔭᐅᕙᑦ 

ᑮᓇᐅᔭᓕᕆᔨᔾᔪᑏᑦ ᐊᕐᕌᒍᖓᑕ ᐃᓱᐊᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐱᕆᔪᓐᓇᕈᒃᑯᖃᐃ ᑖᓐᓇ 

ᒪᓕᒐᓕᐅᖅᑎᖃᑎᕗᑦ ᓇᓪᓕᐊᓐᓂᒃ 

ᓇᓴᐅᑎᓪᓚᕆᓐᓂᒃ 

ᑕᑯᒻᒪᒃᑭᐊᖅ. ᓈᓴᐅᑎᖃᖅᐸᑦ 

ᐃᑲᔪᖅᑕᐅᕌᕐᔪᒍᒪᓪᓗᖓ ᒫᓐᓇ ᑖᒃᑯᐊ ᑎᑎᖅᑲᐃᑦ 

ᓇᔅᓯᐅᑎᓚᐅᖅᑕᒃᑲ ᐅᓪᓗᑐᐃᓐᓇᕐᒥᑦ $30 ᒥᓕᐊᓐ 

ᓇᓂᖅᑰᕋᓗᐊᖅᓱᒍ ᑭᓯᐊᓂ 

ᐅᖃᕆᐊᒃᑲᓐᓂᐊᕐᔪᖑᓐᓇᖅᐸᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑎᑎᖅᑲᖅ ᒫᔅᓯ 16-ᒥ ᐅᓪᓗᓕᒃ 

ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᑕ 

ᐃᒃᓯᕙᐅᑕᖓᓄᑦ ᑐᕌᖅᑐᒥᓂᖅ. ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑕ ᖃᐃᑕᒥᓂᖓ. ᑖᓐᓇ ᑎᑎᖅᑲ ᐅᖃᐅᓯᕋ 

ᒪᒃᐱᒐᖓ 4-ᖓᓃᑦᑐᖅ, ᒪᑉᐱᒐᖓ 4 

ᑕᓪᓕᒪᐅᓪᓗᑎᒃ ᑲᑎᑦᑐᒋᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᑖᓐᓇ ᖁᔭᓐᓇᒦᒃᕈᒪᓪᓗᒍ 

ᑖᔅᓱᖓ ᑎᑎᖅᑲᑦᑕ ᐃᓗᐊᓃᑦᑐᓂᒃ 

ᓴᖅᑭᓚᐅᖅᑕᑦᑎᓐᓂ ᑖᔅᓱᒪᐅᑉ ᐃᓗᐊᓃᑦᑐᒥᒃ 

ᑕᑯᒐᒃᑯ. ᑖᒃᑯᐊ ᑖᓐᓇ ᑎᑎᕋᖅᑕᐅᓯᒪᔪᖅ $30 

ᒥᓕᐊᓐ ᑕᕝᕙᓂ ᐊᕐᕌᒍᒧᑦ ᒫᓐᓇᒧᑦ ᐊᑐᖅᑕᐅᓯᒪᔪᖅ 

$30 ᒥᓕᐊᓐ, ᐊᒻᒪᓗ ᐸᕐᓇᒃᑕᐅᓯᒪᔪᑦ $42 

ᒥᓕᐊᓐᑖᓚ. ᑖᒃᑯᐊ ᐸᓖᓯᒃᑯᓐᓄᑦ ᖃᓄᖅ 

ᐊᑐᖅᐸᓪᓕᐊᔭᖏᓐᓂᒃ ᐅᓂᒃᑳᖅᓯᒪᓪᓗᑎᒃ ᐊᒻᒪᓗ 

ᖃᓄᑎᒋᑦ ᐊᑐᕐᓂᐊᕐᓂᖏᓐᓂᑦ ᑕᐃᓐᓇ 

ᑎᑎᕋᖅᓯᒪᑎᓪᓗᒋᑦ ᑖᓐᓇ ᖄᖏᐅᑎᓂᐊᖅᑕᖓ 

$2.6 ᒥᓕᐊᓐ ᑕᕝᕗᖓ ᑐᒃᓯᕋᐅᑎᒋᓯᒪᔭᕗᑦ, ᑖᒃᑯᐊ 

ᐸᓖᓯᒃᑯᑦ ᓈᓴᐅᑎᖁᑎᖏᓐᓂᑦ ᒪᓕᒃᓴᖅᓱᑕ ᑖᓐᓇ 

ᑎᑎᕋᓚᐅᖅᐸᕋ ᑕᐃᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

$2.6 ᒥᓕᐊᓐᒥᑦ ᑕᑯᓐᓈᕋᒪ ᐱᓕᕆᐊ 1-ᒧᑦ 

ᒪᓕᒐᓕᐅᖅᑎᓂᑦ ᓇᓗᓇᐃᖅᑐᕈᑎᓂ. 

ᓇᓗᓇᐃᖅᓯᓯᒪᒻᒪ ᐸᓖᓯᒃᑯᒡᒎᖅ ᐊᐅᓚᖃᑦᑕᕐᖓᑕ 

ᐊᐅᑦᑎᐊᕈᕐᓂᓴᐅᓗᐊᖅᑐᓂᒃ ᓇᓚᐅᑎᓂᒃ 

ᐊᑐᖅᑐᑎᒃ ᐱᒍᓐᓇᐃᓕᖃᑦᑕᓲᓂᒃ, ᖁᓛᓂ 

ᐅᖃᖅᓯᒪᑦᑕᕆᕗᖅ ᓯᕗᓂᕆᓯᒪᔭᖓᑕ ᑐᔅᓯᕌᖑᔫᑉ. 

ᒪᓕᒐᓕᐅᔨᒃᑯᒡᒎᖅ 

ᐋᖅᑭᒋᐊᕆᒍᒪᒻᒪᑕ ᐊᐅᓚᑦᑎᔨᐅᖃᑦᑕᖅᑐᓂᒃ 

ᑭᓯᐊᓂᓕ ᐊᐅᓚᓂᖓᑕ ᐊᔾᔨᐅᖏᓐᓂᖓ 

ᐱᔾᔪᑎᒋᓪᓗᒍ $2.6 ᒥᓕᐊᓐᑖᓚᓂᒃ 

ᐃᓚᒋᐊᖅᓯᒋᐊᖃᖅᑯᑦ ᐊᑭᓕᖅᓱᕈᑕᐅᓂᐊᖅᑐᓂᒃ  

ᐃᖅᑲᓇᐃᔭᖅᑎᖏᑕ ᐱᓕᒻᒪᔅᓴᐃᒍᑎᖏᓐᓂᑦ 

ᐃᖅᑲᓇᐃᔭᖅᑎᖏᓐᓄᑦ ᐱᓕᒻᒪᔅᓴᐃᒍᑎᔅᓴᓂᒃ 

ᐃᖅᑲᓇᐃᔭᖅᑎᑖᒃᑲᓐᓂᕈᑎᔅᓴᓂᑦ ᐊᒻᒪᓗ 

ᐱᓕᕆᕕᓐᓂᑦ ᖃᓄᐃᓐᓂᐅᒍᓐᓇᖅᑐᓄᑦ. 

 

ᑖᓐᓇ ᐅᖃᐅᓯᖃᑦᑕᖅᑯᖅ $2.6 ᒥᓕᐊᓐ 

ᐃᖅᑲᓇᐃᔭᖅᑏᑦ 

ᐃᖅᑲᓇᐃᔭᒃᑲᓐᓂᐅᑎᒋᒐᔭᖅᑕᖏᓐᓄᑦ 

ᐃᖅᑲᓇᐃᔭᑲᐃᓐᓇᖅᑏᓪᓗ ᑮᓇᐅᔾᔭᔅᓵᕆᒐᔭᖅᑕᖏᑦ 

ᑕᕝᕙᓂᔅᓴᐃᓐᓇᖅ $2.6 ᒥᓕᐊᓐ 

ᐅᖃᐅᓯᐅᓕᕆᓪᓗᓂ ᐊᐅᑦᑎᐊᕈᕐᓂᓴᐅᓗᐊᑐᓂ 

ᓈᓚᐅᑎᖃᓕᕐᖓᑕᒎᖅ. ᑖᒃᑯᐊ 

ᓇᓗᓇᐃᖅᑕᑦᑎᐊᕈᓐᓇᖅᑳᑦ, ᐃᒃᓯᕙᐅᑖᖅ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒫᒃ 

ᐊᐱᖅᓱᖅᑐᖃᕇᖅᑲᐅᒻᒥᔫᒐᓗᐊᖅ 

ᒪᓕᒐᓕᐅᖅᑎᐅᖃᑎᓐᓂ. ᒥᔅᑕ ᐊᕿᐊᕈᖅ, 

ᓇᓗᓇᐃᖅᓯᑲᓐᓂᕈᒪᒍᕕᑦ ᐃᓱᒪᖅᓱᖅᑯᑎᑦ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑎᑎᕋᖅᓯᒪᔪᖅ (ᑐᓵᔨᑎᒍᑦ) 

ᐊᕕᑦᑐᖅᓯᒪᔭᖏᑦ ᐅᖃᐅᓯᕆᖅᑲᐅᔭᒃᑲ 

ᐅᓇᓂᒃᑲᓐᓂᖅ ᑕᑯᒋᐊᕈᔅᓯ 

ᐊᕕᑦᑐᖅᓯᒪᒃᑲᓐᓂᕐᒥᒻᒪᑕ, ᐱᓕᕆᐊᖅ 3, ᖅᐱ$2.6 

ᒥᓕᐊᓐᓚᒃᑲᓂᖅᓯᒪᒻᒪᑦᑕᐅᖅ ᐊᓄᓪᓚᔅᓰᕕᓐᓄᑦ 

ᑐᕌᖓᔪᓂᑦ. ᒪᕐᕉᒻᒪᑎᖏᑯᐊ ᐃᓛᒃᑰᖓᔪᑦ $2.6 

ᒥᓕᐊᓐᓚᔪᒡᒍᑎᐅᓪᓗᑎᒃ ᐃᓛᒃᑰᖓᔫᒐᓗᐊᑦ. ᑖᓐᓇ 

ᐸᓖᓯᒃᑯᑦ ᓈᓚᐅᑎᑖᕆᐊᖃᕐᓂᖏᑦ, 

ᐃᓪᓗᑖᕆᐊᖃᕐᓂᖏᑦ, ᓄᓇᓯᐅᑎᑖᕆᐊᖃᕐᓂᖏᑦ 

ᐊᒻᒪᓗᑦᑕᐅᖅ ᖃᓄᐃᓐᓂᐅᕈᓘᔭᖅᓯᒪᔪᐃᑦ 

ᑐᐊᕕᕐᓇᖅᑐᐃᑦ ᑕᕝᕙᐅᖅᑲᐅᔪᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃᑦᑕᐅᖅ ᒥᓂᔅᑕ ᐊᕿᐊᕈᖅ. 

ᐅᖃᐅᓯᖃᕈᑦᑕᓕ $2.6-ᒥᓕᐊᓂᒃ, 

ᑲᑎᓪᓗᒋᑦ ᖃᑦᑎᐅᕙᑦ ᑖᒃᑯᐊ, ᑐᑭᓯᓐᖏᓇᒃᑯ ᑖᓐᓇ 

ᓇᓗᓇᐃᖅᑐᑕᐅᑦᑎᐊᕈᓐᓇᖅᑳ, 

ᓇᓗᓇᐃᖅᑕᐅᑦᑎᐊᕈᓐᓇᖅᑳ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᒪᑉᐱᒐᖓ 5-ᒥ ᑎᑎᖅᑲᖁᑎᑦᑎᓐᓂᑦ, 

ᒪᓕᒐᕐᓂᑦ ᒪᓕᑦᑕᐅᑎᑦᑎᔨᓂᑦ ᐱᓕᕆᐊᖃᖅᑐᒍᑦ 

$2.6-ᒥᓕᐊᓂᒃ. ᐅᓇᓂᒃᑲᓐᓂᖅ “ᐊᓄᓪᓚᔅᓰᕕᓂᑦ 

$2.6-ᒥᓕᐊᓐ” ᑕᐃᓯᒪᒻᒥᔪᖅ, ᑲᑎᓕᒫᖅᑖᓗᒋᓪᓗᒋᑦ 

ᑖᒃᑯᐊ ᐱᓕᕆᐊᕆᓐᖏᓇᑦᑎᒍ ᒫᓐᓇ, ᒫᓐᓇ $2.6-

ᒥᓕᐊᓐ ᒪᓕᒐᕐᓂᑦ ᒪᓕᑦᑕᑎᑦᑎᓂᕐᒦᑦᑐᒍᑦ. 

ᐊᐱᖅᑯᑎᔅᓴᖃᕐᕕᒋᕕᐅᒃ? 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃᓪᓗ ᓇᓗᓇᐃᑦᑎᐊᕋᕕᐅᒃ. ᐃᓄᑦᑎᑑᖏᑦ 

ᐅᖃᓕᒫᖅᑐᒋᑦ, ᖃᓪᓗᓈᑎᑐᑦ ᑮᓇᐅᔭᖅᑐᕈᑎᔅᓴᐃᑦ 

ᑕᐃᒪᐃᓕᖓᑦᑕᖅᑯᑦ, ᐃᓄᑦᑎᑑᖏᓐᓂᓕ 

(estimate), ᒥᔅᓴᐅᓴᔅᓯᒪᔪᕐᔫᔮᖅᑐᓂ, 

ᓇᓚᐅᑦᑖᖅᓯᒪᔪᕐᔫᔮᖅᑐᓂ ᐃᓄᑦᑎᑐᑦ. 

ᓇᓗᓇᐃᖅᑐᑕᐅᑦᑎᐊᕈᓐᓇᖅᑳ ᖃᓄᖅ ᑖᓐᓇ 

ᑐᑭᖃᕐᒪᖁᖔᖅ, ᒥᔅᓴᐅᓯᔅᓯᒪᔪᐃᑦ ᐅᕝᕙᓘᓐᓃᑦ, 

ᓇᓚᐅᑦᑖᖅᓯᒪᔪᐃᑦ 2017-18-ᒥ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ ᓴᐅᒥᖓᓃᑦᑐᖅ 

ᑮᓇᐅᔭᖅᑐᕈᑎᔅᓴᓂᑦ ᐅᖃᐅᓯᖃᖅᑐᖅ $40-ᒥᓕᐊᓐ, 

ᒪᓕᒐᕐᓂᑦ ᒪᓕᑎᑦᑎᓂᕐᒧᑦ. $11 ᒥᓕᐊᓪᓕ ᑖᒃᑯᐊ 

ᑎᑎᕋᕐᕕᖏᓐᓄᑦ ᐊᖏᖅᑕᐅᔭᕇᖅᓯᒪᔪᐃᑦ ᑖᒃᑯᐊ 

ᑮᓇᐅᔭᖅᑐᕈᑎᔅᓴᑦ.  

 

ᑕᓕᖅᐱᐊᓃᑦᑐᑦ ᐊᖏᖅᑕᐅᓯᒪᓐᖏᑦᑐᑦ. ᒫᓐᓇ 

2017-18 ᐊᕐᕌᒍᖓᓃᒃᑲᑦᑕ ᓱᓕ, 

ᒥᔅᓴᐅᓴᓯᒪᓂᕋᖅᑕᐃᑦ 

ᑕᐃᒪᐃᒍᓐᓇᓂᐊᖅᑐᒋᔭᐅᒻᒪᑕ 

ᐅᖓᑖᓅᕌᕐᔪᒍᓐᓇᓂᐊᖅᑐᒋᔭᐅᓪᓗᑎᓪᓗ, ᑕᐃᒫᒃ 

ᑕᕝᕙ ᒪᓕᒐᓕᐅᕐᕕᒻᒧᑦ ᐊᖏᖅᑕᐅᒐᓱᐊᖅᑯᒍᑦ 

ᑮᓇᐅᔭᓂᒃ ᐃᓚᒋᐊᖅᓯᒐᓱᐊᕈᒪᔾᔪᑎᑦᑎᓐᓄᑦ 

ᒪᓕᒐᓕᕆᔨᒃᑯᓐᓄᑦ. ᑲᑎᓕᒫᕐᓗᒋᑦ $6.2 ᒥᓕᐊᓐ, 

ᑖᒃᑯᐊᓗ ᐃᓗᐊᓂ $2.6-ᒥᓕᐊᓐ ᐸᓖᓯᒃᑯᓐᓄᑦ 

ᑐᕌᖓᒐᔭᕐᓗᑎᒃ. ᑕᕝᕙ ᑖᒃᑯᐊ ᐃᓕᔅᓯᓐᓂᑦ 

ᑐᔅᓯᕌᕆᔭᕗᑦ ᒪᓕᒐᓕᐅᕐᕕᒻᒥᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓕᑐᐃᓐᓇᕋᑖᖅᑐᖓ ᐃᓄᑦᑎᑑᖏᓐᓂᑦ 

ᓇᓚᐅᑦᑖᖅᓯᒪᕙᓗᑦᑐᕐᔫᔮᕐᖓᑕ, ᒥᔅᓴᐅᓯᓯᒪᔫᒐᓗᐊᑦ. 

ᑐᑭᓯᐸᓗᓕᖅᑕᕋᓗᐊᕋ ᐊᐱᖅᑯᑎᒐ. ᐃᓱᓕᑉᐳᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑕᕝᕙᓃᑦᑐᒍᑦ ᒪᓕᒐᕐᓂᑦ ᒪᓕᑎᑦᑎᔨᓂᑦ $2.6 

ᒥᓕᐊᓐ. ᑭᖑᓪᓕᐅᓕᕐᒥᔪᖅ ᑲᑎᑦᑐᒋᑦ ᑎᑎᕋᕐᕖᑦ 

ᐊᒻᒪᓗ ᐃᖅᑲᖅᑐᐃᔩᑦ, $1 ᒥᓕᐊᓐ. ᑲᑎᑦᑐᒋᑦ 

ᐃᖅᑲᖅᑐᐃᕕᒃᑯᓐᓄᑦ, ᑎᒍᔭᐅᒪᔪᓕᕆᔨᒃᑯᓐᓄᑦ 

$2,600,000. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐳᑖᖅ. 

ᐊᐱᖅᑯᑎᒋᓂᐊᖅᑕᕋ ᐊᓄᓪᓚᔅᓰᕕᓕᕆᓂᕐᒧᑦ 

ᑐᕌᖓᔪᖅ. ᐊᕐᕌᒍᑕᒫᑦ ᐅᖓᑕᐅᔾᔨᖃᑦᑕᕐᒪᑕ 

ᐊᑐᕈᒫᖅᑕᖏᓐᓂᑦ, ᐃᖅᑲᐅᒪᑦᑎᐊᕈᒪ, 

ᐅᖓᑕᐅᔾᔨᖃᑦᑕᖅᑐᑦ ᐆᕙᑕᐃᕈᑎᑐᐃᓐᓇᖏᓐᓄᑦ 

ᐊᓄᓪᓚᔅᓰᕕᒻᒥᑦ. ᑕᒻᒪᒥᓐᖏᓚᖔ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑲᑎᒪᔨ ᑕᒻᒪᖏᑦᑐᖅ 

ᐅᓄᕐᓂᖅᐹᖑᔪᖅ ᐆᕙᑕᐃᒧᑦ ᐊᑭᓕᐅᑕᐅᓂᐊᖅᑐᖅ 

ᐊᒻᒪᓗᑦᑕᐅᖅ ᐃᖅᑲᓇᐃᔭᓚᐅᐱᓪᓚᖃᑦᑕᖅᑐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᒫᓐᓇ ᐃᖅᑲᐅᒪᑦᑎᐊᕈᒪ, ᐊᓄᓪᓚᒃᓰᕖᑦ 

ᑖᒃᑯᐊ ᐃᑲᕐᕋᓂᑦ 12-ᓂᑦ 

ᐃᖅᑲᓇᐃᔭᖅᑎᑦᑎᖃᑦᑕᕐᒪᑕ, ᑕᐃᒪᓐᓇ ᓱᓕᕚ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᒫᓐᓇ ᑕᐃᒃᑯᐊ ᐊᓄᓪᓚᒃᓰᕖᑦ 

ᑕᑕᐃᓐᓇᐅᔭᕐᒪᑕ ᐆᕙᑕᐃ-ᖏᓐᓇᓕᖅᖢᑎᒡᓗ 

ᐃᖅᑲᓇᐃᔭᖅᑏᑦ. ᐱᓕᕆᕕᓯ ᐃᓱᒪᒃᓴᖅᓯᐅᓯᒪᕚᑦ 

ᐱᖓᓲᓗᑎᑦ 8-ᓂᒃ ᐃᑲᕐᕋᓂᒃ 

ᐃᖅᑲᓇᐃᔭᖃᑦᑕᓂᐊᕐᓗᑎᒃ. ᑕᐃᒪᓐᓇ 

ᐋᖅᑭᒋᐊᕈᓐᓇᕋᔭᓐᖏᓚᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᕝᕕᑎᒎᕐᓗᖓᖃᐃ ᒥᓂᔅᑕ 

ᑐᖓᓕᖓ, ᒥᔅᑕ ᒪᑲᐃ ᑭᐅᔪᓐᓇᖅᐸᑦ ᑖᔅᓱᒪᐅᑉ 

ᐊᐱᖅᑯᑎᒋᔭᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᑲᐃ.  

 

ᒪᑲᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨ 

ᑕᒻᒪᖏᑦᑐᖅ ᐃᑲᕐᕋᓂᒃ 12-ᓂᒃ 

ᐃᖅᑲᓇᐃᔭᖃᑦᑕᖅᑐᑦ. ᑖᒃᑯᐊ ᑕᐃᒪᓐᓇ 

ᐋᖅᑭᒃᑕᐅᖃᑦᑕᖅᑐᑦ ᐃᑲᕐᕌᖕᓄᒃ ᒪᕐᕉᓐᓄᒃ 42-ᓂᒃ 

ᐃᑲᕐᕋᓂᒃ ᐃᖅᑲᓇᐃᔭᖃᑦᑕᕐᓗᑎᒃ 

ᐱᓇᓱᐊᕈᓯᓄᑦ ᐆᕙᑕᐃᕐ-ᓂᐊᕐᒪᑕ 42 ᐱᔭᕇᖅᐸᑕ. 

ᑖᒃᑯᐊ ᐊᖏᖃᑎᒌᒍᑎᑎᒍᑦ ᑕᐃᒪᓐᓇᐃᓚᐅᕐᒪᑦ 

ᐆᕙᑕᐃ-ᕈᑎᖏᑦ ᐃᓄᐃᓴᓪᓕᒋᐊᓚᐅᖅᑐᖅ $4 

ᒥᓕᐊᖏᓐᓃᓕᓚᐅᕐᒪᑦ ᒫᓐᓇ $2.49 

ᒥᓕᐊᖑᓕᖅᑐᖅ. ᑕᐃᒪᐃᒻᒪᑦ, ᐊᓄᓪᓚᒃᓰᕕᓕᕆᔨᒃᑯᑦ 

ᐊᑭᓕᒃᓴᖏᑦ $4.5-ᖑᓚᐅᖅᑐᑦ $2.6 

ᒥᓕᐊᖑᑳᓪᓚᒃᖢᑎᒃ. ᒫᓐᓇ ᓯᕗᒧᐊᒃᐸᓪᓕᐊᖅᑐᒍᑦ 

ᑕᒪᒃᑯᓂᖓ ᐆᕙᑕᐃᒻ-ᓄᑦ ᐊᑭᓕᐅᑕᐅᖃᑦᑕᖅᑐᓄᑦ. 

ᑕᐃᒪᐃᓕᐅᖏᓐᓇᕐᓂᐊᕆᕗᒍᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᖅᑲᐃᑎᑦᑎᔪᖓ ᐅᖄᓚᐅᑎᕋᓛᓯ 

ᖃᒥᔅᓯᒪᓚᐅᖅᓯᐅᒃ ᓂᐸᐃᖅᑎᓯᒪᓗᒋᓪᓗ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᐊᐅᓚᖃᑦᑕᖅᑐᑦ ᐆᕙᑕᐃᒻ-ᑐᐊᓘᓪᓗᑎᑦ ᐃᑲᕐᕋᓄᓪᓗ 

42-ᓄᑦ ᐃᖅᑲᓇᐃᔭᖃᑦᑕᖅᖢᑎᒃ ᐱᓇᓱᐊᕈᓯᕐᒥ. 

ᐃᖅᑲᓇᐃᔭᖅᑏᑦ 50-ᓂᒃ ᐃᑲᕐᕋᓂᒃ 60-ᓂᓪᓘᓐᓃᑦ 

ᐃᖅᑲᓇᐃᔭᖃᑦᑕᖅᐸᑦ ᐱᓇᓱᐊᕈᓯᑕᒫᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐃᓗᓕᑯᓘᔭᖃᓗᐊᕐᒪᑦ ᒪᓕᒐᓕᐅᕐᕕᖕᒧᑦ 

ᑐᓂᔭᕆᐊᖃᕋᑦᑎᒍᑦ ᑐᓂᓛᖅᐸᕗᑦ ᑎᑎᕋᖅᓯᒪᓗᒍ. 

ᑐᖏᓕᖅᐳᑦ ᑭᐅᔪᓐᓇᖏᒻᒪᑦ ᑖᔅᓱᒥᖓ. 

ᐱᓯᒪᓐᖏᓇᑦᑎᒍ ᑐᓴᒐᒃᓴᖅ. ᖃᓄᑎᒋ 

ᑐᓴᒐᒃᓴᖃᖅᑎᒋᔭᕆᐊᖃᕐᒪᖔᑦ ᖃᐅᔨᒪᖅᑰᖏᓐᓇᒪ 

ᐊᐅᓚᑕᐅᓂᖏᓐᓄᑦ ᐊᓄᓪᓚᒃᓰᕕᐅᑉ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑲᓱᒃ.  

ᓇᑲᓱᒃ: ᖁᔭᓐᓇᒦᒃ. ᐅᑯᐊᓕ ᐊᐱᖅᑯᑎᒋᔪᒪᔭᒃᑲ. 

ᖃᑦᑎᐊᖅᑎᑭᐊᖅ ᐅᖃᖅᓯᒪᒻᒪᑦ (ᑐᓵᔨᑎᒍᑦ)  $2.6-

ᒥᓕᐊᓐ ᑖᒃᑯᓂᖓ ᐃᖅᑲᓇᐃᔭᖅᑏᑦ 

ᐃᓕᓐᓂᐊᖅᑎᑕᐅᔾᔪᑎᒃᓴᖏᓐᓄᑦ. ᐱᓕᕆᐊᒃᓴᖅ 3, 

ᑖᒃᑯᐊ ᐃᖅᑲᓇᐃᔭᖅᐊᑏᑦ 

ᐃᓕᓐᓂᐊᖅᑎᑕᐅᖃᑦᑕᕆᐊᖃᕐᒪᑕ. 

(ᑐᓵᔨᑎᒎᕈᓐᓃᖅᑐᖅ) ᑕᒪᑭᖅᑐᑎᖅᑲᐃᖏᒃᑯᐊ 

ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑕᐅᔫᒥᔭᑦᑐᑦ 

ᖃᓄᑎᒋ? ᐊᒻᒪ ᖃᓄᐃᑦᑐᒥᒃ 

ᐃᓕᓐᓂᐊᖅᑎᑕᐅᖃᑦᑕᕐᖓᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ  

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐃᕝᕕᑎᒎᕐᓗᖓ, ᒥᓂᔅᑕ 

ᑐᖓᓕᖓ ᒪᑲᐃ ᑭᐅᒋᐊᖁᕙᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᑲᐃ.  

 

ᒪᑲᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑭᒡᒍᓯᕆᓪᓗᒍ ᑭᐅᖂᖅᑕᕋ, ᑕᐃᑲ 

ᐃᓕᓐᓂᐊᖅᑎᓂᕐᒧᑦ ᐱᓕᒻᒪᒃᓴᕈᑏᓪᓗ ᐃᓚᒋᐊᕈᑏᑦ 

ᑮᓇᐅᔭᖅᑐᕈᑏᑦ ᐃᖅᑲᖅᑐᐃᕖᑦ ᐊᑖᓂ 

ᐊᓄᓪᓚᒃᓰᕕᖕᒦᑦᑐᑦ ᐊᑐᖅᑕᐅᓂᐊᖅᑐᖅ.  

ᑖᒃᑯᐊ ᒫᓐᓇᐅᔪᖅ ᐃᓕᓐᓂᐊᖅᑎᑦᑎᖃᑦᑕᖏᓐᓇᑦᑕ. 

ᐱᓕᒻᒪᒃᓴᐃᔨᒥᒃ ᑳᓐᑐᕌᑕᐅᔪᒧᑦ 

ᐃᓕᓴᐃᔨᖃᖃᑦᑕᕋᑦᑕ ᐊᑭᑦᑐᕈᑎᒋᖃᑦᑕᕐᒪᒍ. 

ᐆᕙᑕᐃ-ᕈᑎᖏᓪᓗ ᐃᓕᓴᐃᑎᓪᓗᒋᑦ ᐊᓯᖔᖏᓐᓂᒃ 

ᐃᓇᖏᖅᑕᐅᖃᑦᑕᕆᐊᖃᕐᒪᑕ. ᑕᐃᒪᓐᓇ 

ᐊᑭᑦᑐᕆᐊᕈᔾᔨᖃᑦᑕᖅᑐᑦ ᐃᓕᓐᓂᐊᖅᑎᑦᑎᑎᓪᓗᒋᑦ.  

 

ᐊᒻᒪᓗᑦᑕᐅᖅ ᐊᓯᖏᑎᒍᑦ ᕿᓂᕈᓘᔭᕐᒥᔪᒍᑦ 

ᐱᐅᓂᖅᓴᒃᑯᑦ ᐸᕐᓇᒃᑕᐅᔪᓐᓇᕐᒪᖔᑦ 

ᐊᑐᕈᒫᖅᑕᖏᓪᓕ ᑮᓇᐅᔭᖅᑐᕈᑎᒃᓴᖓᑦ. 

ᐃᖅᑲᓇᐃᔭᖅᑏᑦ ᐊᓄᓪᓚᒃᓰᕕᖕᒥ, 

ᐃᖅᑲᖅᑐᐃᕕᖕᒥᓗ ᐃᖅᑲᓇᐃᔭᖅᑐᑦ 

ᐃᓕᓐᓂᐊᖅᑎᑕᐅᒃᑲᓐᓂᑦᑎᐊᕐᓂᖅᓴᐅᖁᓪᓗᒋᑦ 

ᑳᓐᑐᕌᑦᑎᓂᑦ ᐃᓕᓴᐃᔨᖃᓐᖏᓂᖅᓴᐅᓂᐊᕋᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ.  

 

ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᔪᒪᖅᑲᐅᒐᒪ $2.6-ᒥᓕᐊᓐ 

ᐅᖃᐅᓯᕆᔭᐅᑎᓪᓗᒍ ᐃᖅᑲᓇᐃᔭᖅᑏᓪᓗ 

ᐃᓕᓐᓂᐊᖅᑎᑕᐅᓂᖏᑦ. ᖃᓄᐃᑦᑐᓂᒃ 

ᐃᓕᓐᓂᐊᖅᑎᑦᑎᖃᑦᑕᕐᓂᐊᕐᒪᑕ ᐃᖅᑲᓇᐃᔭᖅᑎᓂᒃ, 

ᐃᖅᑲᓇᐃᔭᓚᐅᐱᓪᓚᒃᑐᓂᓪᓗ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒪᑲᐃ. 

 

ᒪᑲᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᑕᒪᒃᑮᒃ ᐊᓄᓪᓚᒃᓰᕕᖕᒥᓗ ᐊᒻᒪᓗ 

ᐃᖅᑲᖅᑐᐃᕕᖕᒥᓗ ᐃᓕᓐᓂᐊᖅᑎᑦᑎᐊᖃᑦᑕᖅᑐᑦ 

ᐃᖅᑲᓇᐃᔭᓚᐅᐱᓪᓚᑦᑐᓂᒃ ᐃᓕᓴᐃᖃᑦᑕᖅᑐᑦ 

ᐊᒻᒪᓗ ᐃᖅᑲᓇᐃᔭᖅᑐᓂᒃ. 

ᐃᖅᑲᓇᐃᔭᓚᐅᐱᓪᓚᖕᓂᐊᖅᑐᑦ 

ᐃᖅᑲᓇᐃᔭᖅᑎᑕᐅᓪᓗᒍ ᑳᓐᑐᕌᑦᑕᐅᓯᒪᓗᒍ ᑭᓯᐊᓂ 

ᐱᓇᓱᐊᕈᓯᕐᓂᑦ ᖃᔅᓯᓂᑭᐊᖅ 

ᐃᓕᓐᓂᐊᖅᑎᑕᐅᖅᑳᕐᓂᐊᖅᑐᑦ. 

ᐃᓕᓐᓂᐊᖅᑎᑕᐅᖃᑦᑕᖅᑐᑦ ᐊᓄᓪᓚᒃᓰᕕᖕᒥ 

ᐱᓕᕆᓂᐊᖅᑐᓄᑦ, ᓲᕐᓗ ᐊᐃᕙᐅᑎᔪᓂᒃ, 

ᐊᖏᖃᑎᒌᒍᓐᓇᐃᓪᓕᔪᓂᒃ ᐃᖅᑲᓇᐃᔭᖅᑎᓄᑦ 

ᖃᓄᐃᓕᐅᕆᐊᖃᕐᒪᖔᑕ ᐃᓕᓴᐃᖃᑦᑕᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ.  

 

ᓇᑲᓱ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᒻᒪᓗ 

ᐃᓱᒪᖕᒥᒐᒪᑦᑕᐅᖅ 



ᓇᒡᒐᔾᔭᐅ, ᒫᑦᓯ 19, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᐊᒃᓴᓄᑦ ᐊᑭᐅᖕᒪᖔᑕ ᐱᓕᕆᐊᒃᓴᓄᑦ 

ᑐᕌᖓᔪᑦ. ᐊᓄᓪᓚᒃᓰᕖᑦ ᖃᓄᐃᑦᑐᓂᒃ 

ᐱᓕᕆᔾᔪᑎᖃᕐᒪᖔᑕ ᐊᓄᓪᓚᒃᓰᕕᖕᒧᑦ 

ᐊᐱᖅᑯᑎᖃᕈᓐᓇᖅᐹ ᐅᕝᕙᓘᓐᓃᑦ 

ᐊᐱᖅᓲᑎᒋᔭᕆᐊᖃᓐᖏᑕᐃᓐᓇᖅᐳᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑕᐃᒪᓐᓇᐃᑦᑐᓂᒃ ᐃᓗᓕᑯᓘᔭᖃᖅᑐᓂᒃ 

ᐱᓯᒪᖕᒪᖔᑕ ᖃᐅᔨᒪᓐᖏᑦᑐᖓ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐃᕝᕕᑦᑎᒎᕐᓗᖓ, ᒥᓂᔅᑕᐅᑉ 

ᑐᖓᓕᐊ ᒪᑲᐃ ᖁᕝᕙᓯᑦᑐᒥᑦ 

ᖃᓄᐃᓕᐅᖃᑦᑕᖅᑎᑦᑎᒻᒪᑕᑭᐊᖅ ᑖᒃᑯᓄᖓ 

ᐅᓂᒃᑳᕌᕐᔪᒍᓐᓇᖅᑐᖅ, ᐱᔪᓐᓇᖅᑎᒃᑯᕕᐅᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒪᑲᐃ.  

 

ᒪᑲᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓈᓴᐅᑎᓂᒃ ᐱᓯᒪᓐᖏᓐᓇᒪ, ᑭᓯᐊᓂ 

ᐅᓂᒃᑳᕐᕕᒋᔪᓐᓇᓛᖅᑕᕋ ᒪᓕᒐᓕᐅᖅᑎ 

ᖃᓄᐃᑦᑐᓂᒃ ᐃᓕᓐᓂᐊᖅᑎᑕᐅᖃᑦᑕᕐᒪᖔᑕ 

ᑎᒍᔭᐅᖅᑲᔪᑦ. ᒪᓕᒡᓗᒍ ᓇᓕᐊᖕᓂᒃ ᑕᐃᒃᑯᐊ 

ᐊᑦᑕᕐᓇᖏᓐᓂᖅᓴᐃᑦ ᑎᒍᔭᐅᖅᑲᔪᑦ, ᐃᖃᓗᖕᓂᓗ 

ᐅᑕᖅᑭᕕᖕᒦᑦᑐᑦ ᓴᓇᔭᕆᐅᕆᐅᖅᓴᓂᕐᒧᑦ 

ᐃᓕᓐᓂᐊᖅᑎᑕᐅᖃᑦᑕᖅᑐᑦ 

ᐃᖅᑲᓇᐃᔭᓕᕈᓐᓇᓛᕐᒪᑕ ᐊᓄᓪᓚᒃᓯᖅᑕᐅᔪᓂᒃ 

ᐃᓕᓴᐃᓪᓗᑎᒃ, ᐱᓕᒻᒪᒃᓴᖅᑕᐅᓪᓗᑎᒃ 

ᐊᓄᓪᓚᔅᓰᕕᖕᒥᑦ ᐊᓂᒍᑎᒃ 

ᐃᖅᑲᓇᐃᔭᕈᓐᓇᕐᓂᐊᕐᒪᑕ 

ᐃᖅᑲᓇᐃᔭᓕᒻᒪᒃᓴᖅᑕᐅᖃᑦᑕᖅᑐᑦ ᐃᑲᔪᖅᑕᐅᕕᖕᒥᑦ.  

 

ᐊᑲᐅᓯᓴᕐᕕᓪᓗ ᑖᒃᑯᐊ ᐱᓕᕆᔾᔪᑎᖃᖃᑦᑕᕐᒥᔪᒍᑦ 

ᑕᐃᑲᓂ ᐊᑐᓂ ᑎᒍᔭᐅᖅᑲᔪᑦ ᒪᓕᒡᓗᒋᑦ 

ᐊᑐᕆᐊᖃᖅᑕᖏᑦ, ᐊᔪᓕᕈᑎᖃᖃᑦᑕᖅᑐᑦ 

ᐃᓅᓯᓕᕆᔭᐅᖃᑦᑕᕐᒥᔪᑦ ᑕᐃᑲᓂ. ᓂᓐᖓᐅᒪᔪᓪᓗ 

ᓂᓐᖓᐅᒪᔪᓐᓃᖅᑎᑕᐅᓇᓱᒃᖢᑎᒃ 

ᐃᓅᓯᓕᕆᔭᐅᖃᑦᑕᖅᑐᑦ. ᑕᐃᒪᓐᓇ ᒪᓕᒃᑕᐅᓪᓗᑎᒃ 

ᐊᓄᓪᓚᖅᓯᖅᑕᐅᔪᑦ ᑭᓱᒧᑦ 

ᐃᑲᔪᖅᑕᐅᔭᕆᐊᖃᕐᒪᖔᑦ ᐃᑲᔪᖅᑕᐅᔾᔪᑎᖃᖅᑐᑦ 

ᐊᒻᒪᓗ ᑭᓱᒥᒃ ᑎᒍᔭᐅᔾᔪᑎᒋᓚᐅᖅᑕᖓᓄᑦ.  

 

ᐊᓄᓪᓚᔅᓰᕕᖕᒥᑦ ᕿᒪᐃᔪᓐᓇᖏᒃᑲᓗᐊᖅᖢᑎᒃ 

ᐃᓕᓐᓂᐊᖅᑎᑕᐅᖃᑦᑕᕐᒥᔪᑦ, ᐊᓄᓪᓚᒃᓰᕕᖕᒥᑦ 

ᐊᓂᒍᑎᒃ ᐃᖅᑲᓇᐃᔭᕈᓐᓇᕈᒫᕐᒪᑕ. ᐱᔭᕇᕋᔪᒃᑐᓂᒃ 

ᑕᕝᕙ ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᕐᓂᕆᔭᖓᑕ 

ᖁᕝᕙᓯᖕᓂᒥᒃ ᐊᒻᒪᓗ ᓴᓇᔨᕈᕆᐅᖅᓴᓂᕐᒧᑦ 

ᐃᓕᓐᓂᐊᖅᑎᑕᐅᖃᑦᑕᕐᒥᔪᑦ ᐊᓄᓪᓚᒃᓰᕕᖕᒥᑦ. 

ᑲᖏᖅᖠᓂᕐᒥᑦ ᑕᐃᒪᓐᓇ ᑎᒍᔭᐅᖅᑲᔪᓂᒃ 

ᐃᑲᔪᖃᑦᑕᖅᑐᑦ.  

 

ᐊᔾᔨᒌᖃᑦᑕᓐᖏᑦᑐᑦ ᐱᓕᕆᔾᔪᑏᑦ 

ᐊᑐᐃᓐᓇᐅᑎᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ. 

 

ᓇᑲᓱᒃ (ᑐᓵᔨᑎᒍᑦ): ᐱᔭᕆᖅᑐᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᒃᐱᒐᕐᒦᑦᑐᒍᑦ ᑕᓪᓕᒪᖓᓐᓂᑦ. ᒪᓕᒐᓕᕆᔨᒃᑯᑦ 

ᐊᐅᓚᔾᔪᑏᑦ, ᐋᖅᑭᐅᒪᐃᓐᓇᕈᑏᓪᓗ. ᑲᑎᑦᑐᒍ 

ᐱᓕᕆᕕᒃ, ᓯᕗᕐᖓᒍᑦ ᐊᖏᖅᑕᐅᖅᑳᖅᓯᒪᓐᖏᑦᑐᖅ 

$6,200,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ 6-

ᒧᐊᕐᓗᓯ. ᐱᓕᕆᕕᖓᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᐅᓚᔾᔪᑏᑦ, 

ᒪᑭᒪᐅᑏᓪᓗ ᓯᕗᕐᖓᒍᑦ 

ᐊᖏᖅᑕᐅᖅᑳᖅᓯᒪᓐᖏᑦᑐᑦ. ᒥᔅᑕ ᐊᕿᐊᕈᖅ, 

ᓂᓪᓕᕈᒪᕖᑦ? 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᓂᓪᓕᐅᑎᐅᓐᖏᑦᑐᖅ. 

ᖃᓄᐃᔅᓴᖏᒃᑯᕕᑦ ᐊᓯᐊᓄᑦ 

ᐱᓕᕆᕕᒻᒨᖓᐅᓂᐊᕋᑦᑕ 

ᐊᐱᖅᓱᖅᑕᐅᖃᑦᑕᓂᐊᖅᑐᖅ ᐊᑐᐃᓐᓇᐅᒥᒻᒪᑦ 

ᑭᐅᔪᓐᓇᖃᑦᑕᓂᐊᖅᑐᖅ ᑖᒃᑯᐊ 

ᐊᐱᖅᓱᖅᑕᐅᕕᒻᒦᖃᑎᒋᔭᒃᑲ ᐊᓯᔾᔨᑲᐃᓐᓇᕈᒪᔭᒃᑲ 

ᐊᐱᖅᓱᖅᑐᖃᓚᐅᓐᖏᓐᓂᖓᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᕕᖃᖅᑎᓂᐊᖅᑲᐅᔭᒋᑦ. ᑭᓯᐊᓂ ᒫᓐᓇ 

ᐱᕕᖃᕈᒪᒍᕕᑦ ᖃᓄᐃᓐᖏᑦᑐᖅ. 

 

ᐃᖅᓱᖅᑏ, ᒫᓐᓇ ᐊᓯᔾᔨᖅᑕᐅᒍᓐᓇᖅᑕᑎᑦ 

ᐃᖅᑲᓇᐃᔭᖅᑏᑦ. ᐅᑯᐊ ᐃᖅᑲᓇᐃᔭᖅᑎᑦ. 

ᐊᖏᖅᐱᓰ ᐃᖅᑲᓇᐃᔭᖅᑎ ᐃᓯᖅᑎᑕᐅᖁᓪᓗᒍ? 

ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏᖑᑯᐊᒃ 

ᐃᖅᑲᓇᐃᔭᖅᑎ ᐱᖃᑖ ᐊᓂᑎᓪᓗᒍ, ᐱᖃᑖ 

ᐃᓯᖅᑎᓚᐅᕈᒃ.  

 

ᖁᔭᓐᓇᒦᒃ. ᑎᑎᕋᖅᑕᐅᓯᒪᓂᐊᕐᒪᑦ ᒥᔅᑕ ᐊᕿᐊᕈᖅ 

ᑭᓇᐅᒻᒪᖔᓄᓇ ᑕᐃᓚᐅᕈᒃ ᑖᓐᓇ 

ᐊᐱᖅᓱᖅᑕᐅᕕᒻᒧᐊᖅᑐᖅ ᓄᑖᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓯᕋᑖᖅᑐᖅ, ᓴᐅᒥᓐᓃᑦᑐᖅ, ᒥᓂᔅᑕ 

ᑐᖓᓕᖓ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, 

ᑲᓖᓐ ᐃᓅᔭᖅ ᓯᑖᒃᓕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᐅᓚᔾᔪᑏᑦ 

ᒪᑭᒪᐅᑎᓪᓗ ᓯᕗᕐᖓᒍᑦ ᐊᖏᖅᑕᐅᖄᖅᓯᒪᓐᖏᑦᑐᑦ 

ᑲᑎᑦᑐᒋᑦ ᐊᖓᔪᖅᑳᖃᕐᕕᒻᒥ ᐊᑐᕈᒫᖅᑐᑦ $5.9 

ᒥᓕᐊᓐ. ᒥᔅᑕ ᓇᑦᓯᖅ.  

 

ᓇᑦᓯᖅ: ᑕᒻᒪᕋᒪ. ᐅᕗᖓᖔᖅ ᖃᖓᑦᑕᐅᑎᓄᑦ 

ᐱᓕᕆᐊᖑᓕᖅᐸᑦ ᑕᕝᕙ 

ᐊᐱᖅᑯᑎᖃᖔᕐᓂᐊᖅᑐᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᖅᑯᑎᒃᓴᖅᑕᖃᖅᐸ ᐊᖓᔪᖅᑳᖃᕐᕕᒻᒥ. ᒥᔅᑕ 

ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓄᓗᐊᖅᑐᓕᓐᓂᒃ ᐊᐱᖅᑯᑎᒃᓴᖃᓐᖏᑦᑐᖓ. 

ᐃᓐᓇᑐᖃᐃᑦ ᓇᔪᒐᖏᓐᓂᒃ ᐅᖃᐅᓯᖃᖅᑎᓪᓗᑕ 

ᓄᓇᕗᒻᒥ ᐱᖓᓲᒻᒪᑕᒎᖅ ᑕᐃᒃᑯᐊ 

ᐸᖅᑭᒃᓯᕕᐅᓂᐊᖅᑐᑦ 

ᑮᓇᐅᔭᖃᖅᑎᑕᐅᓂᐊᖅᑐᑦ ᐊᔾᔨᒌᓐᖏᑦᑐᓂᒃ 

ᐃᓐᓇᕐᓂᒃ.  

 

ᐃᑉᐸᔅᓵᓂᒃ ᐊᐱᖅᓱᑎᓪᓗᖓ ᑕᐃᒃᑯᐊ ᓯᕗᕐᖓᒍᑦ 

ᖃᐅᔨᓴᐃᔾᔪᑏᑦ ᑲᔪᓯᔪᓐᓇᕐᒪᖔᑕ ᐃᒡᓗᓕᒻᒥ 

ᐅᖅᓱᖅᑑᒥᓗ ᖃᐅᔨᓴᐃᒻᒪᑕ 

ᐊᖏᓪᓕᒋᐊᖅᑕᐅᔪᓐᓇᕐᒪᖔᑕ ᐃᓐᓇᒃᑯᕕᖏᑦ. 

ᑕᐃᔅᓱᒪᓂ ᒥᓂᔅᑕ ᖃᐅᔨᒪᓚᐅᓐᖏᒻᒪᑦ 

ᖃᔅᓯᐅᓂᐊᕐᒪᖔᑕ ᐃᓪᓖᑦ 

ᖃᐅᔨᓴᐃᔾᔪᑕᐅᓂᐊᖅᑐᖅ. ᐃᒻᒪᖃ 

ᑐᓴᖅᑎᑕᐅᔪᓐᓇᖅᓯᕕᑖ? ᑖᒃᑯᐊ ᒫᓐᓇ ᑕᐃᒃᑯᐊ 

ᐃᓐᓇᕐᓄᑦ ᓇᔪᒐᕆᔭᐅᖃᑦᑕᖅᑐᑦ 

ᐅᓄᖅᓯᒋᐊᖅᑕᐅᖁᓪᓗᒋᑦ. ᓇᓃᓕᖅᐸ ᑕᒪᓐᓇ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ ᐊᐱᕆᒐᕕᑦ. 

ᐊᕐᕌᒍᒋᔭᑦᑎᓐᓂ ᓯᕗᕐᖓᒍᑦ ᐱᕙᒌᔭᐃᓂᕐᒧᑦ 

ᐸᕐᓇᐃᔾᔪᑏᑦ ᒪᓕᒃᖢᒋᑦ ᐊᑖᓂᑦᑐᖅ ᑖᒃᑯᐊ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᓯᕗᕐᖓᒍᑦ ᐱᕙᒌᔭᐃᓂᖅ ᐃᓗᓕᖃᕐᓂᐊᕐᒪᑦ ᑭᓱᒥᒃ? 

ᖃᓄᐃᓕᖓᓕᖅᐸᓪᓗ ᒫᓐᓇ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐃᕝᕕᒃᑯᑦ, ᐃᒃᓯᕙᐅᑖᖅ, 

ᑐᖏᓕᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑭᐅᖁᓪᓗᒍ ᖃᐅᔨᒪᓂᖅᓴᐅᖕᒪᑦ ᑕᒪᑐᒥᖓ 

ᐊᑭᑐᔪᖅᑐᕈᑎᒃᓴᖏᓐᓂᒃ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓯᑖᒃᓕ.  

 

ᓯᑖᒃᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐸᕐᓇᒃᐸᒌᖅᓯᒪᖕᒪᑕ ᐊᕐᕌᓂ ᐊᑭᑐᔪᖅᑐᖅᑐᓄᑦ 

2017-18-ᒧᑦ. ᑖᓐᓇ ᑲᔪᓯᔪᓐᓇᕋᔭᕐᒪᖔᑦ ᑖᓐᓇ 

ᐃᒡᓗᓕᖕᒦᑦᑐᖅ ᐊᖏᒡᓕᒋᐊᕈᑕᐅᔾᔪᑎᖓᓂᒃ ᑖᓐᓇ 

ᒥᓂᔅᑕ ᐅᖃᐱᓪᓚᕋᑖᕐᒪᑦ.  

 

ᑖᓐᓇ ᐃᖅᑲᐅᒪᒋᐊᕐᓗᒍ ᓂᕈᐊᕐᓇᐅᓚᐅᖅᑎᓪᓗᒍ 

ᒐᕙᒪᒃᑯᑦ ᓄᑖᓂᒃ ᐱᔭᒃᓴᖃᕐᓂᐊᖅᑐᒃᓴᐅᓚᐅᕐᒪᑕ. 

ᑕᐃᒪᓕ ᓇᓖᕌᒐᒃᓴᐅᒐᔭᕐᒪᖔᑕ ᐃᒡᓗᓕᖕᒥ 

ᐊᖏᒡᓕᒋᐊᕐᓂᖅ. ᑖᓐᓇ 

ᐊᕗᖓᐅᔨᓗᐊᖅᓯᒪᓐᖏᑦᑐᖅ. ᑭᓯᐊᓂ ᓂᕆᐅᒃᑐᒍᑦ 

ᑕᐃᒪ ᐊᐅᓚᔾᔭᒋᐊᒃᑲᓐᓂᕐᓂᐊᖅᑐᖅ ᖃᐅᔨᒪᓕᕈᑦᑕ 

ᒐᕙᒪᒃᑯᑦ ᑎᓕᔭᐅᓯᒪᔾᔪᑎᖏᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᓗᐊᑐᐃᓐᓇᖅ ᐱᔭᕇᕈᑎᒋᓗᒍ, 

ᐅᖃᐅᓯᖃᓕᕌᖓᑦᑕ ᐊᑐᖅᑕᐅᓂᖏᓐᓂᒃ ᒐᕙᒪᒃᑯᑦ 

ᐱᓕᕆᔾᔪᑎᖏᓐᓂᒃ ᓇᓗᓇᐃᖅᓯᓯᒪᓪᓗᑕ 

ᐋᖅᑭᑦᑎᐊᖅᓯᒪᓐᖏᓐᓂᖏᓐᓂᒃ ᐱᖁᑎᕐᔪᐊᑦᑎᓐᓄᑦ. 

ᑕᐃᒪ ᐅᖃᕆᐊᕈᑎᒋᐊᕈᒪᕙᒃᑲ ᐱᓕᕆᕝᕕᒃ, ᑕᐃᒪ 

ᑖᒃᑯᐊ ᐱᔭᒃᓴᖏᑦ ᓴᖅᑭᑉᐸᒃᑐᑦ ᒐᕙᒪᒃᑯᑦ ᑕᒫᓂ 

ᐃᓐᓇᐃᑦ ᐸᖅᑭᔭᐅᓂᖏᓐᓄᑦ. ᑕᐃᒪᓕ 

ᓂᕆᐅᑦᑎᐊᖅᐳᖓ ᑖᓐᓇ ᐱᕙᓪᓕᐊᒐᔪᖕᒪᑦ. ᑖᓐᓇ 

ᒫᓐᓇ ᐱᖁᑕᐅᕙᒌᖅᑐᒥᒃ ᐊᑐᑦᑎᐊᒃᑲᓐᓂᕈᒪᓂᖅ 

ᓇᓗᓇᐃᖅᓯᓪᓗᑎᒡᓗ ᑕᒫᓂ ᓄᓇᕗᑦ ᐃᓗᐊᓂ 

ᐊᔾᔨᒌᓐᖏᑦᑐᓂᒃ ᐱᕕᖃᓕᕈᓐᓇᕐᓗᑎᒃ ᓄᑖᒥᒃ 

ᐱᖁᑎᕐᔪᐊᖏᑕ ᒫᓐᓇ ᐅᑕᖅᑭᔪᓄᑦ ᑐᕌᖓᔪᓂᒃ. 

ᐅᖃᐅᓯᓗᐊᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᒪᓕᒐᓕᐅᖅᑎᐅᖃᑎᒪ 

ᐊᐱᖅᑯᑎᒋᕋᑖᖅᑕᖏᓐᓄᑦ ᐱᓪᓗᒍ, ᐃᓐᓇᐃᑦ 

ᐊᖏᕐᕋᖏᑦᑕ ᐊᐅᓚᔾᔪᑎᖏᓐᓂᒃ. ᑕᐃᒪ 

ᑐᓴᕈᒪᒐᔭᕋᒪ ᖃᓄᖅ ᐊᒡᒍᑐᖅᓯᒪᒻᒪᐅᒻᒪᖔᖅ 

$900,000. ᓇᓕᐊ ᐱᖁᑎᕐᔪᐊᖅ ᑕᒪᒃᑯᓂᖓ 

ᑖᒃᑯᓄᖓ ᖃᓄᖅ ᑖᓐᓇ ᐊᒡᒍᑐᖅᑕᐅᓯᒪᓂᐊᖅᐸ 

ᑖᒃᑯᓇᖓᑦ ᐊᖏᕋᕆᔭᐅᔪᓂᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ $900,000 ᐱᖓᓱᓄᑦ 

ᐊᕕᒃᑐᖅᓯᒪᔪᖅ. ᑕᒪᒃᑮᕐᓗᒋᑦ $300,000 ᐊᑐᓂ. 

ᑖᒃᑯᐊ ᐱᖓᓱᑦ ᐃᓐᓇᐃᑦ ᑖᔅᓱᒧᖓ ᑐᕌᖓᔪᒥᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐃᓱᒪᑐᐃᓐᓇᖅᑐᖓ, ᑕᐃᒪ ᑕᕝᕙᓂ 

ᐅᖃᐅᓯᕆᓯᒪᖕᒪᓂᖓᓄᑦ ᑖᒃᑯᐊ ᐃᒡᓗᐃᑦ 

ᑳᓐᑐᕌᑎᒍᑦ ᑮᓇᐅᔭᓕᐅᕋᓱᒃᑎᐅᖏᑦᑐᓄᑦ ᓄᓇᕗᒻᒥ 

ᑎᒥᐅᔪᓂᒃ. ᖃᓄᕐᓕ ᐃᓕᖅᑯᓯᖃᓲᖑᖕᒪᑕ ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ ᖃᓄᖅ 

ᑐᓴᖅᑎᑎᔾᔪᓯᖃᖅᐸᑦ ᑮᓇᐅᔭᖅᑐᓗᐊᕐᓂᐊᕐᓂᕈᑎᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐱᖓᓱᐃᑦ ᓄᓇᓕᓐᓂ 

ᐊᐅᓚᑕᐅᔪᑦ ᒐᕙᒪᒃᑯᓐᓅᓐᖏᑦᑐᖅ. ᓄᑖᕐᓂᑦ 

ᑳᓐᑐᕌᓂᒃ ᓴᖅᑮᕋᑖᓚᐅᕐᒪᑕ ᑖᓐᓇ ᐃᓚᒋᔭᐅᓯᒪᔪᖅ. 

 

ᐊᒻᒪᓗ ᑖᒃᑯᐊ ᖁᕝᕙᕆᐊᕆᐊᖃᕈᑎᒃ ᐅᕝᕙᓘᓐᓃᑦ 

ᒥᑭᓪᓕᒋᐊᕆᐊᖃᕈᑎᒃ ᐋᓐᓂᐊᖃᓐᖏᑦᑐᓕᕆᔨᒃᑯᓪᓗ 

ᑖᒃᑯᐊᓗ ᑎᒥᐅᔪᐃᑦ ᑲᑎᒪᖃᑎᒌᖃᑦᑕᖅᑐᐃᑦ. 

ᑖᒃᑯᐊᓗ ᖃᓄᖅᑑᖃᑎᒌᒋᐊᖃᓕᕋᐃᒐᒥᒃ 

ᖃᓄᖅᑑᖃᑎᒌᖃᑦᑕᖅᑐᑦ. ᑖᒃᑯᐊ 

ᒪᓕᑦᑕᕆᐊᖃᖅᑕᖏᓐᓂᒃ ᑲᓇᑕᐅᑉ ᐊᒻᒪᓗ ᓄᓇᕗᑦ 

ᒪᓕᒐᖏᓐᓂᒃ ᑖᒃᑯᓂᖓ ᒪᓕᒃᓱᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ ᐅᖃᐅᓯᕆᓯᒪᖕᒪᑦ ᑖᒃᑯᐊ ᐱᖓᓱᑦ 

ᒪᑐᐃᕋᑖᖅᖢᑎᒎᖅ ᐊᖏᕐᕋᕐᒥ 2-ᒥ 3-ᒥᓗ 

ᐳᖅᑐᓂᓕᖕᓂ ᐸᖅᑭᔭᐅᕝᕕᐅᔭᕆᐊᖃᕐᒪᑕ ᐊᒻᒪᓗ 

ᖃᔅᓯᑲᓪᓚᖕᓂᒃ ᐱᔾᔪᑎᖃᖅᓯᒪᔪᑦ ᐅᖃᖅᓯᒪᖕᒪᑕ 

ᐅᓄᕐᓂᖅᓴᐃᒡᒎᖅ ᑖᒃᑯᐊ ᐊᖏᕐᕋᕆᔭᐅᔪᑦ 

ᐸᖅᑭᔭᐅᓂᖅᓴᐅ ᐊᒻᒪᓗ ᐱᑐᖃᓐᖑᖅᐸᓪᓕᐊᔪᑦ.  

 

ᑖᒃᑯᐊ ᑮᓇᐅᔭᐃᑦ ᐅᑎᕐᕕᒋᓗᒋᑦ ᑕᐃᒪ 

ᐊᕐᕌᒍᓂᐊᖅᑐᓂᖃᐃ ᓂᕆᐅᒋᔭᐅᕙᑦ ᑖᒃᑯᐊ 

ᐊᑭᑦᑐᖅᐸᓪᓕᐊᑐᐃᓐᓇᕐᓂᐊᖅᐸᖅᑲᐃ 

ᐊᐅᓚᑕᐅᓂᖏᑦ ᐅᕝᕙᓘᓐᓃᑦ ᑕᐃᒫᒃ 

ᐃᓱᓕᕝᕕᖃᕐᓂᐊᖅᐸᑦ? ᒫᓐᓇ ᑮᓇᐅᔭᓂᒃ 

ᓈᒻᒪᖃᑦᑕᓕᕋᓗᐊᖅᐱᑖ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᖅᑯᑎᒋᓗᑎᑦ ᑖᓐᓇ  

ᒥᓂᔅᑕᐅᑉ ᑐᖏᓕᖓ ᓯᑖᒃᓕ ᑭᐅᖁᓪᓗᒍ ᑖᔅᓱᒥᖓ 

ᐊᐱᖅᑯᒻᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓯᑖᒃᓕ.  

 

ᓯᑖᒃᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᑳᓐᑐᕌᒃ ᐱᒋᐊᓕᓵᖅᑎᓪᓗᒋᑦ ᐱᖓᓱᑦ 

ᐃᓄᓕᕆᔨᒃᑯᓐᓂ ᑲᒪᒋᔭᐅᓚᐅᕐᒪᑕ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑳᓐᑐᕌᖓ ᐊᐃᐳᕈ 

2017-ᒥ ᑎᒍᓯᑕᐃᓐᓇᓚᐅᕐᒪᑕ. ᑕᐃᓐᓇᓕ 

ᖃᐅᔨᒃᑲᐅᑎᒋᓚᐅᕋᑦᑎᒍ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᔾᔨᒋᑦᑎᐊᓂᓐᖏᒻᒪᒋᑦ ᐃᓄᓕᕆᔨᒃᑯᓐᓂ ᐃᒪᓐᓇ 

ᐃᓅᓕᓴᐃᓂᒃᑯᖔᕐᓕ ᑕᐅᑐᓚᐅᕋᑦᑎᒍ, ᐃᒪᓐᓇ 

ᖃᓄᑎᒋ ᐸᖅᑭᔭᐅᕙᑦ, ᑭᒃᑯᓂᓪᓗ.  

 

ᑕᐃᒪ ᐊᑐᓕᖁᔭᓚᐅᕐᖓᑕ ᓂᕿᑐᖃᑦᑕᖅᑕᖏᓐᓂᒃ. 

ᑕᐃᒪᓕ ᑳᓐᑐᕌ ᑕᑯᒐᑦᑎᒍ ᑕᐃᒪ ᐃᓐᓇᒃᑯᕖᑦ 

ᑖᒃᑯᐊ ᐱᑕᖃᕆᐊᓕᐅᒐᓗᐊᓂᒃ 

ᐱᑕᖃᖅᑎᑦᑎᔪᓐᓇᓚᐅᓐᖏᒻᒪᑕ. ᑕᐃᒪᓗ $1.3-

ᒥᓕᐊᒨᖅᑐᐃᓐᓇᐅᓗᑎᒃ ᑕᐃᒪ 

ᐊᑐᓗᐊᕐᓂᖃᓚᐅᖅᐳᑦ $855,000-

ᖑᓂᐊᖅᑐᒋᕋᑦᑎᒍ ᐊᕐᕌᓂ. ᑕᐃᒪ ᑮᓇᐅᔭᓂᒃ 

ᑐᒃᓯᕋᐅᓯᖅᑎᒍᑦ $900,000 ᑲᓴᓂᒃ ᒫᓐᓇ ᑖᓐᓇ 

ᐱᔾᔪᑎᒋᓪᓗᒍ ᑕᕝᕙ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒻᒪᕈᒪ ᓄᖅᑲᖅᑎᓐᓂᐊᖅᐸᓐᖓ. ᑕᑯᓪᓗᒋᑦ 

ᑮᓇᐅᔭᐃᑦ ᑖᓐᓇ ᐃᓱᒪᒥᒍᑦ 

ᐃᓗᐊᓐᖏᓕᐅᕈᑎᖃᖃᑦᑕᖅᑐᓄᑦ ᐃᒪᓐᓇ 

ᓄᓇᕗᓕᒫᒥ. ᒪᓐᓇ ᖁᐊᖅᓵᕐᓇᖅᑐᒃᑰᖅᓯᒪᔪᓂᒃ, 

ᖁᐊᖅᓵᕐᓇᖅᑐᒃᑰᕈᑎᖃᓲᖑᒐᑦᑕ ᑖᓐᓇ  

ᐅᖃᐅᓯᐅᖃᑦᑕᖅᐹ ᑮᓇᐅᔭᓂᒃ ᓴᓂᕐᕙᐃᓪᓗᑕ 

ᐃᓱᒪᒥᒍᑦ ᐃᓱᐊᓐᖏᓕᐅᕈᑎᖃᖅᑐᓄᑦ 

ᑲᒪᒋᔭᐅᖃᑦᑕᕐᓂᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᕙᓃᒃᑲᑦᑕ, 

ᐅᖃᐅᓯᖃᑐᐃᓐᓇᖅᑐᒍᑦ 

ᑮᓇᐅᔭᖅᑐᕈᑎᒃᓴᒃᑲᓐᓂᕐᓂᒃ ᐊᐅᓚᔾᔪᑎᓄᑦ ᒪᑯᓄᖓ 

ᐊᑭᓪᓚᑦᑖᖏᓐᓂᒃ ᐅᖃᐅᓯᖃᓐᖏᓐᓇᑦᑕ.  ᑖᓐᓇ 

ᓈᒻᒪᓗᐊᖅᑰᓐᖏᒻᒪᑦ ᑖᓐᓇ 

ᒪᓕᒐᓕᐅᕐᕕᖕᒥᑦᑎᐊᒻᒪᕆᒃ ᐊᓯᐊᒍᓪᓘᓐᓃᑦ. 

ᐊᐱᖅᑯᑎᖃᒃᑲᓐᓂᖅᐲᑦ, ᒥᔅ ᑕᐅᑐᓐᖏ? 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃᒡᓗ, ᑐᑭᓯᓇᖅᓯᑎᒃᑲᕕᐅᒃ.  

 

ᑖᒃᑯᐊ ᐃᓱᒪᖓᒍᑦ ᐃᓗᐊᓐᖏᓕᐅᕈᑎᖃᖅᑐᓄᑦ 

ᑳᓐᑐᕌᖑᔪᖅ 2017-18, $16 ᒥᓕᐊᓐ $16.7 

ᒥᓕᐊᖑᖅᑰᖅᑐᖅ $6.2 ᒥᓕᐊᓐ 

ᖃᓄᐃᓕᖓᓕᖅᐸᓕ ᑖᓐᓇ? ᑭᖑᓪᓕᖅᐹᖅ ᑖᓐᓇ 

ᐊᐱᖅᑯᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᔅᓱᒥᖓ 

$5.9 ᒥᓕᐊᓂᒃ ᑖᒃᑯᓄᖓ ᑐᕌᖓᔪᓃᑲᐃᓐᓇᕋᑦᑕ. 

ᑖᓐᓇ ᒪᓕᒐᓕᐅᖅᑎᑦᑕ ᐊᐱᕆᔭᖓᑕ ᑖᔅᓱᒪ $43.1 

ᒥᓕᐊᓐ ᐃᓗᐊᓃᖃᓯᐅᑎᖕᒪᑦ. ᑖᓐᓇ 

ᐃᓗᓕᓪᓚᕆᑯᓗᖏᑦ $16 ᒥᓕᐊᓐ ᐊᒻᒪᓗ $10 

ᒥᓕᐊᓐ ᑕᕝᕙᓃᑦᑐᖅ.  

 

ᑖᓐᓇ ᑖᔅᓱᒧᖓ ᐃᓗᓕᖏᓐᓂᒃ 

ᐅᓂᒃᑳᕆᐊᕈᓐᓇᖅᐸᑦ; ᐃᕝᕕᑎᒎᕐᓗᖓ ᒥᓂᔅᑕᐅᑉ 

ᑐᖓᓕᐊ ᓯᑖᒃᓕ, ᑖᔅᓱᒪᐅᑉ ᐃᓗᓕᖏᑦ ᖃᓄᐃᒻᒪᑦ 

$10 ᒥᓕᐊᒃᑲᓂᕐᓂᑦ ᑖᔅᓱᒧᖓ ᑐᕌᖓᔪᓂᒃ 

ᐊᐱᕆᒋᐊᒃᑲᓐᓂᕐᒪᑕᑭᐊᖅ, ᑭᐅᒋᐊᖅᑎᑦᑐᓐᓇᕈᕕᐅᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓯᑖᒃᓕ. 

 

ᓯᑖᒃᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑖᓐᓇ ᑐᓴᕈᒥᓇᖅᑐᐊᓗᒃ ᓄᓇᕗᒻᒥᐅᑦ 

ᐃᑲᔪᖅᑕᐅᔪᒪᖃᑦᑕᕐᒪᑕ. 

ᑖᓐᓇᓗ ᑐᓴᐅᒪᑎᑦᑎᓂᐅᔪᖅ ᐅᖄᓚᓗᓯ 

ᐋᓐᓂᐊᕕᔅᓯᓐᓄᐊᕐᓗᓯ, ᖃᕋᓴᐅᔭᒃᑯᓪᓗ 

ᐊᐱᖅᓱᖃᑦᑕᐅᑎᒐᐃᑦ. ᑕᐃᒪ ᐃᑲᔪᖅᑕᐅᔪᒪᔪᑦ 

ᐅᓄᖅᓯᕙᓪᓕᐊᒻᒪᑕ ᑕᐃᒪᓐᓇ ᑕᕝᕙ 

ᐸᓂᖅᓰᕕᖕᒧᐊᖅᑐᓪᓗ ᐅᓄᖅᓯᕚᓪᓕᖅᓯᒪᖕᒪᑕ, 

ᐸᓂᖅᓰᕕᖕᒧᑦ.  

 

ᖃᐅᔨᒪᔪᖓ ᐃᓱᒪᒥᑎᒍᑦ ᐃᓗᐊᓐᖏᓕᐅᕈᑎᖃᖅᑐᑦ 

ᐊᒻᒪᓗ ᐊᔪᓕᐅᑎᖃᖅᓯᒪᔪᑦ. ᐊᒻᒪᓗ 

ᑮᓇᐅᔭᖅᑐᕈᑎᖃᕐᒥᖕᒪᑕ ᓯᓚᑖᓃᑦᑐᑦ 

ᐋᓐᓂᐊᖃᓇᖏᑦᑐᓕᕆᔨᒃᑯᑦ ᑕᐃᒪ 

ᐃᓄᓕᕆᔨᒃᑯᓐᓂᑦ ᑲᒪᒋᔭᐅᔪᑦ ᒪᓕᒐᓕᕆᔨᒃᑯᓐᓂᑦ 

ᐃᒪᓐᓇ ᐃᖅᑲᖅᑐᐃᕕᒃᑎᒍᓪᓗ ᑎᓕᔭᐅᓯᒪᔪᑦ 

ᐸᓂᖅᓰᕕᓕᐊᖅᑐᐃᑦ ᑕᕝᕘᓈᖃᑦᑕᕐᒥᖕᒪᑕ 

ᑮᓇᐅᔭᖅᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᐊᖏᔪᖅᑲᐅᑎᒃᑯᕕᖕᒧᑦ ᑲᔪᓯᒋᐊᓚᐅᓐᖏᓂᑦᑎᓐᓂᑦ 

5-ᒥᓂᔅᓯᓂᒃ ᓄᖅᑲᖓᑲᐃᓐᓇᕐᓂᐊᖅᐳᒍᑦ, 

ᑕᖃᐃᖅᓯᑲᐃᓐᓇᕐᓂᐊᖅᐳᒍᑦ. ᖁᔭᓐᓇᒦᒃ.  

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 18:03ᒥ 

ᐱᒋᐊᒃᑲᓐᓂᖅᑐᑎᒃ 18:10ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᓂᖅ 

ᐱᒋᐊᒃᑲᓐᓂᖁᓕᕐᒥᔭᕋ ᐅᕙᓃᑦᑐᒍᑦ. ᑖᒃᑯᐊ 

ᑲᑎᓐᓂᖏᑦ ᐋᓐᓂᐊᖃᕐᓇᓐᖏᑦᑐᓕᕆᔩᑦ 

$43,100,000. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ ᓄᓇᕗᑦ ᓯᓚᑖᓃᑦᑐᖅ ᓯᕕᑐᔪᒥ ᐃᓐᓇᐃᑦ 

ᐸᖅᑭᐅᓂᖏᑦ ᓇᓗᓇᐃᖅᓯᓯᒪᒐᔅᓯ ᒪᓐᓇ 

ᐳᐃᒍᑐᓕᖅᐸᓪᓕᐊᔪᓂᒃ ᐸᖅᑭᔭᐅᓂᖅ. ᑖᓐᓇ 

ᐅᓄᖅᓯᕚᓪᓕᕋᔭᖅᑰᖅᖢᓂ ᐃᒪᓐᓇ 

ᐳᐃᒍᑐᓕᖅᐸᓪᓕᐊᓂᕐᒧᑦ ᖃᐅᔨᓴᕐᕕᒃᑕᖃᓐᖏᒻᒪᑦ 

ᓄᓇᕗᒻᒥ. ᑖᓐᓇ ᑐᓴᕈᒪᔾᔪᑎᒋᓕᕋᒃᑯ 

ᐱᓕᕆᕝᕕᒃᓴᖃᐃ  

ᕿᒥᕐᕈᕚᑦ ᑕᒪᑐᒥᖓ ᑕᒪᓐᓇ 

ᐳᐃᒍᑐᓕᖅᐸᓪᓕᐊᓂᕐᒧᑦ ᖃᐅᔨᓴᕐᕕᒃᑕᖃᖁᓗᒍ 

ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. 

ᑖᒃᑯᐊ ᒫᓐᓇᑲᐅᑎᒋ ᐃᓚᒋᔭᐅᔫᒐᓗᐊᖅ ᑭᓯᐊᓂ 

ᖁᕝᕙᓯᓐᓂᖅᐹᒥᓃᖃᑕᐅᓐᖏᒻᒪᑦ. ᑕᒪᒃᑯᐊ 

ᐃᓱᒪᓐᖏᓐᓂᒃ ᑕᒪᒃᑯᓂᖓ ᐱᓕᕆᕙᓪᓕᐊᔪᑦ 

ᑕᒪᒃᑯᐊ ᐊᖏᔫᑎᓐᓂᖅᓴᐅᓯᒪᖕᒪᑕ ᒫᓐᓇᐅᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂᑦᑕᐃᓐᓇᖅ ᓱᓕ ᓄᓇᕗᑦ ᓯᓚᑖᓂ ᓯᕕᑐᔪᒥ 

ᑖᓐᓇ ᑭᖑᓪᓕᖅᐹᖅ ᑎᑎᕋᖅᓯᒪᔪᖅ ᑕᕝᕙᓂ ᑕᐃᒪ 

ᑕᒫᓂ ᓄᓇᕗᑦ ᓯᓚᑖᓂ ᑖᒃᑯᓂᖓ ᐊᕕᒃᑐᖅᓯᒪᔪᑦ 

ᑮᓇᐅᔭᖁᑎᖏᓐᓂᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. 

ᑖᓐᓇ ᑐᐸᒍᑎᕈᔪᓚᐅᕋᒃᑯ ᒥᓂᔅᑕᐅᑉ ᑎᑎᖅᑲᖏᑦ 

ᐊᒡᒍᖅᑐᖅᓯᒪᓪᓗᑎᒃ ᐱᓕᕆᕝᕕᖓ 

ᐱᖃᓯᐅᔾᔨᓯᒪᓚᐅᓐᖏᒻᒪᑕ ᐃᓗᐊᓃᑦᑐᓂᑦ 

ᑮᓇᐅᔭᓂᒃ ᑖᓐᓇ ᐊᑐᓗᐊᖅᓯᒪᓂᖓᓄᑦ 

ᐊᑭᓕᐅᑎᔪᖅ. ᐱᓕᕆᕝᕕᖓᖃᐃ ᑕᐃᒪ 

ᐱᓕᕆᕝᕕᖕᒥ ᑮᓇᐅᔭᓂᒃ ᑮᓇᐅᔭᓕᒫᕐᒥᓂᒃ 

ᐊᑐᕐᓂᐊᖅᐹᑦ ᑕᒫᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

(ᑐᓵᔨᑎᒍᑦ) ᒪᑉᐱᒐᖅ 6-ᒥ ᑖᓐᓇ ᓯᕗᓪᓕᖅᐹᖅ 

$5.9 ᒥᓕᐊᓐ ᐊᖏᖅᑕᐅᕙᒌᖅᓯᒪᓐᖏᑦᑐᓂᑦ ᑖᓐᓇ 

ᓄᓇᕗᑦ ᓯᓚᑖᓂ ᓯᕕᑐᔪᒥᒃ ᐸᖅᑭᔭᐅᕝᕕᖓ 

ᐃᓐᓇᐃᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑮᓇᐅᔭᖅᑐᕈᑎᒃᓴᖏᑦ. ᐋᓐᓂᐊᖃᕐᓇᓐᖏᑦᑐᓗᑦᑖᑦ 

ᑕᒪᑐᒧᖓ ᑐᕌᖓᔪᑦ ᓇᓗᓇᐃᖅᓯᒪᖕᒪᑦ ᑖᓐᓇ ᑕᕝᕙ 

ᑖᓐᓇ ᑕᓂ ᐊᕐᕌᒍᒥ ᑖᒃᑯᐊ ᐃᓐᓇᐃᑦ 

ᐸᖅᑭᔭᐅᓂᖏᓐᓄᑦ ᑕᐃᒪ $5.9 ᒥᓕᓐᓂᒃ 

ᑐᒃᓯᕋᖅᐳᒍᑦ ᑖᒃᑯᓄᖓ ᐃᓐᓇᐃᑦ ᐸᖅᑭᔭᐅᓲᑦ 

ᑖᐃᒃᑯᓄᖓ ᓈᒻᒪᒃᑐᓄᑦ ᐊᐅᓪᓚᖅᑎᑉᐸᒡᓗᒋᑦ.  

(ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᕋᑖᖅᑕᕋ ᑐᕌᖓᓂᖅᓴᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑖᒃᑯᐊ 

ᐊᑐᓗᐊᕈᑎᒋᔭᒥᓂᒃ ᐊᓯᖏᓐᓂᑦ ᑕᒫᓐᖓᑦ 

ᑮᓇᐅᔭᖁᑎᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᕝᕕᑎᒎᕐᓗᒋᖅᑲᐃ ᑕᒻᒪᑐᐊᕈᒪ 

ᒥᓂᔅᑕ ᑐᖓᓕᖓ ᔅᑖᒃᓕᐅᑉ 

ᐋᖅᑭᒋᐊᕈᓐᓇᓂᐊᖅᑕᖓ. ᑭᓯᐊᓂ ᑖᓐᓇ ᑕᒪᒃᑯᐊ 

ᑭᓱᑦ ᑭᓱᓂᑦ ᐊᑐᖅᑕᐅᓐᖏᓗᐊᓕᖅᑐᓂᒃ 

ᐲᖅᓯᖔᖅᓱᑎᒃ ᐅᕗᓐᖓᐃᓯᒪᖕᒪᑕᑭᐊᖅ. 

ᐊᐱᖅᑯᑎᐅᖅᑰᕋᑖᕐᒪᑦ ᒫᓐᓇ ᑖᓐᓇ ᑭᐅᒍᓐᓇᖅᓱᒍ 

ᑖᒃᑯᐊ ᖄᖏᐅᑎᓯᒪᔪᑦ ᑖᒃᑯᐊ ᐊᑐᖅᓱᒋᑦ. 

ᐊᓯᖏᑦᑎᒍᑦ ᐲᔭᐃᓯᒪᓐᖏᑦᑐᐃᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᑕᕝᕙᓂ ᓇᓗᓇᐃᖅᓯᒪᓐᖏᑦᑐᑦ ᑕᕝᕙᓂ 

ᐃᒪᓐᓇ ᑮᓇᐅᔭᓂ ᑖᒃᑯᐊ ᐊᑐᖅᑕᐅᓐᖏᑦᑐᑦ 

ᓄᒃᑎᖅᑕᐅᔾᔮᖏᑦᑐᑦ ᑖᒃᑯᓄᖓ ᐊᑐᓗᐊᖅᓯᒪᔪᓂᒃ 

ᓇᓗᓇᐃᖅᓯᒪᔪᖅ? ᖁᔭᓐᓇᒦᒃ, ᐃᒃᓯᕙᐳᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ 

ᑐᑭᓯᓇᖅᓯᑎᒋᐊᕋᕕᐅᒃ. ᑖᒃᑯᐊ ᑮᓇᐅᔭᑦ 

ᐊᑐᖅᑕᐅᓯᒪᓐᖏᑦᑐᑦ ᐱᓕᕆᕝᕕᐅᑉ ᐃᓗᐊᓂ, 

ᑕᐃᒪᓕ ᑮᓇᐅᔭᖅᑎᒍᑦ ᑖᒃᑯᐊ ᑮᓇᐅᔭᑦ 

ᐊᑐᖅᑕᐅᓯᒪᓐᖏᑦᑐᑦ ᐊᑐᖅᑕᐅᔪᓐᓇᐅᔾᔮᖏᓐᓂᒃ 

ᓄᒃᑎᖃᑦᑕᖅᑕᕗᑦ. ᒫᓐᓇ ᑮᓇᐅᔭᖅᑐᓗᐊᖅᓯᒪᔪᓄᑦ 

ᑕᐃᒪ ᓇᓕᒧᓕᖅᑎᓐᓇᓱᒃ ᑖᒃᑯᐊᓕ ᐊᒥᐊᒃᑯᖏᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ  

$49 ᒥᓕᐊᖑᖕᒪᑕ.  

 

ᑕᐃᓐᓇ ᑎᑎᖅᑲᖅ ᐊᐅᓪᓚᖅᑎᕋᑖᓚᐅᖅᑕᓐᓂ 

ᐅᓪᓗᒥ ᐃᓄᒃᑎᑑᖓᓕᖅᑎᑕᐅᓂᐊᖅᑐᖅ ᐅᓪᓗᒥ 

ᖃᓪᓗᓈᑎᑑᖅᑐᖅ ᐅᓪᓗᑐᐃᓐᓇᐅᑎᓪᓗᒍ 

ᐊᐅᓪᓚᖅᑎᑕᐅᓚᐅᖅᑐᖅ. ᑕᐃᓐᓇ 

ᐅᐃᒍᓕᐅᑎᓯᒪᔪᖅ ᓈᓴᐅᑎᖃᕐᓇᓂ ᑕᒪᒃᑯᐊ 

ᑮᓇᐅᔭᖅᑐᓗᐊᖅᓯᒪᔪᑦ 

ᑮᓇᐅᔭᖅᑐᓐᖏᓗᐊᖅᓯᒪᔪᓪᓗ ᑕᐃᒪ ᑕᑯᒍᕕᒋᑦ 

ᑕᐃᒃᑯᐊ ᐸᕐᓇᒃᑕᐅᖕᒪᖔᑕ ᓇᓕᐊᒃ. ᑖᓐᓇ 

ᐅᓄᓐᖏᑦᑐᑯᓘᖕᒪᑕ. ᑖᒃᑯᐊ ᐊᑐᓗᐊᖅᓯᒪᔪᑦ 

ᑕᑯᓪᓗᒋᑦ ᑕᕝᕘᓇ ᑮᓇᐅᔭᖅᑐᕈᑎᒃᓴᒃᑲᓐᓂᕐᓂᒃ 

ᑐᒃᓯᕋᐅᑎᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓕᒐᓗᐊᖅᑐᖓᐃᓛᒃ ᐅᐃᒍᖓᓂᒃ ᑕᐃᓯᕋᑖᕋᕕᑦ 

ᑖᒃᑯᐊ ᐃᓗᐊᓂ ᐊᐅᓪᓛᕐᕕᖃᑦᑕᕐᓂᕋᔅᓯ. ᐆᒥᖓᓕ 

ᐅᖃᐅᓯᖃᖔᕋᓱᖃᕋᑖᕋᓗᐊᖅᑐᖓ 

ᑎᑎᖅᑲᐅᓯᐊᕆᔪᔭᑦᑎᓐᓂ ᒥᓂᔅᑕᒥᒃ ᒪᒃᐱᒐᖓᓂ 4, 

ᑕᕝᕙᓂ ᐊᒡᒍᖅᓯᒪᖕᒪᑕ ᐱᓕᕆᐊᕈᓘᔭᐃᑦ 

ᑮᓇᐅᔭᖏᓪᓗ. ᐃᓄᓕᕆᔨᒃᑯᑦ ᐊᑖᓂ ᑕᐃᒃᑯᐊᓕ 

ᐊᒥᐊᒃᑯᒥᓂᕐᒥᓂᒃ ᓴᖅᑭᔮᖅᑎᑎᖕᒪᑕ 

ᐊᑐᒃᑲᓐᓂᕈᓐᓇᕐᓂᐊᖅᑕᒥᓃᒃ? 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓕ 

ᑕᐃᒪᐃᓕᐅᖅᓯᒪᓐᖏᒻᒪᑕ ᓱᖕᒪᒃᑭᐊᕐᖓᐃᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᕕᒃᑐᖅᓯᒪᓂᕈᓘᔭᖏᑦ 

ᓇᓗᓇᐃᖅᓯᓯᒪᔪᖃᓚᐅᓐᖏᑎᐊᕐᖓᑕ 

ᐊᒥᐊᒃᑯᖃᕐᓂᐊᖅᑐᒋᓪᓗᑎᑦ. 

ᑕᕝᕙᓂ ᒪᒃᐱᒐᖓᓂ 5, ᓇᓗᓇᐃᖅᓯᓯᒪᔪᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐱᓕᕆᐊᖑᒋᐊᖃᖅᐸᑦᑐᓂᒃ $49-ᒥᓕᐊᓐ ᑲᓂᕐᓂᑦ 

ᑮᓇᐅᔭᖃᕆᐊᖃᓐᖑᓱᒻᒪᑕ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᕕᒃᑐᖅᓯᒪᓂᖏᓐᓂᒃ ᐅᖃᐅᓯᖃᓐᖏᒻᒪᑦ 

ᐱᓕᕆᐊᖔᖏᓐᓂᒃ ᐅᖃᐅᓯᖃᕐᖓᑦ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ ᑕᐃᒪᐃᓛᒃ 

ᐊᕕᒃᑐᖅᓯᒪᓂᖏᓐᓂᒃ ᑮᓇᐅᔭᓂᒃ ᐊᒥᐊᒃᑯᖃᑦᑕᖅᑐᑦ 

ᖃᐅᔨᒪᒐᒃᑭᑦ. ᑕᒪᒃᑯᐊ ᐋᓐᓂᐊᓯᐅᖅᑎᑖᕋᓱᐊᕈᑏᑦ, 

ᐃᖅᑲᓇᐃᔭᖅᑎᓕᕆᔾᔪᑏᑦ, ᖃᕋᓴᐅᔭᓕᕆᔾᔪᑏᑦ, $1 

ᒥᓕᐊᖑᓗᐊᖅᑐᓂᒃ ᐊᒥᐊᒃᑯᖃᖃᑦᑕᖅᓯᒪᒻᒪᑕ 

ᐊᕐᕌᒍᓂᒃ ᐊᓂᒍᖅᑐᓂᒃ. ᒥᓂᔅᑕ ᖃᐃᑦᑎᒍᓐᓇᖅᑳ 

ᐊᕕᒃᑐᖅᓯᒪᔪᓂᒃ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐱᓕᕆᔾᔪᑎᓕᒫᖏᓐᓂᒃ ᐊᒥᐊᒃᑯᖃᖃᑦᑕᖅᑐᓂᒃ 

ᐲᔭᐃᕕᐅᖃᑦᑕᖅᑐᓂᒃ ᐊᑐᓗᐊᖅᑐᖃᕋᐃᒻᒪᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑐᑭᓯᒃᑲᓐᓂᕈᑎᔅᓴᓂᒃ 

ᓇᓗᓇᐃᖅᑐᖅᓯᒪᔪᕕᔾᔪᐊᕌᓗᓐᓂᒃ ᑐᒃᓯᕋᕋᕕᑦ ᒫᓐᓇ 

ᐊᑐᐃᓐᓇᐅᓐᖏᑐᐃᓐᓇᕆᐊᓕᓐᓂᒃ. ᒥᓂᔅᑕ 

ᐋᑯᐊᖅ... 

 

>>ᐃᓪᓚᖅᑐᑦ 

 

...ᒥᔅᑕ ᐊᕿᐊᕈᖅ, ᐊᑏᒎᖅ.  

 

>>ᐃᓪᓚᖅᑐᑦ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᒻᒪᓗ ᖁᔭᓐᓇᒦᒃ, 

ᐃᓕᑕᖅᓯᒐᕕᒃ. ᑕᐃᒪᕌᓗᒃ ᓇᓗᓇᐃᖅᑐᖅᓯᒪᔪᓂᒃ 

ᐃᓗᓕᖏᓐᓂᒃ ᐱᓯᒪᓐᖏᓇᑦᑕ. ᒪᓕᒐᓕᐅᕐᕕᒻᒧᑦ 

ᓴᖅᑭᕈᓐᓇᓛᖅᑕᕋᓗᐊᕗᑦ ᐅᐊᑦᑎᐊᕈ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 



ᓇᒡᒐᔾᔭᐅ, ᒫᑦᓯ 19, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓐᓇᑐᖃᒃᑯᕕᓐᓄᖔᖅ, ᐃᓐᓇᑐᖃᐃᑦ ᐃᓪᓗᖏᑕ 

ᐊᐅᓚᑕᐅᒍᑎᖏᓐᓄᖔᖅ ᐊᐅᓪᓛᕆᐊᓕᕐᒥᓚᖓ. 

ᑕᕝᕙᓂ ᐊᐃᑉᐹᓂ ᐋᖅᑭᓐᖑᐊᒥ ᓇᓗᓇᐃᖅᓯᓯᒪᒻᒪᑦ 

ᒫᓐᓇᒎᖅ ᐃᓐᓇᑐᖃᒃᑯᕖᑦ ᐊᐅᓚᑕᐅᖃᑦᑕᕐᖓᑕ 

ᑳᓐᑐᕌᑎᒍᑦ ᑮᓇᐅᔭᓕᐅᕋᓱᑦᑎᐅᖏᑦᑐᓄᑦ ᓄᓇᕗᒻᒥ 

ᑎᒥᐅᔪᓄᑦ. ᐅᖃᕈᒪᑐᐃᓐᓇᖅᑐᖓ ᑖᓐᓇ 

ᐊᑐᐃᓐᓇᑦᑎᐊᕚᓘᒻᒪᑦ ᑭᒃᑯᑐᐃᓐᓇᕐᓄᑦ 

ᓄᓇᕗᒻᒥᐅᓄᑦ ᑎᒥᐅᔪᓄᑦ. ᑖᒃᑯᐊ  

ᑳᓐᑐᕌᔅᓯᖁᓇᖅᑑᒐᓗᐊᖅ ᐊᒥᓱᕐᔪᐊᕌᓗᓐᓂᑦ 

ᐊᔪᓐᖏᒐᐃᑉᐸᑕ.  

 

ᐊᓯᐊᓄᑦ ᓅᒋᐊᕐᓗᖓ ᐋᖅᑭᓐᖑᐊᕈᓗᖓᓄᑦ 

ᒪᑉᐱᕐᓗᒍ, ᑖᒃᑯᐊ ᖃᐅᑕᒫᑦ, ᐅᓐᓄᐊᓕᒫᖅ 24 

ᐃᑲᕐᕋᓂᒃ ᐃᓐᓇᑐᖃᓕᕆᓂᕐᒥᑦ. ᑖᒃᑯᐊᒎᖅ 24-ᓂᑦ 

ᐃᑲᕐᕋᓂᒃ, 7-ᓂᑦ ᐅᓪᓗᓂᑦ ᐱᓇᓱᐊᕈᓯᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓪᓗᖃᖅᑎᑦᑎᖃᑦᑕᖅᑐᐃᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒪᓕᒐᖏᓐᓂᒃ 

ᒪᓕᑦᑐᑎᒃ. ᐃᓐᓇᑐᖃᐃᑦ ᐊᐅᓚᑕᐅᒋᐊᖃᕐᖓᑕ 

ᐅᑯᐊ ᒪᓕᒐᐃᑦ ᒪᓕᑦᑐᒋᑦ ᐊᑦᑎᓂᖅᐹᑦ 

ᓇᓗᓇᐃᖅᓯᒪᒻᒪᑕ. ᐊᐱᖅᓱᕈᒪᔪᖓᓕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑖᒃᑯᐊ 

ᐃᓐᓇᑐᖃᒃᑯᕖᑦ ᖃᓄᐃᑦᑑᔭᕆᐊᖃᕐᓂᖏᓐᓂᑦ 

ᒥᑭᓂᖅᐹᕆᓗᒍ ᑎᑭᐅᑎᓯᒪᒐᓗᐊᕐᒪᖔᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐅᐊᑦᑎᐊᒃᑲᓐᓂᐊᕐᔪᒃ 

ᑭᐅᖅᑲᐅᓪᓗᒍ. ᑖᒃᑯᐊ ᓄᑖᕐᒥᑦ 

ᑳᓐᑐᕌᑦᑖᖅᓯᒪᓪᓗᑎᒃ, ᑖᒃᑯᐊᓗ ᐊᖏᓪᓕᒋᐊᖅᓯᒪᔪᑦ 

ᐱᔾᔪᑎᒋᓪᓗᒍ ᑖᒃᑯᐊ ᐋᓐᓂᐊᖃᓐᖏᑦᑐᓕᕆᔨᒃᑯᑦ 

ᐋᖅᑭᔅᓯᒪᔭᖏᓐᓂᑦ ᒪᓕᑦᑎᐊᖁᔨᔾᔪᑏᑦ ᑖᒃᑯᐊᓗ 

ᒪᓕᑦᑎᐊᕆᐊᖃᖅᑕᖏᓐᓂᑦ. 

ᒪᓕᑦᑎᐊᖅᑐᖃᓐᖏᒃᑯᓂ ᑖᒃᑯᐊ ᑐᓵᔨᖑᔪᐃᑦ. 

ᐊᒻᒪᓗ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑲᑎᒪᖃᑦᑕᐅᑎᖃᑦᑕᖅᑐᑦ ᑕᒪᒃᑯᓂᖓ 

ᕿᒥᕐᕈᐊᑦᑎᐊᕋᓱᒃᓱᑎᒃ ᒪᓕᑦᑎᐊᓕᕋᓗᐊᕐᒪᑕᑭᐊᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᑦᑎᐊᕈᓐᓇᖅᑭᐅᒃ ᑖᒃᑯᐊ ᐃᓐᓇᑐᖃᒃᑯᕖᑦ 

ᑎᑭᐅᑎᓯᒪᓪᓗᐊᖅᑳᑦ ᒥᑭᓂᖅᐹᕆᓗᒍ 

ᑲᒪᒋᔭᐅᔭᕆᐊᖃᕐᓂᖏᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. 

ᒫᓐᓇᐃᓛᒃ (ᑐᓵᔨᑎᒍᑦ) ᓄᑖᖑᒻᒪᑦ ᑳᓐᑐᕌᖑᓪᓗᓂ 

$900,000-ᓂᒃ ᐃᓚᒋᐊᖅᓯᒪᒐᑦᑎᒍ $5.9 ᒥᓕᐊᓄᑦ 

ᐃᓗᐊᓃᑦᑐᓂᒃ. ᑲᒪᒋᐊᖃᕐᓂᖏᑦ ᐊᑦᑎᓂᖅᐹᖑᓗᒍ 

ᓇᓗᓇᐃᖅᑕᐅᓯᒪᒻᒪᑕ ᑖᒃᑯᐊ, 

ᓇᓗᓇᐃᖅᓯᕕᐅᓯᒪᒻᒪᑕ ᐱᖓᓱᐃᑦ ᑎᒥᐅᔪᐃᑦ. 

ᐊᖑᒻᒪᑎᒐᓱᓐᓂᐊᖅᑐᐃᒡᒎᖅ ᑖᒃᑯᓂᖓ ᒫᓐᓇ. 

ᐊᖑᒻᒪᑎᒐᓱᓐᓂᐊᖅᑑᒐᓗᐊᒡᒎᖅ, 

ᐊᓐᖑᑎᒐᓱᓐᓂᐊᖅᑑᒐᓗᐊᑦ ᑭᓯᐊᓂ 

ᑎᑭᐅᑎᓯᒪᓪᓚᕆᓐᖏᑦᑐᑦ ᖃᓄᑎᒋ 

ᐱᓯᒪᔭᐅᑎᒋᒋᐊᖃᕐᒪᖔᑕ ᐃᓐᓇᑐᖃᐃᑦ 

ᑎᑎᕋᖅᓯᒪᔪᓂᑦ. ᒥᓂᔅᑕ ᐅᖃᖅᑲᐅᔪᕐᖏᓛᒃ ᒥᓂᔅᑕ 

ᐅᖃᖅᑲᐅᔪᕐᖏᓛᒃ ᐊᓐᖑᑎᕙᓪᓕᐊᒐᓱᑦᑑᒐᓗᐊᑦ 

ᑖᒃᑯᓄᖓ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ. ᐃᒡᒋᐊᕋᖅᐸᓕᒻᒪᕆᓕᖅᑐᖅ 

ᓂᐸᐃᕈᓘᔭᓗᐊᓕᕋᒪ.  

 

(ᑐᓵᔨᑎᒍᑦ) ᐋᓐᓂᐊᕕᓕᐊᖃᑦᑕᖅᑐᐃᑦ ᐱᓪᓗᒋᑦ 

$50-ᒥᓕᐊᓂᒃ ᑐᔅᓯᕋᕐᖓᑕ. ᑖᓐᓇ ᐊᒥᓱᐊᖅᑎᐊᓗᒃ 

ᒪᓕᒐᓕᐅᕐᕕᒻᒧᑦ ᐅᖃᐅᓯᕆᖃᑦᑕᖅᓯᒪᒐᒃᑯ 

ᐋᓐᓂᐊᕕᓕᐊᖃᑦᑕᖅᑐᐃᑦ, 

ᐋᓐᓂᐊᕕᓕᐊᕋᓗᐊᖅᑐᑎᒃ 

ᑕᑯᔭᐅᕕᔅᓴᖃᖃᑦᑕᖏᑦᑐᑦ. ᓂᕈᐊᖅᑕᐅᓯᒪᕕᓐᓂᑦ 

ᐱᓗᐊᖅᑐᖅ ᐅᐃᓂᐸᐃᒨᖅᑐᖃᖃᑦᑕᕐᖓ, 

ᑕᐅᓇᓃᓕᕈᓂ ᑭᓯᐊᓂ ᖃᐅᔨᑦᑕᖅᑯᖅ 

ᑕᑯᔭᐅᕕᔅᓴᖃᓐᖏᓐᓇᒥᒎᖅ ᐋᖅᑭᔅᓯᒪᔪᒥᑦ.  

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓄᑯᐊ ᑎᑎᖅᑐᐃᓯᒪᕚᑦ 

ᑕᐃᒃᑯᓂᖓ ᐋᓐᓂᐊᕕᓕᐊᖅᑐᒥᓂᕐᓂᑦ ᑕᐅᓄᖓ 

ᐅᐃᓂᐸᐃᒧᑦ ᑎᑭᓚᐅᕋᑎᒃ ᖁᔭᓈᖅᑕᒥᓃᑦ 

ᑕᑯᔭᐅᕕᒋᒋᐊᓕᒥᓂᖏᓐᓂᑦ ᑐᓴᐅᒪᑎᑕᐅᖏᑦᑐᑦ. 

ᑖᒃᑯᐊᖃᐃ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑕᐃᒪᐃᑦᑐᓂᒃ ᑎᑎᖅᑐᐃᓯᒪᕙᑦ ᖃᑦᑎᕌᕐᓂᕐᒪᖔᑕᓗ 

ᑕᐃᒃᑯᐊ ᐋᓐᓂᐊᕕᓕᐊᖅᑐᒥᓃᑦ 

ᑕᑯᔭᐅᕕᔅᓴᖃᓐᖏᑦᑐᕕᓂᐅᓪᓗᑎᒃ, 

ᖃᖓᑦᑕᐅᑎᖏᓪᓗ, ᑐᔪᕐᒥᔾᔪᑎᖏᒍᑦ ᐊᑭᖏᓪᓗ?  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃᑦᑕᐅᖅ 

ᐊᐱᕆᒻᒪᑦ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒥᓂᔅᑕᖓᑦ ᐊᖏᖅᓯᒪᔪᖅ ᕿᒥᕐᕈᓂᐊᕐᓂᕋᖅᑐᓂ 

ᐋᓐᓂᐊᕕᓕᐊᖃᑦᑕᖅᑐᓕᒫᓂᑦ ᑕᐃᒃᑯᐊᓗ 

ᑕᑯᔭᐅᔭᖅᑐᖅᑐᒥᓃᑦ ᑕᑯᔭᐅᓐᓂᖏᑦᑐᐃᑦ 

ᐅᕝᕙᓘᓐᓃᑦ ᐊᓯᔾᔨᖅᑕᒥᓃᑦ 

ᑕᑯᔭᐅᕕᒋᒋᐊᓕᒥᓂᖏᑦ ᐱᓪᓗᒋᑦ. ᐃᓚᖓᑦ ᑖᒃᑯᐊ 

ᑕᒪᔾᔭ ᒐᕙᒪᒃᑯᓐᓄᑦ ᕿᕐᒥᕐᕈᔭᐅᓪᓚᕆᒍᒪᓪᓗᑎᒃ 

ᓇᓗᓇᐃᖅᓯᓯᒪᔾᔪᑕᐅᓕᖅᑐᑦ 

ᖃᐅᔨᒐᓱᓐᓂᐊᕋᑦᑕᐃᓛᒃ ᓇᐅᒃᑯᑦ ᑭᒃᑯᑦ 

ᐱᑯᑦᑐᖃᑦᑕᓂᕐᒪᖔᑕ ᖃᐅᔨᒐᓱᓪᓗᑕ.  

 

ᒪᓕᒐᓕᐅᖅᑎᑦᑕ ᐊᐱᖅᑯᑎᒋᖃᑦᑕᕐᖓᒋᑦ 

ᑕᑯᖃᑦᑕᖅᑕᒥᓂᕆᓪᓗᓂᒋᒡᒎᖅ ᑕᐃᒪᐃᑦᑐᓂᑦ 

ᑕᒪᒃᑯᐊ ᐃᓚᓕᐅᑎᒍᒪᓛᖅᑕᕗᑦ ᕿᒥᕐᕈᓕᕈᑦᑎᒍᑦ. 

ᒪᓕᒐᓕᐅᖅᑎᓪᓗ ᖁᔭᓕᒍᒪᔭᕋ ᑕᒪᑦᓱᒥᖓ 

ᓴᖅᑮᖕᒪᑦ. ᑲᑐᔾᔨᖃᑎᒌᓪᓗᑕ ᖃᐅᔨᒋᐊᕈᓐᓇᖅᑕᕗᑦ. 

ᕿᒥᕐᕈᓂᕐᒧᑦ ᑕᒪᓐᓇ ᐃᓚᒋᔭᐅᓂᐊᖅᑐᖅ. 

ᑕᑯᔭᐅᔭᖅᑐᖃᑦᑕᖅᑐᒥᓃᑦ ᓘᑦᑖᕐᒧᑦ 

ᑕᑯᔭᐅᕕᔅᓴᖃᕋᑎᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐄ, ᑕᐃᒃᑯᐊ ᓂᕆᐅᒋᑦᑎᐊᕐᓂᐊᓕᖅᑲᒃᑲ 

ᕿᒥᕐᕈᓃᑦ ᐅᓂᒃᑳᓕᖓᒥᓂᖏᑦ. ᒫᓐᓇᓕ ᑕᐃᒪ 

$5.5 ᒥᓕᐊᓐ (ᑐᓵᔨᑎᒎᕈᓐᓃᖅᑐᖅ) ᐳᕙᒡᓗᒃᑐᓄᑦ 

ᕿᑭᖅᑕᕐᔪᐊᕐᒥ ᑕᐃᒪᐃᓚᐅᕐᒪᑕ. ᑕᐃᒪᐃᓛᒃ 

ᒫᓐᓇᓵᖑᔪᒨᓚᐅᖅᑐᖅ ᑕᐃᑲᓂ ᕖᕝᕗᐊᕆ 26-

ᖑᕙᓪᓚᐃᑎᓪᓗᒍ ᒐᕙᒪᑐᖃᒃᑯᑦ ᑮᓇᐅᔭᑲᓪᓚᖕᒥᒃ 

ᐊᖏᔪᒥᒃ ᑖᒃᑯᓄᖓ ᐃᓄᐃᑦ ᑕᐱᕇᑦ ᑲᓇᑕᒥ $82 

ᒥᓕᐊᓐᒥᐅᕙᓪᓚᐃᔪᖅ $80 ᒥᓕᐊᓐ ᑕᒫᓂ 

ᓴᓂᕐᕙᐃᓚᐅᖅᓯᒪᖕᒪᑕ ᑖᒃᑯᓄᖓ ᐳᕙᒡᓗᖕᓂᕐᒧᑦ 

ᖃᐅᔨᓴᕈᑕᐅᓂᐊᖅᑐᒥᑦ. ᒐᕙᒪᒃᑯᖅᑲᐃ, ᐅᕝᕙᓘᓐᓃᑦ 

ᑖᒃᑯᐊ ᐋᓐᓂᐊᕐᓇᓐᖏᑦᑐᓕᕆᔨᒃᑯᑦ ᑐᒃᓯᕋᖅᓯᒪᕙᑦ 

ᐅᕝᕙᓘᓐᓃᑦ ᐃᓄᐃᑦ ᑕᐱᕇᑦ ᑲᓇᑕᒥ 

ᐃᑲᔪᕈᓐᓇᖅᐳᒎᖅ ᑕᒪᔅᓱᒥᖓ ᑮᓇᐅᔭᕐᒥᒃ 

ᑐᓂᔮᐱᐅᓚᐅᕋᑦᑕ ᒐᕙᒪᒃᑯᓐᓄᖅᑲᐃ ᐅᕝᕙᓘᓐᓃᑦ 

ᒐᕙᒪᕗᑦ ᐅᖃᓪᓚᖃᑎᖃᖅᓯᒪᕙᑦ ᑕᒪᔅᓱᒥᖓ 

ᐊᑭᓖᖃᑕᐅᕙᓗᒍᓐᓇᓐᖏᒻᒪᖔᕐᒥᒃ ᐳᕙᒡᓗᓐᓂᐅᑉ 

ᒥᒃᓵᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈ: ᖁᔭᓐᓇᒦᒃ. ᑖᓐᓇ 

ᐊᐱᖅᑯᑎᑦᑎᐊᕚᓗᒃ. ᒫᓐᓇᐅᔪᖅ ᑖᒃᑯᐊ 

ᒐᕙᒪᑐᖃᒃᑯᑦ ᐅᖃᓚᐅᕐᒪᑕ 2018-19 ᑮᓇᐅᔭᒥ 

ᐊᑐᕐᓂᐊᖅᑕᖏᑦ ᐃᓗᐊᓃᓐᓂᐊᖅᑐᖅ ᑖᒃᑯᐊ 

ᐃᑲᔫᑎᒋᓗᓂᐅᒃ ᐃᓄᖕᓄᑦ ᑐᕌᖓᔪᓄᑦ ᑖᒃᑯᓄᖓ 

ᐳᕙᒡᓗᖕᓂᕐᒧᑦ. ᑕᐃᑲᓂ ᓱᓕ ᐅᖃᖅᓯᒪᖕᒪᑦ ᐃᓄᐃᑦ 

ᑕᐱᕇᑦ ᑲᓇᑕᒥ ᑮᓇᐅᔭᓂᑦ ᓴᓂᕐᕙᐃᔭᐅᓂᐊᖅᑐᑦ 

ᐊᕐᕌᒍᓄᑦ ᑕᓪᓕᒪᓄᑦ ᑖᔅᓱᒪᑉ ᒥᒃᓵᓄᑦ ᐃᓄᐃᑦ 

ᓄᓇᖁᑖᓂ ᐱᓕᕆᖃᑕᐅᖁᔨᒡᓗᑎᑦ. ᒫᓐᓇᐅᔪᖅ 

ᑖᒃᑯᐊ ᐅᖃᖅᓯᒪᖕᒪᑕ ᑲᑎᒪᔨᕋᓛᑦ ᐱᓕᕆᔩᑦ 

ᑲᑎᒪᔨᖏᑦ, ᑲᑎᒪᔨᕋᓛᖃᖅᓱᑎᑦ ᐃᓄᐃᑦ 

ᓄᓇᖁᑎᖓᓃᓐᖔᖅᓯᒪᔪᓂᑦ ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓚᒋᔭᐅᔪᑦ, 

ᑖᒃᑯᐊ ᐃᓚᒋᔭᐅᑦᑎᐊᖅᓱᑎᒃ ᐱᖃᑕᐅᑉᓗᑎᒃ.  

 

ᓱᓕ ᒫᓐᓇ ᑕᐃᓐᓇ ᑮᓇᐅᔭᒃᑲᓐᓂᖅ 

ᑐᓂᔭᐅᓂᐊᖅᓯᒪᔪᖅ ᒐᕙᒪᑐᖃᒃᑯᓐᓂᒃ 

ᑕᐃᒃᑯᓇᓐᖓᑦ. ᐊᒻᒪ ᐅᕙᖓ ᒥᓂᔅᑕᐅᓪᓗᖓ 

ᑮᓇᐅᔭᓕᕆᔨᒃᑯᓐᓂ ᐃᓗᓕᖏᓐᓂᒃ ᓱᓕ 

ᑕᑯᓚᐅᓐᖏᓐᓇᒪ. ᐃᓗᓕᓪᓚᕆᑯᓗᖏᓐᓂᒃ 

ᑕᑯᑎᑕᐅᓂᐊᖅᑐᒍᑦ ᓂᕆᐅᑦᑎᐊᖅᑐᖓ ᐊᒻᒪᓗ 

ᑖᒃᑯᐊ ᐃᓄᐃᑦ ᑕᐱᕇᑦ ᑲᓇᑕᒥ ᐱᓕᕆᑦᑎᐊᕈᑎᒃ 

ᐅᕙᑦᑎᓐᓂᒡᓗ ᑐᑭᓯᐅᒪᑦᓯᐊᖅᓱᑎᑦ ᐱᓕᕆᔨᐅᔪᒍᑦ 

ᐋᓐᓂᐊᖃᕐᓇᓐᖏᑦᑐᓕᕆᔩᑦ ᑖᒃᑯᐊ 

ᐱᓕᕆᔨᖕᒪᕆᖁᑎᕗᑦ. ᑕᐃᒪᓐᓇᐃᓕᖓᓪᓗᓂ. ᑖᓐᓇ 

ᐃᓗᓕᖏᑦ ᖃᓄᐃᓕᐅᕈᔪᒃᐸᓪᓕᐊᓕᕐᓂᖏᓐᓂᒃ 

ᑐᓴᖅᐸᓪᓕᐊᓗᑕ ᑕᕝᕘᓇ ᒥᓂᔅᑕᑎᒍᑦ 

ᑐᓴᐅᒪᑎᑕᐅᑦᑎᐊᕐᓂᐊᕐᒥᔪᒍᑦ ᑖᔅᓱᒧᖓ 

ᐊᐱᖅᑯᑎᑦᑎᐊᕙᓐᓅᕕᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᕆᒃᑲᓐᓂᕈᒪᔪᖓ 

ᐋᓐᓂᐊᕐᕕᓕᐊᖃᑦᑕᖅᑐᐃᑦ ᐃᓱᒫᓗᒋᔭᐅᓂᖓᓄᑦ. 

ᐅᕙᓂ ᐋᓐᓂᐊᕕᓕᐊᖃᑦᑕᖅᑐᐃᑦ 

ᐊᐅᓚᒐᔅᓴᐃᓐᖏᒻᒪᑕᒎᖅ. ᕿᑐᕐᖏᐅᕐᓂᐅᖃᑦᑕᖅᑐᖅ 

ᑳᓐᑐᕌᒃᑦ-ᓗ ᐊᑭᑦᑐᕆᐊᖃᑦᑕᖅᑐᐃᑦ, 

ᑕᒪᔾᔭᐅᒻᒪᑕᒎᖅ. $15 ᒥᓕᐊᓐᓂᒃ 

ᐊᑐᓗᐊᕐᓂᐅᓴᒻᒪᑕ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓄᑯᐊ ᑐᑭᓯᓯᒪᕚᑦ 

ᓱᒻᒪᑦ ᐊᑭᑦᑐᐸᓪᓕᐊᔪᐊᓘᖕᒪᖔᖅ? 5.6% 

ᓂᕆᐅᒋᔭᐅᒻᒪᑦ ᐊᑭᑐᐸᓪᓕᐊᓂᐊᖅᑐᒋᔭᐅᓪᓗᓂ 

ᐊᕐᕌᒍᑕᒫᑦ. ᑭᓱᓂᓄᑯᐊ ᐱᔾᔪᑎᖃᓗᐊᖅᑑᔮᖅᑳᑦ 

ᐊᑭᑦᑐᐸᓪᓕᐊᓂᐊᓗᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᖅᑯᑎᒋᓗᑎᑦ 

ᑐᖏᓕᕆᔭᕋ ᒥᔅᑕ ᔅᑖᒃᓕ ᑭᐅᖁᔭᕋᓗᐊᕋ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓯᑖᒃᓕ. 

 

ᓯᑖᒃᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐋᓐᓂᐊᕕᓕᐊᖅᑐᑦ ᐊᐅᓪᓚᖃᑦᑕᖅᑐᐃᑦ ᐊᒻᒪᓗ 

ᑐᐊᕕᕐᓇᑐᒃᑯᑦ ᐊᐅᓪᓚᖅᑐᐃᑦ 

ᐊᒥᓱᕈᖅᐸᓪᓕᐊᑐᐃᓐᓇᖅᑐᑦ ᐊᕐᕌᒍᑕᒫᑦ. 

ᐊᒥᓱᕈᖅᐸᓪᓕᐊᑐᐃᓐᓇᖅᑐᐃᑦ 

ᐋᓐᓂᐊᕕᓕᐊᑐᐃᓐᓇᖅᑐᐃᑦ ᖃᖓᑦᑕᐅᑎᑐᐃᓐᓇᒃᑯᑦ 

ᐊᒥᓱᕈᖅᐸᓪᓕᐊᒻᒥᔪᑦᑕᐅᖅ. ᑕᐃᒪ ᑖᓐᓇ 

ᐱᐅᒍᓐᓇᕐᒥᔪᖅ ᖃᐅᔨᔭᐅᓴᕋᐃᑦᑐᑯᓘᕙᓕᕐᖓᑕ 

ᑕᐃᒪ ᐊᐅᓪᓚᑦᑎᑕᐅᕙᓕᖅᑯᑦ. ᑕᕝᕘᓇᑦᑕᐅᖅ ᐊᒻᒪ 

ᐳᕙᓪᓗᓐᓃᑦ ᑖᓐᓇ ᐊᔅᓱᐊᓘᖅᓯᒪᒻᒪᑦ ᐊᒻᒪ 

ᑲᓇᑕᓕᒫᑦᑎᐊᒥ 

ᑲᐱᔭᐅᓐᖏᓂᖅᐹᖑᕙᓪᓕᐊᕙᒻᒥᒻᒪᑕ ᑖᓐᓇ 

ᐱᔾᔪᑕᐅᑦᑕᕆᕗᖅ ᐃᓛᒃ ᐅᓇᓗᐊᕐᓇᖏᑦᑐᒧᑦ.  

 

ᐆᑦᑑᑎᖃᕐᓗᖓᐃ. 

ᑕᒫᓂᖃᐃ 60-ᕋᖅᑐᑎᑦ ᑐᐊᕕᕐᓇᑐᒃᑯᑦ 

ᐋᓐᓂᐊᕕᓕᐊᕆᐊᖃᓚᐅᕐᖓᑕ ᑎᓴᕝᕙᐅᑎᓪᓗᒍ. 

ᑕᐃᒫᒃ ᐊᒥᓱᕈᖅᐸᓪᓕᐊᖏᓐᓇᖅᑐᐊᓗᑐᐃᓐᓇᐃᑦ 

ᑐᐊᕕᕐᓇᑐᒃᑯᑦ ᐊᐅᓪᓚᖅᑎᑕᐅᔪᐃᑦ ᐱᓇᓱᐊᕈᓯᑕᒫᑦ 

ᕿᒥᕐᕈᐊᖏᓐᓇᓕᖅᑕᕋᓗᐊᕗᑦ. ᐃᒪᐃᓕᖅᑎᓪᓗᒍ 

ᐊᕐᕌᒍᒥ ᐅᐱᕐᖓᓵᒃᑯᑦ ᒪᑯᐊ ᐳᕙᒃᑯᑦ ᐊᔅᓱᕈᖅᑐᑦ, 

ᐊᓂᖅᓵᑐᑦᑎᐊᖏᑦᑐᐃᓪᓗ, 

ᑐᐊᕕᕐᓇᖅᓯᖃᑦᑕᓲᖑᒻᒪᑕ. 

 

ᑲᑎᓐᖓᔪᑦ ᑕᒪᒃᑯᐊ ᐋᓐᓂᐊᕕᓕᐊᑐᐃᓐᓇᖅᑐᐃᑦ 

ᐊᒻᒪᓗ ᑐᐊᕕᕐᓇᖅᑐᐃᑦ ᐊᐅᓪᓚᖃᑦᑕᖅᑐᐃᑦ 

ᐊᒥᓱᕈᖅᐹᓪᓕᖅᓯᒪᔪᐃᓐᓇᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᓖᒃ, ᐃᓗᓕᑯᓘᔭᖏᓐᓂᒃ 

ᐱᓕᕆᐊᖃᔾᔮᖏᑦᑐᖓ ᑭᓯᐊᓂ ᑭᓱᓂᒃ 

ᐱᔾᔪᑎᖃᕐᒪᖔᑕ ᑐᑭᓯᒐᓱᑦᑐᖓ 

ᐊᑭᑦᑐᕆᐊᕈᑎᒋᔭᖏᓐᓂᒃ.  

ᐃᓄᒋᐊᓐᓂᕆᔭᕗᑦ ᓄᓇᕗᒻᒥ ᐋᓐᓂᐊᖏᑦ 

ᐱᐅᔫᓂᐊᖅᐸᓪᓚᐃᕚ 

ᐋᓐᓂᐊᓕᖅᐸᓪᓕᐊᑐᐃᓐᓇᖅᐹᑦ? 

ᐅᓂᒃᑳᕐᕕᐅᒐᓚᒃᑲᐃᓐᓇᕈᓐᓇᖅᐳᖓ ᐅᓇᓘᓐᓃᑦ 

ᐊᐱᖅᑯᑎᒐ ᓯᐊᒻᒪᒃᓯᒪᓗᐊᖅᐸ. 

ᐊᖑᒻᒪᑎᕙᓪᓕᐊᓕᖅᐱᑖ ᐅᕝᕙᓘᓐᓃᑦ 

ᕿᒪᑦᑕᐅᓕᖅᐱᑕ ᐋᓐᓂᐊᖃᑦᑕᖅᑐᑦ 

ᐅᓄᕐᓂᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑐᖏᓕᖓ ᓯᑖᒃᓕ 

ᑭᐅᖁᓪᓗᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓯᑖᒃᓕ.  

 

ᓯᑖᒃᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐃᑦᑖᖑᒐᓗᐊᖅ ᑕᐃᒃᑯᐊ ᑕᐃᒃᑯᓂᖓ ᑲᓇᑕᓕᒫᓂ 



ᓇᒡᒐᔾᔭᐅ, ᒫᑦᓯ 19, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒻᒥ ᐋᓂᐊᖃᕐᓇᖏᑦᑐᓕᕆᔨᒃᑯᑦ ᓂᕿᔅᓴᐃᓪᓗ 

ᒪᑯᐊ ᐸᒻᒥᐅᖅᑐᑦ ᐅᓄᕐᓂᖅᐹᖑᒻᒪᑕ, ᐃᒡᓗᒥ 

ᐸᒻᒥᐅᖅᑐᖅ ᐋᓐᓂᐊᕈᑎᒋᔭᐅᓪᓚᕆᓕᖃᑦᑕᕐᒪᑦ 

ᐋᓐᓂᐊᖅᑖᕈᑎᒋᔭᐅᖃᑦᑕᕐᒪᑦ. 

ᓯᕗᒧᐊᒃᓯᒪᓪᓚᕆᓕᖅᑐᒎᒐᓗᐊᖅ ᑭᓯᐊᓂ 

ᐃᒡᓗᑭᔅᓴᕐᓂᖃᕈᓐᓃᖅᐸᑦ 

ᐋᖅᑭᐹᓪᓕᓛᖅᑐᔅᓴᐅᔫᒐᓗᐊᖅ.  

 

ᐅᖃᐅᔾᔨᔪᓐᓇᖅᑐᖓ ᕿᑭᖅᑖᓗᒻᒥ ᐋᓐᓂᐊᕕᒻᒥ 

ᑕᐃᓐᓇ ᐱᓚᒃᑐᐃᕕᒃ ᐱᖃᑖ ᐊᑐᖃᑦᑕᖅᓯᒪᓕᕐᒪᑦ. 

ᐃᓚᒋᐊᓚᐅᕐᒥᔭᕗᑦ ᑕᐃᒃᑯᐊ ᐊᔾᔭᖅᑐᐃᕕᒻᒥ 

ᐃᓚᒋᐊᖅᓯᒪᔪᑦ ᕿᑭᖅᑖᓗᒃ ᐋᓐᓂᐊᕕᖓᓂᒃ. 

ᑕᐃᒃᑯᐊ ᐃᓄᐃᓴᓪᓕᒋᐊᖃᓱᖃᑦᑕᖅᑕᕗᑦ 

ᐋᓐᓂᐊᕕᓕᐊᖅᑐᑦ ᐅᓯᔭᐅᔾᔪᑎᒋᖃᑦᑕᖅᑕᖏᑦ.  

 

ᑕᐃᒃᑯᐊ ᐃᓅᓕᓴᐃᔾᔪᑎᐅᖃᑦᑕᖅᑐᑦ ᐋᓐᓂᐊᕕᒻᒥ 

ᖃᐅᔨᓴᐃᖃᑦᑕᓂᖅᓴᐅᖁᓪᓗᒋᑦ ᓯᕗᕐᖓᒍᑦ. 

ᓯᕗᒧᐊᒃᐸᓪᓕᐊᔪᒍᑦ. ᐊᒡᒍᑐᖅᓯᒪᓂᐅᔪᑦ ᐱᖃᑖ 

ᓲᕐᓗ ᑕᓚᕖᓴᒃᑯᑦ ᐃᓅᓕᓴᖅᑕᐅᔾᔪᑎᐅᖃᑦᑕᖅᑐᑦ 

ᐱᖓᓱᓂᒃ ᐊᒡᒍᑐᖅᓯᒪᓂᕐᒥᒃ 

ᐊᑐᖅᑕᐅᖃᑦᑕᕐᓂᐊᓕᕐᒪᑦ. 

ᑐᓴᖅᐸᓪᓕᐊᓂᖅᓴᐅᓂᐊᖅᑐᓯ ᑮᓇᔭᐅᖅᑐᕈᑎᒃᓴᓂᑦ  

ᐊᐅᓚᔾᔪᑎᓂᒃ ᐱᓇᓱᒍᒪᓕᖅᑎᓪᓗᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃᑕᕋᓗ ᑖᓐᓇ ᑭᐅᒻᒪᑦ. ᓂᕆᐅᑦᑎᐊᖅᑐᖓ 

ᐊᐅᓚᔾᔪᑎᓂᒃ ᐊᑐᕈᒫᖅᑐᓂᒃ ᐱᓕᕆᐊᖃᓕᕈᑦᑕ 

ᑖᒃᑯᓄᖓ. 

 

ᐃᓱᒪᓕᕆᓂᕐᒧᑦ ᐅᖓᑕᐅᔾᔨᔪᑦ ᒪᓕᒃᖢᒋᑦ $10.5 

ᒥᓕᐊᓂᒃ. ᐱᖃᑖ ᑐᓴᖅᖢᓂ ᑖᓐᓇ 

ᑲᔪᖏᓐᓇᖅᑐᐊᓅᒐᓗᐊᖅ ᑖᒃᑯᐊ ᐱᒻᒪᕆᐊᓘᒻᒪᑕ 

ᑕᒪᒃᑯᐊ. 

ᕿᒥᕐᕈᓇᖅᖢᒋᑦ ᑎᑎᕋᖅᓯᒪᔪᑦ ᑖᒃᑯᐊ 

ᐅᖃᖅᓯᒪᓐᖏᒻᒪᑕ ᑭᓱᒧᑦ ᑕᐃᒪᐃᔾᔪᑎᖃᕐᒪᖔᑕ 

$10.5 ᒥᓕᐊᓂᒃ ᐊᑭᑦᑐᕆᐊᖅᑐᖅ. ᐱᓕᕆᕕᔅᓯᓐᓂ 

ᐊᔭᐅᖅᑐᖅᑕᐅᓕᕋᔅᓰ ᐅᓄᕐᓂᖅᓴᐃᑦ ᐃᓱᒪᖏᑎᒍᑦ 

ᐃᓗᓯᕐᓗᒃᑐᑦ ᐅᓄᕐᓂᖅᓴᐅᓕᕐᒪᑖ? ᑭᓱᒧᑦ 

ᐱᔾᔪᑎᖃᖅᖢᓂ ᑕᐃᒪᐃᑉᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᒪᒃᑮᑎᒍᑦ ᖃᐅᔨᓴᐃᓂᖅ 

ᐊᒻᒪ ᐃᓱᒪᒥᒍᑦ ᑕᐃᒪᐃᑦᑐᑦ ᐃᓗᓯᕐᓗᒃᑐᖅ. 

ᑎᓴᒪᖓᓐᓂᒃ ᑲᑎᒪᔨᐅᑎᓪᓗᒋᑦ ᒪᓕᒐᓕᐅᖅᑏᑦ 

ᐃᒻᒥᓂᒃ ᐃᓅᓯᕐᒥᓂᒃ ᓇᑲᑎᖃᑦᑕᖅᑐᑦ ᑖᓐᓇ 

ᑐᐊᕕᕐᓇᕐᓂᕋᖅᑕᐅᓕᓚᐅᖅᓯᒪᖕᒪᑦ ᒐᕙᒪᒃᑯᑦ 

ᐊᐅᓚᔾᔭᐃᒋᐊᖁᓪᓗᒋᑦ. ᑕᐃᒃᑯᐊ ᐊᑐᖅᑕᐅᓕᕐᒪᑕ 

ᑕᕝᕘᓇ. ᑕᐃᒃᑯᐊ ᐱᓕᕆᔨᑖᖅᑎᓪᓗᒋᑦ 

ᐃᖅᑲᓇᐃᔭᖅᑎᑖᖅᑎᓪᓗᒋᑦ ᐱᔨᔅᓯᕈᑎᑕᖃᖅᑎᓪᓗᒍ 

ᓄᓇᑦᑎᓐᓂ ᑲᔪᓰᓐᓇᓂᐊᖅᑐᒍᑦ ᑕᐃᒪᓐᓇ 

ᑲᔪᖏᖅᓴᕐᓗᑎᒍ ᑕᒪᒃᑯᐊ 

ᐃᓕᓴᖅᑎᑦᑎᓯᒪᓐᖏᑦᑐᒍᑦ ᑕᐃᒪᓐᓇ 

ᖃᐅᔨᓴᖅᑕᐅᔪᓂᑦ ᓘᑦᑖᒧᑦ 

ᓇᓗᓇᐃᖅᑕᐅᖃᑦᑕᖁᓪᓗᒋᑦ. ᐊᓯᔾᔩᕙᓪᓕᐊᓂᐊᕐᒪᑦ 

ᐃᓄᖁᑎᒋᔭᑦᑎᓐᓂᑦ ᑲᑎᒪᔩᓪᓗ 

ᓴᖅᑭᑦᑏᓐᓇᖃᑦᑕᖁᓪᓗᒋᑦ ᒪᓕᒐᓕᐅᕐᕕᒻᒥᑦ 

ᑕᖅᑲᒃᑯᓄᖓ ᑕᒪᑐᒥᖓ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᑭᖑᓪᓕᖅᐹᒥᑦ ᐊᐱᖅᑯᑎᒋᓂᐊᖅᑕᕋ 

ᐃᓱᒪᓕᕆᓂᕐᒧᑦ, ᐃᓱᒪᒃᑯᑦ ᐃᓕᓴᓂᐊᖅᑐᓄᑦ 

ᐱᓕᕆᐊᖃᕐᓂᐊᖅᑐᓂᒃ. ᖃᔅᓯᓂᒃ ᐱᔨᔅᓯᖅᑭᑕ, 

ᑕᐃᒃᑯᐊ ᐸᖅᑭᔭᐅᔪᑦ ᓄᓇᕗᑦ ᓯᓚᑖᓂᑦ ᐃᓱᒪᒥᒍᑦ 

ᐃᓅᓯᕐᓗᑦᑐᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 64. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᕐᓕ 64 ᐅᓄᕐᓂᖅᓴᐅᕚᑦ, ᐃᓄᐃᓴᓐᓂᖅᓴᐅᕚᑦ, 

ᖃᓄᖅ ᐊᓯᔾᔨᖅᒋᕙ ᑭᖑᓂᑦᑎᓐᓂᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇᐃᑦᑐᓂᒃ 

ᑐᓴᒐᒃᓴᓂᑦ ᐱᓯᒪᓐᖏᓐᓇᑦᑕ, 

ᑭᖑᓂᑦᑎᓐᓃᓐᖔᖅᑐᓂᒃ. ᐅᓄᖅᓯᕙᓪᓕᐊᔪᑦ. 

ᑕᐃᒪᓐᓇᐃᑦᑐᓂᒃ ᑐᓴᒐᐅᒃᓴᓂᑦ ᐱᔪᒪᒃᐸᑦ 

ᑐᓂᔪᓐᓇᓛᕐᒥᔭᕗᑦ, ᐃᒻᒪᖃ ᐊᐅᓚᔾᔪᑎᓂᒃ 

ᐊᑐᕈᒫᖅᑐᓕᕆᓕᕈᑦᑕ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᐊᕐᓗᖓ. ᕿᑭᖅᑕᕐᔪᐊᕐᒥᐅᑦ ᐳᕙᓪᓗᑦᑐᓂᒃ 

ᖃᐅᔨᓴᕈᑎᒋᔭᐅᓚᐅᖅᑐᓂᒃ, ᐊᑕᖏᖅᑐᑕ 

ᐊᖏᖅᑐᒃᓴᐅᔪᒍᑦ ᑕᒪᓐᓇ ᐊᒃᓱᐊᓗᒃ ᑲᔪᖏᕐᓇᕐᒪᑦ 

ᑐᓴᖅᑐᒍ. ᑕᐃᒪᓐᓇ ᐅᖃᖅᓯᒪᖕᒪᑦ ᓱᓇᒃᑯᑏᑦ, 

ᐱᖁᑏᓪᓗ, ᑕᐃᒃᑯᐊ ᓱᓇᒃᑯᑏᑦ, ᐱᖁᑏᑦ 

ᐱᓯᒪᔭᐅᖏᓐᓇᕐᓂᐊᖅᐹᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐊᓯᖏᓐᓂᖕ 

ᓄᓇᓕᖕᓂ ᖃᐅᔨᓴᐃᔾᔪᑕᐅᓂᐊᖅᐸᑦ ᐅᕝᕙᓘᓐᓃᑦ 

ᒥᑭᑦᑑᑕᐅᓗᐊᖅᐸᑦ, ᓄᓇᓕᖕᓃᖏᓐᓇᕐᓂᐊᖅᐸᓪᓘ 

ᑖᒃᑯᐊ ᐱᖁᑏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᖅᑯᑎᒋᓗᑎᑦ, 

ᑐᖏᓕᕋ ᓯᑖᒃᓕ ᑭᐅᑦᑕᖅᐸᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓯᑖᒃᓕ. 

 

ᓯᑖᒃᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐊᔾᔨᒌᓐᖏᑦᑐᑎᒃ ᑲᑎᓐᖓᔪᑦ, ᑖᒃᑯᐊ 

ᓄᓇᓕᖕᓂᑦ ᓲᕐᓗ ᐊᓪᓚᕈᑏᑦ ᑕᒪᒃᑯᐊ 

ᐊᑐᖅᑕᐅᓂᐊᖅᑐᑦ ᓄᓇᓕᓐᓂᑦ ᕿᒪᑦᑕᐅᓗᑎᒃ, 

ᓲᕐᓗ ᓄᑦᑕᕈᓐᓇᖅᑐᑦ ᖃᐅᔨᓴᐃᔾᔪᑎᐅᖃᑦᑕᖅᑐᑦ 

ᐅᑎᖅᑎᑕᐅᓛᖅᑐᑦ ᐊᑐᖅᑕᐅᒃᑲᓐᓂᓛᖅᑐᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᐱᖁᑎᒋᔭᐅᔪᑦ ᖃᐅᔨᓴᐃᔾᔪᑏᑦ 

ᐊᑭᑐᕈᑎᒃᓴᑎᒍᑦ ᐱᔭᐅᓂᐊᖅᐹᑦ? ᔭᒐᒃᑲᒪ. ᐱᖁᑏᑦ, 

ᐊᑭᑐᔪᖅᑐᕈᑎᒃᓴᐃᑦ ᐊᑖᓃᒃᑲᓗᐊᕐᖓᑦ, 

ᓇᓗᓇᐃᖅᑕᐅᒃᑲᓐᓂᑲᐃᓐᓇᕐᓕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᖅᑯᑎᒋᓗᒋᑦ ᑖᓐᓇ 

ᑐᖏᓕᕋ ᓯᑖᒃᓕ ᑭᐅᖁᓪᓗᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓯᑖᒃᓕ. 

 

ᓯᑖᒃᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐊᖏᔫᑕᐅᓂᖅᓴᐃᑦ ᐱᖁᑏᑦ 

ᒐᕙᒪᑐᖃᒃᑯᓐᓃᓐᖔᓚᐅᖅᑐᑦ. ᓲᕐᓗ ᑐᐱᑯᔅᓱᐊᓗᒃ 

ᑕᐃᑲᓂ ᐅᕆᐊᕐᕕᐅᔭᖅᑐᖅᑐᓂ ᐊᒻᒪᓗ 

ᐊᐅᓚᐅᑎᑕᖃᕐᓗᓂ ᐊᓂᖅᓵᖅᑐᕐᓇᖅᑐᖅ 

ᐲᖅᑕᐅᓗᓂ. ᑕᐃᒃᑯᐊ ᒐᕙᒪᑐᖃᒃᑯᓐᓂᑦ 

ᐱᓚᐅᖅᑕᕗᑦ, ᓲᕐᓗ ᐅᕆᐊᕐᕕᑯᓗᐃᑦ, ᐅᕆᐊᓪᓗ, 

ᐊᓪᓚᕈᑎᔅᓴᔭᐃᓪᓗ, ᒪᑦᑐᑎᒃᓴᔭᐃᑦ, ᐃᓪᓖᑦ 

ᑕᒪᒃᑯᐊᕈᓘᔭᐃᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᓕᕆᕕᖏᑦ ᐃᖏᕐᕋᓂᐅᖃᑦᑕᖅᑐᑦ 



ᓇᒡᒐᔾᔭᐅ, ᒫᑦᓯ 19, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

674 

ᐱᖅᑯᓯᑎᒍᑦ ᐊᑐᖅᑕᐅᑐᐃᓐᓇᖅᑐᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐳᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐳᑖᖅ. 

ᑭᖑᓪᓕᖅᐹᖅ ᐊᐱᖅᑯᑎᒐ, ᑭᖑᓪᓕᖅᐹᖑᔪᒃᓴᐅᔪᖅ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᔨᑦᓯᖅᑕᐅᓂᖓᓄᑦ 

ᐃᖅᑲᓇᐃᔭᖅᑎᑖᕈᑎᓂᒃ, ᑖᒃᑯᐊ ᑎᑭᓵᒃᓴᓄᑦ 

ᐋᓐᓂᐊᓯᐅᖅᑎᑖᖃᑦᑕᕋᔅᓯᒎᖅ ᐊᒻᒪᓗ 

ᑳᓐᑐᕌᑦᑕᐅᓯᒪᔪᓂᒃ ᐱᓕᕆᕕᑉᐳᑦ 

ᓯᕗᒧᐊᑦᑎᐊᖅᓯᒪᔪᖅ ᐃᓄᐃᓴᓪᓕᒋᐊᖅᑕᐅᓪᓗᑎᒃ 

ᑕᐃᒃᑯᓇᓐᖓᑦ ᐱᔨᑦᓯᖅᑕᐅᓂᖅ ᑎᑭᓵᓂᒃ 

ᐋᓐᓂᐊᓯᐅᖅᑎᓂᒃ.  

ᐊᐱᕆᔪᒪᓪᓗᖓ, ᐊᕐᕌᒍᒋᔭᑦᑎᓐᓂᑦ 

ᐊᑭᓕᐅᑕᐅᖃᑦᑕᖅᑐᑦ ᑭᖑᓂᑦᑎᓐᓂᑦ ᐊᕐᕌᒍᓂᑦ 

ᖃᓄᖅ ᐊᓯᔾᔨᖅᑎᒋᓯᒪᕙᑦ ᑮᓇᐅᔭᐃᑦ 

ᐊᑭᓕᐅᑕᐅᕙᑦᑐᑦ ᑖᒃᑯᓄᖓ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ ᓱᕐᕌᓗᐊᓐᖏᑦᑐᑦ. 

ᑎᑭᓵᒃᓴᓂᒃ ᐋᓐᓂᐊᓯᐅᑎᓂᒃ ᐱᓐᖏᖔᓕᖅᖢᑕ 

ᐊᑐᓐᖏᖔᓕᖅᑐᒍᑦ ᑕᒫᓂ ᓄᓇᕗᒻᒥᐅᑕᓂᒃ 

ᐋᓐᓂᐅᓯᐅᑎᖃᕐᓂᖅᓴᐅᓕᖅᑐᒍᑦ. ᐊᕐᕌᓂᓴᕐᓂᒃ 

ᐅᓪᓗᒥᒧᑦ ᑎᑭᖦᖢᒍ ᐊᑐᕐᓂᖅᓴᐅᓕᖅᑐᒍᑦ 

ᐋᓐᓂᐊᓯᐅᑎᓪᓚᕆᑦᑎᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᓪᓚᕆᒃ ᐊᐱᖅᑯᑎᒐ. ᐊᒡᒍᑐᖅᓯᒪᑎᓪᓗᒋᑦ 

$8.6-ᒥᓕᐊᓐ ᐱᒍᒃᑯ ᖁᔭᓕᑦᑎᐊᕋᔭᕐᒥᔪᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ:  

ᖁᔭᓐᓇᒦᒃ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᕼᐊᐃᓪᓛᒃ, ᖁᔭᓐᓇᒦᒃ. ᐊᒡᒍᑐᕐᓗᒋᑦ, 

ᐋᕼᐊᐃᓪᓛᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒡᒍᑐᕐᓗᒋᑦ, 

2017-18 ᐊᕐᕌᒍᐊᓄᑦ ᐃᖅᑲᓇᐃᔭᖅᑎᐅᖏᓐᓇᖅᑐᑦ 

ᐊᒥᒐᖅᓯᓗᐊᓚᐅᖅᑐᑦ ᐊᒥᒃᑯᖏᑦ $52.5 ᒥᓕᐊᓐ. 

ᐃᖅᑲᓇᐃᔭᓚᐅᐱᓪᓚᖃᑦᑕᖅᑐᑦ 

ᑮᓇᐅᔭᖅᑐᕈᑎᒃᓴᖏᑦ ᐅᖓᑕᐅᔾᔨᓪᓗᑎᑦ $45.3 

ᒥᓕᐊᓐ ᐆᕙᑕᐃ-ᖏᑦ, ᐅᑕᖅᑭᓂᖏᓐᓄᑦ 

ᐊᑭᓕᖅᑕᐅᖃᑦᑕᖅᑐᐃᑦ $15.7 ᒥᓕᐊᓐ ᐊᒻᒪ 

ᑎᑭᓵᒃᓴᐃᑦ ᐋᓐᓂᐊᓯᐅᑏᑦ ᐅᖓᑕᐅᔾᔨᓅᖅᑐᑦ $0.1 

ᒥᓕᐊᓐ. ᑲᑎᖦᖢᒋᒃ ᐅᖓᑕᐅᔾᔨᔪᑦ $8.6 ᒥᓕᐊᓐᓂᒃ 

ᑮᓇᐅᔭᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᕐᒥᒃ ᐊᐱᖅᑯᑎᔅᓴᖃᖅᑐᖓ 

ᓂᓪᓕᐅᑎᒋᓂᐊᕐᓗᒍ ᐊᒡᒍᑐᕐᓗᒋᑦ ᑕᐃᒃᑯᐊ 

ᐅᖃᐅᓯᕆᔭᑎᑦ. ᒥᔅᑕ ᒪᐃᓐ ᐊᐱᖅᑯᑎᐊᓂᒃ 

ᐃᓚᒋᐊᖅᓱᖓ. ᐃᓗᓕᑯᓘᔭᖏᓐᓂᒃ 

ᐱᖓᓱᓐᖏᑦᑐᖓᐅᒐᓗᐊᖅ. ᐋᓐᓂᐊᓯᐅᑎᑕᖅᐸᑦ 

ᓴᓂᑭᓗᐊᕐᒥ ᑐᐊᕕᕐᓇᖅᑐᖃᖅᑎᓪᓗᒍ ᐅᓐᓄᐊᒃᑯᑦ, 

ᐊᐅᓪᓚᖅᑐᖃᕆᐊᖃᖅᑎᓪᓗᒍ ᐆᕙᑕᐃᒻ-ᒋᐊᖃᖅᑐᖅ 

ᖃᐅᔨᒪᔪᖓ ᐃᖅᑲᓇᐃᔭᖅᑎ ᐆᕙᑕᐃᒻ-ᕆᐊᖃᕐᒪᑕ. 

ᑖᒃᑯᓇᓂ ᐆᕙᑕᐃᒻ-ᖑᔪᓂᒃ, ᖃᔅᓯᑦ ᐋᓐᓂᐊᓯᐅᑎᓂᒃ 

ᐆᕙᑕᐃᒻ-ᕈᑕᐅᕙᑦ ᐃᓚᖏᓪᓗ ᓘᒃᑖᓄᑦ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ ᐃᓘᓐᓇᖏᑦ 

ᐋᓐᓂᐊᓯᐅᑎᓄᑦ ᑕᐃᒪᓐᓇ ᐅᖓᑕᐅᔾᔨᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.    

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᔪᖓ ᒥᓂᔅᑕ ᐅᓪᓗᒥ ᑭᐅᖃᑦᑕᖅᑲᐅᒻᒪᑦ 

ᖃᓄᐃᓕᐅᓕᕐᒪᖔᖅ ᐱᓕᕆᕕᒃ 

ᐃᖅᑲᓇᐃᔭᖅᑎᑖᕋᓱᓪᓗᑎᑦ 



ᓇᒡᒐᔾᔭᐅ, ᒫᑦᓯ 19, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᓐᓂᐊᓯᐅᑎᓂᑦ. ᑖᓐᓇ 

ᓱᖁᑎᒋᔾᔮᖏᑲᐃᓐᓇᓂᐊᖅᑕᕋ.  

 

ᑭᓯᐊᓂ ᓂᓪᓕᑐᐃᓐᓇᕈᒪᓪᓗᖓ, ᕿᒥᕐᕈᓇᓕᕌᖓᑦᑕ 

ᑮᓇᐅᔭᖅᑐᕈᑎᒃᓴᖏᓐᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᖅᑲᓇᐃᔭᖅᑏᑦ 

ᓘᒃᑖᑦ, ᑳᓐᑐᕌᑕᐅᔪᑦ ᐃᓱᒪᓕᕆᔩᑦ, 

ᐊᐅᓪᓚᕈᑎᖏᓪᓗ ᑕᒪᒃᑯᐊ 

ᓴᖅᑭᔮᖏᓐᓇᑦᑎᐊᖃᑦᑕᕐᒪᑕ ᐃᓚᒋᐊᕈᑎᐅᓪᓗᑎᑦ 

ᐊᕐᕌᒍᑕᒫᑦᑎᐊᖅ ᑐᒃᓯᕋᐅᑎᓕᐊᕆᔭᐅᖃᑦᑕᖅᑐᑦ. 

ᓈᓴᐅᑎᖓ ᐃᓱᒪᓕᕆᓂᕐᒧᑦ ᐃᓱᒪᒃᑯᑦ 

ᐃᓗᓯᕐᓗᒃᑐᓕᕆᓂᕐᒧᑦ ᐊᓯᔾᔨᓪᓚᕆᒻᒪᑦ ᐊᕐᕌᓂᓴᕐᓂᒃ 

$6.8-7.8 ᒥᓕᐊᖑᓚᐅᖅᓯᒪᖅᑰᖅᑐᑦ ᐊᕐᕌᓂ 

ᐃᓚᒋᐊᕈᑏᑦ.  

 

ᐅᐊᑦᑎᐊᖅ ᐅᖃᐅᓯᖃᖅᑎᓪᓗᖓ 

ᑮᓇᐅᔭᖅᑐᕈᑎᒃᓴᓕᕆᓐᓂᐅᑉ ᐊᐅᓚᓂᖓᑕ ᒥᔅᓵᓄᑦ, 

ᖃᓄᐃᑦᑐᓂᒃ ᐊᓯᔾᔩᓂᕐᒪᖔᑕ ᒥᓂᔅᑕᖓ 

ᑮᓇᐅᔭᓕᕆᔨᒃᑯᑦ ᐅᖃᖅᑲᐅᔪᖅ ᒫᓐᓇ 

ᐊᓯᔾᔩᓚᐅᖅᓯᒪᓐᖏᑦᑑᒐᓗᐊᒡᒎᖅ. ᑭᓯᐊᓂ 

ᐅᒃᐱᕈᓱᒃᑲᒪ ᐊᓯᔾᔩᓪᓚᕆᒋᐊᖃᓕᕐᒪᑕ 

ᐅᑎᖅᑕᕋᐃᓐᓇᐅᔭᕋᑦᑕ ᐊᖏᖅᑕᐅᓇᒃᖢᑎᒃ 

ᑕᐃᒪᓐᓇᐃᓕᐅᖏᓐᓇᖃᑦᑕᕐᒪᑕ ᐃᓚᒋᐊᕈᑎᒃᓴᓂᒃ 

ᑮᓇᐅᔭᖅᑐᕈᑎᒃᓴᓄᑦ. ᖃᐅᔨᒪᑎᓪᓗᑎᑦ 

ᐊᑐᕈᒫᖅᑕᖏᑕ ᐅᖓᑕᐅᓂᖅ ᐊᑐᕆᐊᖃᕐᓂᖏᓐᓄᑦ.  

ᑕᐃᒃᑯᐊ ᐋᖅᑭᑕᐅᓪᓚᕆᓕᖅᑐᑦ 

ᑮᓇᐅᔭᖅᑐᕈᑎᒃᓴᐃᑦ ᐊᐅᓚᔾᔪᑎᓄᑦ ᐊᑐᕈᒫᖅᑐᑦ. 

ᓴᖅᑭᑦᑎᖃᑦᑕᓚᐅᕐᓕᑐᖏᒃᑯᐊ ᖃᓯᑖᓚᖏᑦ 

ᐊᑐᖅᑕᐅᔭᕆᐊᓖᑦ ᒪᓕᓪᓗᒋᑦ 

ᐃᓚᒋᐊᖅᑕᐅᑐᐃᓐᓇᖃᑦᑕᖏᓪᓗᑎᑦ.  

 

ᑖᓐᓇ ᓂᓪᓕᐅᑎᒃᓴᑐᐃᓐᓇᖅ. ᑭᓯᐊᓂ ᒥᓂᔅᑕᒥᒃ 

ᑐᓴᕈᒪᑦᑕᕋᓗᐊᖅᐳᖓ ᑖᔅᓱᒪ ᓂᓪᓕᐅᑎᒋᔭᖓᑕ 

ᒥᔅᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇᑦᑎᐊᖅ 

ᐃᓱᒪᒻᒥᔪᖓ, ᑕᒪᓐᓇᑦᑕᐅᖅ ᑕᒪᒃᑯᐊ 

ᐱᓪᓚᑦᑖᖅᑐᒃᑯᑦ ᕿᒥᕐᕈᓇᓕᖅᑐᒍᑦ ᒪᓕᒐᓕᐅᖅᑏᑦ 

ᑕᓪᓕᒪᖓᓐᓂ 

ᓂᕈᐊᖅᑕᐅᓯᒪᔪᑦ ᐃᓱᒪᔅᓴᖅᓯᐅᕈᑎᖃᓕᕐᒪᑕ 

ᑕᒪᒃᑯᓂᖓ ᐊᒻᒪ ᑲᑎᒪᔾᔪᑎᒋᖃᑦᑕᖅᖢᑎᒍ ᐃᓚᖏᑦ 

ᐱᓕᕆᕖᑦ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, 

ᒪᓕᒐᓕᕆᔨᒃᑯᓪᓗ ᑕᐃᒪᓐᖓᑦ ᐅᑏᓐᓇᕐᒪᑕ 

ᐃᓚᒋᐊᕈᑎᔅᓴᓂᑦ ᑮᓇᐅᔭᖅᑐᕈᑎᔅᓴᓂᒃ ᐱᔪᒪᓪᓗᑎᒃ.  

ᐊᐅᓚᔾᔭᐃᔭᕆᐊᖃᓕᖅᑐᒍᑦ ᖃᓄᑭᐊᖅ ᑖᓐᓇ 

ᖁᕕᐊᓱᑦᑎᐊᖅᑐᖓ ᑖᔅᓱᒥᖓ ᐅᖃᐅᓯᖃᓕᕋᑦᑕ, 

ᑮᓇᐅᔭᖅᑐᕈᑎᔅᓴᑦ ᐊᑐᕈᒫᖅᑐᑦ ᐃᓗᐊᓄ. 

ᒥᓂᔅᑕᐅᖃᑎᒃᑲ ᑕᒪᑐᒥᖓ 

ᐱᓕᕆᖃᑎᒋᑦᑎᐊᖅᑕᒃᑲ.  

 

ᐃᓚᖏᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᑐᕌᖓᔪᓂᑦ ᑭᐅᒐᓗᐊᖅᑐᖓ ᑕᐃᒪᓐᖓᑦ 

ᒥᓂᔅᑕᐅᓕᕋᒪ ᐃᓐᓇ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᓕᕆᕕᖓ ᑕᐃᔭᐅᖏᓐᓇᐅᔭᕐᒪᑦ, ᐊᒃᓱᐊᓗᒃ 

ᐃᑉᐱᒋᔭᐅᓪᓗᓂᓗ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᓕᕆᕕᖓ. ᑖᓐᓇ ᐱᓕᕆᔭᕆᐊᖃᓪᓚᕆᑦᑕᕗᑦ. 

ᐊᑐᕈᒫᖅᑐᑦ ᐊᐅᓚᔾᔪᑎᓂᒃ, ᑕᒻᒪᖅᓯᒪᓐᖏᓪᓗᑎᑦ 

ᑕᒻᒪᖅᓯᒪᔪᑦ ᐋᖅᑭᒃᓱᑦᑎᐊᕐᓗᒋᑦ. ᓇᓗᓇᓐᖏᑦᑐᑦ 

ᑕᒪᒃᑯᐊ ᐋᖅᑭᔅᓱᖅᑕᐅᑲᓐᓂᕐᓗᑎᒃ, ᐊᓯᔾᔩᖏᓪᓗᑎᑦ 

ᑮᓇᐅᔭᖅᑐᕈᑎᔅᓴᐃᑦ ᐃᖏᕐᕋᓂᖓᓂᑦ 

ᐃᓕᓴᖅᓯᔭᕆᐊᖃᖅᑐᒍᑦ ᐃᖏᕐᕋᓂᕐᒥᑦ ᑕᒪᒃᑯᓂᖓ 

ᐱᓕᕆᔭᕆᐊᖃᓕᕋᑦᑕ.  

 

ᑕᕝᕘᓇ ᒪᓕᒐᓕᐅᕐᕕᒃᑰᕐᓗᑕ ᑭᓯᐊᓂ 

ᐊᓯᔾᔨᖅᓯᔪᓐᓇᕐᓂᐊᖅᑐᒍᑦ ᑕᒪᒃᑯᓂᖓ. ᐃᓚᖓᑦ 

ᒪᓕᒐᓕᐅᖅᑎᐅᖃᑎᒋᔭᕗᑦ ᒪᓕᒐᓕᐅᖅᑎᑐᐃᓐᓇᐃᑦ 

ᐅᖃᓪᓚᒃᑎᓪᓗᒋᑦ ᐊᒃᓱᐊᓗᒃ ᐅᔾᔨᕆᑦᑎᐊᖅᑕᒥᓐᓂᒃ 

ᐅᖃᐅᓯᖃᓚᐅᕐᒪᑕ. ᑕᐃᒪᐃᒻᒥᔪᖓ ᑕᒪᒃᑯᐊ 

ᐃᖅᑲᓇᐃᔭᖃᑎᒌᑦᑎᐊᕆᐊᖃᕋᑦ 

ᒪᓕᒐᓕᐅᖅᑎᐅᓪᓗᑕ, ᑭᓐᖑᒪᓪᓚᕆᒃᑲᑦᑎᒍ ᑕᒪᓐᓇ. 

2017-18-ᒥ ᐅᖓᑕᐅᔾᔨᔪᑦ ᐊᑐᕈᒫᖅᑐᓂ ᐃᓚᖏᑦ 

ᐊᒃᓱᕉᓴᕈᑎᒋᔭᕗᑦ ᓵᓐᖓᒐᑦᑎᒍ, ᑖᒃᑯᐊ 

ᐃᖅᑲᓇᐃᔭᖃᑎᒋᔪᒪᑦᑎᐊᖅᑕᒃᑲ, ᓯᕗᓕᖅᑎ ᐊᒻᒪ 

ᓂᕈᐊᖅᑕᐅᓯᒪᓂᑦᑎᓐᓂᒃ ᐃᖏᕐᕋᓂᐅᔪᑦ ᑕᒪᒃᑯᐊ 

ᐱᓕᕆᔾᔪᑎᐅᖃᑦᑕᖅᑐᑦ 

ᑕᕝᕙᓃᒋᐊᑐᓐᖏᒃᑲᓗᐊᖅᑎᓪᓗᑕ ᖃᐅᔨᒪᑦᑎᐊᕈᑦᑕ 

ᖃᑦᑎᓂᑦ ᑮᓇᐅᔭᓂᑦ ᐊᑐᖃᑦᑕᓂᕐᒪᖔᑕ ᐱᓕᕆᕖᑦ, 

ᑕᕝᕗᖓ ᐅᑎᖃᑦᑕᕆᐊᑐᓐᖏᑦᑐᒍᑦ. 

ᖃᐅᔨᒪᓪᓗᐊᓕᕋᓗᐊᕋᑦᑕ ᐊᑐᕈᒫᖅᑕᑎᓐᓂ.  

 

ᑕᐃᒪᓐᓇ ᐅᖃᕈᒪᑐᐃᓐᓇᓵᖅᑐᖓ. 

ᖁᔭᓐᓇᒦᒃᖢᑎᓪᓗ ᐃᒃᓯᕙᐅᑖᖅ 

ᐱᕕᒃᓴᖃᖅᑎᑕᐅᒐᒪ, ᓂᓪᓕᖅᑎᑕᐅᒐᒪ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᒋᕙᕋᓗ ᒥᓂᔅᑕ ᐃᓕᓴᖅᓯᒻᒪᑦ 

ᐋᖅᑭᒋᐊᕆᐊᓕᒻᒥᑦ.  

 

ᐅᖃᒃᑲᓐᓂᕈᒪᑐᐃᓐᓇᕋᑖᖅᑐᖓ ᐅᖃᖅᑲᐅᒻᒪᑦ 

ᑕᐃᒪ, ᑖᓐᓇ ᒪᓕᒐᓕᕆᓂᒃᑯᑦ ᑕᐃᒫᒃ 

ᐅᐸᒍᑏᓐᓇᐅᔭᕐᓂᖏᓐᓄᑦ ᒫᓐᓇ 

ᐃᒃᓯᕚᖃᑎᒋᔭᑦᑎᓐᓄᑦ, ᑕᒪᓐᓇ ᐃᖅᑲᓇᐃᔭᕐᓇᐅᑉ 

ᐃᑲᕐᕋᖏᓐᓂᑦ ᐅᖓᑕᐅᔾᔨᓂᖅ ᐋᓐᓂᐊᓲᖅᑎᓄᓪᓗ 

ᐊᓯᖏᓄᓪᓗ ᒪᓕᒐᓕᓐᓄᑦ ᐅᑎᖅᑕᐃᓐᓇᐅᔭᖅᑐᖅ 

ᑕᒪᒃᑯᐊ ᑮᓇᐅᔭᖅᑐᕈᑎᔅᓴᑲᓐᓃᑦ ᐃᖅᑲᓇᐃᔭᕐᓇᐅᑉ 

ᐃᑲᕐᕋᖏᓐᓂᑦ ᐅᖓᑕᐅᔾᔨᓂᖅ, ᑕᒪᓐᓇᓗ 

ᐅᖃᐅᓯᕆᖃᑦᑕᖅᓯᒪᓪᓗᒍ ᓴᖅᑮᓇᕐᓂᐊᕆᓪᓗᒍᓗ 

ᐊᕐᕌᒍᑦ ᐱᖓᓱᑦ ᓇᑉᐸᕐᓗ. ᑕᐃᒪ 

ᐃᖅᑲᓇᐃᔭᕈᓐᓇᕐᓂᖏᑦ ᒐᕙᒪᒃᑯᓐᓂᑦ 

ᐃᓕᓴᕆᓯᒪᒐᒃᑯ ᐊᒃᓱᕈᕐᓇᕐᓂᕆᖃᑦᑕᖅᑕᖓ ᒪᑯᐊ 

ᐱᓕᒻᒪᒃᓯᒪᔪᒻᒪᕇᑦ ᑕᒪᒃᑯᐊ ᒐᕙᒪᒃᑯᓐᓂᑦ 

ᐃᖅᑲᓇᐃᔮᑦ.  

 

ᑕᐃᒪᓐᓇᓗᒃᑲᓐᓂᖅ 

ᐃᓕᓴᕆᔭᐅᓯᒪᓪᓚᑦᑖᕆᐊᖃᖅᑰᕐᒪᑕ. ᒥᓂᔅᑕ 

ᐃᖅᑲᓇᐃᔭᖅᑎᓕᕆᔨᒃᑯᓐᓄᑦ ᖃᓄᖅ ᑕᐃᒪ ᑕᐃᒪ 

ᒐᕙᒪᒃᑯᑦ ᐱᓕᕆᔪᓐᓇᕐᓂᖏᑕ ᐃᓐᓄᒃᑕᐅᖁᑕᐃ. 

ᑕᐃᒪᓕ ᐱᕙᓪᓕᐊᓂᖃᕐᓗᑕ ᐱᕙᓪᓕᐊᑎᒃᑯᑦᑎᒍ, 

ᑕᒪᒃᑯᐊ ᐃᖅᑲᓇᐃᔮᖑᕙᒌᖅᑐᑦ ᑕᒫᓂ ᑎᒥᑦᑕ 

ᐋᖅᑭᒃᓱᖅᓯᒪᓂᖏᑦ. ᑕᐃᒪ ᐃᓐᓄᓐᓂᕈᑦᑎᒍ ᓇᐅᒃᑯᑦ 

ᓴᓐᖐᓐᓂᖃᕐᒪᖔᑕ ᒥᔅᑕ ᒪᐃᓐ ᐅᖃᐅᓯᖃᖅᑲᐅᒻᒪᑦ 

ᖃᓄᖅ ᐊᒃᓱᕈᕐᓇᕐᓂᕆᖃᑦᑕᖅᑕᖓᓂᑦ ᐃᖅᑲᓇᐃᔮᑦ 

ᒐᕙᒪᒃᑯᓐᓂ ᐃᒪᓐᓇ ᑕᖃᔪᑕᐅᕙᑦᑐᓂ, 

ᐋᓐᓂᐊᓕᕈᑕᐅᕙᑦᑐᓂᓗ ᐃᖅᑲᓇᐃᔭᖅᑎᑦᑕ 

ᐃᓚᖏᓐᓄᑦ. ᑕᐃᒪ ᐅᑎᕆᐊᕐᔫᒥᓚᐅᑲᓪᓗᑕ 

ᖃᐅᔨᓴᑦᑎᐊᕆᐊᖃᕋᑦᑎᒍ ᖃᓄᖅ 

ᓯᕗᒧᐊᒃᑲᓐᓂᕈᓐᓇᕐᒪᖔᑦᑕ ᒐᕙᒪᒃᑯᑦ 

ᐃᓐᓄᑦᑕᐅᓂᖅ ᓇᐅᒃᑯ ᓴᓐᖏᓂᖅᐳᑦ, 

ᓴᓐᖏᓂᖅᐳᓪᓗ ᐃᒪᓐᓇ 

ᐊᖑᒻᒪᑎᓇᓱᒃᑐᐊᓗᑐᐃᓐᓇᐅᓐᖏᓪᓗᑕ.  

 

ᐅᖃᐅᓯᓗᐊᑐᐃᓐᓇᖅ. ᑕᐃᒪ ᐃᖅᑲᓇᐃᔭᕐᓇᐅᑉ 

ᐃᑲᕐᕋᖏᓐᓂᑦ ᐅᖓᑕᐅᔾᔨᓂᖅ ᐅᖃᐅᓯᕆ, 

ᖃᐅᔨᒃᑲᓐᓂᕈᒪᓂᐊᕋᒪ ᓯᕗᒧᐊᒃᐸᓪᓕᐊᓗᑕ ᓇᐅᒃᑯᑦ 

ᓯᕗᓪᓕᐅᑎᑕᐅᔪᑦ, ᑭᓱᓪᓗ ᐱᒋᐊᕈᑕᐅᔪᑦ 

ᓂᕆᐅᑦᑎᐊᕐᓂᐊᕋᑦᑕ ᖃᓄᐃᓕᐅᕈᓐᓇᕐᓂᑎᓐᓂ. 

ᐅᖃᐅᓯᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ, ᐊᐱᖅᑯᑎᖃᖅᑲᐅᕖ? 

 

ᒥᑭᓐᖑᐊᖅ: ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᕐᒥᑦ ᐊᐱᖅᑯᑎᖃᖅᑐᖓ, ᑖᓐᓇ 

ᐃᓱᒪᓕᕆᓂᕐᒧᑦ ᒪᑯᐊᓗ ᑳᓐᑐᕌᒃ, ᑕᕝᕙᓂ 

ᑎᓴᒪᖓᓐᓂ ᐅᖃᖅᓯᒪᖕᒪᑦ ᑖᒃᑯᐊ 

ᒪᓕᒐᓕᕆᔨᒃᑯᓐᓂᑦ ᐊᑭᓕᖅᓱᖅᑕᐅᓗᑎ ᑕᐃᒪ 

ᐋᓐᓂᐊᕕᓕᐊᖅᑐᖃᕆᐊᖃᖅᑎᓪᓗᒍ ᑖᔅᓱᒧᖓ 

$10.5 ᒥᓕᐊᓐᒥ ᑕᕝᕙᓃᖃᓯᐅᑎᕚ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑕᐅᓯᕐᒧᑦ 

ᐊᐱᖅᑯᓐᓄᑦ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᐃᑎᒋᐊᕐᓂᐊᖅᐸᕋ, ᐄ ᑖᒃᑯᐊ 

ᐃᓚᒋᔭᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ, ᐊᐱᖅᑯᑎᖃᒃᑲᓂᖅᐲᑦ?  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᑭᖑᓪᓕᖅᐹᖅ ᐊᐱᖅᑯᑎᒐ ᒥᔅᑕ ᒪᐃᓐ ᐊᒻᒪ 

ᒥᔅᑕ ᕼᐃᒃᔅ ᐊᐱᖅᑯᑎᒋᕋᑖᖅᑕᖏᓐᓄᑦ. ᑖᓐᓇ 

ᑭᖑᓪᓕᖅᐹᖅ 

ᑕᒪᓐᓇ ᐋᓐᓂᐊᕕᖕᒥ ᐃᖅᑲᓇᐃᔭᖅᑎᓂᒃ $8.6 

ᒥᓕᐊᓐ ᐊᑐᓗᐊᕈᑎᓯᒪᔪᖅ ᐊᒥᒐᖅᓯᔪᑎᓯᒪᔪᑦ 

ᓇᓗᓇᐃᖅᓯᑐᐃᓐᓇᖅ $143 ᒥᓕᐊᓐᓂ 

ᓇᓗᓇᐃᖅᓯᒐᕕᑦ, $151 ᒥᓕᐊᓐ ᑎᑭᐅᑎᓂᐊᕐᓗᒍ 

8.6. ᑖᒃᑯᓄᖓ ᑮᓇᐅᔾᔭᒃᓵᓕᒫᖏᓐᓄᑦ 

ᐃᑲᔫᑕᐅᔾᔪᑎᖏᓐᓄᑦ ᐱᓕᕆᕝᕕᐅᑉ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐃᒃᓯᕙᐅᑕᖅ. (ᑐᓵᔨᑎᒍᑦ) ᐄ, ᑖᒃᑯᐊᖑᕗᑦ 

ᓇᓪᓕᐅᒃᑯᓄᑦ ᐃᑲᔫᑎᓄᓪᓗ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ  

ᐊᕿᐊᕈᖅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᑯᓐᓇᖅᑐᒍ ᓂᕆᐅᒋᓯᒪᔭᓯ $151 ᒥᓕᐊᓂᑦ 

ᒥᒃᓴᐅᓴᒃᓯᒪᔭᓯ ᑮᓇᐅᔭᔅᓵᓄᑦ ᐱᓕᕆᕝᕕᒻᒥ ᑖᓐᓇ 

ᐊᒥᓱᒻᒪᕆᐊᓘᒻᒪᑕ, ᐊᕐᕌᓂ $126 ᒥᓕᐊᓂ, $120 

ᒥᓕᐊᓐᖑᓚᐅᖅᑐᓂᓗ ᐅᑭᐅ ᐅᖓᓪᓕᕐᒥ. ᑖᓐᓇ 

$151 ᒥᓕᐊᓐ 100 ᐳᓴᒥᑦ ᑕᒻᒪᖅᓯᒪᓐᖏᓚᖅ? 

$25 ᒥᓕᐊᓄᑦ ᐅᓄᖅᓯᒋᐊᕈᑎᓯᒪᔪᖅ 

ᑮᓇᐅᔾᔭᔅᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 

ᑮᓇᐅᔭᐃᑦ 100 ᐳᓴᒦᑦᑐᖃᓚᐅᖅᓯᒪᖅᑰᖏᒻᒪᑕ. 

ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒃᑯᐊ ᐅᖃᐅᓯᕆᖅᑲᐅᔭᒃᑲ 

(ᑐᓵᔨᑎᒍᑦ) ᐃᖅᑲᓇᐃᔭᐃᓐᓇᖅᑐᓄᑦ, 

ᐃᖅᑲᓇᐃᔭᑲᐃᓐᓇᖅᑐᓄᑦ ᐃᑲᕐᕋᐅᓪᓗ 

ᐃᖅᑲᓇᐃᔭᕐᓇᐅᑉ ᐅᖓᑖᓂ ᑎᑭᓵᕆᔭᐅᓲᑦ 

ᑲᑎᖅᓱᕈᒃᑭᑦ, ᐃᒪᐃᓕᐅᕋᓱᒃᓯᒪᖅᑰᕋᑦᑕ 

ᑖᓐᓇ $8.6 ᒥᓕᐊᓐ ᑐᒃᓯᕋᖅᐳᒍ ᑖᓐᓇ 

ᒥᒃᓴᐅᓴᒃᑕᑎᓐᓂ ᑕᕝᕙᓂ ᑮᓇᐅᔾᔭᔅᓵᓄᑦ, 

ᐃᑲᔪᖅᑕᐅᔪᑎᓄᓪᓗ ᑖᓐᓇ ᖃᓂᓛᖑᒍᓐᓇᖅᑰᕋᑦᑎᒍ 

ᑖᓐᓇ. ᖁᔭᓐᓇᒦᒃᓪᓗ ᐃᒃᓯᕙᐅᑖᖅ ᑕᐃᒪᓐᓇ 100 

ᐳᓴᓐᑎ ᑕᒻᒪᖅᓯᒪᓐᖏᑦᑑᔪᓐᓇᖏᒻᒪᑦ 

ᑮᓇᐅᔭᓕᕆᔾᔪᑎᑦᑎᓐᓂ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑮᓇᐅᔾᔭᔅᓵᓄᑦ ᐃᑲᔪᖅᑕᐅᔪᑎᑦ ᐅᓪᓗᒥᒧᑦ 

ᒫᑦᓯ 19-ᖑᓕᖅᑐᖅ, ᐅᓪᓗ 12-ᑐᐃᓐᓇᐅᓕᕐᒪᑕ 

ᑮᓇᐅᔭᐃᑦ ᐊᕐᕌᒍᐊᓂ, ᑕᐃᒪ ᒪᕐᕈᐊᑎᕐᓗᑎᑦ ᓱᓕ 

ᐊᑭᓕᖅᑕᐅᓂᐊᕐᒪᑕ $117 ᒥᓕᐊᓐ ᒥᒃᓴᐅᓴᒃᓯᒪᔪᖅ, 

ᑖᓐᓇ $51 ᒥᓕᐊᓐ ᑖᓐᓇ ᐊᕐᕌᒎᑉ ᓄᓐᖑᐊ  

ᑕᕝᕙᑦᑎᐊᑯᓘᓕᖅᑎᓪᓗᒍ ᐊᒥᓱᒻᒪᕆᓐᓂᑦ 

ᑎᑎᖅᓯᒪᒻᒪᑦ.  

 

ᑲᔪᓯᒋᐊᕐᓗᖓ ᑕᐃᓐᓇ ᒥᓂᔅᑕᐅᑉ ᑎᑎᕋᖅᑕᒥᓂᖓ 

ᒪᑉᐱᒐ 4-ᒥ ᑕᐃᒪ ᑖᒃᑯᓄᖓ 

ᐋᓐᓂᐊᕕᓕᐊᖅᐸᑦᑐᓄᑦ $63.8 ᒥᓕᐊᓂᒃ ᑕᒫᓂ 

ᐊᕐᕌᒎᑉ ᐱᒋᐊᕐ 2017-18-ᒧᑦ. ᑐᓴᕈᒪᑐᐃᓐᓇᖅᑐᖓ 

ᖃᓄᐃᒻᒪᑦ ᑮᓇᐅᔭᐃᑦ ᓴᓂᕐᕙᒃᑕᐅᓚᐅᖅᐸᑦ 2016-

17 ᐊᕐᕌᒍᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᐃᒃᓯᕙᐅᑖᖅ, ᐅᑕᖅᑭᑲᐃᓐᓇᖓ 2016-17 

ᖃᓄᐃᑦᑑᓂᕐᒪᖔᖅ ᑕᑯᓇᓱᒃ ᐱᓯᒪᓐᖏᓐᓇᒃᑯᑦ, 

ᓵᑦᑎᐊᓃᓐᖏᒻᒪᑦ. ᐱᔪᒪᒍᕕᑦ ᐊᐃᔪᓐᓇᖅᑕᕋ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᔅᑕ ᓚᐃᑦᓯᑑᓐ, ᑲᒪᓇᓱᒃᑐᒍᑦ 2016-17, 2017-18 

ᑐᖔᓂᐅᓐᖏᑦᑐᖅ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖅᑲᐅᒪᒋᐊᕐᓂᐊᖅᐳᖓ 2016-17 

ᖁᔭᓈᑲᐃᓐᓇᕐᓗᒍ.  

 

ᑖᓐᓇ ᐊᐱᖅᑯᑎᒋᕋᑖᕋᒃᑯ ᐋᓐᓂᐊᕕᓕᐊᖃᑦᑕᖅᑐᑦ 

ᑮᓇᐅᔭᖏᓐᓄᑦ ᐊᕐᕌᓂ ᖃᓄᐃᔨᒋᐊᕈᒪᔪᖓ 

ᐱᓕᕆᕝᕕᒃᑯᑦ ᖃᓄᖅ ᖃᑦᓯᓂᒃ ᓴᓂᕐᕙᐃᓂᐊᖅᐸᑦ 

2018-19-ᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

2017-18-ᒧᑦ ᐃᒪᓐᓇ ᓂᕆᐅᒋᔭᖃᕋᓱᓐᖏᑦᑐᖅ 

ᐊᕐᕌᒎᓂᐊᖅᑐᖅ, ᒥᔅᑕ ᐊᕿᐊᕈᖅ 

ᓈᓴᐅᑎᖁᑎᖏᓐᓂᑦ ᐱᓯᒪᓐᖏᑐᐃᓐᓇᕆᐊᖃᕐᒪᑦ. 

ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᓯᕗᕙᐅᓗᐊᖅᑰᕐᓗᓂ 

ᒪᐃᒥ ᑮᓇᐅᔭᓂᑦ ᐅᖃᐅᓯᖃᕐᓂᐊᕐᒥᔪᑦ 2018-19-

ᒧᑦ. ᑕᐃᒪᓕ ᓂᕈᐊᕈᑎᖃᕋᑦᑕ 

ᑮᓇᐅᔭᖅᑐᕈᑎᐅᑲᐃᓐᓇᕐᓂᐊᖅᑐᓂᑦ 2017-18-ᒧᑦ 

ᐋᖅᑭᒃᓯᒪᑎᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᑖᓐᓇ ᐅᖃᐅᓯᕆᒃᑲᓐᓂᖅ ᑕᕝᕙᓂ 

ᑮᓇᐅᔭᓕᕆᔾᔪᓯᑦᑎᓐᓂ ᓈᒻᒪᓐᖏᓕᐅᕈᑎᑕᖃᕐᒪᑦ 

ᑖᓐᓇᓗ ᒥᓂᔅᑕᐅᑉ ᐊᑐᐃᓐᓇᐅᑎᖅᑲᐅᔭᖏᓐᓄᑦ 

ᑖᒃᑯᐊ ᐊᔾᔨᒌᓐᖏᑦᑐᒻᒪᕆᐅᒻᒪᑎ ᑖᒃᑯᐊ 

ᑮᓇᐅᔭᖅᑐᓚᑦᑖᖅ ᐊᕐᕌᒍᑕᒫᑦ 

ᑕᐃᒪᐃᓕᐅᖏᓐᓇᓚᐅᖅᑐᓂ 

ᐋᖅᑭᒋᐊᖅᑕᐅᓚᐅᖏᓐᓂ. ᑕᐃᒪ ᐊᕐᕌᒎᓂᐊᖅᑐᒥᑦ 

ᐋᖅᑭᒃᓯᒪᒐᔭᓐᖑᐊᖅᐳᖅ. ᑕᐃᒪ ᑕᐃᔅᓱᓂᐅᓕᖅᐸᑦ 

ᑐᒃᓯᕋᓪᓚᑦᑖᕐᓂᐊᕋᒪ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᐅᓚᔾᔪᑎᓄᑦ ᒪᑭᒪᔾᔪᑎᓄᓪᓗ ᑮᓇᐅᔭᖅᑐᕈᑎᒃᓴᖏᑦ 

ᐅᖃᐅᓯᐅᓕᖅᐸᑕ. ᑕᐃᒪ ᒪᓕᒐᓕᐅᕐᕕᖕᒥ 

ᑕᑯᖃᑦᑕᐃᓐᓇᕈᒪᓐᖏᓐᓇᒪ 

ᑮᓇᐅᔭᖅᑐᕈᑎᒃᓴᒃᑲᓐᓂᕐᓂᒃ ᐊᕐᕌᒍᑕᒫᑦ. 

ᐊᔾᔨᒋᑐᐃᓐᓇᐃᓇᕐᓗᓂᐅᒃ 

ᐃᓕᖅᑯᓯᕆᓚᐅᖅᑕᖓᑐᑦ, ᐱᓕᕆᕝᕕᒃ 

ᐊᐅᓚᔾᔪᑎᓄᑦ ᒪᑭᒪᔾᔪᑎᓄᓪᓗ ᑕᐃᑲᓂ 

ᐃᓗᓕᑯᓘᔭᖏᓐᓂᑦ ᑐᑭᓯᔪᒪᓛᕋᒪ. ᑖᓐᓇ 

ᐅᖃᐅᓯᓗᐊᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ, ᐊᐱᖅᑯᑎᖃᖅᐲᑦ? 

 

ᕿᓐᖑᖅ: ᖁᔭᓐᓇᖅᑯᑎᑦ ᐃᒃᕼᐃᕙᐅᑕᓖᒃ. 

ᐊᑕᐅᓯᓐᓄᐊᒃᖢᒥᒃ ᑐᑭᕼᐃᔪᒪᖏᓐᓇᖅᖢᖓ 

ᐊᐱᖅᑯᑎᖃᕐᓂᐊᖅᑐᖓ ᑕᕝᕙᓂ ᐊᐅᓪᓚᖅᑕᕐᓂᐅᑉ 

ᒥᒃᓵᓂ, ᖃᓪᓗᓈᑑᕐᓗᒍ ᑐᑭᓯᓐᓇᑦᑎᐊᕐᓂᐊᕋᒪ 

ᖃᖓᑦᑕᐅᑎᓄᑦ (ᑐᓵᔨᑎᒍᑦ) ᑖᓐᓇ ᐱᖓᔪᐊᓐᓂ 

ᑕᖅᓴᓐᖑᐊᖅ ᐊᐃᐳᕉᒧᑦ, ᖃᖓᑕᓲᒃᑰᓪᓚᑦᑖᖅᑐᑦ 

ᑐᐊᕕᕐᓇᖅᑐᑦ ᑖᒃᑯᐊ ᐅᓄᖅᓯᒋᐊᖅᓯᒪᒻᒪᑕ 

ᐊᕐᕌᓂᓂ. (ᑐᓵᔨᑎᒎᕈᓐᓃᖅᑐᖅ) ᒥᓂᔅᑕ 

ᑐᑭᕼᐃᑉᑎᖅᐹᓪᓗᕈᓐᓇᑉᐸᖓ 

ᑐᑭᕼᐃᑦᑎᐊᕈᒪᒐᓗᐊᖅᖢᒍ ᖃᓄᐃᑦᑑᔭᖅᑖᓂᒃ 

ᐃᒃᕼᐃᕙᐅᑕᓖᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐅᖃᐅᓯᖃᖅᑐᖅ ᑖᒃᑯᐊ 

ᐊᐅᓪᓚᕆᐊᖃᖃᑦᑕᖅᑐᐃᑦ ᐋᓐᓂᐊᕕᒻᒧᑦ ᑖᓐᓇ 

ᖁᕝᕙᕆᐊᖅᓯᒪᒻᒪᑦ, ᐃᓛᒃ ᐊᑐᖅᑕᐅᓂᖅᓴᐅᓯᒪᒻᒪᑦ 

ᖃᓂᒪᒐᓚᑦᑐᓄᑦ, ᐊᒻᒪᓗ ᑕᒪᒃᑯᐊ ᐃᕐᓂᔭᖅᑐᖅᑐᐃᑦ 

ᐊᒥᓲᓂᖅᓴᐅᓕᖅᓱᑎᒃ ᑕᒪᒃᑯᐊ ᐊᔾᔨᒌᓐᖏᑦᑐᓂᑦ 

ᐃᓗᓕᖃᐅᖅᓱᑎᒃ. ᑭᓯᐊᓂ ᖁᕝᕙᖅᐸᓪᓕᐊᔪᖅ 

ᑖᓐᓇ ᐊᐅᓪᓚᕆᐊᖃᖃᑦᑕᖅᑐᐃᑦ 

ᐋᓐᓂᐊᕕᓕᐊᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ, ᐊᐱᖅᑯᑎᖃᖅᐲᑦ? ᒪᒥᐊᓇᖅ, 

ᐃᓵᒃᓯᒪᓱᒋᕋᑖᕋᒃᑭᑦ.

 ᐅᕙᓃᑦᑐᒍᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᐅᓚᔾᔪᑎᓄᑦ ᒪᑭᒪᔾᔪᑎᓄᓪᓗ. ᐱᔭᕇᕋᑦᑕ 

$43,100,000 ᑕᐅᓄᖓ ᐊᑖᓅᕈᕕᑦ ᑲᑎᓐᓂᖓ 

ᐱᓕᕆᕕᖓ $49 ᒥᓕᐊᓐ. 

ᐊᖏᖅᑕᐅᕙᒌᖅᓯᒪᓐᖏᑦᑐᑦ. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᓗᑕ 

ᒪᑉᐱᒐᖅ 2-ᒧᑦ, ᑮᓇᐅᔭᖅᑐᕈᑎᔅᓴᑲᓐᓃᑦ 

ᐊᐅᓚᔾᔪᑎᓄᑦ ᒪᑭᒪᔾᔪᑎᓄᓪᓗ 2017-18 

ᓈᓴᐅᑎᖓ 3, ᐅᐃᒍᖓ 1 ᐊᐅᓚᔾᔪᑎᓄᑦ 

ᒪᑭᒪᒃᔪᑎᓄᓪᓗ ᑮᓇᐅᔭᖅᑐᕈᑎᔅᓴᑲᓐᓃᑦ 

$56,602,000. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᒪᓕᒐᒃᓴᖅ 3-ᒨᕐᓗᓯ ᒪᓕᒐᒃᓴᖁᑎᔅᓯᓐᓂ. ᓈᓴᐅᑎᖓ 

1, ᐊᖏᖅᐱᓰ?  

 

ᒪᒥᐊᓇᖅ, ᐅᑎᕆᐊᑲᐃᓐᓇᕐᓚᖓ. ᒪᓕᒐᒃᓴᖅ 3, 

ᑮᓇᐅᔭᖅᑐᕈᑎᔅᓴᑲᓐᓃᑦ ᐊᐅᓚᓂᕐᒧᑦ 

ᒪᑭᒪᒃᔪᑎᓄᓪᓗ ᒪᓕᒐᖅ ᓈᓴᐅᑎᖓ 3, 2017-18. 

ᓈᓴᐅᑎᖓ 1, ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᖓ 

2, ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᖓ 

3, ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᐊᓅᕐᓗᓯ ᒪᑉᐱᒐᖅ 

2-ᒥ, ᐅᐃᒍᐊ ᑮᓇᐅᔭᖅᑐᕈᑎᔅᓴᑲᓐᓃᑦ ᐊᕐᕌᒍᖓᓄᑦ 

ᐃᓚᒋᐊᖅᓯᒪᔪᑏᑦ 2017-18, ᓂᕈᐊᖅ 1 

ᐊᐅᓚᔾᔪᑎᓄᑦ ᑲᑎᓐᓂᖏᑦ ᑮᓇᐅᔭᖅᑐᕈᑎᔅᓴᑦ, 

$56,602,000, ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᖓ 

4, ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 5, 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 6, 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 7, 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐱᓯᐅ 

ᑖᓐᓇ ᒪᓕᒐᒃᓴᖅ 3 ᐊᑕᖏᕐᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹ ᑖᓐᓇ 

62(2) ᑖᓐᓇ ᒪᓕᒐᒃᓴᖅ 3 

ᑲᑎᒪᔾᔪᑎᔅᓴᓐᓅᕈᓐᓇᖅᓯᔪᖅ ᐱᖓᔪᖓᓐᓂ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ.  

 

ᒥᓂᔅᑕ ᐊᕿᐊᕈᖅ ᒪᑐᔾᔪᑎᓂᒃ ᐅᖃᐅᓯᔅᓴᖃᖅᐲᑦ?  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑕᖅ. (ᑐᓵᔨᑎᒍᑦ) ᑕᐃᒪ ᑖᒃᑯᐊ 

ᖁᔭᒋᒻᒪᕆᑉᐸᒃᑲ ᑖᒃᑯᐊ ᐊᐱᖅᑯᑕᐅᖃᑦᑕᕋᑖᖅᑐᑦ 

ᑕᕝᕙᓂ ᑮᓇᐅᔭᐃᑦ ᓴᓂᕐᕙᒃᑕᐅᖃᑦᑕᓂᖏᑕ 

ᐊᐅᓚᓂᖏᓐᓄᑦ ᐊᕐᕌᒎᓂᐊᖅᑐᒧᑦ, ᐊᒻᒪᓗ 

ᐊᒃᓱᕈᕐᓂᕆᓚᐅᖅᑕᖏᑦ ᐃᖅᑲᓇᐃᔭᖅᑎᕗᑦ 

ᑲᑎᖅᓱᐃᓪᓗᑎ ᑖᒃᑯᓇᓐᖓᑦ ᒥᒃᓴᐅᓴᒍᑎᓂᒃ 

ᐱᐅᓛᖑᔪᓐᓇᖅᑐᓂᑦ ᑕᕝᕙᓃᑦᑐᓂᑦ. ᑖᓐᓇ ᑕᐃᒪ 

ᐊᑐᕐᓗᒍ ᑖᒃᑯᐊ ᐊᓯᔾᔨᕆᐊᕈᓐᓇᕐᓂᐊᖅᑕᕗᑦ 

ᑮᓇᐅᔭᖅᑐᕕᒃ. ᖁᔭᓐᓇᒦᒃ. 

 

ᐊᒻᒪᓗ ᐱᖁᔭᒃᓴᑲᓐᓂᒨᓚᐅᓐᖏᓂᑦᑎᓐᓂ 

ᑖᒃᑯᐊ ᐊᓂᑎᑕᐅᖔᕐᓗᓂ. ᖁᔭᓐᓇᒦᓪᓗ, ᑕᐃᒪ 

ᐱᓕᕆᑦᑎᐊᖅᓯᒪᓂᖓᓄᑦ 

ᓇᖏᖅᓯᔪᓐᓇᖅᓯᓂᐊᓕᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᓯᐊᓂᑦ 

ᐃᓯᖅᑎᑦᑎᖁᔨᕋᑖᖅᐲᑦ? ᐃᖅᓱᖅᑏ, ᑖᓐᓇ 

ᐊᓂᑎᑦᑐᓐᓇᕈᕕᐅᒃ.  

 

ᑲᔪᓯᒋᐊᕐᓗᑕ, ᒪᓕᒐᒃᓴᖅ 4. ᒥᔅᑕ ᐊᕿᐊᕈᖅ, 

ᒪᑐᐃᕈᑎᑎᑦ ᐅᖃᓪᓚᓚᐅᒃᑭᑦ.  

 

ᒪᓕᒐᒃᓴᖅ 04 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 4, 2017-2018 - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓕᔅᓯ ᓵᖓᓅᖅᑯᖓ 

ᒪᓕᒐᒃᓴᖅ 4, ᑮᓇᐅᔭᓂᑦ ᐃᓚᒋᐊᖅᓯᒍᒪᔾᔪᑎ 

ᐊᑭᑐᔪᖅᑐᕈᑎᔅᓴᓄᑦ ᒪᓕᒐᖅ 2017-18, ᓈᓴᐅᑎᓕᒃ 

4. ᑕᕝᕘᓇ ᒪᓕᒐᒃᓴᒃᑯᑦ ᒐᕙᒪᒃᑯᑦ ᑐᒃᓯᕋᖅᑐᑦ 

$96,000-ᑲᓂᕐᓂ 2017-18-ᒧᑦ.  

 

ᑖᓐᓇ ᑮᓇᐅᔭᓂᑦ ᐃᓚᒋᐊᖅᓯᒍᒪᔾᔪᑎ 

ᐱᑎᑦᑎᓂᐊᖅᑐᖅ ᓄᓇᓕᓐᓂ ᒐᕙᒪᒃᑯᓐᓂᑦ 

ᐱᔨᑦᑎᕋᖅᑎᑯᓐᓂᑦ ᑮᓇᐅᔭᐅᓐᖏᑦᑐᓂᑦ 

ᐃᑲᔫᓯᐊᕐᓗᑎᒃ $96,000-ᕌᖅᑐᓂ. 

ᕿᑐᕐᖏᐅᕈᑎᖏᑕ ᐋᖅᑭᒋᐊᖅᑕᐅᒍᑎᒥᓂᖏᓐᓂᑦ 

ᐊᐃᕙᑎᓪᓗᒋᑦ, ᐋᖅᑮᖃᑎᖃᕋᓱᐊᖅᑎᓪᓗᒋᑦ 

ᐊᑐᖅᑐᐊᖅᑕᐅᓂᐊᖅᑐᓂ ᓄᓇᕗᒻᒥ 

ᐃᒡᓗᓕᐅᖅᑎᑯᓐᓄᑦ ᒪᓕᒐᓕᐅᕐᕕᐅᑉ 

ᐃᓪᓗᖁᑎᖓᓄᑦ, ᐊᒻᒪᓗ 9-ᖑᔪᓂᑦ ᓄᓇᕗᑦ 

ᒐᕙᒪᒃᑯᖏᑕ ᐊᓪᓚᕝᕕᖁᑎᒋᔭᖏᓐᓂ ᓄᓇᕗᓕᒫᒥ.  

 

ᑕᕝᕙ ᒪᑐᐃᖅᓯᒍᑎᔅᓴᒃᑲ ᐅᖃᐅᓯᔅᓴᒃᑲ. 

ᖁᕕᐊᓱᓪᓚᕆᓐᓂᐊᖅᑐᖓ ᐊᐱᖅᑯᑎᔅᓴᖃᕈᔅᓯ, 

ᐅᖃᐅᓯᔅᓴᖃᕈᔅᓯᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᔅᓴᑐᐃᓐᓇᖃᖅᑐᖃᖅᑳ ᒥᓂᔅᑕᐅᑉ 

ᐅᖃᐅᓯᕆᕋᑖᖅᑕᖏᓐᓂᑦ ᐱᔾᔪᑎᓕᒻᒥᒃ? ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᐃᓕᐅᖃᑕᐅᒋᐅᕋᒪ ᑐᑭᓯᒍᒪᔪᖓ ᓱᒻᒪ 

ᑕᐃᒪᐃᓕᐅᕆᐊᖃᕐᒪᖔᑦᑕ? ᐅᑯᐊ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑏᑦ ᓇᖕᒥᓂᖅ 

ᐊᑭᑐᔪᖅᑐᕈᑎᒃᓴᒥᓂᒃ ᓇᓂᓯᒍᓐᓇᖏᒻᒪᑖ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓇ 

ᑮᓇᐅᔭᓕᕆᔾᔪᑎᖏᓐᓂ ᑎᑎᖅᑕᐅᔭᕆᐊᖃᕐᖓᑕ 

ᑖᒃᑯᐊ ᕿᑐᕐᖏᐅᕈᑎᒥᓂᖏᑦ, 

ᓴᖅᑭᔮᑦᑎᐊᕐᔫᒥᓇᓱᒃᑐᒍ ᑕᖅᑲᐅᖓ. 

ᑮᓇᐅᔭᖅᑖᖅᑐᖃᕋᔭᓐᖏᑦᑐᖅ ᑭᓯᐊᓂ 

ᐊᑭᓕᖅᑕᐅᔭᕆᐊᕐᖓᑕ ᑖᒃᑯᐊ ᕿᑐᕐᖏᐅᕈᑏᑦ 

ᖁᑦᑎᓂᖅᓴᒥᓃᑦ ᓂᕆᐅᒋᔭᐅᔪᔪᓂᒃ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖓᓂᑦ 

4, ᒪᓕᒐᒃᓴᖅ 4 ᑮᓇᐅᔭᓂᑦ ᐃᓚᒋᐊᖅᓯᒍᒪᔾᔪᑏᑦ 

ᐊᑭᑐᔪᖅᑐᕈᑎᔅᓴᑦ 2017-18, ᓈᓴᐅᑎᓕᒃ 4, 

ᓄᓇᓕᓐᓂ ᒐᕙᒪᒃᑯᓐᓂᑦ ᐱᔨᑦᑎᕋᖅᑎᒃᑯᑦ 

ᓯᕗᓂᐊᒍᑦ ᐊᖏᖅᑕᐅᓯᒪᓐᖏᑦᑐᑦ ᑲᑎᑦᑐᒋᑦ 

ᓄᓇᓕᓐᓂ ᐱᓕᕆᔾᔪᑏᑦ, $96,000, ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ 2-

ᒨᕆᔅᓯ. ᑮᓇᐅᔭᓂᑦ ᐃᓚᒋᐊᖅᓯᒍᒪᔾᔪᑏᑦ 

ᐊᑭᑐᔪᖅᑐᕈᑎᔅᓴᓄᑦ 2017-18 ᓈᓴᐅᑎᓕᒃ 4, 

ᐅᐃᒍᖓ 1 ᐊᑭᑐᔪᖅᑐᕈᑎᔅᓴᑦ $96,000, 

ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᒃᓴᖅ 

4-ᒨᕆᔅᓯ ᖃᑯᖅᑕᓂ ᐃᔾᔪᔪᖁᑎᔅᓯᓐᓂ. ᒪᓕᒐᒃᓴᖅ 

4, ᑮᓇᐅᔭᓂᑦ ᐃᓚᒋᐊᖅᓯᒍᒪᔾᔪᑏᑦ 

ᐊᑭᑐᔪᖅᑐᕈᑎᔅᓴᓄᑦ ᓈᓴᐅᑎᓕᒃ 4, 2017-18 

ᓈᓴᐅᑎᓕᒃ 1, ᐊᖏᖅᑭᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 2, 

ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᓴᐅᑎᓕᒃ 3, 

ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓᓅᕆᔅᓯ 

ᓈᓴᐅᑎᓕᒃ 2-ᒧᑦ. ᐅᐃᒍᖓ ᑮᓇᐅᔭᓂᑦ 

ᐃᓚᒋᐊᖅᓯᒍᒪᔾᔪᑏᑦ ᑮᓇᐅᔭᓕᕆᔾᔪᑏᑦ 2018-ᒧᑦ 

ᐃᓱᓕᕝᕕᓕᒻᒧᑦ ᓂᕈᐊᕐᓂᖅ 2. ᐊᑭᑐᔪᖅᑐᕈᑎᔅᓴᑦ 

$96,000. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 

4, ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 5, 

ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 6, 

ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 7, 

ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐊᖏᖅᑭᓰ ᒪᓕᒐᒃᓴᖅ 4, ᐃᓗᐃᑦᑑᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑭᓰ ᒪᓕᒐᖅ 

62(2) ᒪᓕᒃᑐᒍ ᒪᓕᒐᒃᓴᖅ 4, ᐱᖓᔪᐊᓐᓂ 

ᐅᖃᓕᒫᖅᑕᐅᔪᓐᓇᖅᓯᔪᖅ ᑲᑎᒪᔾᔪᑎᔅᓴᓅᕐᓗᓂ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᕿᐊᕈᖅ, ᒪᑐᓯᔾᔪᑎᓐᓂ ᐅᖃᐅᓯᔅᓴᖃᖅᑮ?  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᖅᑎᖓ, ᑮᓇᐅᔭᓕᕆᔨᕗᓪᓗ 

ᐅᖃᕈᑎᓪᓗᒋ ᖁᔭᓕᔭᐃᓐᓇᕆᕙᐞᔅᓯ ᑖᔅᓱᒥᖓ 

ᑮᓇᐅᔭᓪᓚᕆᐅᓐᖏᑦᑑᒐᓗᒥᑦ ᐊᖏᕈᓐᓇᕋᔅᓯ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃᑦᑕᐅᖅ. 

ᐃᖅᓱᖅᑏ, ᑖᒃᑯᐊ ᐅᖃᕆᐊᖅᑐᖅᓯᒪᔪᑦ 

ᐊᓐᓂᑎᑲᐃᓐᓇᓚᐅᕐᒥᒃᑭ.  

 

ᖁᔭᓐᓇᒦᒃ. ᑲᑎᒪᑐᐃᓐᓇᓂᕐᒥᑦ ᐱᔭᔅᓴᕗᑦ 

ᐱᔭᕇᕐᖓᑕ ᒫᓐᓇ ᓯᕿᓐᖑᔭᖅ ᐃᓕᓴᕆᕙᕋ 

ᐅᓂᒃᑳᕈᒪᓕᖅᑐᖓ ᐱᕙᓪᓕᐊᓂᕆᓯᒪᔭᑦᑎᓐᓂ 

ᐅᖃᖅᑎᒧᑦ.  

 

ᐅᖃᖅᑎ: ᑲᑎᒪᔾᔪᑎᒃᓴᑦᑎᓐᓄᑦ. 20. 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᑦ. ᒥᔅᑕ ᕋᐴᑦ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑲᑎᒪᔨᖁᑎᑎᑦ ᐃᓱᒪᔅᓴᖅᓯᐅᕈᑎᖃᕋᑖᖅᑐᑦ 

ᐱᖁᔭᒃᓴᖅ 2, 3 ᐊᒻᒪ 4, ᐊᒻᒪ ᐅᓂᒃᑳᕈᒪᓕᖅᑐᑎᒃ, 

ᑖᒃᑯᐊ ᐱᖁᔭᖅᓴᖅ 2, 3 ᐊᒻᒪ 4 ᐱᔭᕇᕋᑦᑎᒍ, 

ᐱᖓᔪᐊᓐᓂ ᐅᖃᓕᒫᖅᑕᐅᒍᓐᓇᖅᓯᓪᓗᑎᓪᓗ. 

ᐅᖃᖅᑏ, ᐱᒋᐊᖅᑎᑦᑎᕗᖓ ᑖᒃᑯᐊ 

ᐅᓂᒃᑳᓕᐊᒥᓂᖏᑦ ᑲᑎᒪᓂᑐᐃᓐᓇᐅᑉ 

ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᒪᑦ, 

ᐊᐃᑉᐱᖅᑕᐅᕚ? ᒥᔅᑕ ᒪᐃᓐ, ᖁᔭᓐᓇᒦᒃ. 

ᐱᖁᔨᕗᖔᕈᒻᒧᑦ ᓈᒻᒪᖅᓴᖅᑐᑦ ᐃᓵᒡᓕᑦ? 

ᓈᒻᒪᓴᓐᖏᑦᑐᑦ. ᑲᔪᓯᔪᖅ. ᖁᔭᓐᓇᒦᒃ.  

 

ᑲᑎᒪᔾᔪᑎᒃᓴᖅ. 21. ᐱᖓᔪᖓᓐᓂᑦ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑮᓇᐅᔭᓕᕆᓂᕐᒧᑦ 

ᒥᓂᔅᑕ, ᒥᓂᔅᑕ ᐊᕿᐊᕈᖅ.  



ᓇᒡᒐᔾᔭᐅ, ᒫᑦᓯ 19, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 02 - ᑮᓇᐅᔭᐃᑦ 

ᐊᑐᖅᑐᒃᓴᐅᑲᐃᓐᓇᖅᑐᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᐊᐃᐳᕈᓪ 1, 

2018-ᒥᒃ ᔫᓂ 30, 2018-ᒧᑦ - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᐅᔪᒧᑦ ᐊᒡᒍᒧᑦ, 

ᑖᓐᓇ ᒪᓕᒐᒃᓴᖅ 2, ᑮᓇᐅᔭᓂᑦ ᐊᑐᑲᐃᓐᓇᕈᑏᑦ 

ᐊᐅᓚᓂᕐᒧᑦ ᒪᓕᒐᒃᓴᖅ ᐊᐃᐳᕉᓪ 1, 2018 

ᑕᐃᑯᖓ ᔫᓂ 30, 2018 ᐅᖃᓕᒫᖅᑕᐅᖁᓪᓗᒍ 

ᐱᖓᔪᐊᓐᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒧᑦ,  

 

ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): ᓂᕈᐊᖅ. 

 

ᐅᖃᖅᑎ: ᐱᖁᔨᕗᖔᕈᒻᒧᑦ ᓈᒻᒪᒃᓴᖅᑐᑦ ᐃᓵᒡᓕᑦ. 

ᓈᒻᒪᒃᓴᓐᖏᑦᑐᑦ. ᑲᔪᓯᔪᖅ. ᖁᔭᓐᓇᒦᒃ. 

ᐱᖁᔨᕗᖔᕈᑦ ᑲᔪᓯᖕᒪᑦ ᑖᓐᓇ ᓈᓴᐅᑎᓕᒃ 

ᐱᖁᔭᒃᓴᖅ 2 ᐊᖏᖅᑕᐅᓇᓱᐊᕈᓐᓇᖅᓯᕗᖅ.  

 

ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕐᓗᑕ. 21. ᐱᖓᔪᖓᓐᓂᒃ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑮᓇᐅᔭᓕᕆᓂᕐᒧᑦ 

ᒥᓂᔅᑕ, ᒥᓂᔅᑕ ᐊᕿᐊᕈᖅ.  

 

ᒪᓕᒐᒃᓴᖅ 03 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

3, 2017-2018 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᐃᑉᐱᖅᓯᕗᖓ... 

 

>>ᐃᓪᓚᖅᑐᑦ  

 

ᐅᓪᓗᑯᑖᖑᕗᖅ.  

 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᐃᖃᓗᐃᑦ-

ᓂᐊᖁᓐᖒ ᒪᓕᒐᓕᐅᖅᑎᖓᓐᓄᑦ ᑖᓐᓇ ᐱᖁᔭᖅ 

ᐱᖓᓱᑦ, ᑮᓇᐅᔭᓂᒃ ᐃᓚᓯᒋᐊᒃᑲᓐᓂᖅ 

ᑖᒃᑯᓄᖓ ᐊᐅᓚᔾᔪᑎᔅᓴᓄᑦ ᐱᖁᔭᖅ ᓈᓴᐅᑎᓕᒃ 

ᐱᖓᓱᓂᑦ 2017-18 ᐅᖃᓕᒫᖅᑕᐅᖁᓪᓗᒍ 

ᐱᖓᔪᒋᓕᕐᓗᓂᐅᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. 

ᐱᖁᔨᕗᖔᕈᒻᒧᑦ. 

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎ: ᓈᒻᒪᒃᓴᖅᑐᑦ. ᓈᒻᒪᒃᓴᓐᖏᑦᑐᑦ. 

ᖁᔭᓐᓇᒦᒃ. ᐱᖁᔨᕗᖔᕈᑦ ᑲᔪᓯᖕᒪᑦ ᐊᒻᒪᓗ 

ᐱᖁᔭᒃᓴᖅ 3, ᐊᖏᖅᑕᐅᓇᓱᐊᕈᓐᓇᖅᓯᕗᖅ.  

 

ᑲᑎᒪᔾᔪᑎᒃᓴᖅ 21, ᐱᖓᔪᖓᓐᓂᑦ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑮᓇᐅᔭᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᓂᔅᑕ ᐊᕿᐊᕈᖅ.  

 

ᒪᓕᒐᒃᓴᖅ 04 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 4, 2017-2018 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᐅᔪᒧᑦ 

ᑲᖏᖅᖠᓂᐅᑉ ᓂᒋᐊᓄᑦ ᑖᓐᓇ ᒪᓕᒐᒃᓴᖅ 4, 

ᑮᓇᐅᔭᓂ ᐃᓚᒋᐊᖅᓯᔪᒪᔾᔪᑎ ᐊᑭᑐᔪᓄᑦ 

ᓈᓴᐅᑎᓕᒃ 4, 2017-18 ᐱᖓᔪᐊᓐᓂᒃ 

ᐅᖃᓕᒫᖅᑕᐅᖁᓪᓗᒍ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. 

ᐱᖁᔨᕗᖔᕈᒻᒧᑦ. 

 

ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): ᓂᕈᐊᖅ. 

 

ᐅᖃᖅᑎ: ᐱᖁᔨᕗᖔᕈᒻᒧᑦ ᓈᒻᒪᒃᓴᖅᑐᑦ ᐃᓵᒡᓕᑦ? 

ᓈᒻᒪᒃᓴᓐᖏᑦᑐᑦ? ᖁᔭᓐᓇᒦᒃ, ᐱᖁᔨᕗᖔᕈᑦ 

ᑲᔪᓯᖕᒪᑦ, ᐊᒻᒪᓗ ᐱᖁᔭᒃᓴᖅ 4 

ᐊᖏᖅᑕᐅᓇᓱᐊᕈᓐᓇᖅᓯᕗᖅ.  

 

ᑎᑎᕋᖅᑏ, ᖃᐅᔨᒋᐊᕈᓐᓇᖅᐲ ᓄᓇᕗᑦ ᑲᒥᓯᓇᖓ 

ᐃᓯᑐᐃᓐᓇᕆᐊᖃᓕᕐᒪᖔᑦ ᒪᓕᒐᓕᐅᕐᕕᖕᒧᑦ 

ᐱᓐᖑᖅᑎᑦᑎᔭᖅᑐᕐᓗᓂ ᐱᖁᔭᒃᓴᓂᒃ. 

 

 

 

 



ᓇᒡᒐᔾᔭᐅ, ᒫᑦᓯ 19, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖏᖅᑕᐅᓂᖏᑦ ᒪᓕᒐᐃᑦ 

 

ᑲᒥᓯᓇ ᓇᓕ ᑯᓱᒐᖅ: ᒪᓕᒐᓕᐅᖅᑏᑦ, 

ᐃᖏᑦᑑᓪᓗᐊᓕᖅᑐᑦ. ᑐᓐᖓᕼᐅᒋᑦᓯ.  

 

ᓄᓇᕗᒻᒥ ᑲᒥᓯᓇᐅᓪᓗᖓ ᖁᕕᐊᕼᐅᑉᑐᖓ ᐅᑯᐊ 

ᐱᖁᔭᒃᕼᐊᑦ ᐱᓐᖑᖅᑎᑑᓪᓗᐊᕋᑉᑭᑦ.  

 

 ᐱᖁᔭᒃᕼᐊᖅ 1, ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 

ᐊᑭᑐᔪᖅᑑᑎᑦ ᐱᖁᔭᕐᔪᐊᖓᑦ ᓈᕼᐊᐅᑎᓕᒃ 2, 

2018-19; 

 

 ᐱᖁᔭᒃᕼᐊᖅ 2, ᐊᑯᓐᓂᖅᕼᐅᖅᑐᑦ ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ ᐊᐅᓚᔾᔪᑎᑦ ᒪᑭᒪᐅᑎᓪᓗ, 

ᐱᖁᔭᕐᔪᐊᖓᑦ ᐊᐃᐳᕉᓪ 1, 2018-ᒥ, ᔫᓂ 30, 

2018-ᒧᑦ; 

 

 ᐱᖁᔭᒃᕼᐊᖅ 3, ᑮᓇᐅᔭᑦ ᐃᓚᒋᐊᕈᑎᑦ, 

ᐊᐅᓚᔾᔪᑎᑦ ᒪᑭᒪᐅᑎᓪᓗ. ᐱᖁᔭᕐᔪᐊᖓ 

ᓈᕼᐊᐅᑎᓕᒃ 3, 2017-18; ᐊᒻᒪ 

 

 ᐱᖁᔭᒃᕼᐊᖅ 4, ᑮᓇᐅᔭᑦ ᐃᓚᒋᐊᕈᑎᑦ 

ᐊᑭᑐᔪᖅᑐᕈᑏᑦ ᐱᖁᔭᕐᔪᐊᖓᑦ ᓈᕼᐊᐅᑎᓕᒃ 4, 

2017-18. 

 

ᑕᖅᑭᑦ ᐊᒥᕼᐆᓗᐊᓐᖏᑦᑐᑦ ᖄᖏᖅᕼᐃᒪᓕᖅᑐᑦ 

ᐊᖏᖅᑎᑦᑎᓚᐅᖅᑎᓪᓗᖓ ᐃᓕᑉᕼᐃᓐᓂ 

ᒪᓕᒐᓕᐅᕐᕕᖕᒧᑦ ᒪᓕᒐᓕᐅᖅᑎᓐᖑᕐᓂᐊᖅᑎᓪᓗᕼᐃ.  

 

ᐊᒻᒪ ᑕᐃᒪᓐᖓᓂᑦ ᐊᒃᕼᐅᕈᖅᕼᐃᒪᑉᓗᕼᐃ 

ᐱᓕᕆᕼᐃᒪᓕᖅᑐᕼᐃ ᓄᑖᓂᒃ 

ᐱᓕᕆᐊᒃᕼᐊᖅᑖᖅᑎᑕᐅᕼᐃᒪᓪᓗᕼᐃ, 

ᑭᕝᒐᖅᑐᐃᑎᐊᖅᖢᑎᑦ ᓄᓇᕗᑦᒥ ᐊᒻᒪ 

ᓄᓇᕗᒻᒥᐅᓂᑦ.  

 

ᐊᖃᒍᒎᖅ ᐅᐱᕐᖓᒃᓴᖅᐸᓪᓕᐊᒋᐊᕐᓂᐊᓕᕐᒥᖕᒪᑦ 

ᔫᓂ 20, ᓂᕆᐅᒃᐳᒍᑦ 

ᐅᑉᓗᖅᑐᕼᐃᕙᓪᓕᐊᓂᐊᓕᕐᒥᖕᒪᑦ 

ᑲᔾᔮᕐᓇᖅᕼᐃᒻᒫᕐᓗᓂᓗ.  

 

ᑕᐃᒪᐃᓐᓂᖓᓄᑦ ᑕᓪᓕᒪᖓᓐᓂ ᒪᓕᒐᓕᐅᖅᑏᑦ 

ᕼᐃᕗᓪᓕᖅᐹᒥ ᑲᑎᒪᕐᔪᐊᕐᓂᖓ ᐃᕼᐅᓕᑎᑉᐸᕋ 

ᐅᒃᑯᐊᖅᐸᕋ, ᐊᒻᒪ ᒪᓕᒐᓕᐅᖅᑎᓗᒃᑖᑦ ᑕᕝᕗᖓ 

ᑲᑎᒪᕐᔪᐊᕆᐊᖅᑐᒃᑲᓐᓂᕐᓂᐊᖅᐳᑦ ᐊᖃᒍ 1:30-

ᒧᐊᖅᐸᑦ ᐅᓐᓄᕼᐊᒃᑯᑦ ᖃᐅᒃᐸᑦ. ᒪᑐᐃᖅᑕᐅᓂᐊᕐᒪᑦ 

ᑐᒡᓕᐊᓂᑦ ᑲᑎᒪᕕᒡᔪᐊᕐᓇᖅ. ᒪ`ᓇ. ᖁᔭᓐᓇᒦᒃ.  

 

>>ᐸᑦᑕᖅᑐᑦ 

ᐅᖃᖅᑎᐅᑉ ᐅᖃᐅᓯᖓ 
 

ᐅᖃᖅᑎ: 22 ᐅᐸᓚᐅᓐᖏᓐᓂᑦᑎᓐᓂ 

ᑐᓴᖅᑎᑦᑎᔾᔪᑎᒃᓴᖃᕋᒪ.  
 

ᐅᕙᓂ ᒪᓕᒐᓕᐅᕐᕕᖕᒥ ᐅᖃᖅᑎᐅᓪᓗᖓ ᐊᒻᒪᓗ 

ᐃᒃᓯᕙᐅᑕᕆᔭᐅᓪᓗᖓ ᓄᓇᕗᒻᒥ 

ᐱᓕᕆᑦᑎᐊᖅᓯᒪᓂᒃᑯᑦ ᐃᓕᓴᖅᓯᓂᕐᒧᑦ 

ᑲᑎᒪᔨᖏᓐᓄᑦ, ᐊᒃᓱᐊᓗᒃ ᐱᒃᑯᒍᓱᒃᑐᖓ ᒫᓐᓇ 

ᐅᖃᐅᓯᖃᕆᐊᒃᓴᖅ ᐊᕐᕌᒍᒋᔭᑦᑎᓐᓂ 

ᐃᓕᓴᕆᔭᐅᔾᔪᑎᑖᕐᓂᐊᖅᑐᓂᒃ ᓄᓇᕗᒻᒥ 

ᐱᓕᕆᑦᑎᐊᖅᓯᒪᓂᒃᑯᑦ ᐃᓕᓴᕆᔭᐅᔾᔪᑎᒥᒃ.  
 

ᔮᓐᓄᐊᕆ 1, 2010-ᒥ ᑖᓐᓇ ᓄᓇᕗᒻᒥ 

ᐱᓕᕆᒃᑎᐊᖅᓯᒪᓂᕐᒧᑦ ᐃᓕᓴᕆᔭᐅᔾᔪᓐᓇᕐᓂᖅ 

ᐱᖁᔭᖓ ᐊᑐᓕᖅᑎᑕᐅᓚᐅᖅᓯᒪᕗᖅ.  
 

ᑐᑭᖃᕋᓱᐊᖅᖢᓂ ᑭᒃᑯᑐᐃᓐᓇᐃᑦ 

ᐃᓕᓴᕆᔭᐅᔪᓐᓇᖁᓪᓗᒋᑦ ᐱᓕᕆᓪᓚᕆᒃᓯᒪᔪᑦ, 

ᑐᓂᓯᓯᒪᓪᓚᕆᒃᑐᓪᓗ ᐃᒻᒥᓂᒃ ᓄᓇᕗᒻᒥᐅᓄᑦ, 

ᓄᓇᑦᑎᓐᓄᑦ.  
 

ᑖᓐᓇ ᐃᓕᓴᕆᔭᐅᔾᔪᑦ ᓄᓇᕗᑦ ᒐᕙᒪᒃᑯᖏᓐᓂᑦ 

ᐃᓕᓴᕆᔭᐅᔾᔪᑕᐅᕙᒃᑐᓕᒫᓂᒃ ᖁᑦᑎᖕᓂᖅᐹᖑᕗᖅ 

ᑐᓂᔭᐅᖃᑦᑕᖅᑐᓕᒫᓂᒃ, ᐅᔭᒥᒃᑕᐅᔾᔪᑎᓂᒃ 

ᓴᖅᑲᕐᒥᐅᑕᖅᑕᐅᔾᔪᑎᓂᓪᓘᓐᓃᑦ.  
 

ᐅᓪᓗᒥ ᑎᑭᖦᖢᒍ 15-ᖑᔪᑦ 

ᐃᓕᓴᕆᔭᐅᔾᔪᑎᑖᖅᓯᒪᕗᑦ ᑖᔅᓱᒥᖓ ᓄᓇᕗᒻᒥ 

ᐱᓕᕆᑦᑎᐊᕐᓂᒃᑯᑦ ᐃᓕᓴᕆᔭᐅᔾᔪᒻᒥᒃ. ᑖᒃᑯᐊ 

ᐃᓕᓴᕆᔭᐅᖃᑦᑕᖅᓯᒪᔪᑦ 

ᐱᓕᕆᕐᔪᐊᖃᑦᑕᕐᓂᖏᑎᒍᑦ ᐃᒻᒥᖕᓂᒃ 

ᑐᓂᓯᒪᖃᑦᑕᕐᓂᕐᒥᑎᒍᑦ ᐊᔾᔨᒌᓐᖏᑦᑐᓄᑦ 

ᐃᓚᐅᓪᓗᓂ ᑭᒃᑯᑐᐃᓐᓇᕐᓄᑦ ᐱᔨᑦᑎᕐᓂᕐᒧᑦ 

ᑕᑯᒃᓴᐅᑎᑦᑎᖃᑦᑕᕐᓂᒃᑯᑦ, ᐃᓕᓐᓂᐊᖅᑐᓕᕆᓂᕐᒧᑦ, 

ᐅᖃᐅᓯᕐᒥᒃ ᐊᔭᐅᖅᑐᐃᓂᕐᒥᒃ, ᐊᔾᔨᒌᓐᖏᑦᑐᓄᓪᓗ 

ᓯᕗᓕᖅᑎᐅᓂᕐᒧᑦ ᐊᔾᔨᒌᓐᖏᑦᑐᑎᒍᑦ, ᐊᒻᒪᓗ 

ᐱᕈᖅᐸᓪᓕᐊᑎᑦᑎᓇᓱᐊᕐᓂᕐᒧᑦ.  
 

ᒫᓐᓇ ᐱᒃᑯᒍᓱᓗᐊᓐᖑᐊᖅᑐᖓ ᒪᕐᕉᖕᓂᒃ 

ᐅᖃᐅᓯᖃᕈᓐᓇᕋᒪ, ᓴᖅᑭᑦᑎᔪᓐᓇᕋᒪ 

ᐃᓕᓴᕆᔭᐅᔾᔪᑎᑖᕐᓂᐊᖅᑑᖕᓂᒃ ᑕᒫᓂ ᐊᕐᕌᒎᔪᒥ. 

ᑖᓐᓇ ᒥᔅ ᕙᑎ ᕗᕉᔅᑐ ᐊᒻᒪᓗ ᐊᐃᑉᐸᖓ ᒥᔅᑕ ᓘᑎ 

ᐸᓪᓗᖅ.  

 

ᖁᕕᐊᓱᑉᐳᖓᓗ ᒫᓐᓇ ᐸᓪᓗᖅ 

ᐃᒡᓗᒦᖃᑎᒋᔪᓐᓇᕋᑦᑎᒍ.  

 

>>ᐸᑦᑕᑐᖅᑐᑦ 

 

ᑐᓐᖓᓱᒋᑦ, ᒥᔅᑕ ᐸᓪᓗᖅ.  



ᓇᒡᒐᔾᔭᐅ, ᒫᑦᓯ 19, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᒪᒐᔅᓯ ᑲᑎᒪᔨᐅᖃᑎᒃᑲ, ᕙᑎ ᕗᕉᔅᑐᕐ 

ᖃᐅᔨᒪᔭᐅᓪᓚᕆᖕᒪᑦ ᑐᓵᔨᐅᖃᑦᑕᖅᓯᒪᓂᖓᓄᑦ 

ᐊᑯᓂᒻᒪᕆᐊᓗᒃ ᐊᕐᕌᒍᓂᒃ ᐅᓄᖅᑐᒻᒪᕆᐊᓗᖕᓂᒃ. 

2016-ᒥ ᐃᓕᓴᕆᔭᐅᓚᐅᖅᓯᒪᖕᒥᔪᖅ 

ᐱᓕᕆᖃᑦᑕᕐᓂᖓᓄᑦ, ᐱᓕᕆᑦᑎᐊᖅᓯᒪᓂᖓᓄᓪᓗ 

ᐱᓕᕆᐊᕆᔭᒥᓂᒃ ᑖᒃᑯᓇᓐᖓᑦ ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᒃᑯᓐᓂᑦ 

ᐅᖃᐅᓯᓕᕆᓂᕐᒧᑦ ᑐᓂᔭᐅᔾᔪᑎᑖᖅᖢᓂ.  

 

ᒥᔅᑕ ᐸᓪᓗᖅ, ᒪᓕᒐᓕᐅᖅᑎᐅᖃᑕᐅᓚᐅᖅᓯᒪᔪᖅ 

ᓄᓇᑦᑎᐊᕐᒥ 1975-ᒥᑦ 1995-ᒧᑦ. ᑕᒪᒃᑯᓂᖓ 

ᐊᕐᕌᒍᓂᒃ ᐅᓄᖅᑐᒻᒪᕆᐊᓗᖕᓂᒃ ᐱᔨᑦᑎᖅᑎᓪᓗᒍ 

ᒥᔅᑕ ᐸᓪᓗᖅ ᑭᒡᒐᖅᑐᐃᖃᑦᑕᓚᐅᖅᑐᖅ 

ᖁᑦᑎᒃᑐᒥᐅᑦ ᓄᓇᓕᖏᓐᓂ, ᐊᒻᒪᓗ 

ᐃᓚᒋᔭᐅᓪᓚᕆᓚᐅᖅᑐᖅ 

ᓯᕗᒃᑲᖅᑕᖅᑎᐅᖃᑕᐅᓪᓚᕆᒃᖢᓂᓗ ᑕᒪᓐᓇ 

ᓄᓇᕗᑦᑖᕆᐊᖃᕐᓂᖅ ᑲᔪᓯᕙᓪᓕᐊᓕᖅᑎᓪᓗᒍ, 

ᐊᐅᓚᔾᔭᒃᑎᑕᐅᓕᖅᑎᓪᓗᒍᓗ.  

 

ᖁᕕᐊᓱᒃᑐᖓ ᑐᓴᖅᑎᑦᑎᔪᓐᓇᕋᒪ ᑖᒃᑯᐊ 

ᐃᓕᓴᕆᔭᐅᔾᔪᑎᑖᕆᓂᐊᖅᑕᖏᑦ 

ᐱᓕᕆᐊᕆᓛᕋᑦᑎᒍ, ᐋᖅᑭᒃᓯᒪᓂᐊᖅᑐᑎᒍᓗ 

ᑖᒃᑯᓄᖓ ᒥᔅ ᕗᕉᔅᑐᕐ, ᐊᒻᒪ ᒥᔅᑕ ᐸᓪᓗᖅ 

ᐅᐱᕐᖔᒥ 2018 ᑲᑎᒪᓂᖃᓕᕈᑦᑕ ᑕᕝᕙᓂ 

ᒪᓕᒐᓕᐅᕐᕕᖕᒥ. ᑖᓐᓇ ᑐᓂᔭᐅᓂᕆᓛᖅᑕᖓ 

ᒪᓕᒐᓕᐅᕐᕕᖕᒥ ᐅᕙᓂ ᑲᔪᓯᓂᖃᓛᖅᑐᖅ 

ᓄᓇᕗᓪᓗ ᐃᓗᐊᓂ ᑕᑯᒃᓴᐅᑎᑕᐅᓛᖅᖢᓂ 

ᑕᓚᕖᓴᒃᑯᑦ.  

 

ᐱᒃᑯᓇᖅᑐᖅ ᑲᒥᓯᓇ ᓇᓕ ᑯᓱᒐᖅ ᑖᒃᑯᐊ 

ᑐᓂᔭᐅᓂᖏᓐᓄᑦ ᐱᓕᕆᔨᐅᓛᖅᑐᖅ, 

ᑐᓂᓯᔨᐅᓛᖅᑐᖅ ᑖᔅᓱᒥᖓ ᑲᒪᔨᐅᓂᓂ ᒪᓕᒃᖢᒍ 

ᑐᓂᔭᐅᔾᔪᑎᒥᒃ, ᐊᒻᒪᑦᑕᐅᖅ ᓂᕆᐅᒃᑐᖓ 

ᑲᑎᒪᔨᓕᒫᑦ ᑕᕝᕙᓂ ᒪᓕᒐᓕᐅᕐᕕᖕᒦᑦᑐᑦ 

ᐅᕙᓃᖃᑎᒋᔪᓐᓇᓛᕋᔅᓯ ᑕᒪᓐᓇ ᐅᓪᓗᖅ 

ᖁᕕᐊᓇᖅᑑᑎᓪᓗᒍ.  

 

ᒫᓐᓇ ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕐᓂᐊᓕᖅᑐᒍᑦ. 

ᑲᑎᒪᔾᔪᑎᒃᓴᖅ 22, ᑲᑎᒪᔾᔪᑎᒃᓴᑦ. (ᑐᓵᔨᑎᒍᑦ) 

ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒫᑦᓯ 20-ᒥ ᑲᑎᒪᔾᔪᑎᔅᓴᐃᑦ: 

 

1. ᑐᒃᓯᐊᕐᓂᖅ 

2. ᐅᖃᐅᓯᒃᓴᖅ ᒪᑐᐃᕈᑎᒃ 

3. ᐊᖓᔪᖅᑳᑦ ᐅᖃᐅᓯᖏᑦ 

4. ᒪᓕᒐᓕᐅᖅᑏᑦ ᐅᖃᐅᓯᖏᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᐊᑎᓕᐅᕈᑕᐅᓯᒪᔪᑦ 

9. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

10. ᑎᑎᖅᑲᓂᑦ ᓴᖅᑭᑎᕆᓂᖅ 

11. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

12. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

13. ᐱᒋᐊᖅᑎᑕᐃᑦ 

14. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

15. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

16. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᓇ ᑲᑎᒪᓂᕗᑦ 

ᓄᖅᑲᖓᓂᐊᖅᑐᖅ ᑲᑎᒪᒋᐊᓛᕐᒥᔪᒍᑦ ᐊᐃᑉᐹᓂ 

ᒪᑦᓰ 20-ᒥ, 2018 1:30 ᐅᓐᓄᓴᒃᑯᑦ.  

 

ᐃᖅᓱᖅᑎ.  

 

>>ᑲᑎᒪᑐᐃᓐᓇᕐᓂᕐᒥᑦ ᓄᖅᑲᖅᑐᖅ 19:25ᒥ



 

 

 


